ರೇಷ್ಮೆ ಕೃಷಿಯಲ್ಲಿ ಆಧುನಿಕ ತಾಂತ್ರಿಕತೆಗಳು (ಪ್ರಶ್ನೋತ್ತರ) : ಸಂಪಾದಕರ ಮಾತು
ಕೃಷಿ ಜ್ಞಾನ ಭಂಡಾರ ರೈತಜನಮನವನ್ನು ತಲುಪುವ ಉದ್ದೇಶದಿಂದ ಪ್ರಾರಂಭವಾದ ಒಂದು ಅಪೂರ್ವ ಜ್ಞಾನವಾಹಿನಿ. ‘ಕೃಷಿತೋ ನಾಸ್ತಿ ದುರ್ಭಿಕ್ಷಂ’- ಇದು ಬೆಂಗಳೂರು ಕೃಷಿ ವಿಶ್ವವಿದ್ಯಾನಿಲಯದ ಲಾಂಛನದ ಧ್ಯೇಯವಾಕ್ಯ. ಕೃಷಿ ವಿಜ್ಞಾನ ಪ್ರಗತಿಯಾದಂತೆ ನಾಡಿನಲ್ಲಿ ಸುಭಿಕ್ಷತೆ ನೆಲೆಯಾಗುತ್ತದೆ. ಕೃಷಿಜ್ಞಾನಭಂಡಾರ ತುಂಬಿ ಹರಿಯುತ್ತದೆ. ಇದರಲ್ಲಿ ಕೃಷಿ ವಿಜ್ಞಾನಿಗಳು, ಚಿಂತಕರ ಪಾತ್ರ ಅಪಾರ. ವಿಜ್ಞಾನದ ಹೊಸ ಹೊಸ ಚಿಂತನೆ/ಆವಿಷ್ಕಾರಗಳನ್ನೆಲ್ಲ ಕಾಲಿಕವಾಗಿ ಸಂಯೋಜಿಸಿ ಕಿರು ಪುಸ್ತಕಗಳ ರೂಪದಲ್ಲಿ ಸರಳ, ವಿಚಾರಪೂರ್ಣ ಶೈಲಿಯಲ್ಲಿ ರೈತರಿಗೆ ಒದಗಿಸುವ ವಿಶಿಷ್ಟ ಕಾರ್ಯವನ್ನು ಕೃಷಿ ವಿಶ್ವವಿದ್ಯಾನಿಲಯದ ಕನ್ನಡ ಅಧ್ಯಯನ ವಿಭಾಗದಲ್ಲಿ ಕೈಗೊಳ್ಳಲಾಗಿದೆ.
ಶ್ರೀಗಂಧದ ಗುಡಿ, ರೇಷಿಮೆಯ ಸಿರಿ ಎಂದು ಖ್ಯಾತವಾದ ನಾಡು ಕರ್ನಾಟಕ ರಾಜ್ಯ. ರೇಷ್ಮೆ ಉದ್ಯಮ ಇಲ್ಲಿಯ ಬಹತೇಕ ಜನತೆಯ ಪ್ರಧಾನ/ಉಪಕಸುಬು ಆಗಿದ್ದು ಜೀವನಾಧಾರಿತ ಉದ್ಯಮವಾಗಿದೆ. ಈ ದಿಸೆಯಲ್ಲಿ ಹಿಪ್ಪು ನೇರಳೆ ಬೆಳೆ ಬೇಸಾಯ ಮತ್ತು ರೇಷ್ಮೆಹುಳು ಸಾಕಾಣೆ ಕ್ಷೇತ್ರಗಳಲ್ಲಿ ಸಾಕಷ್ಟು ಸಂಶೋಧನೆಗಳು/ಸುಧಾರಣೆಗಳು ನಡೆದಿದ್ದು ಉದ್ಯಮ ಪ್ರಗತಿಗೆ ನೆರವಾಗಿವೆ, ಪ್ರಸ್ತುತ ಕೃತಿಯಲ್ಲಿ ಆ ಸುಧಾರಿತ ಆಧುನಿಕ ವಿಚಾರಧಾರೆಗಳನ್ನು ಸರಳ ಪ್ರಶ್ನೋತ್ತರ ರೂಪದಲ್ಲಿ ರೈತರಿಗೆ ತಿಳಿಸಿಕೊಡಲಾಗಿದೆ.
ಹಸ್ತಪ್ರತಿಯನ್ನು ಬೆಂಗಳೂರು ಕೃಷಿ ವಿಶ್ವವಿದ್ಯಾನಿಲಯದ ಕೀಟಶಾಸ್ತ್ರ ವಿಭಾಗದಲ್ಲಿ ವಿಶ್ರಾಂತ ವಿಜ್ಞಾನಿಗಳಾಗಿರುವ ಡಾ.ಟಿ.ಕೆ. ನಾಗೇಶ್‌ಚಂದ್ರ ಅವರು ತಾಂತ್ರಿಕವಾಗಿ ಪರಿಶೀಲಿಸಿರುತ್ತಾರೆ. ಈ ಕೃತಿಯು ಹಿಪ್ಪು ನೇರಳೆ ಬೇಸಾಯ ಹಾಗೂ ರೇಷ್ಮೆಹುಳು ಸಾಕಣೆ ಮಾಡುವ ಎಲ್ಲ ರೈತರು ಮತ್ತು ಆಸಕ್ತರಿಗೆಲ್ಲ ಉಪಯುಕ್ತವಾಗುವುದಾಗಿ ಆಶಿಸಲಾಗಿದೆ.
ಸಿ.ಕೆ. ಕುಮುದಿನಿ
ಪ್ರಾಧ್ಯಾಪಕರು ಹಾಗೂ ಮುಖ್ಯಸ್ಥರು
ಮತ್ತು ಕನ್ನಡ ಅಭಿವೃದ್ಧಿ ಸಮಿತಿ ಕಾರ್ಯದರ್ಶಿ
ಕನ್ನಡ ಅಧ್ಯಯನ ವಿಭಾಗ
ಕೃಷಿ ವಿಶ್ವವಿದ್ಯಾನಿಲಯ
ಹೆಬ್ಬಾಳ, ಬೆಂಗಳೂರು-೫೬೦ ೦೨೪.
ರೇಷ್ಮೆ ಕೃಷಿಯಲ್ಲಿ ಆಧುನಿಕ ತಾಂತ್ರಿಕತೆಗಳು (ಪ್ರಶ್ನೋತ್ತರ) : ಕುಲಪತಿಗಳ ಹಾರೈಕೆ
ಕೃಷಿ ಗ್ರಾಮೀಣ ಪ್ರದೇಶಗಳ ಜನರ ಜೀವನಾಡಿ. ಭಾರತದಲ್ಲಿ ಪ್ರಾಚೀನ ಕಾಲದಿಂದಲೂ ಕೃಷಿಗೆ ಹೆಚ್ಚಿನ ಆದ್ಯತೆ ನೀಡಲಾಗಿತ್ತು. ಸ್ವಾತಂತ್ರ್ಯ ಪೂರ್ವದಲ್ಲಿ ನಮ್ಮ ದೇಶದ ಆಹಾರ ಅಭಾವವನ್ನು ನೀಗಿಸಲು ಹೊರದೇಶಗಳಿಂದ ಗೋಧಿ, ಮೆಕ್ಕೆಜೋಳ ಮುಂತಾದ ಆಹಾರ ಧಾನ್ಯಗಳನ್ನು ಆಮದುಮಾಡಿಕೊಂಡು ಜನರ ಹೊಟ್ಟೆ ತುಂಬಿಸಬೇಕಾಗಿತ್ತು. ಈ ಪರಿಸ್ಥಿತಿಯನ್ನು ಎದುರಿಸಿ ದಂಗೆಟ್ಟ ರೈತರು ಹಾಗೂ ವಿಜ್ಞಾನಿಗಳು ಕೃಷಿ ಉತ್ಪಾಕತೆ ಹೆಚ್ಚಿಸುವ ಬಗ್ಗೆ ಸತತವಾಗಿ ಚಿಂತಿಸಲಾರಂಭಿಸಿದರು. ಕೃಷಿ ಉತ್ಪಾದನೆ ಹೆಚ್ಚಿಸಲು ವಿಜ್ಞಾನಿಗಳು ಜೈವಿಕ ವಿಜ್ಞಾನ ಹಾಗೂ ತಳಿಸಂವರ್ಧನೆಗೆ ಹೆಚ್ಚಿನ ಗಮನ ನೀಡುತ್ತಾ ಬಂದರು ತತ್ಫಲವಾಗಿ ಅಧಿಕ ಇಳುವರಿ ಕೊಡಬಲ್ಲ ಮಿಕ್ಸಿಕನ್ ಗೋಧಿ ತಳಿಗಳು, ಹೈಬ್ರಿಡ್ ಮುಸುಕಿನಜೋಳ ಹಾಗೂ ಬತ್ತದ ತಳಿಗಳು ರೂಪ ತಾಳಿದವು. ಜೊತೆಗೆ ರಾಸಾಯನಿಕ ಗೊಬ್ಬರಗಳ ಬಳಕೆ ಬಗ್ಗೆ ರೈತರಲ್ಲಿ ಹೆಚ್ಚಿನ ಅರಿವು ಮೂಡಿ, ಈ ಎಲ್ಲ ತಂತ್ರಜ್ಞಾನವನ್ನು ಬಳಸಿಕೊಳ್ಳುವಲ್ಲಿ ದೇಶ ದಿಟ್ಟ ಹೆಜ್ಜೆ ಇಟ್ಟಿತು. ಭಾರತ ಸರಕಾರ ಯೋಜಿಸಿದ ಹಲವು ಗ್ರಾಮೀಣ ಯೋಜನೆಗಳಡಿಯಲ್ಲಿ ರೈತರಿಗೆ ನೀರಾವರಿ ಮತ್ತು ಆರ್ಥಿಕ ಸೌಲಭ್ಯ ಒದಗಿಸಿಕೊಡಲಾಯಿತು. ಪರಿಣಾಮವಾಗಿ ನಮ್ಮ ದೇಶದಲ್ಲಿ ೧೯೬೦ರ ದಶಕದಲ್ಲಿ ಹಸುರುಕ್ರಾಂತಿ ಸಂಭವಿಸಿತು. ಹಸುರುಕ್ರಾಂತಿ ಮುಂದೆ ಹಳದಿಕ್ರಾಂತಿ (ಖಾದ್ಯತೈಲ ಉತ್ಪಾದನೆ), ಶ್ವೇತಕ್ರಾಂತಿ (ಹೈನುಗಾರಿಕೆ), ನೀಲಿಕ್ರಾಂತಿ (ಮತ್ಸ್ಯಗಾರಿಕೆ) ಇತ್ಯಾದಿ ಕ್ರಾಂತಿಗಳ ಶ್ರೇಣಿಗೆ ನಾಂದಿಯಾಯಿತು.
ಹಸುರುಕ್ರಾಂತಿಯಿಂದ ದೇಶದ ಕೃಷಿ ಉತ್ಪನ್ನದಲ್ಲಿ ಅತೀವ ಹೆಚ್ಚಳ ಕಂಡುಬಂದಿತು. ಆದರೆ ಇದು ಕ್ಷಣಿಕವಾಗಿತ್ತು. ಹಸುರುಕ್ರಾಂತಿಯ ವಿಧಾನಗಳಲ್ಲಿ ಉಪಯೋಗಿಸಲ್ಪಡುತ್ತಿದ್ದ ರಾಸಾಯನಿಕ ಪೀಡೆನಾಶಕಗಳು ಹಾಗೂ ರಾಸಾಯನಿಕ ಗೊಬ್ಬರಗಳು ಪರಿಸರದ ಮೇಲೆ ತೀವ್ರ ಪರಿಣಾಮ ಬೀರತೊಡಗಿದವು. ಹಾಗೂ ಪ್ರಾಕೃತಿಕ ಸಂಪನ್ಮೂಲಗಳು ಬರಿದಾಗತೊಡಗಿದವು. ಈ ಹಿನ್ನಲೆಯಲ್ಲಿ ಕೃಷಿ ಸಂಶೋಧನೆಯನ್ನು ಪ್ರಾಂತ್ಯವಾರು ಆದ್ಯತೆಯ ಮೇಲೆ ಪುನರ್ರಚಿಸಲಾಗಿದೆ. ಈಗಿನ ಕೃಷಿ ಸಂಶೋಧನೆ ಪರಿಸರ ಸ್ನೇಹಿ ವಿಧಾನಗಳ ಮೂಲಕ ಕೃಷಿಯಲ್ಲಿ ಸುಸ್ಥಿರತೆ ಸಾಧಿಸುವತ್ತ ಮನ್ನಡೆದಿದೆ. ಇಂದು ಕೃಷಿ ವಿಜ್ಞಾನದ ಎಲ್ಲ ರಂಗಗಳಲ್ಲಿ ಸಾಕಷ್ಟು ತಾಂತ್ರಿಕ ಜ್ಞಾನ ಲಭ್ಯವಿದೆ. ಈ ವಿಶಿಷ್ಟ ಜ್ಞಾನವನ್ನು ವಿದ್ಯಾರ್ಥಿಗಳಿಗೆ ತರಗತಿಗಳಲ್ಲಿ ಬೋಧಿಸುವುದು ಹಾಗೂ ರೈತರಿಗೆ ಅದನ್ನು ತಮ್ಮ ಜಮೀನುಗಳಲ್ಲಿ ಅಳವಡಿಸಿಕೊಳ್ಳಲು ನೆರವಾಗುವುದು ಕೃಷಿ ವಿಶ್ವವಿದ್ಯಾನಿಲಯದ ಆದ್ಯತಮ ಧ್ಯೇಯವಾಗಿದೆ. ಯಾವುದೇ ಜ್ಞಾನ ಉಪಯುಕ್ತವಾಗಬೇಕಾದರೆ ಅದು ಪ್ರದೇಶಿಕ ಭಾಷೆಯಲ್ಲಿ ಸಂಬಂಧಪಟ್ಟವರಿಗೆ ದೊರೆಯಬೇಕು. ಭಾರತ ಸರಕಾರದ ನೆರವಿನಿಂದ ೧೯೬೯-೭೦ರಲ್ಲಿ ಪ್ರಾರಂಭವಾದ ಕನ್ನಡ ಅಧ್ಯಯನ ವಿಭಾಗ ಈ ದಿಶೆಯಲ್ಲಿ ಕಾರ್ಯನಿರತವಾಗಿದೆ. ಶಿಕ್ಷಣ ಮಾಧ್ಯಮ ಪ್ರಾದೇಶಿಕ ಭಾಷೆಗಳಲ್ಲಿ ನಡೆಯಬೇಕೆಂಬ ೧೯೮೪ರ ಸಂಸತ್ತಿನ ತೀರ್ಮಾನದಂತೆ, ಕೃಷಿಯಲ್ಲಿ ಕನ್ನಡ ಜಾರಿಗೆ ತರುವ ಪ್ರಥಮ ಹೆಜ್ಜೆಯಾಗಿ ಕೃಷಿ ವಿಜ್ಞಾನದ ವಿವಿಧ ವಿಷಯಗಳಲ್ಲಿ ಕನ್ನಡ ಪಠ್ಯಪುಸ್ತಕಗಳ ಪ್ರಕಟಣಾಕಾರ್ಯ ನಡೆದಿದೆ. ಪಠ್ಯವಿಷಯವಾಗಿ ಅಲ್ಲದೆ ಈ  ಪುಸ್ತಕಗಳು ಕೃಷಿ ವಿಜ್ಞಾನ ಪ್ರಸರಣೆಯ ಮಾಧ್ಯಮವೂ ಆಗಿವೆ. ವಿದ್ಯಾರ್ಥಿಗಳಿಗೆ, ರೈತರಿಗೆ, ಬೋಧಕರಿಗೆ ಹಾಗೂ ವಿಜ್ಞಾನಿಗಳಿಗೂ ಸಹ ಉಪಯುಕ್ತವಾಗುವಂತೆ ಈಗಾಗಲೇ ೨೪೫ಕ್ಕೂ ಹೆಚ್ಚು ಪಠ್ಯಪುಸ್ತಕಗಳು ಪ್ರಕಟವಾಗಿವೆ.
ಪಠ್ಯಪುಸ್ತಕ ಪ್ರಕಟಣಾಕಾರ್ಯದ ಜೊತೆಯಲ್ಲಿಯೇ ಕನ್ನಡದಲ್ಲಿ ಅಭ್ಯಾಸ ಮಾಡುವ ವಿದ್ಯಾರ್ಥಿಗಳಿಗೆ, ಲೇಖಕರಿಗೆ ಹಾಗೂ ಬೋಧಕರಿಗೆ ಅನುವಾಗಲೆಂದು ಸಂಶೋಧನಾ ಕಾರ್ಯಕ್ರಮದ ಅಂಗವಾಗಿ ಕೃಷಿ ವಿಜ್ಞಾನದ ವಿವಿಧ ವಿಷಯಗಳಲ್ಲಿ ಪರಿಭಾಷಿಕ ಶಬ್ದಕೋಶಗಳನ್ನು ಪ್ರಕಟಿಸಲಾಗಿದೆ. ಅಲ್ಲದೆ ಕೃಷಿ ವಿಜ್ಞಾನ ಲೇಖಕರಿಗೆ ಪ್ರೋತ್ಸಾಹ ನೀಡುವ ಸಲುವಾಗಿ ಪ್ರತಿ ವರ್ಷ ಆಯ್ದ ವಿಷಯಗಳಲ್ಲಿ ಪುಸ್ತಕ ರಚನಾ ಸ್ಪರ್ಧೆಯನ್ನು ನಡೆಸಿ ಅತ್ಯತ್ತಮ ಪುಸ್ತಕಗಳಿಗೆ ಬಹುಮಾನಗಳನ್ನು ನೀಡಲಾಗುತ್ತಿದೆ.
೨೦೦೩ನೇ ವರ್ಷದಿಂದ ಕನ್ನಡ ಅಧ್ಯಯನ ವಿಭಾಗವು ಕೃಷಿಜ್ಞಾನ ಭಂಡಾರ ಮಾಲಿಕೆ ಎಂಬ ಒಂದು ವಿನೂತನ ಜನಪ್ರಿಯ ಮಾಲಿಕೆಯನ್ನು ಪ್ರಾರಂಭಿಸಿದ್ದು ಇದರಲ್ಲಿ ಈಗಾಗಲೇ ೨೦ ಪುಸ್ತಕಗಳನ್ನು ಪ್ರಕಟಿಸಲಾಗಿದೆ. ರೈತರ ಜನಮನವನ್ನು ತಲಪುವ ಉನ್ನತ ಉದ್ದೇಶದಿಂದ ಪ್ರಾರಂಭವಾದ ಈ ಮಾಲಿಕೆಯ ಪ್ರಕಟಣೆಗಳನ್ನು ರೈತರಿಗೆಂದೇ ವಿಶೇಷವಾಗಿ ವಿನ್ಯಾಸಗೊಳಿಸಲಾಗಿದ್ದು ಸರಳ ಸುಂದರ ರೂಪದಲ್ಲಿ ಹೊರತರಲಾಗಿದೆ.
ಇಂದು ಹೆಚ್ಚು ಶಿಕ್ಷಕರು, ವಿಜ್ಞಾನಿಗಳು ಹಾಗೂ ಲೇಖಕರು ತಮ್ಮ ತಜ್ಞತೆಯ ವಿಷಯದಲ್ಲಿ ಕನ್ನಡ ಕೃತಿಗಳನ್ನು ರಚಿಸಿ ಕೃಷಿ ವಿಜ್ಞಾನದ ಆಧುನಿಕ  ಆವಿಷ್ಕಾರ, ತಂತ್ರಜ್ಞಾನ ಹಾಗೂ ಆಲೋಚನೆಗಳನ್ನು ಕನ್ನಡ ನಾಡಿನ ಪ್ರತಿ ಮೂಲೆಗೂ ಪ್ರತಿಯೊಬ್ಬರೂ ರೈತನ ಆಡುಭಾಷೆಯಾದ ಕನ್ನಡದಲ್ಲೇ ವ್ಯವಹರಿಸಬೇಕಾಗುತ್ತದೆ. ಈ ದೃಷ್ಟಿಯಿಂದ ನಮ್ಮ ವಿಶ್ವವಿದ್ಯಾನಿಲಯದಲ್ಲಿ ಕನ್ನಡ ಪ್ರಕಟಣೆಗಳಿಗೆ ಮಹತ್ತರವಾದ ಸ್ಥಾನ ನೀಡಲಾಗಿದೆ.
ಕೃಷಿ ಜ್ಞಾನ ಭಂಡಾರ ಮಾಲಿಕೆಯಲ್ಲಿ ಪ್ರಕಟವಾಗುತ್ತಿರುವ ರೇಷ್ಮೆ ಕೃಷಿಯಲ್ಲಿ ಆಧುನಿಕ ತಾಂತ್ರಿಕತೆಗಳು (ಪ್ರಶ್ನೋತ್ತರ) ಎಲ್ಲ ರೈತರು, ವಿಜ್ಞಾನಿಗಳು ಹಾಗೂ ವಿಸ್ತರಣಾ ಕಾರ್ಯಕರ್ತರಿಗೆ ಉಪಯುಕ್ತವಾಗಲೆಂದು ಆಶಿಸಲಾಗಿದೆ.
ಎಂ.ಎನ್, ಶೀಲವಂತರ
ಕುಲಪತಿಗಳು
ಕೃಷಿ ವಿಶ್ವವಿದ್ಯಾನಿಲಯ
ಗಾಂಧಿ ಕೃಷಿ ವಿಜ್ಞಾನ ಕೇಂದ್ರ
ರೇಷ್ಮೆ ಕೃಷಿಯಲ್ಲಿ ಆಧುನಿಕ ತಾಂತ್ರಿಕತೆಗಳು (ಪ್ರಶ್ನೋತ್ತರ) : ೧ ಹಿಪ್ಪು ನೇರಳೆ ಬೇಸಾಯ (1)
೧) ಹಿಪ್ಪುನೇರಳೆ ಬೇಸಾಯಕ್ಕೆ ಮಣ್ಣು ಯೋಗ್ಯವಾಗಿದೆಯೋ ಅಥವಾ ಇಲ್ಲವೋ ಎಂಬುದನ್ನು ತಿಳಿದುಕೊಳ್ಳಲು ಮಣ್ಣು ಪರೀಕ್ಷೆ ಮಾಡಿಸಬೇಕು ಎಂದು ಹೇಳುತ್ತಾರೆ. ಈ ಮಣ್ಣುಪರೀಕ್ಷೆ ಹೇಗೆ ಮಾಡಿಸಬೇಕು? ಯಾವ ಕ್ರಮ ಅನುಸರಿಸಬೇಕು? ವಿವರವಾಗಿ ತಿಳಿಸಿ?
ಕೃಷಿ ಜಮೀನಿನಲ್ಲಿರುವ ಒಟ್ಟಾರೆ ಮಣ್ಣಿನಲ್ಲಿ ಸ್ವಲ್ಪ ಮಣ್ಣನ್ನು ಈ ಪರೀಕ್ಷೆಗಾಗಿ ತೆಗೆದುಕೊಳ್ಳಬೇಕು. ಹೀಗೆ ತೆಗೆದುಕೊಳ್ಳುವ ಸ್ವಲ್ಪ ಪ್ರಮಾಣದ ಮಣ್ಣು ಬೇಸಾಯ ಮಾಡಲಿರುವ ಜಮೀನಿನ ಎಲ್ಲಾ ಉಪವಿಭಾಗಗಳನ್ನು ಪ್ರತಿನಿಧಿಸುವಂತಿರಬೇಕು. ಈ ರೀತಿ ಪರೀಕ್ಷೆಗಾಗಿ ತೆಗೆದುಕೊಂಡ ಮಣ್ಣನ್ನು ಮಣ್ಣಿನ ಮಾದರಿ ಎನ್ನುತ್ತೇವೆ.
೨) ಮಣ್ಣಿನ ಮಾದರಿಯನ್ನು ತೆಗೆಯುವುದು ಹೇಗೆ ಮತ್ತು ಮಾದರಿ ತೆಗೆಯುವಾಗ ಅನುಸರಿಸಬೇಕಾದ ಎಚ್ಚರಿಕೆ ಕ್ರಮಗಳಾವವು?
ಮಣ್ಣುಮಾದರಿಯನ್ನು ಪ್ರತಿ ಉಪ. ವಿಭಾಗದ ೯-೧೦ ಜಾಗಗಳಿಂದ ಸಂಗ್ರಹಿಸಬೇಕು. ಇದಕ್ಕಾಗಿ ೩೦ ಸೆಂ.ಮೀ. ಆಳದ ಗುಂಡಿ ತೋಡಿ ಮೇಲಿನಿಂದ ಮಣ್ಣನ್ನು ಕೆರೆದು ತೆಗೆಯಬೇಕು. ಈ ರೀತಿ ೯-೧೦ ಜಾಗಗಳಿಂದ ಕೆರೆದು ತೆಗೆದ ಮಣ್ಣನ್ನು ಶುದ್ಧವಾದ ಬಾಂಡ್ಲಿಯಲ್ಲಿ ತೆಗೆದುಕೊಂಡು ಮಿಶ್ರಣವನ್ನು ಸಿದ್ಧಪಡಿಸಬೇಕು.
ಮುನ್ನಚ್ಚರಿಕೆ ಕ್ರಮಗಳು
· ಮಣ್ಣು ಮಾದರಿ ತೆಗೆಯುವಾಗ ಕೊಟ್ಟಿಗೆ ಗೊಬ್ಬರ, ರಾಸಾಯನಿಕ ಗೊಬ್ಬರ ಹಾಕಿರುವ ಜಾಗ, ದಿಣ್ಣೆಗಳು, ಕಾಲುವೆ ಸಮೀಪ, ನೀರು ನಿಂತಿರುವ ಜಾಗ ಅಥವಾ ಬದುಗಳ ಹತ್ತಿರ ಮಾದರಿ ಮಣ್ಣು ತೆಗೆಯಬಾರದು.
· ಮಣ್ಣಿಗೆ ಕೊಟ್ಟಿಗೆ ಗೊಬ್ಬರ ಇಲ್ಲವೇ ರಾಸಾಯನಿಕ ಗೊಬ್ಬರ ಹಾಕುವುದಕ್ಕಿಂತ ಮೊದಲು ಮತ್ತು ನೀರು ಹಾಯಿಸುವುದಕ್ಕಿಂತ ಮೊದಲೇ ಮಣ್ಣಿನ ಮಾದರಿ ತೆಗೆಯಬೇಕು.
· ಮಣ್ಣಿನ ಮಾದರಿಯನ್ನು ಗೊಬ್ಬರ ಚೀಲದಲ್ಲಿ ಸಂಗ್ರಹಿಸಬಾರದು.
· ಪರಿಕ್ಷೆಗೆ ಬೇಕಾದಷ್ಟು ಪ್ರಮಾಣದಲ್ಲಿ ಮಾತ್ರ  ಮಣ್ಣಿನ ಮಾದರಿ ತೆಗೆದು ಆ ಬಗ್ಗೆ ಸರಿಯಾದ ಮಾಹಿತಿ ಕೊಡಬೇಕು.
೩) ಮಣ್ಣಿನ ಮಾದರಿ ಯಾವಾಗ ಮತ್ತು ಹೇಗೆ ಶೇಖರಿಸಿಕೊಳ್ಳಬೇಕು?
ತೋಟದಲ್ಲಿ ಬೆಳೆ ನಾಟಿಮಾಡುವ ಮೊದಲು ಮತ್ತು ಆ ನಂತರವೂ ಸಹ ಕಾಲಕಾಲಕ್ಕೆ ಮಣ್ಣು ಪರೀಕ್ಷೆ ಮಾಡಿದಬೇಕು. ತೋಟದಲ್ಲಿ ಬೆಳೆ ಕೊಯ್ಲಿಗೆ ಇಲ್ಲದಿರುವಾಗ, ಕೊಟ್ಟಿಗೆ ಗೊಬ್ಬರ ಅಥವಾ ರಾಸಾಯನಿಕ ಗೊಬ್ಬರ ಹಾಕುವುದಕ್ಕಿಂತ ಮೊದಲು ಮಣ್ಣಿನ ಮಾದರಿ ತೆಗೆಯಬೇಕು. ಮಳೆಗಾಲದಲ್ಲಿ ಅಥವಾ ನೀರು ಹಾಯಿಸಿದ ನಂತರ ಅಥವಾ ತ್ಯಾಜ್ಯ ವಸ್ತುಗಳನ್ನು ಸುಟ್ಟಜಾಗದಲ್ಲಿ ಮಾದರಿ ಮಣ್ಣು ತೆಗೆಯಬಾರದು. ಹಿಪ್ಪುನೇರಳೆ ತೋಟದ ಮಣ್ಣಿನ ಪರೀಕ್ಷೆಯಿಂದ ಮಣ್ಣಿನ ಫಲವತ್ತತೆ ಮತ್ತು ಗುಣಲಕ್ಷಣಗಳನ್ನು ತಿಳಿಯಬಹುದು. ಮಣ್ಣಿನ ಮಾದರಿಗಳನ್ನು ಚೀಟಿಗಳೊಂದಿಗೆ ಶುದ್ಧವಾದ ಒಣಗಿದ ಬಟ್ಟೆ ಅಥವಾ ಪ್ಲಾಸ್ಟಿಕ್ ಚೀಲದಲ್ಲಿ ತುಂಬಿ, ಮಣ್ಣು ಪರೀಕ್ಷೆ ಮಾಡಲಿರುವ ಪ್ರಯೋಗಾಲಯದ ಹೆಸರು ಮತ್ತು ವಿಳಾಸವನ್ನು ಸ್ಪಷ್ಟವಾಗಿ ಬರೆಯಬೇಕು. ಮಣ್ಣಿನ ಮಾದರಿ ತೆಗೆಯಲು ಗೊಬ್ಬರ ತುಂಬುವುದಕ್ಕೆ ಬಳಸುವ ಚೀಲಗಳನ್ನು ಬಳಸಬಾರದು.
೪) ಮಣ್ಣಿನ ಮಿಶ್ರಣ (ಸಂಯುಕ್ತ) ಮಾದರಿ ಸಿದ್ಧಪಡಿಸಿ ಮಾಹಿತಿ ಒದಗಿಸುವುದು ಹೇಗೆ?
ರೈತರು ಹಾಗೂ ಮಣ್ಣು ಸಂಗ್ರಹಗಾರರು ಸಂಗ್ರಹಿಸಿದ ಮಣ್ಣಿನಿಂದ ಬೇರು, ಕಲ್ಲು ಮತ್ತಿತರ ತ್ಯಾಜ್ಯ ವಸ್ತುಗಳನ್ನು ತೆಗೆದುಹಾಕಿ, ಸರಿಯಾಗಿ ಪುಡಿಮಾಡಿ ಅಗಲವಾಗಿ ತಟ್ಟೆಯಾಕಾರದಲ್ಲಿ ಹರಡಬೇಕು. ಹೀಗೆ ಹರಡಿದ ಮಣ್ಣನ್ನು ೪ ಭಾಗ ಮಾಡಿ ಎದುರುಬದುರು ಭಾಗಗಳನ್ನು ಬಿಟ್ಟು, ಉಳಿದ ಎರಡು ಭಾಗಗಳನ್ನು ಮಿಶ್ರಮಾಡಿ ಸುಮಾರು ೫೦೦ಗ್ರಾಂ ಮಾದರಿ ಮಣ್ಣು ಸಿಗುವವರೆಗೂ ಪುನರಾವರ್ತಿಸಬೇಕು. ಅನಂತರ ಈ ಮಾದರಿ ಮಣ್ಣಿನ ಮಾದರಿಯ ಜೊತೆಗೆ ಒಂದು ಚೀಟಿಯಲ್ಲಿ ರೈತನ ಹೆಸರು, ತೋಟದ ಗುರುತಿನ ಸಂಖ್ಯೆ, ಮಣ್ಣಿನ ಆಳ, ಮಾದರಿ ತೆಗೆದ ದಿನಾಂಕ, ಮಾದರಿ ಸಂಗ್ರಹಿಸಿದವರ ಸಹಿ, ಮಣ್ಣಿನ ಬಣ್ಣ, ಜಮೀನಿನ ವಿಧ, ನೀರಾವರಿ ಮೂಲ, ಸ್ಘಳದ ವರ್ಣನೆ, ಹಿಂದಿನ ಬೆಳೆಯ ವಿವರ, ಈ ಹಿಂದೆ ಬಳಸಿದ ಕೊಟ್ಟಿಗೆ/ ರಾಸಾಯನಿಕ ಗೊಬ್ಬರ ಮುಂತಾದ ಮಾಹಿತಿ ಬರೆದುಕೊಡಬೇಕು.
೫) ಕೆಲವೊಂದು ಸಂದರ್ಭಗಳಲ್ಲಿ ಮಣ್ಣಿನಲ್ಲಿ ಆಮ್ಲೀಯ, ಕ್ಷಾರೀಯ ಹಾಗೂ ಚೌಳು ಗುಣಗಳಿರಬಹುದು. ಇಂತಹ ಮಣ್ಣುಗಳನ್ನು ಹೇಗೆ ಸರಿಪಡಿಸಬೇಕು?
ಹೆಚ್ಚು ಆಮ್ಲೀಯತೆಯ ಮಣ್ಣು ಹಿಪ್ಪುನೇರಳೆ ಬೆಳವಣಿಗೆಗೆ ಉತ್ತಮವಲ್ಲ. ಇಂತಹ ಮಣ್ಣನ್ನು ಸರಿಪಡಿಸಲು ಸುಣ್ಣದ ಅಂಶವಿರುವ ವಸ್ತುಗಳಾದ ಡೊಲಮೈಟ್, ಕ್ಲಾಲಿಸ್ಟಿಕ್ ಸುಣ್ಣ, ಸುಟ್ಟ ಸುಣ್ಣ ಮುಂತಾದವುಗಳನ್ನು ಪರೀಕ್ಷೆಯ ಆಧಾರದ ಮೇಲೆ ಆಮ್ಲೀಯತೆಯನ್ನು ಸರಿಪಡಿಸಲು ಬೇಕಾದ ಪ್ರಮಾಣದಲ್ಲಿ ಮಣ್ಣಿಗೆ ಸೇರಿಸಬೇಕಾಗುತ್ತದೆ. ಸುಣ್ಣದ ಕಲ್ಲನ್ನು ನುಣ್ಣಗೆ ಪುಡಿಮಾಡಿ(೧ಮಿ.ಮೀ ಗಾತ್ರ) ಅದನ್ನು ಮಣ್ಣಿಗೆ ಸೇರಿಸಿದರೆ ಅದರ ಬಳಕೆ ಅತ್ಯುತ್ತಮವಾಗಿರುತ್ತದೆ.
ಕ್ಷಾರ ಮಣ್ಣಿನಲ್ಲಿ ಹೆಚ್ಚಿನ ಪ್ರಮಾಣದಲ್ಲಿ ವಿನಿಮಯಗೊಳ್ಳುವ ಸೋಡಿಯಂ (ಶೇ.೧೫), ಕಡಿಮೆ ವಿದ್ಯುತ್ ಸಂವಹನೆ ಮತ್ತು ಹೆಚ್ಚು ರಸಸಾರ(೮.೫)ಗಳಿರುತ್ತವೆ. ಇಂತಹ ಮಣ್ಣನ್ನು ಸರಿಯಾದ ಪ್ರಮಾಣದಲ್ಲಿ ಪ್ರೆಸ್‌ಮಡ್ (ಕಬ್ಬಿನ ಹಿಂಡಿ), ಕಾಂಪೋಸ್ಟ್, ಗಂಧಕ, ಹಸುರೆಲೆ ಗೊಬ್ಬರ ಅಥವಾ ಜಿಪ್ಸಂ ಸೇರಿಸುವ ಮೂಲಕ ಸರಿಪಡಿಸಬಹುದು. ಜಿಪ್ಸಂ ಬಳಸುವಾಗ ಪುಡಿಮಾಡಿ, ಆ ಪುಡಿಯ ಗಾತ್ರ ೨ಮಿ.ಮೀ. ಎಂದು ಖಚಿತಪಡಿಸಿಕೊಂಡು ಹಾಕಿದಲ್ಲಿ ಸೂಕ್ತ ರೀತಿಯಲ್ಲಿ ಬಳಕೆಯಾಗುತ್ತದೆ. ಮತ್ತು ಪರಿಣಾಮಕಾರಿಯಾಗಿರುತ್ತದೆ.
ಸರಿಪಡಿಸುವ ವಿಧಾನ
· ತೋಟವನ್ನು ಸಮತಟ್ಟು ಮಾಡಿ ಅವಶ್ಯವಿರುವಷ್ಟು ಉಪಭಾಗಗಳನ್ನಾಗಿ ವಿಂಗಡಿಸಬೇಕು.
· ತೋಟದ ಇಳಿಜಾರಿಗೆ ಅಡ್ಡಲಾಗಿ ೮೦ಸೆಂ. ಮೀ. ಆಳದ ಕಾಲುವೆಯನ್ನು ತೋಡಬೇಕು.
· ಮಳೆಯ ನೀರನ್ನು ಹಿಡಿದಿಡಲು ತೋಟದ ಉಪವಿಭಾಗಗಳ ಸುತ್ತ ೩೦ರಿಂದ ೪೫ಸೆಂ.ಮೀ. ಎತ್ತರದ ಬದುಗಳನ್ನು ನಿರ್ಮಿಸಬೇಕು.
ಅಗತ್ಯ ಪ್ರಮಾಣದ ಜಿಪ್ಸಂ ಲವಣಹಾಕಿ ಮೇಲ್ಮೈ ಮಣ್ಣಿನೊಂದಿಗೆ ಚೆನ್ನಾಗಿ ಬೆರೆಯಲು ಭೂಮಿಯನ್ನು ಉಳುಮೆ ಮಾಡಬೇಕು. ಹೆಚ್ಚು ಆಮ್ಲೀಯತೆಯ ಮಣ್ಣಿನಲ್ಲಿ ಇಡೀ ಹಿಪ್ಪುನೇರಳೆ ತೋಟದ ಮಣ್ಣು ಒದ್ದೆಯಾಗುವಂತೆ ಉತ್ತಮ ಗುಣಮಟ್ಟದ ನೀರನ್ನು ಸಾಕಷ್ಟು ಪ್ರಮಾಣದಲ್ಲಿ ಹಾಯಿಸಬೇಕು.
· ಜಿಪ್ಸಂ ಲವಣವು ಮಣ್ಣಿನಲ್ಲಿ ಚೆನ್ನಾಗಿ ಬೆರೆತು ಪ್ರತಿಕ್ರಿಯಿಸಲು ೧೫ರಿಂದ ೨೦ದಿನಗಳ ಕಾಲಾವಕಾಶ ನೀಡಬೇಕು.
· ತೋಟಕ್ಕೆ ಹೆಚ್ಚಿನ ಪ್ರಮಾಣದಲ್ಲಿ ಉತ್ತಮ ಗುಣಮಟ್ಟದ ನೀರು ಹಾಯಿಸಬೇಕು.
· ಕೆಲವು ದಿನಗಳ ಮಟ್ಟಿಗೆ ತೋಟದಲ್ಲಿ ನೀರು ನಿಲ್ಲುವಂತೆ ಮಾಡಬೇಕು.
· ತೋಟದಲ್ಲಿ ನಿಂತಿರುವ ನೀರು, ಕಾಲುವೆಗಳ ಮೂಲಕ ಬಸಿದು ಹೋಗುವಂತೆ ಮಾಡಬೇಕು.
· ಹೊಸ ಜಮೀನಿನಲ್ಲಿ ಒಂದೆರಡು ಬಾರಿ ಹಸುರುಒಬ್ಬರದ ಡಯಾಂಚ ಸಸಿಗಳನ್ನು ಬೆಳೆಸಿ, ಹೂಬಿಡುವ ಮೊದಲು ಉಳುಮೆ ಮಾಡಿ ಭೂಮಿಗೆ ಸೇರಿಸಬೇಕು. ಅಧಿಕ ಲವಣಾಂಶಗಳುಳ್ಳ ಹೆಚ್ಚಿನ ಅಂತರ್ಜಲಮಟ್ಟ, ಕಡಿಮೆ ಪ್ರಮಾಣದ ಮಳೆ ಮತ್ತು ಹೆಚ್ಚಿನ ಪ್ರಮಾಣದಲ್ಲಿ ನೀರು ಆವಿಯಾಗುವಿಕೆ, ಲವಣಾಂಶ ಹೆಚ್ಚಾಗಿರುವ ನೀರಿನಿಂದ ನೀರಾವರಿ ಮಾಡುವುದು, ಲವಣಾಂಶ ಹೆಚ್ಚಿಸುವ ರಸಗೊಬ್ಬರಗಳ ಬಳಕೆ ಇತ್ಯಾದಿಗಳಿಂದಾಗಿ ಮಣ್ಣು ಲವಣಯುಕ್ತವಾಗುತ್ತದೆ. ಇದನ್ನು ಸರಿಪಡಿಸಲು ಮಣ್ಣಿನಲ್ಲಿ ಲವಣಸಾಂದ್ರತೆ ಕಡಿಮೆಯಾಗದಂತೆ ಮಾಡಬೇಕು. ಮಣ್ಣಿನಲ್ಲಿರುವ ನೀರಿನ ಅಂಶ ಆವಿಯಾಗುವುದನ್ನು ತಡೆಡಟ್ಟುವುದರಿಂದ ಅಥವಾ ಹೆ‌ಚ್ಚು ನೀರು ಭೂಮಿಯಲ್ಲಿ ಇಂಗುವಂತೆ ಮಾಡುವುದರಿಂದ ಇಂಥ ಮಣ್ಣನ್ನು ಸರಿಪಡಿಸಬಹದು. ಇದಕ್ಕಾಗಿ ಉತ್ತಮ ಗುಣಮಟ್ಟದ ನೀರಾವರಿ ನೀರು ಹೆಚ್ಚಿನ ಪ್ರಮಾಣದಲ್ಲಿ ಇಂಗುವಂತೆ ಮಾಡುವುದರ ಜೊತೆಗೆ ಹಸುರೆಲೆ ಗೊಬ್ಬರಗಳ ಬಳಕೆಮಾಡಿ, ಅವುಗಳ ಕಡ್ಡಿಯನ್ನು ಮಣ್ಣಿಗೆ ಮೇಲುಹೊದಿಕೆಯಾಗಿ ಉಪಯೋಗಿಸಬಹುದು.
೬) ನೀರಾವರಿಯಲ್ಲಿ ಬೆಳೆಯಲು ಸೂಕ್ತವಾದ ಅಧಿಕ ಇಳುವರಿದಾಯದ ಹಿಪ್ಪುನೇರಳೆ ತಳಿಗಳಾವುವು?
ನೀರಾವರಿ ಹಿಪ್ಪುನೇರಳೆ ಬೇಸಾಯಕ್ಕೆ ಈ ಮುಂದೆ ಕಾಣಿಸಿದ ತಳಿಗಳು ಸೂಕ್ತವಾಗಿದ್ದು, ಬೆಳೆಯಬಹುದಾಗಿದೆ.:
· ವಿ-೧(ವಿಕ್ಟರಿ-೧)
· ಕಣ್ವ-೨(ಎಂ-೫)
· ಎಂ.ಆ‌ರ್-೨(ತಮಿಳುನಾಡು ವಾತಾವರಣಕ್ಕೆ ಸೂಕ್ತ)
· ಎಸ್-೩೬
· ಎಸ್-೩೦
· ಎಸ್-೫೪
· ವಿಶ್ವ (ಡಿ.ಡಿ)
೭) ಮಳೆಯಾಶ್ರಿತ ಹಿಪ್ಪುನೇರಳೆ ಬೇಸಾಯಕ್ಕೆ ಸೂಕ್ತವಾದ ತಳಿಗಳಾವುವು?
ಮಳೆಯಾಶ್ರಿತ ಹಿಪ್ಪು ನೇರಳೆ ಬೇಸಾಯಕ್ಕೆ ಈ ಮುಂದೆ ಕಾಣಿಸಿದ ತಳಿಗಳು ಸೂಕ್ತವಾಗಿದ್ದು, ಬೆಳೆಯಬಹುದಾಗಿದೆ:
· ಎಸ್-೧೩
· ಎಸ್-೩೪
· ಆರ್.ಎಫ್.ಎಸ್-೧೩೫ ಮತ್ತು ಆರ್.ಎಫ್.ಎಸ್-೧೭೫ ಮೈಸೂರು ಲೋಕಲ್
೮) ಬಿತ್ತನೆ ಕಡ್ಡಿಗಳನ್ನು ಸಿದ್ಧಪಡಿಸುವುದು, ಸಾಗಿಸುವುದು ಮತ್ತು ಶೇಖರಿಸುವುದು ಹೇಗೆ?
ಸಿದ್ಧಪಡಿಸುವಿಕೆ
ರೆಂಬೆಗಳು ೬ ರಿಂದ  ತಿಂಗಳು ಬೆಳೆದಿರಬೇಕು ಹಾಗೂ ೧೦ ರಿಂದ ೧೫ ಮಿ.ಮೀ. ಸುತ್ತಳತೆಯಿರಬೇಕು. ರೆಂಬೆಯ ದಪ್ಪನಾದ ಕೆಳಭಾಗ ಮತ್ತು ಹಸುರಾದ ಮೇಲ್ಭಾಗ ಹೊರತುಪಡಿಸಿ ಉಳಿದ ಭಾಗವನ್ನು ಕಡ್ಡಿ ಸಿದ್ಧಪಡಿಸಲು ಬಳಸಬಹುದು. ರೆಂಬೆ ಶುದ್ಧ ತಳಿಯಾಗಿದ್ದು ಇದಕ್ಕೆ ಶಲ್ಕ ಕೀಟ, ತುಪ್ಪಳದ ತಗಣೆ, ಸುರುಳಿ ಕೀಟ ಮುಂತಾದ ಕೀಟ ಬಾಧೆಯಿರಬಾರದು. ೩ ರಿಂದ ೪ ತಿಂಗಳ ಸಸಿ ಬೆಳೆಸಲು ೧೫ರಿಂದ೨೦ಸೆಂ.ಮೀ. ಉದ್ದದ, ೩ ರಿಂದ ೪ ಕಣ್ಣುಗಳನ್ನು ಹೊಂದಿರುವ ಅಥವಾ ೬ ರಿಂದ ೯ ತಿಂಗಳ ಸಸಿ ಬೆಳೆಸಲು ೨೩ರಿಮದ ೨೫ ಸೆಂ.ಮೀ. ಉದ್ದದ ಕಡ್ಡಿಗಳನ್ನು ಸಿದ್ಧಪಡಿಸಬೇಕು. ಹಾಗೆ ಸಿದ್ಧಪಡಿಸುವಾಗ ಕಡ್ಡಿಗಳು ಒಡೆಯದಂತೆ ಅಥವಾ ತೊಗಟೆ ಸೀಳದಂತೆ ಹರಿತವಾದ ಮಚ್ಚಿನಿಂದ ಕತ್ತರಿಸಬೇಕು.
ಸಾಗಣೆ ಮತ್ತು ಶೇಖರಣೆ
ಕತ್ತರಿಸಿದ ಕಡ್ಡಿಗಳು ಬೇಗನೆ ಒಣಗುವುದರಿಂದ ಸಿದ್ಧಪಡಿಸಿದ ಇಡೀ ರೆಂಬೆಗಳನ್ನು ಸಾಗಣೆ ಮಾಡುವುದು ಒಳ್ಳೆಯದು. ಕತ್ತರಿಸಿದ ಕಡ್ಡಿಗಳನ್ನು ಸಾಗಿಸುವಾಗ ಮೊದಲು ತೇವಮಾಡಿದ ಗೋಣಿಚೀಲದಲ್ಲಿ ಸುತ್ತಬೇಕಾಗುತ್ತದೆ. ಹೆಚ್ಚು ದೂರ ಸಾಗಣೆ ಮಾಡಬೇಕಾದಲ್ಲಿ ರಾತ್ರಿ ವೇಳೆ ಸಾಗಿಸುವುದೇ ಉತ್ತಮ. ಕತ್ತರಿಸಿದ ಕಡ್ಡಿಗಳನ್ನು ಶೇಖರಿಸಬೇಕಾದಲ್ಲಿ ಅವುಗಳ ಮೊಗ್ಗುಗಳು ಒಂದೇ ದಿಕ್ಕಿನಲ್ಲಿರುವಂತೆ ಮೇಲ್ಮುಖವಾಗಿ ಜೋಡಿಸಿ, ಸಣ್ಣಕಟ್ಟುಗಳಾಗಿ ಕಟ್ಟಿ ತೇವಾಂಶವಿಲ್ಲದ ಒಣ ಮರಳಿನಲ್ಲಿ ಅವುಗಳ ಬುಡಗಳನ್ನು ಇಡಬೇಕು. ಕಟ್ಟುಗಳ ಮೇಲೆ ಹುಲ್ಲಿನಿಂದ ತೆಳುವಾಗಿ ಮುಚ್ಚಬೇಕು. ಕಣ್ಣಗಳು ಒಣಗದಂತಿರಲು ನೀರು ಚಿಮುಕಿಸಬೇಕು. ಹೀಗೆ ೨ ರಿಂದ ೩ ದಿನಗಳವರೆಗೆ ಶೇಖರಿಸಿಡಬಹುದು.
೯) ಸಸಿಮಡಿಗಳಲ್ಲಿ ಸಸಿಗಳನ್ನು ಬೆಳೆಸಲು ಎಷ್ಟು ಖರ್ಚಾಗುತ್ತದೆ?
ಈಗಿನ ಲಭ್ಯವಿರುವ ತಾಂತ್ರಿಕತೆಯ ಪ್ರಕಾರ ಹೆಚ್ಚಿನ ಸಂಖ್ಯೆಯಲ್ಲಿ ಸಸಿಗಳನ್ನು ತಯಾರಿಸಬಹುದಾಗಿದೆ. ಈಗ ರೆಂಬೆ ಪದ್ಧತಿಯಿಂದ ಹುಳು ಸಾಕಣೆ ಮಾಡುತ್ತಿರುವುದರಿಂದ, ಸರಿಯಾಗಿ ಬಲಿತ ಬಿತ್ತನೆ ಕಡ್ಡಿಗಳ ಅಭಾವವಿರುವುದು ಸಾಮಾನ್ಯವಾಗಿದೆ. ಹೀಗಾಗಿ ಸಸಿಗಳನ್ನು ಬೆಳೆದು ಮಾರಾಟ ಮಾಡುವುದು ಒಂದು ಆದಾಯ ತರುವಂತಹ ಕಸುಬು. ಒಂದು ಎಕರೆ ಜಾಗದಲ್ಲಿ ೧.೮ ಲಕ್ಷ ಸಸಿಗಳನ್ನು ಬೆಳೆಯಬಹುದಾಗಿದ್ದು ಇದಕ್ಕೆ ಪ್ರತಿ ಸಸಿಗೆ ೩೦ ಪೈಸೆಗಳಷ್ಟು ಖರ್ಚು ತಗಲುತ್ತದೆ.
೧೦) ಸಸಿಮಡಿಗಳನ್ನು ಸಿದ್ಧಪಡಿಸುವ ಹಾಗೂ ನಾಟಿಮಾಡುವ ವಿಧಾನಗಳನ್ನು ತಿಳಿಸಿ?
ನೀರಿನ ಸೌಲಭ್ಯವಿರುವ ಸಮತಟ್ಟಾದ ಗೋಡೆಮಣ್ಣಿನ ಭೂಮಿ ಸಸಿಮಡಿಗೆ ಸೂಕ್ತ. ಸಸಿಮಡಿ ತಯಾರಿಸುವ ಭೂಮಿಯನ್ನು ಚೆನ್ನಾಗಿ ಆಳವಾಗಿ ಉಳುಮೆ ಮಾಡಿ, ಅನಂತರ ಬಿಸಿಲಿನಲ್ಲಿ ಒಣಗಲು ಬಿಡಬೇಕು. ತದನಂತರ ಇನ್ನೆರಡು ಬಾರಿ ಉಳುಮೆ ಮಾಡಿ ಕಲ್ಲು, ಕಳೆಗಳನ್ನು ತೆಗೆದು ಚೆನ್ನಾಗಿ ಪುಡಿಮಾಡಬೇಕು. ನಾಲ್ಕು ತಿಂಗಳು ಸಸಿಗಳನ್ನು ಬೆಳೆಸಲು ೨೪೦ x ೧೨೦ ಸೆಂ.ಮೀ. ಅಳತೆಯ ಮಡಿಗಳನ್ನು ತಯಾರಿಸಬೇಕು. ಈ ಅಳತೆಯ ಸಸಿಮಡಿಗಳಲ್ಲಿ ೪ ತಿಂಗಳು ಬೆಳೆಸುವುದಾದರೆ ಸಾಲುಗಳ ನಡುವೆ ೨೦ಸೆಂ.ಮೀ. ಮತ್ತು ಕಡ್ಡಿಗಳ ನಡುವೆ ೧೦ಸೆಂ.ಮೀ. ಅಂತರ ಹಾಗೂ ಎಂಟು ತಿಂಗಳು ಸಸಿಗಳನ್ನು ಬೆಳೆಸುವುದಾದರೆ ಸಾಲುಗಳ ನಡುವೆ ೩೦ ಸೆಂ.ಮೀ. ಮತ್ತು ಕಡ್ಡಿಗಳ ನಡುವೆ ೧೦ ಸೆಂ.ಮೀ. ಅಂತರವಿಡಬೇಕು. ಪ್ರತಿ ಸಸಿಮಡಿಯ ಸುತ್ತಲೂ ಸೂಕ್ತ ರೀತಿಯಲ್ಲಿ ಅಂದರೆ ಸಾಮಾನ್ಯವಾಗಿ ೨೫ ರಿಂದ ೩೦ ಸೆಂ.ಮೀ. ಅಗಲ ಮತ್ತು ೧೫ರಿಂದ ೨೦ಸೆಂ.ಮೀ. ಆಳವಿರುವ ನೀರ್ಗಾಲುವೆಗಳನ್ನು ಮಾಡಬೇಕು. ಸಸಿಮಡಿಗಳಲ್ಲಿ ಕಡ್ಡಿ ನೆಡುವುದಕ್ಕಿಂತ ಮೊದಲು-
· ಪ್ರತಿ ಸಸಿಮಡಿಗೆ ೫ ಮಂಕರಿ ಸಾವಯುವ ಕೊಟ್ಟಿಗೆ ಗೊಬ್ಬರ ಹಾಕಬೇಕು.
· ಕಪ್ಪು ಅಥವಾ ಜೇಡಿ ಮಣ್ಣಾದಲ್ಲಿ ಪ್ರತಿ ಸಸಿಮಡಿಗೆ ೫ ಮಂಕರಿ ಕೆರೆಮಣ್ಣು ಅಥವಾ ಮರಳನ್ನು ಸೇರಿಸಬೇಕು.
· ಕೆಂಪುಮಣ್ಣು ಅಥವಾ ಮರಳುಮಿಶ್ರಿತ ಗೋಡುಮಣ್ಣು ಇದ್ದಲ್ಲಿ ಗೆದ್ದಲು ಹುಳುವಿನ ತೊಂದರೆ ತಪ್ಪಿಸಲು ಶೇ.೦.೧೫ ಕ್ಲೋರೋಪೈರಿಫಾಸ್ ದ್ರಾವಣದಿಂದ ಸಸಿಮಡಿಯ ಮಣ್ಣು ನೆನೆಯುವಂತೆ ಸಿಂಪರಣೆ ಮಾಡಬೇಕು(ಪ್ರತಿ ಸಸಿಮಡಿಗೆ ೨.೩ಲೀ. ದ್ರಾವಣ ಬೇಕಾಗುತ್ತದೆ.)
ಕಡ್ಡಿ ನೆಡುವುದಕ್ಕಿಂತ ಮೊದಲು ಸಸಿಮಡಿಗಳಲ್ಲಿ ಚೆನ್ನಾಗಿ ನೀರು ಹಾಯಿಸಬೇಕು. ಅನಂತರ ದಾರದ ಸಹಾಯದಿಂದ ಸಾಲುಗಳನ್ನು ಗುರುತುಮಾಡಿ ಚೂಪಾದ ಕೋಲಿ ಸಹಾಯದಿಂದ ರಂಧ್ರಮಾಡಿಕೊಳ್ಳಬೇಕು. ತಯಾರಿಸಿದ ಕಡ್ಡಿಗಳನ್ನು ೦.೨ರ ಕರ್ಬಂಡೆಜಿಂ ದ್ರಾವಣದಲ್ಲಿ ೩೦ ನಿಮಿಷ ನೆನೆಸಬೇಕು. ಇದರಿಂದ ಕಡ್ಡಿಗಳಿಗೆ ತಗಲಬಹುದಾದ ಶಿಲೀಂಧ್ರ ರೋಗಗಳನ್ನು ತಡೆಯಬಹುದು. ಸಸಿಮಡಿಗಳಲ್ಲಿ ಕಡ್ಡಿಗಳನ್ನು ಮೊಗ್ಗುಗಳು ಮೇಲ್ಮುಖವಾಗಿರುವಂತೆ ೨ ಮೊಗ್ಗುಗಳು ಭೂಮಿ ಒಳಗೆ, ಒಂದು ಮೊಗ್ಗು ಭೂಮಿಯ ಮೇಲಿರುವಂತೆ ನಾಟಿಮಾಡಿ ಕಡ್ಡಿಯ ಸುತ್ತಲೂ ಮಣ್ಣು ಬಿಗಿಗೊಳಿಸಬೇಕು. ಕೆಲವು ತಳಿಗಳಲ್ಲಿ ಬೇರು ಮಾಡುವ ಸಮಸ್ಯೆ ಇದ್ದಲ್ಲಿ ಶೇ.೯೦ರ ಈಥೈಲ್ ಆಲ್ಕೋಹಾಲ್‌ನಲ್ಲಿ ಕರಗಿಸುವ ಎನ್.ಎ.ಎ. ಅಥವಾ ಬಿ.ಎ. ದ್ರಾವಣದಲ್ಲಿ ಅಂತಹ ಕಡ್ಡಿಗಳನ್ನು ೬ ಗಂಟೆಗಳ ಕಾಲ ನೆನೆಸಿದನಂತರ ನಾಟಿಮಾಡಬೇಕು. ರಂಜಕ ಗೊಬ್ಬರದ ಉಳಿತಾಯಕ್ಕೆ ಅಥವಾಲ ಪರಿಣಾಮಕಾರಿಯಾಗಿ ಬಳಸಲು ಸಹಾಯಮಾಡುವ ವ್ಯಾಮ್‌ಶಿಲೀಂಧ್ರವನ್ನು ಪ್ರತಿ ಮಡಿಗೆ ೧ಕಿ.ಗ್ರಾಂನಂತೆ ಕಡ್ಡಿ ನೆಡಲು ಮಾಡಿರುವ ಹಳ್ಳಗಳಲ್ಲಿ ಹಾಕಿ ನೆಡಬೇಕು.
೧೧) ಸಸಿಮಡಿಗಳಲ್ಲಿ ನೀರಾವರಿ ಮಾಡುವುದು, ಕಳೆ ತೆಗೆಯುವುದು ಮತ್ತು ರಾಸಾಯನಿಕ ಗೊಬ್ಬರಗಳನ್ನು ಹೇಗೆ ಬಳಸಬೇಕೆಂಬ ವಿಚಾರ ಕುರಿತು ಸರಿಯಾದ ಮಾಹಿತಿ ಕೊಡಿ?
ಸಸಿಮಡಿಗಳಲ್ಲಿ ಕಡ್ಡಿ ನಾಟಿಮಾಡಿದ ತಕ್ಷಣ ನೀರು ಹಾಯಿಸಬೇಕು. ಸಸಿ ಮಡಿಯ ಮಣ್ಣು ಮರಳುಮಿಶ್ರಿತ ಗೋಡುಮಣ್ಣು ಅಥವಾ ಕೆಂಪುಗೋಡು ಮಣ್ಣಾದಲ್ಲಿ ೪ರಿಂದ ೫ದಿನಗಳಿಗೊಮ್ಮೆ, ಕಪ್ಪು ಮತ್ತು ಜೇಡಿ ಮಣ್ಣಾದಲ್ಲಿ ೭ ರಿಂದ ೮ ದಿನಗಳಿಗೊಮ್ಮೆ ನೀರು ಹಾಯಿಸಬೇಕು. ಕಡ್ಡಿಗಳನ್ನು ನೆಟ್ಟ ೩೫ ರಿಂದ ೪೦ ದಿನಗಳನಂತರ ಮೊದಲನೇ ಸಾರಿ, ೬೦ ದಿನಗಳನಂತರ ಎರಡನೆ ಬಾರಿ ಚಿಗುರುತ್ತಿರುವ ಕಡ್ಡಿಗಳಿಗೆ ಹಾನಿಯಾಗದ ಕಳೆ ತೆಗೆಯಬೇಕು. ನಾಟಿ ಮಾಡಿದ ೫೫ ರಿಂದ ೬೦ ದಿನಗಳಲ್ಲಿ ಪ್ರತಿ ಸಸಿಮಡಿಗೆ ರಾಸಾಯನಿಕ ಗೊಬ್ಬರಗಳಾದ ಅಮೋನಿಯಂ ಸಲ್ಫೇಟ್ ೫೦೦ಗ್ರಾಂ ಹಾಕಿ ಅನಂತರ ತೆಳುವಾಗಿ ನೀರು ಹಾಯಿಸಬೇಕು.
೧೨) ಸಸಿಗಳನ್ನು ಕೀಳುವುದು. ಸಾಗಿಸುವುದು ಮತ್ತು ನಾಟಿಮಾಡುವುದು ಹೇಗೆ?
ಸಾಮಾನ್ಯವಾಗಿ ೩ ರಿಂದ ೪ ತಿಂಗಳ ಸಸಿಗಳನ್ನು ನಾಟಿಮಾಡುವುದು ಸೂಕ್ತ. ಹಿಪ್ಪು ನೇರಳೆಯನ್ನು ಮರಗಳ ರೀತಿ ಬೆಳೆಸಬೇಕಾದರೆ ೫ ರಿಂದ  ತಿಂಗಳ ಸಸಿಗಳನ್ನು ನೆಡಬೇಕು. ನಾಟಿಮಾಡುವ ಜಮೀನಿನಲ್ಲಿ  ಬೇಸಾಯ ಕ್ರಮಗಳನ್ನು ನಿರ್ವಹಿಸಿ ಸಸಿಗಳನ್ನು ಕೀಳಬೇಕು. ಸುಲಭವಾಗಿ ಸಸಿಗಳನ್ನು ಕೀಳಲು ಸಹಾಯವಾಗುವಂತೆ ಚೆನ್ನಾಗಿ ನೀರು ಹಾಯಿಸಿ, ಗುದ್ದಲಿ, ಪಿಕಾಸಿ ಅಥವಾ ಹಾರೆಯ ಸಹಾಯದಿಂದ ಬೇರು ಮತ್ತು ಕಾಂಡಕ್ಕೆ ಹಾನಿಯಾಗದಂತೆ ಒಂದು ಕಡೆಯಿಂದ ಆರಂಭಿಸಿ ಸುಮಾರು ೩೦ ಸೆಂ.ಮೀ. ಆಳಕ್ಕೆ ಅಗೆದು ಸಸಿಗಳನ್ನು ಒಂದಾದ ಮೇಲೊಂದರಂತೆ ತೆಗೆಯಬೇಕು. ಹಾಗೆ ಸಸಿಗಳನ್ನು ಆದಷ್ಟು ಬೇಗ ನಾಟಿಮಾಡುವ ಜಮೀನಿಗೆ ಸಾಗಿಸಬೇಕು. ದೂರ ಸಾಗಿಸುವುದಾದರೆ ಹಸುರು ಸೊಪ್ಪಿನಿಂದ ಮುಚ್ಚಿರಬೇಕು. ಇತ್ತೀಚಿನ ಸಂಶೋಧನಾ ಫಲಿತಾಂಶಗಳ ಆಧಾರದ ಮೇಲೆ ಹೇಳುವುದಾದರೆ ಸಸಿನೆಡುವ ಸಾಲನ್ನು ೨ ಅಡಿ ಆಳವಾಗಿ ಅಗೆದು ಒಂದು ಅಡಿಯಷ್ಟು ಕೊಟ್ಟಿಗೆ ಗೊಬ್ಬರವನ್ನು ತುಂಬಿ ಇನ್ನುಳಿದ ಒಂದು ಅಡಿಯಲ್ಲಿ ಕೆಂಪು ಮಣ್ಣು ತುಂಬಿ ಅನಂತರ ಸಸಿಗಳನ್ನು ನೆಡುವುದರಿಂದ ಹಿಪ್ಪು ನೇರಳೆ ಗಿಡಗಳು ಚೆನ್ನಾಗಿ ಬೆಳೆಯುತ್ತವೆ. ನಾಟಿಮಾಡುವಾಗ ಸರಿಯಾದ ಸ್ಥಳಾವಕಾಶ ಅಂದರೆ ಸಾಲಿನಿಂದ ಸಾಲಿಗೆ ೩ ಅಡಿ, ಗಿಡದಿಂದ ಗಿಡಕ್ಕೆ ೨ ಅಡಿ ಅಥವಾ ಸೂಕ್ತ ಸ್ಥಳಾವಕಾಶವನ್ನು ಕೊಟ್ಟು ನಾಟಿ ಮಾಡಬೇಕು.
೧೩) ಮೃದು ಅಥವಾ ಅತಿಮೃದು ಕಡ್ಡಿಗಳಿಂದ ಸಸಿಗಳನ್ನು ಹೇಗೆ ಬಳಸಬೇಕು?
ಮೃದು ಅಥವಾ ಅತಿಮೃದು ಕಡ್ಡಿಗಳನ್ನು ಮೇಲೆ ಎರಡು ಎಲೆಗಳಿರುವಂತೆ ಸಮತಟ್ಟಾಗಿ ಕತ್ತರಿಸಬೇಕು. ಕಡ್ಡಿಯ ಕೆಳಭಾಗವನ್ನು ಓರೆಯಾಗಿ ಕತ್ತರಿಸಿ, ಸಣ್ಣದಾಗಿ ಕಟ್ಟುಗಳನ್ನು ಕಟ್ಟಿ ಕೆಳಭಾಗದ ೨ ರಿಂದ ೩ ಸೆಂ.ಮೀ. ಭಾಗವನ್ನು ೨೫೦ಪಿ.ಪಿ.ಎಮ್.ಎನ್.ಎ.ಎ. ದ್ರಾವಣದಲ್ಲಿ ೨೪ಗಂಟೆಗಳ ಕಾಲ ಅದ್ದಬೇಕು. ಅನಂತರ ನೀರಿನಿಂದ ತೊಳೆದು ೨೪೦ x ೧೨೦ x ೫ ಅಳತೆಯ ಸಸಿಮಡಿಗಳಲ್ಲಿ ನೆಡಬೇಕು. ಈ ಸಸಿಮಡಿಯು ಫಲವತ್ತಾಗಿದ್ದು, ಅದಕ್ಕೆ ಕೊಟ್ಟಿಗೆ ಗೊಬ್ಬರ ಅಥವಾ ಕಾಂಪೋಸ್ಟ್ ಗೊಬ್ಬರ ಹಾಕಬೇಕು. ಸರಿಯಾದ ಸಮಯಕ್ಕೆ ನೀರು ಹಾಯಿಸಬೇಕು. ಸಾಮಾನ್ಯವಾಗಿ ಸಂಜೆಯ ವೇಳೆ ನಾಟಿಮಾಡಬೇಕು. ಕಡ್ಡಿ ನಾಟಿಮಾಡುವಾಗ ಪ್ರತಿಯೊಂದು ಸಾಲಿನಲ್ಲಿ ೮ ರಿಂದ ೧೦ ಸೆಂ.ಮೀ. ಸ್ಥಳವಾಕಾಶ ಕೊಟ್ಟು ೫ಸೆಂ.ಮೀ. ಆಳಕ್ಕೆ ಹೂಳಬೇಕು. ಸುತ್ತಲೂ ಮಣ್ಣನ್ನು ಏರಿಸಿ ಮಣ್ಣು ಚೆನ್ನಾಗಿ ನೆನೆಯುವಂತೆ ನೀರು ಚಿಮುಕಿಸಬೇಕು. ಬಿದಿರುಕಡ್ಡಿಯ ಸಹಾಯದಿಂದ ಪಾರದರ್ಶಕ ಪಾಲಿಥೀನ್ ಹಾಳೆಯನ್ನು ಗುಡಾರದಂತೆ ಹೊದಿಸಬೇಕು. ಸಸಿಮಡಿಯಿಂದ ಗುಡಾರದ ಛಾವಣಿ ಎತ್ತರ ೫೦ ರಿಂದ ೬೦ ಸೆಂ.ಮೀ. ಇರಬೇಕು. ಇದರಿಂದ ಗಾಳಿ ಹಾಗೂ ಉಷ್ಣಾಂಶ ನಿಯಂತ್ರಿಸಿ, ತೇವಾಂಶವನ್ನು ಕಾಪಾಡಬಹುದು. ಸಾಮಾನ್ಯವಾಗಿ ಸಸಿ ಚೆನ್ನಾಗಿ ಬೆಳೆಯಲು ೨೫ಡಿಗ್ರಿ ಯಿಂದ ೩೦ಡಿಗ್ರಿ ಸೆ.ಗ್ರೇ. ಉಷ್ಣಾಂಶ ಮತ್ತು ೨೦೦೦ ಲಕ್ಸ್ ಬೆಳಕು ಬೇಕಾಗುತ್ತದೆ. ಸಸಿಮಡಿಗೆ ಹೆಚ್ಚು ನೀರು ಹಾಕಬಾರದು, ಆದರೆ, ಸಸಿಮಡಿ ಒಣಗದಂತೆ ನೋಡಿಕೊಳ್ಳಬೇಕು. ಪ್ರತಿ ಕಡ್ಡಿಯಲ್ಲಿ ಸುಮಾರು ೧೦ಕ್ಕಿಂತ ಹೆಚ್ಚು ಬೇರುಗಳು ಕಾಣಿಸಿಕೊಂಡನಂತರ ಅಂದರೆ ೩೦ರಿಂದ ೪೦ದಿನಗಳ ನಂತರ ಪ್ಲಾಸ್ಟಿಕ್ ಹೊದಿಕೆಯನ್ನು ತೆಗೆಯಬೇಕು. ಹೊದಿಕೆತೆಗೆದ ೨ರಿಂದ ೩ವಾರಗಳ ನಂತರ ರಸಗೊಬ್ಬರ ಕೊಡಬೇಕು. ಹೀಗೆ ಬೆಳೆಸಿದ ಸಸಿಗಳನ್ನು ೩ರಿಂದ ೪ ತಿಂಗಳನಂತರ ನಾಟಿಮಾಡಬೇಕು.
೧೪) ಮಳೆಯಾಶ್ರಿತ ಹಿಪ್ಪುನೇರಳೆ ಬೇಸಾಯಕ್ಕಾಗಿ ಭೂಮಿಯ ಆಯ್ಕೆ ಹಾಗೂ ಭೂಮಿಯ ಸಿದ್ಧತೆ, ಕಡ್ಡಿಗಳ ನಾಟಿ, ಗೊಬ್ಬರ ನಿರ್ವಹಣೆ, ಸೊಪ್ಪು ಇಳುವರಿ ಇತ್ಯಾದಿ ಬಗ್ಗೆ ತಿಳಿಸಿ?
ಮಳೆಯಾಶ್ರಿತ ಪ್ರದೇಶದಲ್ಲಿಯೂ ಹಿಪ್ಪುನೇರಳೆ ಬೇಸಾಯ ಮಾಡಬಹುದು. ಇಂಥಲ್ಲಿ ನೀರಿನ ಅಭಾವವಿರುವುದರಿಂದ ನೀರುಸಂರಕ್ಷಣೆ, ಸಸ್ಯಸಂರಕ್ಷಣೆ ಮತ್ತು ಸುಧಾರಿತ ಬೇಸಾಯ ಕ್ರಮಗಳಿಂದ ಎಸ್-೧೩ ತಳಿಯನ್ನು ಕೆಂಪು ಮಿಶ್ರಿತ ಜೇಡಿಮಣ್ಣಿನಲ್ಲೂ ಹಾಗೂ ಎಸ್-೩೪ ತಳಿಯನ್ನು ಕಪ್ಪು ಮಣ್ಣಿನಲ್ಲೂ ಉತ್ತಮವಾಗಿ ಬೆಳೆಯಬಹುದು. ಸಮತಟ್ಟಾದ ಭೂಮಿ ಅಥವಾ ಸ್ವಲ್ಪಮಟ್ಟಿನ ಇಳಿಜಾರು ಭೂಮಿ ಉತ್ತಮ. ತೀರಾ ಇಳಿಜಾರು ಭೂಮಿಯಾದಲ್ಲಿ ಸೂಕ್ತ ರೀತಿಯಲ್ಲಿ ಬದುಗಳನ್ನು ಹಾಕಿ ನೀರಿನ ಸಂರಕ್ಷಣೆ ಮಾಡಬೇಕು.
ಭೂಮಿ ಹದಮಾಡುವಿಕೆ
ಮುಂಗಾರಿಗೆ ಮೊದಲು ಭೂಮಿಯನ್ನು ೩೦-೩೫ ಸೆಂ.ಮೀ. ಆಳವಾಗಿ ಉಳುಮೆಮಾಡಿ ಮಣ್ಣಿನಲ್ಲಿರುವ ಕ್ರಮಿಗಳನ್ನು ನಾಶಪಡಿಸಬೇಕು. ಇದಕ್ಕಾಗಿ ಬೇಸಿಗೆ ಪ್ರಾರಂಭವಾಗುವುದಕ್ಕೆ ಮೊದಲು ಮಣ್ಣಿನಲ್ಲಿರುವ ಸ್ವಲ್ಪ ತೇವಾಂಶವನ್ನೇ ಉಪಯೋಗಿಸಿಕೊಂಡು ಉಳುಮೆಮಾಡಬೇಕು. ಇದರಿಂದ ಬೇಸಿಗೆಯ ಬಿಸಿಲಿನ ತಾಪಕ್ಕೆ ಕೀಟಗಳು ಸಾಯುತ್ತವೆ. ಅನಂತರ ಮುಂಗಾರು ಪ್ರಾರಂಭವಾದಾಗ ಉಳುಮೆಮಾಡಿ ಹೆಂಟೆಗಳನ್ನು ಒಡೆದು, ಸಮತಟ್ಟುಮಾಡಿ ಬೇಕಾದ ವಸ್ತೀರ್ಣಕ್ಕೆ ತಾಕುಗಳನ್ನು ಮಾಡಿಕೊಳ್ಳಬೇಕು. ನಾಟಿಗೆ ಮುನ್ನ ೩೫ ಸೆಂ.ಮೀ. ಘನ ಅಳತೆಯ ೩೫ ಸೆಂ.ಮೀ. ವಿಸ್ತೀರ್ಣದ ಗುಂಡಿಗಳನ್ನು ೯೦ x ೯೦ ಸೆಂ.ಮೀ.ಅಂತರದಲ್ಲಿ ತೆಗೆದು ೨ಕಿ.ಗ್ರಾಂ ಕೊಟ್ಟಿಗೆ ಗೊಬ್ಬರ ಮತ್ತು ಕೆಂಪು ಮಣ್ಣನ್ನು ಹಾಕಿ ಅನಂತರ ನಾಟಿಮಾಡಬೇಕು.
ಹಿಪ್ಪುನೇರಳೆ ತಳಿ ಮತ್ತು ಕಡ್ಡಿಗಳ ನಾಟಿ :
ಸಾಮಾನ್ಯವಾಗಿ ೧೦ ರಿಂದ ೧೫ಮಿ.ಮೀ.ಗಾತ್ರ,  ೨೦ರಿಂದ ೨೨ಸೆ.ಮೀ. ಉದ್ದ ಹಾಗೂ ೩ರಿಂದ ೪ಕಣ್ಣುಗಳಿರುವ ೬ರಿಂದ ೮ತಿಂಗಳ ರೆಂಬೆಕಡ್ಡಿಗಳನ್ನು ನಾಟಿಮಾಡಬೇಕು. ಒಂದು ಗುಂಡಿಗೆ ೩ ಕಡ್ಡಿಯಂತೆ ೧೫ಸೆಂ.ಮೀ. ಅಂತರದಲ್ಲಿ ತ್ರಿಕೋನಾಕಾರದಲ್ಲಿ ನೆಡಬೇಕು. ನೆಡುವಾಗ ಒಂದು ಕಣ್ಣು ಭೂಮಿಯ ಮೇಲೆ ಎರಡು ಕಣ್ಣು ಭೂಮಿಯ ಒಳಗಿರಬೇಕು. ಮಳೆಯಾಧಾರಿತ ಬೇಸಾಯದಲ್ಲಿ ೪ ತಿಂಗಳು ಬೆಳೆದ ಸಸಿಯನ್ನು ಒಂದು ಗುಂಡಿಗೆ ಒಂದರಂತೆ ನೆಡುವುದು ಉತ್ತಮ. ನೆಟ್ಟ ಸ್ವಲ್ಪ ದಿನ ತೇವಾಂಶ ಕಡಿಮೆ ಇದ್ದಲ್ಲಿ ನೀರು ಹಾಕಬೇಕು.
ಗೊಬ್ಬರ ನಿರ್ವಹಣೆ :  ನಾಟಿಮಡಿದ ೨ ರಿಂದ ೩ ತಿಂಗಳ ನಂತರ ಕಳೆ ತೆಗೆಯಬೇಕು. ಅನಂತರ ಪ್ರತಿ ಹೆಕ್ಟೇರಿಗೆ ೨೫ ಕಿ.ಗ್ರಾಂ ಸಂಕೀರ್ಣ ರಸಗೊಬ್ಬರ ಕೊಡಬೇಕು. ಮೂರು ತಿಂಗಳ ನಂತರ ಮತ್ತೆ ಕಳೆ ತೆಗೆದು, ಪ್ರತಿ ಹೆಕ್ಟೇರಿಗೆ ೨೫ಕಿ.ಗ್ರಾಂ ಯೂರಿಯಾ ಅಥವಾ ಅಮೋನಿಯಂ ಸಲ್ಫೇಟ್ ಕೊಡಬೇಕು. ಗಿಡ ಚೆನ್ನಾಗಿ ಬೆಳೆದು ೮ರಿಂದ ೧೦ಸೆಂ.ಮೀ. ಎತ್ತರಕ್ಕೆ ಕಟಾವು ಮಾಡಬೇಕು.
ಹಿಪ್ಪು ನೇರಳೆ ಸೊಪ್ಪಿನ ಇಳುವರಿ : ಮೊದಲ ಎರಡು ವರ್ಷಗಳಲ್ಲಿ ಪ್ರತಿ ಹೆಕ್ಟೇರಿಗೆ ವರ್ಷಕ್ಕೆ ೭ರಿಂದ ೮ಮೆ.ಟನ್, ೩ನೇ ವರ್ಷದನಂತರ ಪ್ರತಿ ಹೆಕ್ಟೇರಿಗೆ ವರ್ಷಕ್ಕೆ ೧೦ರಿಂದ ೧೨ಮೆ.ಟನ್. ಸೊಪ್ಪಿನ ಇಳುವರಿ ದೊರೆಯುತ್ತದೆ.
೧೫) ನೀರಾವರಿ ಹಿಪ್ಪುನೇರಳೆ ಬೇಸಾಯದಲ್ಲಿ ಭೂಮಿಯ ಆಯ್ಕೆ ಹಾಗೂ ಸಿದ್ಧತೆ, ತಳಿಗಳು, ಕಡ್ಡಿಗಳ ನಾಟಿ, ನೀರಾವರಿ, ಗೊಬ್ಬರ ನಿರ್ವಹಣೆ, ಕೊಯ್ಲು, ಎಲೆ ಇಳುವರಿ, ಇತ್ಯಾದಿ ಬಗ್ಗೆ ತಿಳಿಸಿ?
ಹಿಪ್ಪುನೇರಳೆ ಬಹುವಾರ್ಷಿಕ ಬೆಳೆ. ಸೂಕ್ತ ಪ್ರಮಾಣದಲ್ಲಿ ರಸಗೊಬ್ಬರ ಮತ್ತು ನೀರಾವರಿ ಇದ್ದಲ್ಲಿ ವರ್ಷಕ್ಕೆ ಹೆಕ್ಟೇರಿಗೆ ೩೫ ಮೆ.ಟನ್ (೩೫,೦೦೦ಕಿ.ಗ್ರಾಂ) ಹಿಪ್ಪು ನೇರಳೆ ಸೊಪ್ಪನ್ನು ಪಡೆಯಬಹುದು. ಹಿಪ್ಪುನೇರಳೆ ಗಿಡ ನೆಟ್ಟ ಎರಡನೇ ವರ್ಷದಲ್ಲಿ ಸೊಪ್ಪಿನ ಇಳುವರಿ ಪ್ರಾರಂಭವಾಗಿ ೧೫ ರಿಂದ ೨೦ ವರ್ಷಗಳವರೆಗೆ ಸೊಪ್ಪು ಪಡೆಯಬಹುದು. ಆದ್ದರಿಂದ ಗಿಡನೆಡುವ ಸಮಯದಲ್ಲಿ ಕೆಲವು ಮುನ್ನೆಚ್ಚರಿಕೆ ಕ್ರಮಗಳನ್ನು ತೆಗೆದುಕೊಳ್ಳಬಹುದು.
ಭೂಮಿಯ ಆಯ್ಕೆ ಹಾಗೂ ಸಿದ್ಧತೆ: ಸಮತಟ್ಟಾದ ಮರಳುಮಿಶ್ರಿತ ಗೋಡುಮಣ್ಣು ಸೂಕ್ತ. ಮುಂಗಾರು ಮಳೆಗೆ ಮೊದಲು ೨-೩ ಬಾರಿ ಚೆನ್ನಾಗಿ ಹೆಂಟೆಗಳನ್ನು ಒಡೆದು ಮಣ್ಣನ್ನು ಹದಗೊಳಿಸಬೇಕು. ಗುಣಿಪದ್ಧತಿಯಲ್ಲಿ ನಾಟಿಮಾಡುವುದು ಸೂಕ್ತ. ೩೫ಸೆಂ.ಮೀ. ಘನ ಅಳತೆಯ ಗುಂಡಿ ತೋಡಿ ೧:೨ ಪ್ರಮಾಣದಲ್ಲಿ ಕೊಟ್ಟಿಗೆ ಗೊಬ್ಬರ ಮತ್ತು ಮಣ್ಣನ್ನು ಹಾಕಬೇಕು. ಇದಕ್ಕೆ ಮೊದಲು ಸ್ಥಳವಾಕಾಶಕ್ಕನುಗುಣವಾಗಿ ಗುಂಡಿ ತೋಡಬೇಕು. ಸಾಮಾನ್ಯವಾಗಿ ೬೦ x ೬೦ಸೆಂ.ಮೀ., ೯೦ x ೯೦ಸೆಂ.ಮೀ. ಅಥವಾ ಜೋಡಿ ಸಾಲುಪದ್ಧತಿ ಸಾಲುಗಳ ಮಧ್ಯೆ ೯೦ಸೆಂ.ಮೀ ಸಾಲಿನ ಗಿಡಗಳ ಮಧ್ಯೆ ೬೦ಸೆಂ.ಮೀ. ಹಾಗೂ ಎರಡು ಜೋಡು ಸಾಲುಗಳ ಮಧ್ಯೆ ೧೨೦ಸೆಂ.ಮೀ. ಅಥವಾ ಇತರ ಸೂಕ್ತ ಸ್ಥಳಾವಕಾಶ ನಿರ್ಧರಿಸಿಬಹುದು.
ಇತ್ತೀಚೆಗೆ ಶಿಫಾರಸು ಮಾಡಿರುವ ಎಂ-೫, ಎಸ್-೩೬, ಎಸ್-೫೪, ವಿಶ್ವ ಮತ್ತು ವಿ-೧ ನೆಡಬಹುದಾಗಿದೆ.
ಕಡ್ಡಿಗಳ ನಾಟಿ: ೩ ರಿಂದ ೪ ತಿಂಗಳು ಬೆಳೆದ ಸಸಿಗಳನ್ನು ನಾಟಿಮಾಡುವುದು ಸೂಕ್ತ. ನೇರವಾಗಿ ಕಡ್ಡಿಗಳನ್ನೂ ಸಹ ನೆಡಬಹುದು. ಈ ಕಡ್ಡಿಯು ೬ ರಿಂದ ೮ ತಿಂಗಳಷ್ಟು ಬಲಿತಿರಬೇಕು. ೧೫ ರಿಂದ ೨೦ಸೆಂ.ಮೀ. ಉದ್ದ ಮತ್ತು ೧.೫ ಸೆಂ.ಮೀ. ಸುತ್ತಳತೆಯಿದ್ದು ೪ ರಿಂದ ೫ ಕಣ್ಣುಗಳಿರಬೇಕು. ಕಡ್ಡಿ ನೆಡುವಾಗ ೩ ಕಡ್ಡಿಗಳನ್ನು ೧೫ ಸೆಂ.ಮೀ. ಅಂತರದಲ್ಲಿ ತ್ರಿಕೋನಾಕೃತಿಯಲ್ಲಿ ಒಂದು ಕಣ್ಣು ಮಣ್ಣಿನಿಂದ ಮೇಲೆ ಉಳಿದ ಕಣ್ಣು ಮಣ್ಣಿನೊಳಗಿರುವಂತೆ ನೆಟ್ಟು ಸರಿಯಾಗಿ ನೀರು ಹಾಯಿಸಬೇಕು. ನೆಟ್ಟ ೨ ರಿಂದ ೩ ತಿಂಗಳಲ್ಲಿ ಚಿಗುರದೇ ಹೋದರೆ ಬೇರೆ ಕಡ್ಡಿಗಳನ್ನು ನೆಡಬೇಕಾಗುತ್ತದೆ.
ನೀರಾವರಿ, ಗೊಬ್ಬರ ನಿರ್ವಹಣೆ, ಕೊಯ್ಲು: ಸಸಿಗಳನ್ನು ನೆಟ್ಟನಂತರ ೮ ರಿಂದ ೧೦ ದಿನಗಳಿಗೊಮ್ಮೆ ನೀರು ಹಾಯಿಸಬೇಕು. ೨ ತಿಂಗಳನಂತರ ಕಳೆ ತೆಗೆಯಬೇಕು ಅಥವಾ ಕುಂಟೆ ಹೊಡೆಯಬೇಕು. ೩ ತಿಂಗಳನಂತರ ಕಳೆ ತೆಗೆದು, ಸಾರಜನಕ, ರಂಜಕ ಮತ್ತು ಪೊಟ್ಯಾಷ್‌ಗಳನ್ನು ಹೆಕ್ಟೇರಿಗೆ ೫೦:೫೦:೫೦ ಪ್ರಮಾಣದಲ್ಲಿ ಹಾಗೂ ಆರು ತಿಂಗಳನಂತರ ಮೊದಲ ಕೊಯ್ಲು ಮಾಡಬೇಕು. ಅನಂತರ ಕಳೆ ತೆಗೆದು ಹೆಕ್ಟೇರಿಗೆ ೫೦ಕಿ.ಗ್ರಾಂ ಯೂರಿಯ ಹಾಕಬೇಕು. ಇದರಿಂದ ೩ ತಿಂಗಳಿಗೊಮ್ಮೆ ಕೊಯ್ಲು ಪಡೆಯಬಹುದು. ಒಂದು ವರ್ಷದ ನಂತರ ಭೂಮಿಯಿಂದ ೨೦ಸೆಂ.ಮೀ. ಮೇಲೆ ಕಟಾವು ಮಾಡಬೇಕು. ಎರಡನೇ ವರ್ಷ ಮತ್ತು ಅನಂತರದ ವವರ್ಷಗಳಲ್ಲಿ ಪ್ರತಿ ಹೆಕ್ಟೇರಿಗೆ ೨೦ ಟನ್ ಕೊಟ್ಟಿಗೆ ಗೊಬ್ಬರ, ಜೊತೆಗೆ, ಶಿಫಾರಸು ಮಾಡಿದಂತೆ ೩೦೦:೧೨೦:೧೨೦ ಸಾರಜನಕ, ರಂಜಕ ಮತ್ತು ಪೊಟ್ಯಾಷ್ (ಪ್ರತಿ ಹೆಕ್ಟೇರಿಗೆ ವರ್ಷಕ್ಕೆ ೫ ರಿಂದ ೬ ಕಂತುಗಳಲ್ಲಿ) ಹಾಕಬೇಕು. ಪ್ರತಿಸಾರಿ ಕೊಯ್ಲಾದ ೨೦ ರಿಂದ ೨೫ ದಿನಗಳೊಳಗೆ ರಸಗೊಬ್ಬರವನ್ನು ೫ ರಿಂದ ೮ಸೆಂ.ಮೀ. ಆಳದಲ್ಲಿ ಹಾಕಿ ಮಣ್ಣಿನಿಂದ ಮುಚ್ಚಬೇಕು. ಇದರ ಜೊತೆಗೆ ಸಾರಜನಕ, ರಂಜಕ ಗೊಬ್ಬರಗಳನ್ನು ಪರಿಣಾಮಕಾರಿಯಾಗಿ ಬಳಸಲು ಮತ್ತು ಉಳಿಸಲು ಜೈವಿಕಗೊಬ್ಬರಗಳಾದ ವ್ಯಾಮ್ (V) ಅಜಟೋಬ್ಯಾಕ್ಟರ್‌ಗಳನ್ನು ಸಹ ಉಪಯೋಗಿಸಬಹುದು.
ಲಘು ಪೋಷಕಾಂಶಗಳ ಕೊರತೆ ಇದ್ದಲ್ಲಿ, ಮೆಕ್ರೋಲಿಕ್ಸ್, ಸಿರಿಬೂಸ್ಟ್, ಹರಿತ್‌ನಂತಹ ರಾಸಾಯನಿಕಗಳನ್ನು ಸಿಂಪರಿಸಬಹುದು ಅಥವಾ ಲಘು ಪೋಷಕಾಂಶಗಳಿರುವ ಗೊಬ್ಬರಗಳನ್ನು ಮಣ್ಣಿಗೂ ಸೇರಿಸಬಹುದು.
ಪ್ರತಿ ಕೊಯ್ಲಿನನಂತರ ಉಳುಮೆಮಾಡಿ ಮಣ್ಣನ್ನು ಸಡಿಲಗೊಳಿಸಬೇಕು, ಕಳೆ ತೆಗೆಯಬೇಕು. ಕಳೆ ತೆಗೆಯಲು ಗ್ಲೈಸಿಲ್ ಕಳೆನಾಶಕವನ್ನು ಉಪಯೋಗಿಸಬಹುದು.
ಕೊಯ್ಲಿನಲ್ಲಿ ಎರಡು ವಿಧಾನಗಳಿದ್ದು (ಎಲೆ ಬಿಸಿಸುವುದು, ರೆಂಬೆ ಕಟಾವು) ಇದರಲ್ಲಿ ರೆಂಬೆ ಪದ್ಧತಿಯಿಂದ ಹುಳುಸಾಕಣೆಮಾಡುವುದರಿಂದ ಕೆಲಸಗಾರರ ವೆಚ್ಚ ಕಡಿಮೆಯಾಗುತ್ತದೆ. ಜೊತೆಗೆ ಪ್ರತಿ ಹೆಕ್ಟೇರಿಗೆ ವರ್ಷಕ್ಕೆ ೨೫,೦೦೦ ರಿಂದ ೭೫,೦೦೦ಕಿ.ಗ್ರಾಂ. ಇಳುವರಿ ಪಡೆಯಬಹುದು.
೧೬) ಹಿಪ್ಪುನೇರಳೆಯಲ್ಲಿ ಅಂತರ ಬೇಸಾಯ ಕುರಿತು ವಿವರಿಸಿ?
· ಸೊಪ್ಪು ಬಿಡಿಸುವ ಪದ್ಧತಿಯಲ್ಲಿ ಗುಣಿಕಡ್ಡಿ ತೋಟವನ್ನು ವರ್ಷಕ್ಕೆ ಒಂದು ಅಥವಾ ಎರಡು ಬಾರಿ ಕಟಾವು ಮಾಡಬಹುದು.
· ಸೊಪ್ಪು ಬಿಡಿಸುವ ಪದ್ಧತಿಯಲ್ಲಿ ಕಟಾವು ಮಾಡಿದನಂತರ ಅಥವಾ ರೆಂಬೆ ಪದ್ಧತಿಯಲ್ಲಿ ಬೆಳೆ ಮುಗಿದನಂತರ ನೇಗಿಲಿನಿಂದ ಉಳುಮೆಮಾಡಿ ಮಣ್ಣು ಸಡಿಲಗೊಳಿಸಬೇಕು.
· ಕಳೆಗಿಡಗಳನ್ನು ಆರಿಸಿ, ಸಂಗ್ರಹಿಸಿ ಕಾಂಪೋಸ್ಟ್ ತಯಾರಿಸಲು ಉಪಯೋಗಿಸಬಹುದು. ಪಾರ್ಥೇನಿಯಂ ಕಳೆಯನ್ನು ಸುಡಬೇಕು. ಸೊಪ್ಪು ಬಿಡಿಸಿದನಂತರ ಅಥವಾ ಪ್ರತಿ ಬಾರಿಯೂ ಮಣ್ಣನ್ನು ಸಡಿಲಗೊಳಿಸುವುದು ಸೂಕ್ತ.
· ಗುಣಿ ಪದ್ಧತಿಯಲ್ಲಿ ಗಿಡಗಳನ್ನು ಭೂಮಿಮಟ್ಟದಿಂದ ೧೨ ರಿಂದ ೧೫ ಅಂಗುಲ ಬಿಟ್ಟು ಕತ್ತರಿಸಬೇಕು.
· ಮಣ್ಣಿನಲ್ಲಿ ತೇವಾಂಶ ಸಂರಕ್ಷಿಸಲು ಕತ್ತರಿಸಿದ ಹಸುರು ಕಡ್ಡಿಗಳ ಹಸುರು ಭಾಗವನ್ನು ಅಡ್ಡಡ್ಡವಾಗಿ ಹರಡಿ ಮಣ್ಣು ಮುಚ್ಚಿದರೆ ಉತ್ತಮ.
· ಗರಿಕೆ, ತುಂಗೆ(ಕೊನ್ನಾರಿ) ಮುಂತಾದ ಕಳೆಗಳನ್ನು ಶೇ.೦.೭ರ ಗ್ಲೈಸೆಲ್ ಸಿಂಪಡಿಸಿ ನಾಶಪಡಿಸಬೇಕು.
· ಭೂಮಿಯ ತೇವಾಂಶ ನೋಡಿಕೊಂಡು ವಾರಕ್ಕೊಮ್ಮೆ ಅಥವಾ ಹತ್ತು ದಿನಗಳಿಗೊಮ್ಮೆ ನೀರು ಹಾಯಿಸಬೇಕು.
· ನೀರಿನ ಆಸರೆ ಕಡಿಮೆ ಇರುವ ರೈರತು ನೀರಿನ ಉಳಿತಾಯ ಮಾಡಲು ಹನಿ ನೀರಾವರಿ ಪದ್ಧತಿಯನ್ನು ಅಳವಡಿಸಿದರೆ ಉತ್ತಮ.
· ತೋಟಕ್ಕೆ ರಸಗೊಬ್ಬರ ಹಾಕಿದ ಕೂಡಲೇ ಮುಚ್ಚಿ, ಯುಕ್ತ ರೀತಿಯಲ್ಲಿ ಬಳಕೆಯಾಗಲು ಭೂಮಿಯಲ್ಲಿ ತೇವಾಂಶ ಇರುವಂತೆ ಎಚ್ಚರವಹಿಸಬೇಕು.
· ಭೂಮಿಗೆ ಯಥೇಚ್ಚವಾಗಿ ಕಾಂಪೋಸ್ಟ್ ಅಥವಾ ಕೊಟ್ಟಿಗೆ ಗೊಬ್ಬರ ಒದಗಿಸಿದರೆ ಭೂಮಿಯಲ್ಲಿ ಹೆಚ್ಚುಕಾಲ ನೀರು/ತೇವಾಂಶ ಉಳಿದಿರುತ್ತದೆ.
· ವರ್ಷಕ್ಕೊಮ್ಮೆಯಾದರೂ ಹುರುಳಿ, ಸೆಣಬನ್ನು ಬಿತ್ತನೆ ಮಾಡಿ, ಅದು ಹೂಬಿಡುವ ಕಾಲಕ್ಕೆ ಕಟಾವುಮಾಡಿ ಭೂಮಿಗೆ ಸೇರಿಸಬೇಕು.
೧೭) ಚಾಕಿಹುಳು ಸಾಕಣೆಗಾಗಿಯೇ ಹಿಪ್ಪುನೇರಳೆ ತೋಟವನ್ನು ಬೆಳೆಸುವ ಬಗೆ ಹೇಗೆ?
· ಆರೋಗ್ಯಕರವಾದ ಚಾಕಿ ಹುಳುವಿನ ಬೆಳವಣಿಗೆಗೆ ರಸಭರಿತ ಸೊಪ್ಪು ನೀಡುವುದು ಅತ್ಯಗತ್ಯ.
· ಅದಕ್ಕಾಗಿ ಗುಣಿಕಡ್ಡಿ ಪದ್ಧತಿಯ ತೋಟದಲ್ಲಿ ಒಂದು ಭಾಗವನ್ನು ಪ್ರತ್ಯೇಕವಾಗಿ ಮೀಸಲಿರಿಸಬೇಕು.
· ಇದಕ್ಕೆ ಒಂದು ಎಕರೆಗೆ ಸುಮರು ಎರಡರಿಂದ ಮೂರುಗುಂಟೆ ಪ್ರದೇಶ ಸಾಕು.
· ಸಾಲುಕಡ್ಡಿ ಇರುವವರು ಚಾಕಿ ಸಾಕಣೆಗೆಂದು ಪ್ರತ್ಯೇಕವಾಗಿ ಬೇಕಾಗಿರುವಷ್ಟು ಗುಣಿಕಡ್ಡಿ ತೋಟದ ನಿರ್ವಹಣೆ ಮಾಡಿಕೊಳ್ಳಬೇಕು. ಕನಿಷ್ಠಪಕ್ಷ ಒಂದು ಎಕರೆಗೆ ೨೪ಟನ್ ಕೊಟ್ಟಿಗೆ ಗೊಬ್ಬರವನ್ನು ಎರಡು ಸಮಕಂತುಗಳಲ್ಲಿ ಹಾಕಬೇಕು.
· ೮ ಸಮ ಕಂತುಗಳಲ್ಲಿ ಒಂದು ಎಕರೆಗೆ ೯೦:೬೦:೬೦ ಸಾರಜನಕ:ರಂಜಕ:ಪೊಟ್ಯಾಷ್ ರಾಸಾಯನಿಕ ಗೊಬ್ಬರಗಳನ್ನು ನೀಡಬೇಕು.
· ೪ ರಿಂದ ೭ ದಿನಗಳಿಗೊಮ್ಮೆ ನೀರು ಹಾಯಿಸಬೇಕು.
· ಬುಡ ಕತ್ತರಿಸಿದಂದಿನಿಂದ ೩೫ ದಿನಗಳನಂತರ ಸೊಪ್ಪನ್ನು ಕೀಳಬೇಕು. ಅನಂತರ ಮುಂದಿನ ೧೦ ದಿನಗಳ ನಂತರ ರೆಂಬೆ ತುದಿ ಭಾಗ ಕತ್ತರಿಸಬೇಕು.
೧೮) ಹಿಪ್ಪುನೇರಳೆ ವ್ಯವಸಾಯದಲ್ಲಿ ಹನಿ ನೀರಾವರಿ ಎಷ್ಟು ಸಮಂಜಸ?
· ಸಕಾಲದಲ್ಲಿ ಅವಶಯಕತೆಗೆ ತಕ್ಕಂತೆ ಮಳೆ ಆಗದೇ ಇರುವುದರಿಂದ ಭೂಮಿಯ ಅಂತರ್ಜಲ ಮಟ್ಟ ದಿನದಿಂದ ದಿನಕ್ಕೆ ಕಡಿಮೆಯಾಗುತ್ತಿದೆ.
· ಕೊಳವೆ  ಬಾವಿಗಳ ಜಲವೂ ಕಡಿಮೆಯಾಗುತ್ತಿದ್ದು ಆತಂಕಕ್ಕೆ ಎಡೆಮಾಡಿಕೊಟ್ಟಿದೆ.
· ಕಾಲುವೆಗಳಲ್ಲಿ ನೀರು ಹಾಯಿಸ ಇಡೀ ತೋಟಕ್ಕೆ ನೀರನ್ನು ಹಾಯಿಸುವುದು ಸರಿಯಾದ ನಿರ್ವಹಣಾ ವಿಧಾನವಾಗಿ ಉಳಿದಿಲ್ಲ.
· ಈ ಕಾರಣಗಳಿಂದಾಗಿ ಅತ್ಯಾಧುನಿಕವಾದ ಹನಿ ನೀರಾವರಿ ಪದ್ಧತಿ ಅತ್ಯಂತ ಉಪಯುಕ್ತ ಹಾಗೂ  ಸಮಂಜಸ ನೀರಾವರಿಯಾಗಿದೆ.
· ಈ ವಿಧಾನದಲ್ಲಿ ಗಿಡಕ್ಕೆ ಬೇಕಾಗುವ ನೀರನ್ನು ಬೇರಿನ ಸಮೂಹದ ಸಮೀಪದಲ್ಲಿ ಪ್ಲಾಸ್ಟಿಕ್ ಕೊಳವೆಗಳು ಹಾಗೂ ಜಿನುಗುವ ಸಲಕರಣೆಗಳಿಂದ ಒದಗಿಸಲಾಗುತ್ತದೆ. ಇದರಿಂದಾಗಿ ನೀರಿನ ಸಮರ್ಪಕ ನಿರ್ವಹಣೆಯಾಗುವುದಲ್ಲದೆ, ಲಾಭದಾಯಕ ಇಳುವರಿಯೂ ಸಾಧ್ಯ.
ಉಪಯೋಗಗಳು
· ರಸಗೊಬ್ಬರ ಬಳಕೆಯಲ್ಲಿಯೂ ಶೇ. ೨೫ ರಿಂದ ೫೦ ಭಾಗ ಉಳಿತಾಯ ಮಾಡಬಹುದು.
· ಕಳೆಯ ಬೆಳವಣಿಗೆ ಕಡಮೆಯಾಗುತ್ತದೆ.
· ಕೂಲಿ ವೆಚ್ಚದಲ್ಲಿಯೂ ಉಳಿತಾಯ ಸಾಧ್ಯವಾಗುತ್ತದೆ.
· ಮಣ್ಣಿನ ಸವೆತ ಕಡಿಮೆಯಾಗುತ್ತದೆ.
· ಅಧಿಕ ಪ್ರದೇಶವನ್ನು ನೀರಾವರಿಗೆ ಅಳವಡಿಸಲು ಸಾಧ್ಯ.
೧೯) ಜೈವಿಕ ಗೊಬ್ಬರವೆಂದರೇನು? ಹಿಪ್ಪುನೇರಳೆ ಬೇಸಾಯದಲ್ಲಿ ಅವುಗಳನ್ನು ಹೇಗೆ ಬಳಸಬೇಕು? ಇದರಿಂದಾಗುವ ಪ್ರಯೋಜನಗಳೇನು?
· ಜೈವಿಕ ಗೊಬ್ಬರ ಎಂದರೆ ಗಾಳಿ ಮತ್ತು ಭೂಮಿಯಿಂದ ಬೆಳೆಗಳಿಗೆ ಬೇಕಾದ ಹಲವು ಪೋಷಕಾಂಶಗಳನ್ನು (ಸಾರಜನಕ, ಪೊಟ್ಯಾಶ್, ರಂಜಕ ಇತ್ಯಾದಿ) ಪಡೆದು ಬೇರುಗಳಿಗೆ ನೀಡುವಂತಹ ಸಜೀವವಾದ ಕಣ್ಣಿಗೆ ಕಾಣದಂತಹ ಸೂಕ್ಷ್ಮ ಜೀವಿಗಳು.
· ಇದನ್ನು ಸಂಶೋಧನಾ ಕೇಂದ್ರಗಳಲ್ಲಿ ಕೃತಕ ಮಾಧ್ಯಮ ಅಥವಾ ಸಸ್ಯಗಳ ಸಹಜೀವನದಿಂದ ಅಭಿವೃದ್ಧಿಪಡಿಸಲಾಗುತ್ತದೆ.
· ಅನಂತರ ಇವುಗಳನ್ನು ಬೀಜ, ಮಣ್ಣು ಮತ್ತು ಗೊಬ್ಬರದ ಮೂಲಕ ಉಪಯೋಗಿಸುವುದರಿಂದ ಹೆಚ್ಚಿನ  ರಾಸಾಯನಿಕ ಗೊಬ್ಬರಗಳ ಸಹಾಯವಿಲ್ಲದೆ ಉತ್ತಮ ಇಳುವರಿ ಪಡೆಯಬಹುದು.
ಸಾರಜನಕ ಒದಗಿಸಬಲ್ಲ ಸೂಕ್ಷ್ಮಜೀವಿಗಳು(ಅಜಟೋಬ್ಯಾಕ್ಟರ್ ಅಸೋಸ್ಪೈರಿಲಂ)
· ಇವು ಬ್ಯಾಕ್ಟೀರಿಯಾ ಜಾತಿಗೆ ಸೇರಿದ ಅಣುಜೀವಿಗಳು
· ಒಂದು ಎಕರೆಗೆ ೮ಕಿ.ಗ್ರಾಂ. ಅಜಟೋಬ್ಯಾಕ್ಟರ್ ಅಥವಾ ಅಸೋಸ್ಪೈರಿಲಂ ಅಣಜೀವಿಗಳನ್ನು ೨ ಸಮ ಕಂತುಗಳಲ್ಲಿ ಕೊಟ್ಟಿಗೆ ಗೊಬ್ಬರ ಅಥವಾ ಕಾಂಪೋಸ್ಟ್ ಮೂಲಕ ಮಣ್ಣಿಗೆ ಸೇರಿಸಬೇಕು. ಸಸ್ಯಬೇರುಗಳ ಸಮೀಪ ಹಾಕುವುದರಿಂದ ಬೇರಿನ ಒಳಸೇರಲು ಅನುಕೂಲವಾಗುತ್ತದೆ.
ರಂಜಕ ಕರಗಿಸುವ ಸೂಕ್ಷ್ಮಜೀವಿಗಳು(ಬೆಸಿಲಸ್ ಬೆಗತೀರಿಯಂ,ಆಸ್ಪರ್ಜಿಲ್ಲಸ್ ಅವಮೋರಿ)
· ಒಂದು ಎಕರೆಗೆ ೮ಕಿ.ಗ್ರಾಂ. ೨೦ಲೀ.ನೀರಿನಲ್ಲಿ ಬೆರೆಸಿ, ಈ ದ್ರಾವಣವನ್ನು ಕೊಟ್ಟಿಗೆ ಗೊಬ್ಬರದ ಜೊತೆ ಸೇರಿಸಿ ತೋಟಕ್ಕೆ ಹಾಕಬೇಕು. ಹೊಸದಾಗಿ ನಾಟಿಮಾಡುವ ಕಡ್ಡಿಯನ್ನೂ ಸಹ ದ್ರಾವಣದಲ್ಲಿ ಅದ್ದಿ ನಾಟಿಮಾಡಬೇಕು.
ಉಪಯೋಗಗಳು : ನಾವು ತೋಟಗಳಿಗೆ ಬಳಸುವ ರಂಜಕ ಗೊಬ್ಬರದಲ್ಲಿ ಶೇ.೭ ರಿಂದ ೮ರಷ್ಟು ಭಾಗ ಮಣ್ಣಿನಲ್ಲಿ ಬೆರೆತೊಡನೆ, ಸ್ಥಿರೀಕರಣಗೊಂಡ ರಂಜಕವನ್ನು ಕರಗಿಸಿ ಬೆಳೆಗೆ ಲಭ್ಯವಾಗುವ ಹಾಗೆ ಮಾಡುತ್ತವೆ.
· ಜೈವಿಕ ಗೊಬ್ಬರಗಳನ್ನು ಬಳಸುವುದರಿಂದ ರಂಜಕದ ಜೊತೆ ಇತರೆ ಪೋಷಕಾಂಶಗಳೂ ಸಹ ಹೆಚ್ಚಿನ ಪ್ರಮಾಣದಲ್ಲಿ ಸಸ್ಯಗಳಿಗೆ ದೊರೆತು ಸೊಪ್ಪಿನ ಇಳುವರಿ ಹಾಗೂ ಗುಣಮಟ್ಟ ಹೆಚ್ಚುತ್ತದೆ.
· ನೀರಾವರಿ ಆಶ್ರಯದಲ್ಲಿ ಬೆಳೆಯುವ ತೋಟಕ್ಕೆ ಹೆಚ್ಚಿನ ಸೊಪ್ಪಿನ ಇಳುವರಿಗಾಗಿ ಶಿಫಾರಸ್ಸು ಮಾಡಿರುವ ರಂಜಕದ ಪ್ರಮಾಣ ಹೆಕ್ಟೇರಿಗೆ ವರ್ಷಕ್ಕೆ ೧೨೦ಕಿ.ಗ್ರಾಂ. ಆದರೆ, ಈ ರೀತಿ ಮಣ್ಣಿಗೆ ಬೆರೆಸಿದ ರಂಜಕವೂ ಮಣ್ಣಿನ ಕಣಗಳೊಂದಿಗೆ ಸ್ಥಿರೀಕೃತವಾಗಿ, ಸಸ್ಯದ ಬೆಳವಣಿಗೆ ತಕ್ಷಣ ಒದಗುವುದಿಲ್ಲ.
· ಶಿಲೀಂಧ್ರ ಬೇರು ಎನ್ನುವುದು ಮೈಕೋರೈಜಾ ಶಬ್ದಕ್ಕಿರುವ ಅಕ್ಷರಶಃ ಅರ್ಥ. ಕೆಲವು ಉಪಯುಕ್ತ ಶಿಲೀಂಧ್ರಗಳು ಮತ್ತು ಸಸ್ಯಗಳ ಬೇರಿನ ನಡುವಣ ಪರಸ್ಪರ ಉಪಯುಕ್ತ ಶಿಲೀಂಧ್ರಗಳು ಮತ್ತು ಸಸ್ಯಗಳ ಬೇರಿನ ನಡುವಣ ಪರಸ್ಪರ ಉಪಯುಕ್ತತೆಯ ರೂಪವೇ ವ್ಯಾಮ್ ಶಿಲೀಂಧ್ರ ಬೇರು (ವಿ.ಎ.ಎಂ.+ವೆಸಿಕ್ಯಲಾರ್ ಆರ್ಬಿಸ್ಕ್ಯುಲಾರ್ ಮೈಕೋರೈಜಾ).
· ಇವು ರಂಜಕದ ಕೊರತೆ ಇರುವ ಮಣ್ಣಿನಲ್ಲಿ ಬೆಳೆಯುವ ಮೇಲು ವರ್ಗದ ಸಸ್ಯಗಳ ಬೇರಿನಲ್ಲಿ ನೆಲಸಿ, ವಸಾಹತು ಸ್ಥಾಪಿಸುವ ಮೂಲಕ ಬೇರಿನ ಹೀರಿಕೆಯ ಮೇಲ್ಮೈ ಹೆಚ್ಚಿಸಿ ಕೊರತೆಯಿರುವ ರಂಜಕ ಮತ್ತು ಇತರ ಲಘು ಪೋಷಕಾಂಶಗಳನ್ನು ಒದಗಿಸುತ್ತವೆ.
· ವ್ಯಾಮ್ ನೀಡಿರುವ ಸಸಿಗಳನ್ನು ನಾಟಿಮಾಡಿದ ತೋಟಕ್ಕೆ ವರ್ಷಕ್ಕೆ ಹೆಕ್ಟೇರಿಗೆ ೧೨೦ಕಿ.ಗ್ರಾಂ ಬದಲಿಗೆ ೩೦ಕಿ.ಗ್ರಾಂ. ರಂಜಕ ಬಳಸಿದರೆ ಸಾಕು.
· ಇದರಿಂದ ಸೊಪ್ಪಿನ ಉತ್ಪಾದನೆಯ ಮೇಲೆ ಯಾವುದೇ ಪ್ರತಿಕೂಲ ಪರಿಣಾಮಿವಿಲ್ಲದಂತೆ ಶಿಫಾರಸುಮಾಡಿರುವ ರಂಜಕದ ಪ್ರಮಾಣದಲ್ಲಿ ಶೇ.೭೫ರಷ್ಟು ಉಳಿತಾಯವಾಗುತ್ತದೆ.
· ಇದು ಹಣ ಉಳಿತಾಯದ ಜೊತೆಗೆ ಪರಿಸರ ಸ್ನೇಹಿಕ್ರಮವಾಗಿರುತ್ತದೆ.
ರೇಷ್ಮೆ ಕೃಷಿಯಲ್ಲಿ ಆಧುನಿಕ ತಾಂತ್ರಿಕತೆಗಳು (ಪ್ರಶ್ನೋತ್ತರ) : ೧ ಹಿಪ್ಪು ನೇರಳೆ ಬೇಸಾಯ (2)
೨೦) ಹಿಪ್ಪುನೇರಳೆ ಬೇಸಾಯದಲ್ಲಿ ಪ್ರೆಸ್‌ಮಡ್ (ಕಬ್ಬಿನ ಹಿಂಡಿ) ಹಾಗೂ ಜಿಪ್ಸಂ‌ಗಳನ್ನು ಏಕೆ ಬಳಸಬೇಕು? ಅದರಿಂದಾಗುವ ಪ್ರಯೋಜನಗಳೇನು?
ಪ್ರೆಸ್ ಮಡ್ (ಕಬ್ಬಿನ ಹಿಂಡಿ)
· ಕಬ್ಬಿನ ಹಿಂಡಿಯ ಸಕ್ಕರೆ ಉದ್ಯಮದ ಒಂದು ಉಪಉತ್ಪನ್ನ.
· ಇದರಲ್ಲಿ ಶೇ.೧.೨ ಸಾರಜನಕ, ೨.೨ರಂಜಕ, ಮತ್ತು ೦.೪೨ ಪೊಟ್ಯಾಷ್ ಜೊತೆಗೆ ಹಲವು ಲಘುಪೋಷಕಾಂಶಗಳೂ ಇರುತ್ತವೆ.
· ಇದನ್ನು ಬಳಸುವುದರಿಂದ ಮಣ್ಣಿನ ಸವಕಳಿ ತಡೆಯುತ್ತದೆ.
· ರಸಸಾರವನ್ನು ಸರಿಹೊಂದಿಸುತ್ತದೆ.
· ನೀರಿನ ಕೆಳಹರಿವನ್ನು ಮಣ್ಣಿನ ಪದರಗಳಲ್ಲಿ ಉತ್ತಮಗೊಳಿಸುತ್ತದೆ.
· ಮಣ್ಣು ಹೆಪ್ಪುಕಟ್ಟುವುದು ಮತ್ತು ಬಿರುಕುಬಿಡುವುದು ತಡೆಯುತ್ತದೆ.
· ಸ್ವಾಭಾವಿಕ ಬ್ಯಾಕ್ಟೀರಿಯಾಗಳ ಸಂತತಿ ವೃದ್ಧಿಯಾಗುತ್ತದೆ.
· ಕ್ಷಾರೀಯ ಕೆಂಪು ಮಣ್ಣಿನಲ್ಲಿ ಬೇಸಾಯಮಾಡಲು ಕಬ್ಬಿನಹಿಂಡಿ ಒಂದು ಸುಲಭದ, ಕಡಿಮೆ ವೆಚ್ಚದ ವಿಧಾನ.
· ಒಂದು ಹೆಕ್ಟೇರಿಗೆ ೪೦ಟನ್ ಹಿಂಡಿ ಹರಡಿ ಉಳುಮೆಮಾಡಿ ನೀರು ಹಾಯಿಸಬೇಕು.
· ಪ್ರಾಯೋಗಿಕವಾಗಿ ರಸಸಾರ(ಪಿ.ಎಚ್.) ೮.೫೫ ರಿಂದ ೭.೬ಕ್ಕೆ ಸುಧಾರಿಸಿರುತ್ತದೆ; ಇದರಿಂದ ವರ್ಷಕ್ಕೆ ಹೆಕ್ಟೇರಿಗೆ ೭,೮೫೪ ಕಿ.ಗ್ರಾಂ ಗಳಷ್ಟು ಹೆಚ್ಚುವರಿ ಸೊಪ್ಪು ದೊರೆಯುತ್ತದೆ.
ಜಿಪ್ಸಂ‌
· ಕ್ಷಾರ ಮಣ್ಣಿನ ರಸಸಾರವನ್ನು ಸರಿಪಡಿಸಿ ಕೃಷಿಯೋಗ್ಯವಾಗಿಸಲು ಬಳಸುವ ಸಾಮಾನ್ಯ ತಿದ್ದುಪಡಿ ಸರದೂಗಿಕ ಲವಣ.
· ಬಳಸಬೇಕಾದ ಪ್ರಮಾಣವು, ಸರಿಪಡಿಸಬೇಕಿರುವ ಮಣ್ಣಿನ ರಸಸಾರ, ಮಣ್ಣು ಮತ್ತು ಉದ್ದೇಶಿತ ಬೆಳೆಗೆ ಅನುಗುಣವಾಗಿರುತ್ತದೆ.
· ಜಿಪ್ಸಂ ಪುಡಿ ಪುಡಿಯಾಗಿರಬೇಕು. ಎರಡು ಮಿ.ಮೀ. ಕಣ್ಣಿನ ಅಳತೆಯ ಜರಡಿಯಲ್ಲಿ ಹಿಡಿದದ್ದು ಉತ್ತಮ.
· ಮಣ್ಣಿನಲ್ಲಿ ನಿಗದಿತ ಪ್ರಮಾಣದ ಜಿಪ್ಸಂ ಹರಡಿ, ನೀರು ಹಾಯಿಸಬೇಕು. ೮,೫೫ ರಸಸಾರವಿದ್ದ ಕೆಂಪು ಮಣ್ಣಿಗೆ ಹೆಕ್ಟೇರಿಗೆ ೮ಟನ್ ಪ್ರಮಾಣದಲ್ಲಿ ಜಿಪ್ಸಂ ಅನ್ನು ಸೇರಿಸಿದಾಗ ರಸಸಾರ ೭.೪೫ಕ್ಕೆ ಸುಧಾರಿಸಿತು ಮತ್ತು ವರ್ಷಕ್ಕೆ ಹೆಕ್ಟೇರಿಗೆ ೧೦೪೩೬ ಕಿ.ಗ್ರಾಂ ಸೊಪ್ಪಿನ ಇಳುವರಿ ಹೆಚ್ಚಿದ್ದು ಕಂಡುಬಂದಿದೆ.
೨೧) ಹಸುರೆಲೆ ಗೊಬ್ಬರಗಳ ಬೇಸಾಯ ಮತ್ತು ಬಳಕೆಯಿಂದಾಗುವ ಅಕೂಲತೆಗಳೇನು?
ಜೂನ್-ಜುಲೈ ತಿಂಗಳಲ್ಲಿ ಮುಂಗಾರು ಆರಂಭವಾದಾಗ ಬುಡ ಕಟಾವು ಮಾಡಿ ಅಂತರ ಬೇಸಾಯ ಕ್ರಮಗಳನ್ನು ಕೈಗೊಂಡನಂತರ ಹಸುರು ಗೊಬ್ಬರದ ಬೀಜಗಳನ್ನು (ಹಲಸಂದೆ, ಹುರಳಿ) ಎರಚಿ ಬಿತ್ತಬೇಕು.
· ಬಿತ್ತಿದ ೪೫ ರಿಂದ ೫೦ ದಿನಗಳಲ್ಲಿ(ಆಗಸ್ಟ್-ಸೆಪ್ಟೆಂಬರ್) ನಾಟಿ ನೇಗಿಲಿನಿಂದ ಆಳಕ್ಕೆ (೧೫ ರಿಂದ ೨೦ಸೆಂ.ಮೀ.) ಉತ್ತು ಭೂಮಿಗೆ ಸೇರಿಸಬೇಕು.
ಅನುಕೂಲತೆಗಳು
ಉಚಿತವಾಗಿ ಲಭ್ಯವಿರುವ ಗಾಳಿ, ಬೆಳಕು ಮತ್ತು ನೀರಿನ ಸೌಲಭ್ಯಗಳಿಂದಲೇ ಬೆಳೆಸಿ ಪೋಷಕಾಂಶಗಳನ್ನು ಒದಗಿಸಬಹುದು.
ಹಸುರೆಲೆ/ಹಸುರು ಗಿಡಗಳನ್ನು ಭೂಮಿಗೆ ಸೇರಿಸುವುದರಿಂದ ಭೂಮಿಯ ಫಲವತ್ತತೆ ಹೆಚ್ಚುತ್ತದೆ. ಆದುದರಿಂದ ಮಣ್ಣಿನ ತೇವಾಂಶ ಹಿಡಿದಿಟ್ಟುಕೊಳ್ಳುವ ಶಕ್ತಿ ಹೆಚ್ಚುತ್ತದೆ.
ಭೂಮಿಯ ರಸಸಾರ ಉತ್ತಮವಾಗುತ್ತದೆ. ಇದರಿಂದ ಸಸ್ಯಗಳಿಗೆ ಪೋಷಕಾಂಶಗಳು ಚೆನ್ನಾಗಿ ಸಿಗುತ್ತವೆ.
ಮಣ್ಣಿನ ರೂಪರಚನೆ (ಟೆಕ್ಷ್‌ಚರ್) ಕೂಡ ಉತ್ತಮಗೊಳ್ಳುತ್ತದೆ.
೨೨) ಹಿಪ್ಪುನೇರಳೆಯಲ್ಲಿ ಲಘು ಪೋಷಕಾಂಶಗಳ ಕೊರತೆಯನ್ನು ಹೇಗೆ ನಿವಾರಿಸಬೇಕು?
ಲಘುಪೋಷಕಾಂಶಗಳ ಕೊರತೆ ಇದ್ದಾಗ, ಹಿಪ್ಪು ನೇರಳೆ ಸೊಪ್ಪಿನ ಇಳುವರಿ ಮತ್ತು ಗುಣಮಟ್ಟದ ಮೇಲೆ ಪರಿಣಾಮವುಂಟಾಗುತ್ತದೆ. ಆದಕಾರಣ ಇವುಗಳ ಕೊರತೆಯನ್ನು ನಿವಾರಿಸಲು ಇತ್ತೀಚೆಗೆ ಮಾರುಕಟ್ಟೆಯಲ್ಲಿ ಕೆಲವು ಎಲೆ ಸಿಂಪರಕಗಳು ದೊರೆಯುತ್ತಿವೆ. ಇವುಗಳನ್ನು ಸಿಂಪರಿಸುವುದರಿಂದ ಸತು, ತಾಮ್ರ, ಕಬ್ಬಿಣ, ಮ್ಯಾಂಗನೀಸ್, ಮೆಗ್ನೇಷಿಯಂ, ಮಾಲಿಬ್ಡಿನಮ್ ಮತ್ತು ಬೋರಾನ್ ದೊರೆಯುತ್ತವೆ. ಇವುಗಳನ್ನು ನೇರವಾಗಿ ಎಲೆಯ ಮೇಲೆ ಸಿಂಪಡಿಸುವುದರಿಂದ:
· ಗಿಡಗಳು ಲಘುಪೋಷಕಾಂಶಗಳ ಕೊರತೆಯಿಂದ ಚೇತರಿಸಿಕೊಳ್ಳುತ್ತವೆ.
· ಕಡಿಮೆ ಖರ್ಚು ತಗಲುತ್ತದೆ.
· ರಾಸಾಯನಿಕ ಗೊಬ್ಬರ/ದ್ರಾವಣ ಹೆಚ್ಚು ಪೋಲಾಗುವುದಿಲ್ಲ.
· ಹೆಚ್ಚಿನ ಗುಣಮಟ್ಟದ ಎಲೆ ಇಳುವರಿ ದೊರೆಯುತ್ತದೆ.
ಲಘು ಪೋಷಕಾಂಶಗಳನ್ನು ಮಣ್ಣಿಗೂ ಸೇರಿಸಬಹುದು. ಮಣ್ಣಿಗೆ ಸೇರಿಸಬೇಕಾಗಿರುವ ಪೋಷಕಾಂಶಗಳು ಪುಡಿ ರೂಪದಲ್ಲಿರುತ್ತವೆ. ಇವುಗಳ ಬಳಕೆಯಿಂದ:
· ಖರ್ಚು ಹೆಚ್ಚುತ್ತದೆ.
· ಹಾಕಿದ ಗೊಬ್ಬರ/ಲಘುಪೋಷಕಾಂಶದ ಗೊಬ್ಬರ ಆವಿಯಾಗಬಹುದು ಅಥವಾ ಮಣ್ಣಿನಲ್ಲಿ ಕಣಗಳು ಹಿಡಿದಿಟ್ಟುಕೊಳ್ಳಬಹುದು. ಇದರಿಂದ ಶೇ.೫೦ರಷ್ಟು ಪೋಲಾಗುವ ಸಾಧ್ಯತೆ ಇರುತ್ತದೆ.
· ಗಿಡಗಳು ಚೇತರಿಸಿಕೊಳ್ಳುವುದಕ್ಕೆ ಹೆಚ್ಚಿನ ಸಮಯ ಬೇಕಾಗುತ್ತದೆ.
ಇದೆಲ್ಲ ಕಾರಣಗಳಿಂದ ಎಲೆ ಸಿಂಪರಣೆ ಮಾಡುವುದೇ ಸೂಕ್ತ. ಮಾರುಕಟ್ಟೆಯಲ್ಲಿ ಈ ಎಲ್ಲಾ ಲಘು ಪೋಷಕಾಂಶಗಳನ್ನು ಒದಗಿಸಬಲ್ಲ ಕೆಲವು ರಾಸಾಯನಿಕಗಳು ದೊರೆಯುತ್ತವೆ. ಇವುಗಳನ್ನು ತಯಾರಕರು ಸೂಚಿಸಿರುವ ಕ್ರಮ/ರೀತಿಯಲ್ಲಿ ಸಿಂಪರಿಸಬೇಕು.
೨೩) ಹಿಪ್ಪುನೇರಳೆ ಬೆಳೆಯಲ್ಲಿ ಮಾಡಬೇಕಾದ ಕಳೆ ನಿಯಂತ್ರಣ ಕ್ರಮಗಳೇನು? ವಿವರಿಸಿ?
ಯಾವುದೇ ಬೆಳೆಯಲ್ಲೂ ಕಳೆ ನಿರ್ಮೂಲನೆ ಮಾಡದಿದ್ದಲ್ಲಿ ಇಳುವರಿಯು ಗಣನೀಯ ಪ್ರಮಾಣದಲ್ಲಿ ಕಡಿಮೆಯಾಗುತ್ತದೆ. ಕಳೆಗಳು ಬೆಳೆಗೆ ಹಾಕಿದ ಪೋಷಕಾಂಶಗಳನ್ನೆಲ್ಲಾ ಹೀರಿಕೊಂಡು ಬೆಳೆಯ ಜೊತೆ ಪೈಪೋಟಿ ನಡೆಸುವುದರ ಜೊತೆಗೆ ಕೀಟಗಳಿಗೆ ಆಶ್ರಯತಾಣವಾಗುತ್ತವೆ. ಆದ್ದರಿಂದ ಹಿಪ್ಪುನೇರಳೆಯಲ್ಲಿ ಕಳೆ ತೆಗೆಯುವುದು ಅನಿವಾರ್ಯ. ಸಾಮಾನ್ಯವಾಗಿ ಗುದ್ದಲಿಯಿಂದ ಅಗೆದು ಕಳೆ ತೆಗೆಯುವುದು ಮತ್ತು ನೇಗಿಲಿನಿಂದ ಉಳುಮೆ ಮಾಡುವುದು ರೂಢಿಯಲ್ಲಿದ್ದು, ಇದರಿಂದ ಸ್ವಲ್ಪಮಟ್ಟಿನ ಕಳೆ ನಿಯಂತ್ರಣ ಮಾಡಬಹುದು. ಆದರೆ ತುಂಗೆ, ಗರಿಕೆ ಮತ್ತು ಕಾಡು ಈರುಳ್ಳಿಗಳಂಥ ಕಳೆಗಳನ್ನು ಸಂಪೂರ್ಣವಾಗಿ ತೆಗೆಯುವುದು ಕಷ್ಟಸಾಧ್ಯ. ಅಲ್ಲದೆ ಗಿಡಗಳ ಮಧ್ಯೆ ಅಂತರ ಕಡಿಮೆ ಇದ್ದು ಆಳವಾಗಿ ಉಳುವುದೂ ಕಷ್ಟ. ಆಳಿನ ಕೂಲಿ ಹೆಚ್ಚಿದ್ದು ಅಗೆದು ಕಳೆ ತೆಗೆಯುವುದಕ್ಕೂ ಹೆಚ್ಚು ಖರ್ಚಾಗುತ್ತದೆ. ಜೊತೆಗೆ ಕೆಲಸಗಾರರು ದೊರೆಯುವುದೂ ಕಷ್ಟ. ಆದ್ದರಿಂದ ಕಳೆ ನಿಯಂತ್ರಣಕ್ಕೆ ಗ್ಲೈಸಿಲ್/ರೌಂಡ್ ಆಫ್ ಎನ್ನುವ ರಾಸಾಯನಿಕ ಕಳೆನಾಶಕವನ್ನು ಉಪಯೋಗಿಸಬಹುದು.
ಹಿಪ್ಪುನೇರಳೆ ತೋಟದಲ್ಲಿ ಗ್ಲೈಸಿಲ್ ಕಳೆನಾಶಕವನ್ನು ಶೇ.೦.೭ರಷ್ಟು ಮಿಶ್ರಣ ಮಾಡಿ ಈ ಮಿಶ್ರಣಕ್ಕೆ ಪ್ರತಿ ಲೀ.ಗೆ ೫ಗ್ರಾಂ ಅಮೋನಿಯಂ ಸಲ್ಫೇಟ್ ಬೆರೆಸಿ ಸಿಂಪಡಿಸಿ ಕಳೆ ನಾಶಪಡಿಸಬಹುದು.
· ಕಡ್ಡಿ ಕಟಾವು ಮಾಡಿದ ೨ ರಿಂದ ೩ ದಿನಗಳೊಳಗೆ ಅಲ್ಲಲ್ಲಿ ಉಳಿದುಹೋಗಿರುವ ಎಲೆಗಳನ್ನು ತೆಗೆದು ಸ್ವಚ್ಛಮಾಡಿ ಸಿಂಪರಣೆ ಪಂಪಿಗೆ ಆಸ್ಫೀ ಫ್ಯಾನ್ ನಾಜಲ್ ಅಳವಡಿಸಿ ಸಾಲುಗಳ ಮಧ್ಯೆ ಸಿಂಪರಣೆ ಮಾಡಬೇಕು.
೨೪) ತೋಟದಲ್ಲಿ ಸಾರಜನಕ, ರಂಜಕ, ಪೊಟ್ಯಾಷ್ ಪೋಷಕಾಂಶಗಳ ಕೊರತೆಯನ್ನು ಪತ್ತೆ ಹಚ್ಚುವುದು ಹೇಗೆ?
೧) ಸಾರಜನಕದ ಕೊರತೆ:ಎಲೆಗಳು ಹಳದಿ ಅಥವಾ ತಿಳಿಹಸುರು ಬಣ್ಣಕ್ಕೆ ತಿರುಗುತ್ತವೆ. ಇದರಿಂದ ಪ್ರೊಟೀನ್ ತಯಾರಿಕೆ ಕುಂಠಿತವಾಗುತ್ತದೆ.
೨) ರಂಜಕ : ಸಸ್ಯದ ಬೇರುಗಳ ಬೆಳವಣಿಗೆ ಕುಂಠಿತವಾಗಿ, ಇತರೆ ಎಲ್ಲಾ ಚಟುವಟಿಕೆಗಳೂ ಕುಸಿಯುತ್ತವೆ.
೩) ಪೊಟ್ಯಾಷಿಯಂ : ಎಲೆಗಳು ಹಳದಿ ಅಥವಾ ಕಂದು ಬಣ್ಣಕ್ಕೆ ತಿರುಗಿ, ಬೇಗ ಹಣ್ಣೆಲೆ ಕಾಣಿಸಿಕೊಂಡು, ಸಸ್ಯಗಳ ರೋಗನಿರೋಧಕ ಶಕ್ತಿ ಕುಂಠಿತಗೊಳ್ಳುವುದು.
೨೫) ಕೋಳಿಗೊಬ್ಬರ ಹಿಪ್ಪುನೇರಳೆ ತೋಟಕ್ಕೆ ಯೋಗ್ಯವೆ? ಅದನ್ನು ಹೇಗೆ ಬಳಸಿಕೊಳ್ಳಬೇಕು?
ಕೋಳಿಗೊಬ್ಬರದಲ್ಲಿ ಶೇ. ೦.೫ ರಿಂದ ೪.೦ರಷ್ಟು ಸಾರಜನಕ, ಶೇ.೦.೯ ರಿಂದ ೨.೦ರಷ್ಟು ರಂಜಕ ಮತ್ತು ಶೇ.೦.೩ರಿಂದ ೩.೦ರಷ್ಟು ಪೊಟ್ಯಾಷ್ ಇರುತ್ತದೆ. ಇದನ್ನು ಕಾಂಪೋಸ್ಟ್ ಮಾಡಿ ಬಳಸಬಹುದು. ಆದರೆ ಮುನ್ನೆಚ್ಚರಿಕೆಯಾಗಿ ಇದು ಸಂಪೂರ್ಣವಾಗಿ ಉಳಿಯಲು ಸಾಕಷ್ಟು ಕಾಲಾವಕಾಸ ನೀಡಬೇಕು. ಅನಂತರ ತೋಟಕ್ಕೆ ಹಾಕುವಾಗ ಕನಿಷ್ಠ ೧:೪ ಅನುಪಾತದಲ್ಲಿ ಕೋಳಿಗೊಬ್ಬರದ ಕಾಂಪೋಸ್ಟ್ ಮತ್ತು ಕೊಟ್ಟಿಗೆ ಗೊಬ್ಬರ ಮಿಶ್ರಣಮಾಡಿ ಮಣ್ಣಿಗೆ ಸೇರಿಸಬೇಕು.
೨೬) ರೇಷ್ಮೆ ಹುಳುವಿನ ಹಿಕ್ಕೆಮತ್ತು ತಿಂದು ಉಳಿದ ಎಲೆಗಳಿಂದ ಜೈವಿಕ ಅನಿಲ ಉತ್ಪಾದನೆ ಹಾಗೂ ಎರೆಗೊಬ್ಬರ ತಯಾರಿಸುವ ಬಗೆ ವಿವರಿಸಿ?
ಮೊದಲಿಗೆ ಗ್ರಾಮೋದ್ಯೋಗ ಸಂಸ್ಥೆಯವರು ರೂಪಿಸಿರುವ ತೇಲುವ ಗೋಳಾಕಾರದ ಜೈವಿಕ ಅನಿಲ ಘಟಕವನ್ನು ನಿರ್ಮಿಸಬೇಕು. ಪ್ರಾರಂಭದಲ್ಲಿ ದನಗಳ ಸಗಣಿಯನ್ನು ಸೇರಿಸಿ, ಒಂದು ತಿಂಗಳನಂತರ ದಿನವೊಂದಕ್ಕೆ ೩೦ರಿಂದ ೪೦ಕಿ.ಗ್ರಾಂ ರೇಷ್ಮೆಹುಳುವಿ ಹಿಕ್ಕೆ ಮತ್ತು ತಿಂದುಳಿದ ಎಲೆಗಳನ್ನು ೧ಕಿ.ಗ್ರಾಂ ಕಸಕ್ಕೆ ೨ಲೀ. ನೀರನ್ನು ಸೇರಿಸಿ ಚೆನ್ನಾಗಿ ಮಿಶ್ರಣಮಾಡಿ ಜೈವಿಕ ಅನಿಲದ ಕೊಳವೆ ಮೂಲಕ ಸೇರಿಸಬೇಕು. ೨೪ರಿಂದ ೩೦ಗಂಟೆಗಳ ಒಳಗೆ ಅನಿಲವು ಉತ್ಪತ್ತಿಯಗುತ್ತದೆ.
ಪ್ರಯೋಜನಗಳು
· ೩೦ರಿಂದ ೪೦ಕಿ.ಗ್ರಾಂ ರೇಷ್ಮೆ ಹುಳುವಿನ ಹಿಕ್ಕೆ ಮತ್ತು ತಿಂದು ಉಳಿದ ಎಲೆಗಳಿಂದ ದಿನ ಒಂದಕ್ಕೆ ೧.೭ಘನ ಮೀಟರ್ ಅನಿಲ ಉತ್ಪತ್ತಿಯಾಗುತ್ತದೆ. ಇದು ೪ರಿಂದ ೫ಜನರಿರುವ ಕುಟುಂಬಕ್ಕೆ ಸಾಕಾಗುತ್ತದೆ. ಈ ಅನಿಲದಲ್ಲಿ ಅಡುಗೆ ಅನಿಲದಷ್ಟು ಶಕ್ತಿ ಇರುತ್ತದೆ.
· ಜೈವಿಕ ಘಟಕದಿಂದ ಬರುವ ಮಡ್ಡಿಯಲ್ಲಿ ಕೊಟ್ಟಿಗೆ ಗೊಬ್ಬರಕ್ಕಿಂತ ೪ ರಿಂದ ೫ ಪಟ್ಟು ಹೆಚ್ಚು ಪೋಷಕಾಂಶಗಳಿರುತ್ತವೆ.
· ೧೦೦ ಮೊಟ್ಟೆಗಳ ಹುಳುಸಾಕಣೆಯಿಂದ ೨೦ ಘನ ಮೀಟರ್ ಅನಿಲವನ್ನು ಉತ್ಪತ್ತಿ ಮಾಡಬಹುದು. ಎಂದರೆ, ಎಕರೆ ಒಂದಕ್ಕೆ ವರ್ಷಕ್ಕೆ ೨೦೦ಘನ ಮೀಟರ್ ಅನಿಲ ಉತ್ಪತ್ತಿಯಾಗುತ್ತದೆ. ಈ ಅನಿಲವನ್ನು ದೀಪಗಳನ್ನು ಬೆಳಗಿಸಲು ಬಳಸಬಹುದು.
ಎರೆಹುಳು ಗೊಬ್ಬರ ತಯಾರಿಕೆ
· ಎರೆ ಹುಳುವನ್ನು ಪ್ರಾಕೃತಿಕ ನೇಗಿಲು ಮತ್ತು ಭೂಮಿಯ ಕರುಳು ಎಂದು ಬಣ್ಣಿಸಲಾಗಿದೆ.
· ಮೊದಲು ರೇಷ್ಮೆ ಹುಳುವಿನ ಹಿಕ್ಕೆ. ಹುಳುವಿನ ಹಾಸಿಗೆಯಲ್ಲಿ ತಿಂದುಳಿದ ಎಲೆಗಳು ಮತ್ತಿತರ ಸಾವಯವ ವಸ್ತುಗಳನ್ನು ಗುಂಡಿಯಲ್ಲಿ ಹಾಕಿ ಚೆನ್ನಾಗಿ ನೀರು ಸುರಿದು ೧೦ರಿಂದ ೧೫ದಿನಗಳವರೆಗೆ ಕೊಳೆಸಬೇಕು. ಇದರ ಜೊತೆಗೆ ಸಗಣಿ ಅಥವಾ ಜೈವಿಕ ಅನಿಲದ ಮಡ್ಡಿ ಸಹ ಸೇರಿಸಬೇಕು. ಇದರಲ್ಲಿ ಯುಡ್ರಿಲಸ್ ಯೂಜಿನಿಯ, ಐಸೀನಿಯಾ ಪೀಟೆಡಾ ಜಾತಿ ಎರೆಹುಳುಗಳನ್ನು ಬಿಡಬೇಕು.
· ಆ ಗುಂಡಿಯ ಸುತ್ತ ಇರುವೆಗಳು ಬಾರದಂತೆ ೩ ಅಡಿ ಅಂತರದಲ್ಲಿ ಡಿ.ಡಿ.ಟಿ. ಪುಡಿ ಹಾಕಬೇಕು. ಪ್ರತಿ ಒಂದು ಕಿ.ಗ್ರಾಂ. ಎರೆಹುಳು ೫ಕಿ.ಗ್ರಾಂ ಪದಾರ್ಥ ತಿಂದು ಜೀರ್ಣಿಸುತ್ತವೆ. ಹೀಗಾಗಿ ಒಂದು ಚದರ ಮೀಟರಿಗೆ ೧೦೦೦ದಿಂದ ೨೦೦೦ ಹುಳುಗಳನ್ನು ಬಿಡಬಹುದು.
· ಹೀಗೆ ೪೦ರಿಂದ ೫೦ ದಿನಗಳೊಳಗೆ ಸಾವಯವ ಪದಾರ್ಥಗಳನ್ನು ತಿಂದು ಮರಳಿನಂತೆ ಗೋಚರಿಸುವ ಹಿಕ್ಕೆಗಳಾಗಿ ಪರಿವರ್ತಿಸುತ್ತವೆ. ಇದನ್ನು ನೆರಳಿನಲ್ಲಿ ರಾಶಿ ಹಾಕಿ ೨೪ ಗಂಟೆಗಳನಂತರ ಎರೆಹುಳುಗಳು ತಳ ಸೇರಿದನಂತರ ಮೇಲಿನ ಗೊಬ್ಬರ ತೆಗೆದುಕೊಳ್ಳಬಹುದು. ಅನಂತರ ಜರಡಿ ಹಿಡಿಯುವುದರಿಂದ ಹಿಕ್ಕೆ ಕೆಳಗೆ ಬರುತ್ತವೆ. ಸಣ್ಣ ಮರಿಗಳು ಮತ್ತು ಕೋಶಗಳು ಮಾತ್ರ ಜರಡಿಯಲ್ಲಿ ಉಳಿಯುತ್ತವೆ. ಅದನ್ನು ಮತ್ತೆ ಎರೆಹುಳು ಗೊಬ್ಬರ ತಯಾರಿಕೆಯಲ್ಲಿ ಉಪಯೋಗಿಸಬಹುದು.
೨೭) ಹಿಪ್ಪುನೇರಳೆ ಎಲೆಗಳ ಮೇಲೆ ಸತುವಿನ ದ್ರಾವಣದ ಸಿಂಪರಣೆ ಮಾಡುವುದರ ಪ್ರಾಮುಖ್ಯತೆಯೇನು?
ಹಿಪ್ಪುನೇರಳೆ ತೋಟದ ಮಣ್ಣಿನಲ್ಲಿ ಸತುವಿನ ಕೊರತೆಯಿದ್ದಾಗ ಎಲೆಗಳಲ್ಲಿ ಸಣ್ಣಕಪ್ಪು ಅಥವಾ ಕಂದು ಬಣ್ಣದ ಚುಕ್ಕೆಗಳು ಉಂಟಾಗುತ್ತವೆ. ಎಲೆಗಳು ಹರಿತ್ತಿನ ಅಭಾವದಿಂದ ಹಳದಿಯಾಗುತ್ತೆ ಹಾಗೂ ಎಲೆನರಗಳು ಕಂದುಬಣ್ಣಕ್ಕೆ ತಿರುಗುತ್ತವೆ. ಇದು ಸಾಮಾನ್ಯವಾಗಿ ತುಸು ಕ್ಷಾರ ಹಾಗೂ ಸೂಕ್ಷ್ಮಪೋಷಕಾಂಶಗಳ ಕೊರತೆಯಿರುವ ಮಣ್ಣಿನ ತೋಟದಲ್ಲಿ ಕಾಣಿಸಿಕೊಳ್ಳುತ್ತದೆ.
ನೀಡಿಕೆ ವಿಧಾನ: ೩.೫ ಕಿ.ಗ್ರಾಂ. (ಶೇ. ೩೬ರಷ್ಟು ಸತು ಇರುತ್ತದೆ) ಸತುವಿನ ಸಲ್ಫೇಟನ್ನು ೨೪೦ಲೀ. ನೀರಿನಲ್ಲಿ ಬೆರೆಸಿ ಎಲೆ ಬಿಡಿಸುವುದಕ್ಕೆ ೩೦ ದಿನಗಳ ಮುಂಚೆ ಒಮ್ಮೆ ಸಿಂಪಡಿಸಬೇಕು. ಇದರಿಂದ ಶೇ. ೪೪ರಷ್ಟು ಹೆಚ್ಚಿನ ಇಳುವರಿ ಪಡೆಯಬಹುದು.
೨೮) ಅಧಿಕ ಹಿಪ್ಪುನೇರಳೆ ಇಳುರಿಗೆ ಅನಸರಿಸಬಹುದಾದ ಕಸಿತಾಂತ್ರಿಕತೆ ಕುರಿತು ವಿವರಿಸಿ?
ಹಿಪ್ಪುನೇರಳೆ ತೋಟವನ್ನು ಬೇರುಸಹಿತ ಕೀಳತೆ, ಹೆಚ್ಚು ಇಳುವರಿ ತಳಿಗೆ ಬದಲಾಯಿಸುವ ತಂತ್ರಜ್ಞಾನವೇ ಕಸಿಕಟ್ಟುವಿಕೆ.
ವಿಧಾನ: ಹೆಚ್ಚು ಇಳುವರಿ ಕೊಡುವ ತಳಿಯ ಬಲಿತ ಕಣ್ಣನ್ನು ತೆಗೆದಿಟ್ಟುಕೊಂಡು, ಕಡಿವೆ ಇಳುವರಿ ಕೊಡುವ ಸ್ಥಳೀಯ ತಳಿಯ ಬೇರಿನ ಬುಡದ ಮೇಲ್ಭಾಗದಲ್ಲಿರುವ ಚೆನ್ನಾಗಿ ಬಲಿತ ಕಾಂಡದಲ್ಲಿರುವ ಮೊಗ್ಗನ್ನು ಬ್ಲೇಡಿನ ಸಹಾಯದಿಂದ ತೆಗೆದು, ಈ ಸುಧಾರಿತ ತಳಿಯ ಮೊಗ್ಗನ್ನು ಇರಿಸಿ ಪಾಲಿಥೀನ್ ಪಟ್ಟಿಯಿಂದ ಕಟ್ಟಬೇಕು. ಮೂರು ದಿನದನಂತರ ಕಸಿಮಾಡಿದ ಭಾಗದ ಮೇಲ್ಭಾಗದ ಕಡ್ಡಿಯನ್ನು ಕತ್ತರಿಸಬೇಕು. ಆಗಾಗ ತೋಟಕ್ಕೆ ನೀರು ಹಾಯಿಸಬೇಕು.
ಅನುಕೂಲ
ಒಂದು ಎಕರೆ ಹಿಪ್ಪುನೇರಳೆ ತೋಟದ ಶೇ.೫ರಷ್ಟು ಭಾಗವನ್ನು ಅಂದರೆ ೫೦೦ ಹಿಪ್ಪುನೇರಳೆ ಗಿಡಗಳನ್ನು ಹೊಸತಳಿಗೆ ಕಸಿ ತಂತ್ರಜ್ಞಾನದ ಮೂಲಕ ಬದಲಾಯಿಸಲು ಸುಮಾರು ೧.೨೫೦ರೂ. ವೆಚ್ಚವಾಗಬಹುದು. ಈ ರೀತಿ ಕಸಿಮಾಡಿದ ಗಿಡಗಳಿಂದ ದೊರೆಯುವ ಸೊಪ್ಪನ್ನು ಚಾಕೆ ಸಾಕಣೆಗೆ ಉಪಯೋಗಿಸಿದರೆ ಪ್ರತಿ ೧೦೦ಮೊಟ್ಟೆಗೆ ೩ಕಿ.ಗ್ರಾಂ ಅಧಿಕ ಗೂಡಿನ ಇಳುವರಿ ದೊರೆಯುತ್ತದೆ. ಅಂದರೆ, ಎಕರೆಗೆ ವರ್ಷಕ್ಕೆ ೧೦೦೦ ಮೊಟ್ಟೆಯಿಂದ ೩೦ಕಿ.ಗ್ರಾಂ ಹೆಚ್ಚಿನ ರೇಷ್ಮೆ ಗೂಡಿನ ಇಳುವರಿ ಪಡೆಯಬಹುದು.
೩೦ಕಿ.ಗ್ರಾಂ.ಗೂಡು x ಪ್ರತಿ ಕಿ.ಗ್ರಾಂ. ಗೆ ರೂ.೧೩೦/-ದರದಂತೆ ಒಟ್ಟು ಆದಾಯ ರೂ. ೩,೯೦೦/-
ಅಧಿಕ ಇಳುವರಿಯಿಂದ ಬರುವ ವಾರ್ಷಿಕ ಆದಾಯ ರೂ. ೩,೯೦೦/-ಕಸಿಕಟ್ಟಲು ತಗಲುವ ವೆಚ್ಚ ರೂ. ೧,೨೫೦/-
ಮೊದಲನೆ ವರ್ಷದಲ್ಲಿ ಆದಾಯ ರೂ.೨,೬೫೦/-
೨೯) ಹಿಪ್ಪುನೇರಳೆ ತೋಟವನ್ನು ಎಷ್ಟು ಕಾಲದವರೆಗೆ ಇಳುವರಿ ದೃಷ್ಟಿಯಿಂದ ಇಟ್ಟುಕೊಳ್ಳಬಹುದು?
ಸಾಮಾನ್ಯವಾಗಿ ೨೦ರಿಂದ ೨೫ವರ್ಷಗಳವರೆಗೆ ಉತ್ತಮ ಬೆಳೆಯನ್ನು ಪಡೆಯಬಹುದು. ಇದಕ್ಕೆ ತಕ್ಕಂತೆ ಪೋಷಕಾಂಶಗಳ ನಿರ್ವಹಣೆ ಸಹ ಮಾಡಬೇಕಾಗುತ್ತದೆ.
೩೦) ಹಿಪ್ಪುನೇರಳೆ ತೋಟದ ಫಲವತ್ತತೆ ಮತ್ತು ಆದಾಯವನ್ನು ಹೆಚ್ಚಿಸಲು ಜೊತೆಗೆ ಬೇರೆ ಯಾವ ಬೆಳೆಗಳನ್ನು ಬೆಳೆಯಬಹುದು ಹಾಗೂ ಹಿಪ್ಪುನೇರಳೆಯಲ್ಲಿ ಬೆಳೆಯಬಹುದಾದ ಮಿಶ್ರಬೆಳೆಗಳಾವುವು?
ಹಿಪ್ಪುನೇರಳೆಯಲ್ಲಿ ಮಿಶ್ರ ಬೆಳೆಯನ್ನು ಬೆಳೆಯುವದರಿಂದ ಹಿಪ್ಪುನೇರಳೆ ಇಳುವರಿ ಅಥವಾ ಗುಣಮಟ್ಟ ಹಾಗೂ ಇದನ್ನು ತಿಂದ ರೇಷ್ಮೆ ಹುಳುಗಳ ರೇಷ್ಮೆಗೂಡಿನ ಇಳುವರಿಯ ಮೇಲೆ ಯಾವ ದುಷ್ಪರಿಣಾಮವೂ ಆಗುವುದಿಲ್ಲ. ಈ ತಂತ್ರಜ್ಞಾನವನ್ನು ಸಣ್ಣ ಹಿಡುವಳಿದಾರರು ಅನುಸರಿಸಬಹುದು. ಇದರಿಂದ ರೇಷ್ಮೆ ಬೆಳೆ ರೋಗಕ್ಕೆ ತುತ್ತಾಗಿ ನಷ್ಟವಾದರೆ ಈ ಮಿಶ್ರ ಬೆಳೆಗಳು ತಕ್ಕಮಟ್ಟಿಗೆ ನಷ್ಟವನ್ನು ಸರಿದೂಗಿಸುತ್ತವೆ. ಮಣ್ಣಿನ ಫಲವತ್ತತೆ ಹೆಚ್ಚಿಸಲು ಅಲಸಂದೆ, ಉದ್ದು, ಹೆಸರುಕಾಳು,ನೆಲಗಡಲೆ ಮತ್ತು ಸೋಯಾ ಅವರೆ ಬೆಳೆಯಬಹುದಾಗಿದ್ದು ಇತರೆ ಬೆಳೆಗಳಾದ ರಾಗಿ ಮತ್ತು ತರಕರಿಗಳನ್ನೂ ಸಹ ಬೆಳೆಯಬಹುದು.
ಉಪಯೋಗಗಳು:
೧)    ಬೇರೆ ಬೇರೆ ಕಾಲದಲ್ಲಿ ಇಳುವರಿಯ ಸ್ಥಿರತೆ ಕಾಪಾಡುವುದಕ್ಕೆ ಸಹಾಯವಾಗುತ್ತದೆ.
೨) ಬೆಳೆ ಬೆಳವಣಿಗೆಗೆ ಮೂಲ ಅಂಶಗಳಾದ ಪೋಷಕಾಂಶ, ಬೆಳಕು ಮತ್ತು ಜಾಗ ಇವುಗಳನ್ನು ಪರಿಣಾಮಕಾರಿಯಾಗಿ ಬಳಸಬಹುದು.
೩)    ಹಿಪ್ಪುನೇರಳೆ ತೋಟದಲ್ಲಿ ಬರುವಂತಹ ಕಳೆ ರೋಗ ಹಾಗೂ ಕೀಟಗಳನ್ನು ತಡೆಗಟ್ಟುವುದಕ್ಕೆ ಸಹಾಯವಾಗುತ್ತದೆ.
೪)   ಒಂದು ಬೆಳೆಯ ಭೌತಿಕ ಸಹಾಯ ಇನ್ನೊಂದು ಬೆಳೆಗೆ ದೊರಕುತ್ತದೆ.
೫)   ಬೆಳೆಗಳು ಭೂಮಿಯನ್ನು ಮುಚ್ಚಿಕೊಂಡಿರುವುದರಿಂದ ಭೂಸವೆತ ತಡೆಯಬಹುದು.
೬)    ಒಂದು ವೇಳೆ ಇನ್ನೊಂದು ಬೆಳೆಗೆ ಆಶ್ರಯ ನೀಡುತ್ತದೆ.
೩೧) ಕಡಿಮೆ ಮಳೆಯಾಗುವ ಪ್ರದೇಶಗಳಲ್ಲಿ ಹಿಪ್ಪುನೇರಳೆ ಮರಗಳನ್ನು ಬೆಳೆಸಿ ಹುಳು ಸಾಕಣೆ ಮಾಡಬಹುದೆ?
ಹಿಪ್ಪುನೇರಳೆಯು ಬಹುವಾರ್ಷಿಕ ಬೆಳೆಯಾದ್ದರಿಂದ ಆಳವಾಗಿ ಬೇರು ಬಿಟ್ಟಲ್ಲಿ ನೀರು ಹೀರಬಲ್ಲುದು, ಆದ್ದರಿಂದ ಮಳೆ ಕಡಿಮೆ ಇರುವ ಜಾಗದಲ್ಲಿ ಹಿಪ್ಪುನೇರಳೆಯನ್ನು ಮರವಾಗಿ ಬೆಳೆಯುವುದರಿಂದ ದೊರೆಯುವ ಎಲೆ ಉಪಯೋಗಿಸಿ ರೇಷ್ಮೆಹುಳು ಸಾಕಣೆ ಮಾಡಬಹುದು
೩೨) ಜೌಗು ಹಿಡಿದಿರುವ ಪ್ರದೇಶಗಳಲ್ಲಿ ಹಿಪ್ಪುನೇರಳೆ ತೋಟಗಳನ್ನು ಹೇಗೆ ರಕ್ಷಿಸಿಕೊಳ್ಳಬೇಕು?
ಜೌಗು ಹಿಡಿದಿರುವ ಜಾಗದಲ್ಲಿ ಹೆಚ್ಚು ನೀರುನಿಲ್ಲದಂತೆ ಚರಂಡಿಗಳನ್ನು ತೆಗೆದು ನೀರು ಇಂಗಿಹೋಗುವಂತೆ ಮಾಡಬೇಕು.
ಜೌಗು ಪ್ರದೇಶದ ಮಣ್ಣಿನ ಮೇಲ್ಮೈನಲ್ಲಿ ಲವಣಾಂಶಗಳು ಹೆಚ್ಚಿದ್ದು ಸಾಮಾನ್ಯವಾಗಿ ಚೌಳಾಗಿರುತ್ತದೆ. ಇದರಿಂದಾಗಿ ರಸಸಾರವೂ ಹೆಚ್ಚಿರುತ್ತದೆ. ಇದರ ಸಮತೋಲನೆಗೆ ಹೆಚ್ಚು ಕೊಟ್ಟಿಗೆ ಗೊಬ್ಬರ ಹಾಕಬೇಕು. ಜೊತೆಗೆ ಅವಶ್ಯಕತೆಯಿರುವಷ್ಟು ರಾಸಾಯನಿಕ ಗೊಬ್ಬರ ಸಹ ಹಾಕಬೇಕಾಗುತ್ತದೆ.
೩೩) ಹಿಪ್ಪುನೇರಳೆ ಬೇಸಾಯದಲ್ಲಿ ಕೆರೆಗೋಡು ಮಣ್ಣನ್ನು ಹೇಗೆ ಬಳಸಿಕೊಳ್ಳಬೇಕು?
ಸಾಮಾನ್ಯವಾಗಿ ಭೂಮಿಯ ಸವೆತದಿಂದ ಮೇಲಿನ ಮಣ್ಣು ಕೊಚ್ಚಿಕೊಂಡು ಹೋಗಿ ಕೆರೆಯ ತಳದಲ್ಲಿ ನಿಂತಿರುವ ಮಣ್ಣೇ ಕೆರೆಗೋಡು. ಇದರಲ್ಲಿ ಕೆರೆಯಲ್ಲಿ ಬೆಳೆದ ಗಿಡಗಳು ಹಾಗೂ ಪ್ರಾಣಿಗಳು ಸತ್ತು ಕೊಳೆತು ಸೇರಿಕೊಂಡಿರುತ್ತವೆ. ಹೀಗಾಗಿ ಕೆರೆಗೋಡು ಪೋಷಕಾಂಶಗಳಿಂದಲೂ ಕೂಡಿರುತ್ತದೆ. ಇದರ ಬಳಕೆಯಿಂದ ಸಸ್ಯಗಳಿಗೆ ಪೋಷಕಾಂಶ ದೊರೆಯುತ್ತದೆ. ಇದರಿಂದ ನೀರನ್ನು ಹಿಡಿದಿಟ್ಟುಕೊಳ್ಳುವ ಮಣ್ಣಿನ ಸಾಮರ್ಥ್ಯವೂ ಹೆಚ್ಚುತ್ತದೆ.
೩೪) ಒಂದು ಎಕರೆ ತೋಟದ ಬೇಸಾಯಕ್ಕೆ ಮೊದಲ ವರ್ಷದಲ್ಲಿ ಎಷ್ಟು ವೆಚ್ಚ ಮಾಡಬೇಕಾಗುತ್ತದೆ? ಅನಂತರ ಎರಡನೆಯ ವರ್ಷದಿಂದ ಎಷ್ಟು ಖರ್ಚು ಮಾಡಬೇಕಾಗುತ್ತದೆ.?
ಅ) ಹಿಪ್ಪು ನೇರಳೆ ತೋಟವನ್ನು  ಬೆಳೆಸುವ ಪ್ರಥಮ ಹಂತಗಳಲ್ಲಿ ಆಗುವ ವೆಚ್ಚ (ರೂಪಾಯಿಗಳಲ್ಲಿ):
೧) ಭೂಮಿ ತಯಾರಿ:
	ಎರಡು ಬಾರಿ ಆಳವಾಗಿ ಉಳುಮೆಮಾಡುವುದು
(೧೬ಜೋಡಿ, ಪ್ರತಿ ಜೋಡಿಗೆ ರೂ.೧೨೫-೦೦ರಂತೆ)
	೨,೦೦೦-೦೦

	ಎರಡು ಬಾರಿ ಹಗುರವಾದ ಉಳುಮೆಮಾಡುವುದು
(೮ಜೋಡಿ, ಪ್ರತಿ ಜೋಡಿಗೆ ರೂ.೧೨೫-೦೦ರಂತೆ)
	೧,೦೦೦-೦೦

	ಮಣ್ಣನ್ನು ಏರುಹಾಕಿ ಸಾಲುಗಳನ್ನು ಮಾಡಲು
(೧೨ಆಳುಗಳು, ಪ್ರತಿ ಆಳಿಗೆ ರೂ.೫೦-೦೦ರಂತೆ)
	೬೦೦-೦೦


೨) ನರ್ಸರಿ ಬೆಳೆಸುವುದು ಮತ್ತು ನಾಟಿ ಮಾಡುವುದು:
	ಎಕರೆಗೆ ಬೇಕಾದ ೭,೨೦೦ ಸಸಿಗಳು ೨’ x ೩’ ನರ್ಸರಿ ಮೂಲಕ ಬೆಳೆಸಲು ತಗಲುವ ವೆಚ್ಚ (ಪ್ರತಿ ಸಸಿಗೆ ರೂ.೦.೫೦ರಂತೆ)
	೩,೬೦೦-೦೦

	ಸಸಿಗಳನ್ನು ನರ್ಸರಿಯಿಂದ ಕಿತ್ತು ತೋಟದಲ್ಲಿ ನೆಡಲು (೨೦ ಆಳುಗಳು, ಪ್ರತಿ ಆಳಿಗೆ ರೂ.೫೦-೦೦ರಂತೆ)
	೧,೦೦೦-೦೦

	ಕೊಟ್ಟಿಗೆ ಗೊಬ್ಬರ ಹಾಕಲು ೬ ಆಳುಗಳು (ಪ್ರತಿ ಆಳಿಗೆ ರೂ.೫೦-೦೦ರಂತೆ)
	೩೦೦-೦೦

	ರಾಸಾಯನಿಕ ಗೊಬ್ಬರಕ್ಕೆ ತಗಲು ಅಂದಾಜು ವೆಚ್ಚ ೨,೫೨೪-೦೦
	

	ತೋಟಕ್ಕೆ ರಾಸಾಯನಿಕ ಗೊಬ್ಬರ ಹಾಕಲು ೨ಆಳುಗಳು (ಪ್ರತಿ ಆಳಿಗೆ ರೂ.೫೦-೦೦ರಂತೆ-ಎರಡು ಬಾರಿ
	೧೦೦-೦೦

	ಅಂತರ ಬೇಸಾಯ ಮತ್ತು ಕಳೆ ತೆಗೆಯಲು (೧೨ ಆಳುಗಳು, ಪ್ರತಿ ಆಳಿಗೆ ರೂ.೫೦-೦೦ರಂತೆ ೨ ಬಾರಿ
	೧,೨೦೦-೦೦


೩) ನೀರಾವರಿ
	ಮೊದಲು ಆರು ತಿಂಗಳಲ್ಲಿ ೧೦ ಬಾರಿ ನೀರು ಹಾಯಿಸುವುದು, (ಪ್ರತಿ ಬಾರಿಗೆ ವೆಚ್ಚ ರೂ.೨೦೦-೦೦ರಂತೆ
	೨,೦೦೦-೦೦

	ನೀರಾವರಿಗೆ ಬೇಕಾದ ಆಳುಗಳು ೨(ಪ್ರತಿ ಆಳಿಗೆ ರೂ.೫೦-೦೦ರಂತೆ
	೧,೦೦೦-೦೦

	ಇತರೆ ವೆಚ್ಚಗಳು
	೧,೦೦೦-೦೦


ಆ) ಹಿಪ್ಪುನೇರಳೆ ತೋಟ ನೆಟ್ಟು ಬೆಳೆಸಿದನಂತರ ಆಗುವ ವೆಚ್ಚ
	ಪ್ರತಿ ಬಾರಿ (೫ ಬಾರಿ) ಕಟಾವಿನನಂತರ ಆಳವಾಗಿ ಉಳುಮೆ ಮಾಡುವುದು (೪ ಜೋಡಿ ಪ್ರತಿ ಜೋಡಿಗೆ ರೂ.೧೨೫-೦೦ರಂತೆ)
	೨,೫೦೦-೦೦

	ಗಿಡದ ಸುತ್ತ ಅಗೆದು ಕಳೆ ತೆಗೆಯುವುದು ಮತ್ತು ಸಾಲುಗಳನ್ನು ಮಾಡುವುದು (೧೦ಆಳುಗಳು, ಪ್ರತಿ ಆಳಿಗೆ ರೂ.೫೦-೦೦ರಂತೆ-೫ಬಾರಿ, ಪ್ರತಿ ಕಟಾವಿನನಂತರ)
	೨,೫೦೦-೦೦

	ಕೊಟ್ಟಿಗೆ ಗೊಬ್ಬರ ಹಾಕಲು ತಗಲುವ ವೆಚ್ಚ (೧ಟನ್ನಿಗೆ ರೂ.೨೦೦-೦೦ರಂತೆ ೧೦ಟನ್ನಿಗೆ
	೨೦೦೦-೦೦

	ಕೊಟ್ಟಿಗೆ ಗೊಬ್ಬರ ಹಾಕಲು(೬ ಜನ ಆಳುಗಳು, ಪ್ರತಿ ಆಳಿಗೆ ರೂ.೫೦-೦೦ರಂತೆ)
	೩೦೦-೦೦

	ರಾಸಾಯನಿಕ ಗೊಬ್ಬರಕ್ಕೆ ತಗಲುವ ವೆಚ್ಚ
	೬,೭೦೭-೦೦

	ರಾಸಾಯನಿಕ ಗೊಬ್ಬರ(೫ ಬಾರಿ ಹಾಕಲು ೨ ಆಳುಗಳು, ಪ್ರತಿ ಆಳಿಗೆ ರೂ.೫೦-೦೦ರಂತೆ)
	೫೦೦-೦೦

	ನೀರಾವರಿಗೆ ತಗಲುವ ವೆಚ್ಚ (೨೦ ಬಾರಿ, ಪ್ರತಿ ಬಾರಿಗೆ ರೂ.೨೦೦-೦೦ರಂತೆ)
	೪,೦೦೦-೦೦

	೨೦ ಬಾರಿ ನೀರು ಹಾಯಿಸುವುದಕ್ಕೆ ಬೇಕಾಗುವ ಆಳುಗಳು (೪೦ ಆಳುಗಳು, ಪ್ರತಿ ಆಳಿಗೆ ರೂ.೫೦-೦೦ರಂತೆ)
	೨,೦೦೦-೦೦

	೫ ಬಾರಿ ಅಂತರ ಬೇಸಾಯ ಮತ್ತು ಕಳೆ ತೆಗೆಯುವುದಕ್ಕೆ, (ಪ್ರತಿ ಬಾರಿಗೆ ೧೦ ಆಳುಗಳು, ಪ್ರತಿ ಆಳಿಗೆ ರೂ.೫೦-೦೦ರಂತೆ)
	೨,೫೦೦-೦೦

	೫ ಬಾರಿ ಕೊಯ್ಲಿಗೆ, ಪ್ರತಿ ಬಾರಿ ೫ ಆಳುಗಳು (ಪ್ರತಿ ಆಳಿಗೆ ರೂ.೫೦-೦೦ರಂತೆ)
	೧,೨೫೦-೦೦

	ಇತರೆ ವೆಚ್ಚಗಳು ೨೫೦-೦೦
	

	ಹಿಪ್ಪುನೇರಳೆ ತೋಟವನ್ನು ವೃದ್ಧಿಪಡಿಸಿದ ವೆಚ್ಚ
	೧,೨೨೨-೦೦

	ಒಟ್ಟು
	೪೨,೦೫೩-೦೦


೩೫) ಮಳೆ ಆಶ್ರಯದಲ್ಲಿ ಕಪ್ಪು ಮಣ್ಣಿನಲ್ಲಿ ಹಿಪ್ಪುನೇರಳೆ ಬೇಸಾಯ ಮಾಡಬಹುದೆ?
ಮಳೆ ಆಶ್ರಯದಲ್ಲಿ ಕಪ್ಪು ಮಣ್ಣಿನಲ್ಲಿ ಹಿಪ್ಪುನೇರಳೆ ಬೇಸಾಯ ಮಾಡಬಹುದು. ಆದರೆ ಎಲೆಯು ಉತ್ತಮ ಗುಣಮಟ್ಟದ್ದಾಗಿರುವುದಿಲ್ಲ. ಕಪ್ಪು ಮಣ್ಣಿನಲ್ಲಿ ನುಣುಪಾದ ಕಣಗಳಿರುವುದರಿಂದ, ಬೇರುಗಳು ಒಂದಕ್ಕೊಂದು ಅಂಟಿಕೊಂಡು ಹವಾಸಂಚರಣೆಗೆ ಹಾಗೂ ನೀರು ಸರಿಯಾಗಿ ಬೇರಿನಿಂದ ಕಾಂಡಕ್ಕೆ ಒದಗುವುದಕ್ಕೆ ಅಡಚಣೆಯಾಗುತ್ತದೆ. ಆದಕಾರಣ ಕಪ್ಪು ಮಣ್ಣಿನಲ್ಲಿ ಹಿಪ್ಪುನೇರಳೆ ಬೇಸಾಯ ಮಾಡುವುದರಿಂದ ಉತ್ತಮ ಗುಣಮಟ್ಟದ ಸೊಪ್ಪಿನ ಉತ್ಪಾದನೆ ಸಾಧ್ಯವಾಗುವುದಿಲ್ಲ. ಹಿಪ್ಪುನೇರಳೆ ಗಿಡಗಳನ್ನು ಕೆಂಪುಮಿಶ್ರಿತ ಮರಳು ಭೂಮಿಯಲ್ಲಿ ಬೆಳೆಯುವುದು ಹೆಚ್ಚು ಸೂಕ್ತ.
ರೇಷ್ಮೆ ಕೃಷಿಯಲ್ಲಿ ಆಧುನಿಕ ತಾಂತ್ರಿಕತೆಗಳು (ಪ್ರಶ್ನೋತ್ತರ) : ೨. ಹಿಪ್ಪುನೇರಳೆಯಲ್ಲಿ ಸಸ್ಯ ಸಂರಕ್ಷಣೆ
ರೋಗಗಳು
೧)ಹಿಪ್ಪುನೇರಳೆ ಎಲೆ ಕೆಂಪುಚುಕ್ಕೆ ರೋಗದ ಲಕ್ಷಣಗಳೇನು? ರೋಗವನ್ನು ಹೇಗೆ ಹತೋಟಿ ಮಾಡಬೇಕು?
ಕೆಂಪು ಚುಕ್ಕೆ ರೋಗವು ಶಿಲೀಂಧ್ರದಿಂದ ಬರುತ್ತದೆ. ಪ್ರಾರಂಭದಲ್ಲಿ ತಿಳಿ ಕಂದುಬಣ್ಣದ ಸಣ್ಣ ಚುಕ್ಕೆಗಳು ಕಾಣಿಸಿಕೊಂಡು, ಅನಂತರ ಗುಂಡಗಿನ, ಗಾಢವಾವ ಬಣ್ಣದ ಚುಕ್ಕೆಗಳಾಗುತ್ತವೆ. ಈ ಚುಕ್ಕೆಗಳ ಸುತ್ತಲೂ ಎಲೆಯ ಹಸುರು ಬಣ್ಣ ಹೋಗಿ ಹಳದಿಯಾಗುತ್ತದೆ. ಎಳೆಯ ಎಲೆಗಳು ಅಂದರೆ ಹದಿನೆಂಟು ದಿನಗಳಿಗಿಂತ ಕಡಿಮೆ ವಯಸ್ಸಿನ ಎಲೆಗಳು ರೋಗಕ್ಕೆ ತುತ್ತಾಗುತ್ತವೆ.
ಹತೋಟಿ ಕ್ರಮಗಳು
ಪ್ರತಿ ಬಾರಿ ಮಳೆಬರುವ ಮೊದಲು ತೋಟದಲ್ಲಿರುವ ರೋಗಪೀಡಿತ ಎಲೆಗಳನ್ನು ಆರಿಸಿ ತೆಗೆದು, ಸುಟ್ಟು ನಾಶಗೊಳಿಸಬೇಕು. ಇದರಿಂದ ತೋಟದಲ್ಲಿ ಮಳೆಯಿಂದ ಹರಡಲು ಸಾಧ್ಯವಿಲ್ಲದಂತೆ ರೋಗಾಣುವಿನ ಬೀಜಾಣುಗಳು ನಾಶವಾಗಿ, ರೋಗದ ತೀವ್ರತೆ ಗಮನಾರ್ಹವಾಗಿ ಕಡಿಮೆಯಾಗುತ್ತದೆ. ಇದರ ಜೊತೆಗೆ ಅವಶ್ಯಬಿದ್ದಲ್ಲಿ ಶೇ.೦.೧ರ ಬೆನಾಮಿಲ್ ಶಿಲೀಂಧ್ರನಾಶಕವನ್ನು ಎರಡು ಬಾರಿ ಸಿಂಪಡಿಸಬೇಕು.
೨) ಬೂದಿ ರೋಗದ ಲಕ್ಷಣಗಳೇನು ಮತ್ತು ಹತೋಟಿ ಮಾಡುವ ಕ್ರಮಗಳಾವುವು?
ಬೂದಿರೋಗಪೀಡಿತ ಎಲೆಗಳ ತಳಭಾಗದಲ್ಲಿ ಬೂದಿ ಸಿಂಪಡಿಸಿದಂತೆ ಕಾಣುವ ಚುಕ್ಕೆಗಳೇ ಈ ರೋಗದ ಪ್ರಮುಖ ಲಕ್ಷಣ. ಇಂತಹ ಚುಕ್ಕೆಗಳಿಡುವೆಡೆಯಲ್ಲಿಯ ಎಲೆಯ ಮೇಲ್ಭಾಗದಲ್ಲಿ ಹಸುರು ಬಣ್ಣ ಹೋಗಿ ಹಳದಿ ಬಣ್ಣ ಕಂಡುಬರುತ್ತದೆ. ಕ್ರಮೇಣ ಎಲೆಗಳ ತಳಭಾಗದಲ್ಲಿ ಕಪ್ಪು ಬಣ್ಣದ ಮಚ್ಚೆಗಳು ಕಾಣಿಸಿಕೊಳ್ಳಬಹುದು. ಇದಕ್ಕೆ ಕಾರಣವೆಂದರೆ ಬೂದಿರೋಗದ ಶಿಲೀಂಧ್ರ ವಸ್ತುವಿನ ಮೇಲೆ ಕಪ್ಪು ಬಣ್ಣದ ಮತ್ತೊಂದು ಶಿಲೀಂಧ್ರ ಪರೋಪಜೀವಿಯಂತೆ ಬೆಳೆಯುವುದೇ ಆಗಿರುತ್ತದೆ. ಇದರಿಂದ ಸಾಮಾನ್ಯ ಅವಧಿಗಿಂತ ಮೊದಲೇ ಅಂಥ ಎಲೆ ಹಳದಿ ಬಣ್ಣಕ್ಕೆ ತಿರುಗಿ ಉದುರಿಹೋಗುತ್ತದೆ.
ಹತೋಟಿ ಕ್ರಮಗಳು
ಬೂದಿರೋಗ ತಡೆಗಟ್ಟಲು ಮುಖ್ಯವಾಗಿ ರೋಗಕ್ಕೆ ಅನುಕೂಲ ಮಾಡಿಕೊಡುವ ತೇವಾಂಶ ಮತ್ತು ನೆರಳನ್ನು ಕಡಿಮೆ ಮಾಡಬೇಕು. ಸಾಲುಗಳು ಮತ್ತು ಸಸ್ಯಗಳ ನಡುವೆ ಸೂಕ್ತ ಅಂತರವಿರುವಂತೆ ಗಿಡಗಳನ್ನು ನಾಟಿಮಾಡಿರಬೇಕು. ಇದರಿಂದ ತೋಟದಲ್ಲಿ ಗಾಳಿಯಾಡಲು ಅನುಕೂಲವಾಗಿ ತೇವಾಂಶ ಕಡಿಮೆಯಾಗುತ್ತದೆ. ಸಾಲುಗಳು ಮತ್ತು ಸಸ್ಯಗಳ ನಡುವೆ ೩ x ೩ ಅಥವಾ ೪ x ೨ ಅಡಿ ಅಂತರ ಉಪಯುಕ್ತ. ಜೋಡಿ ಪದ್ಧತಿಯೂ ಇಲ್ಲಿ ಸೂಕ್ತ. ಬಲಹೀನವಾಗಿ ನೆಲದ ಮೇಲೆ ಬಿದ್ದಿರುವ ರೆಂಬೆಗಳನ್ನು ಕತ್ತರಿಸಿ ತೆಗೆದು ಕಳೆಗಿಡಗಳನ್ನು ನಿಯಂತ್ರಿಸುವುದರಿಂದ ತೋಟದಲ್ಲಿನ ತೇವಾಂಶ ನಿಯಂತ್ರಿಸಬಹುದು. ನೆರಳಿನ ಜಾಗದಲ್ಲಿ ಹಿಪ್ಪು ನೇರಳೆಯನ್ನು ಬೆಳೆಸಬಾರದು. ನೆರಳಿನಿಂದ ಎಲೆ ತೆಳುವಾಗುವುದಲ್ಲದೆ ಬೂದಿರೋಗದ ಹಾವಳಿಯು ಹೆಚ್ಚಾಗುತ್ತದೆ. ಇದರ ಜೊತೆಗೆ ಈ ಕೆಳಗಿನ ರಾಸಾಯನಿಕಗಳನ್ನು ಉಪಯೋಗಿಸಬೇಕು:
೧. ಶೇ.೦.೧ ಅಥವಾ ೦.೨ ರ ಕಾರ್ಬೆಂಡೆಜಿಮ್
೨. ಶೇ.೦.೧ ಅಥವಾ ೦.೨ರ ಕ್ಯಾಪ್ಟಾ‌ನ್
೩. ಶೇ.೦.೧ ಅಥವಾ ೦.೨ ರ ಡೈನೋಕ್ಯಾಪ್
ಈ ದ್ರಾವಣವನ್ನು ಸಿಂಪಡಿಸುವಾಗ ದ್ರಾವಣವು ಎಲೆಯ ಕೆಳಗೆ ಚೆನ್ನಾಗಿ ಬೀಳುವಂತೆ ಸಿಂಪಡಿಸಬೇಕು.
೩) ಎಲೆ ತುಕ್ಕುರೋಗದ ಚಿಹ್ನೆ ಮತ್ತು ಹತೋಟಿ ಕ್ರಮಗಳನ್ನು ತಿಳಿಸಿ?
ತುಕ್ಕುರೋಗದ ಪ್ರಾರಂಭದಲ್ಲಿ ಎಲೆಯ ತಳಭಾಗದಲ್ಲಿ ತಿಳಿಕಂದುಬಣ್ಣದ ಸಣ್ಣ ಸಣ್ಣ ಚುಕ್ಕೆಗಳು ಕಾಣಿಸಿಕೊಂಡು ಕ್ರಮೇಣ ಗಾಢ ಕಂದು ಬಣ್ಣಕ್ಕೆ ತಿರುಗುತ್ತವೆ. ತೀವ್ರ ಹಾನಿಗೊಳಗಾದ ಎಲೆಗಳು ತುಕ್ಕು ಹಿಡಿಯುವಂತೆ ಕಂಡುಬಂದು ಸುರುಳಿ ಸುತ್ತಿಕೊಂಡು ಒಣಗಿ ಉದುರಿಹೋಗುತ್ತವೆ. ಸಾಮಾನ್ಯವಾಗಿ ೨೪ ದಿನ ವಯಸ್ಸಿನ ಎಲೆಗಳಲ್ಲಿ ಈ ರೋಗವು ಕಾಣಿಸಿಕೊಂಡು ಎಲೆಯ ವಯಸ್ಸು ಹೆಚ್ಚಾದಂತೆಲ್ಲಾ ತೀವ್ರತೆಯೂ ಸಹ ಹೆಚ್ಚಾಗುತ್ತದೆ.
ಹತೋಟಿ ಕ್ರಮಗಳು
ನಿಗದಿತ ಅವಧಿಯಲ್ಲಿ ಎಲೆಗಳನ್ನು ಉಪಯೋಗಿಸುವುದು ಈ ರೋಗದ ಹತೋಟಿಯಲ್ಲಿ ಮುಖ್ಯವಾಗಿ ಪಾಲಿಸಬೇಕಾದ ಕ್ರಮ. ಇದರಿಂದಾಗಿ ರೋಗಾಣುವಿನ ಅಧಿಕ ಅಭಿವೃದ್ಧಿಯನ್ನು ತಡೆಗಟ್ಟಿ ರೋಗದ ತೀವ್ರತೆಯನ್ನು ಕಡಿಮೆ ಮಾಡಬಹುದು. ಸಸ್ಯಗಳ ನಡುವಣ ಅಂತರವನ್ನು ಹೆಚ್ಚಿಸಿ ಗಾಳಿ ಬೆಳಕಾಡಲು ಅವಕಾಶ ಮಾಡಿಕೊಡುವುದರಿಂದಲೂ ರೋಗವನ್ನು ಸ್ವಲ್ಪ ಮಟ್ಟಿಗೆ ತಡೆಗಟ್ಟಬಹುದು. ಅವಶ್ಯವಿದ್ದಲ್ಲಿ ಶೇ. ೦.೨ರ ಕಾರ್ಬೆಂಡೆಜಿಮ್ ಅಥವಾ ಡೈಥೇನ್-ಜಡ್ ೭೮ ಶಿಲೀಂಧ್ರನಾಶಕವನ್ನು ಸಿಂಪಡಿಸಬೇಕು.
೪) ಬ್ಯಾಕ್ಟೀರಿಯಾದಿಂದ ಬರುವ ಎಲೆ ಕಪ್ಪು ಚುಕ್ಕೆರೋಗದ ಚಿಹ್ನೆ ಮತ್ತು ಹತೋಟಿ ಕ್ರಮಗಳನ್ನು ತಿಳಿಸಿ?
ಕಪ್ಪುಚುಕ್ಕೆ ರೋಗದ ಪ್ರಾರಂಭದಲ್ಲಿ ಎಲೆಯ ತಳಭಾಗದಲ್ಲಿ ಎಣ್ಣೆ ನೀರು ಸಿಂಪಡಿಸಿದಂತೆ ಚುಕ್ಕೆಗಳು ಕಂಡುಬರುತ್ತವೆ. ಈ ಚುಕ್ಕೆಗಳು ಕ್ರಮೇಣ ದೊಡ್ಡವಾಗಿ ಕಪ್ಪುಬಣ್ಣಕ್ಕೆ ತಿರುಗುತ್ತವೆ. ಹೆಚ್ಚು ತೇವಾಂಶಿವಿರುವ ವಾತಾವರಣದಲ್ಲಿ ಚುಕ್ಕೆಗಳಿಂದ ಅಸಂಖ್ಯ ದಂಡಾಣುಗಳನ್ನೊಳಗೊಂಡ ದ್ರವ ಉತ್ಪತ್ತಿಯಾಗುತ್ತದೆ. ಎಳೆಯ ಮತ್ತು ಮಧ್ಯಮ ವಯಸ್ಸಿನ ಎಲೆಗಳು ಈ ರೋಗಕ್ಕೆ ಹೆಚ್ಚಾಗಿ ತುತ್ತಾಗುತ್ತವೆ. ಸೋಂಕು ಎಳೆಯ ಎಲೆಗಳಿಗೆ ತಗುಲಿದಾಗ ಅಂತಹ ಎಲೆಗಳು ವಕ್ರವಾಗಿ ತಿರುಚಿಕೊಳ್ಳುತ್ತವೆ. ಮಧ್ಯವಯಸ್ಸಿನ ಎಲೆಗಳಿಗೆ ರೋಗ ತಗುಲಿದಾಗ ಎಲೆಗಳು ಹಳದಿಯಾಗಿ ಉದುರುತ್ತವೆ. ಎಳೆಯ ಕಾಂಡದ ಮೇಲೂ ಸಹ ಕೆಲವೊಮ್ಮೆ ಈ ರೋಗಚಿಹ್ನೆಗಳು ಕಂಡುಬರುತ್ತವೆ. ಕೆಲವೊಮ್ಮೆ ಈ ರೋಗ ಎಲೆ ಮತ್ತು ಕಾಂಡದ ಅಂಗಮಾರಿಯಾಗಿಯೂ ಪರಿಣಮಿಸಬಹುದು.
ಹತೋಟಿ ಕ್ರಮಗಳು
ರೋಗಗ್ರಸ್ತ ಎಲೆಗಳನ್ನು ಆರಿಸಿ ತೆಗೆದು, ಸವರುವುದರ ಮೂಲಕ ರೋಗಾಣುವಿನ ಸಂಖ್ಯೆ ಮತ್ತು ಅಭಿವೃದ್ಧಿಯನ್ನು ಹತೋಟಿಯಲ್ಲಿಡಬಹುದು. ರೋಗವು ಗಮನಾರ್ಹ ಮಟಟದಲ್ಲಿರುವುದು ಕಂಡುಬಂದಲ್ಲಿ ಮಾತ್ರ ೧೦೦ ಪಿ.ಪಿ.ಎಂ. ಸ್ಟ್ರೆಪ್ಟೋಸೈಕ್ಲಿನ್ ಅನ್ನು ನಾಲ್ಕು ದಿನಗಳ ಅಂತರದಲ್ಲಿ ಎರಡು ಬಾರಿ ಸಿಮಪಡಿಸಬೇಕು.
೫) ಕಾಂಡಕೊಳೆರೋಗದ ಲಕ್ಷಣಗಳೇನು? ಇದನ್ನು ನಿಯಂತ್ರಿಸಲು ಯಾವ ಕ್ರಮ ಕೈಗೊಳ್ಳಬೇಕು?
ಕಾಂಡಕೊಳೆರೋಗವು ಸಸಿಮಡಿಗಳಲ್ಲಿ ಹೆಚ್ಚಾಗಿರುತ್ತದೆ. ನೆಟ್ಟ ಕಡ್ಡಿ ಚಿಗುರೊಡೆಯದಿರುವುದು ಅಥವಾ ಚಿಗುರು ಇದ್ದಕ್ಕಿದ್ದಂತೆ ಹಳದಿ ಬಣ್ಣಕ್ಕೆ ತಿರುಗಿ ಬಾಡಿ, ಒಣಗಿ ಹೋಗುವುದು ಇದರ ಪ್ರಮುಖ ಲಕ್ಷಣ. ಈ ರೋಗಕ್ಕೊಳಗಾದ ಸಸಿಗಳನ್ನು ಕೂಲಂಕಷವಾಗಿ ಪರೀಕ್ಷಿಸಿದಾಗ ಕಡ್ಡಿಗಳ ಮೇಲ್ತುದಿಗಳು ಬಣ್ಣವನ್ನು ಕಳೆದುಕೊಂಡು, ಸತತು ಒಣಗಿರುವುದು ಕಂಡುಬರುತ್ತದೆ.
ರೋಗಗ್ರಸ್ತ ತೊಗಟೆಯ ಮೇಲೆ ಅನೇಕ ಕಪ್ಪಾದ, ಉಬ್ಬು ಭಾಗಗಳು ಕಂಡುಬರುತ್ತವೆ. ಇವನ್ನು ಪಿಕ್ನಿಡಿಯ ಅಥವಾ ಬೀಜಕೋಶಗಳು ಎನ್ನುತ್ತಾರೆ. ಸೋಂಕು ತಗುಲಿದ ಭಾಗವು ಕೆಳಮುಖವಾಗಿ ಹರಡಲು ಪ್ರಾರಂಭಿಸಿ ಚಿಗುರಿದ ಎಲೆ, ರೆಂಬೆಯ ಸುತ್ತಲಿರುವ ಊತಕಗಳು ಸಾಯುತ್ತವೆ. ಇದರಿಂದಾಗಿ ಚಿಗುರುತ್ತಿರುವ ಎಳೆ ರೆಂಬೆಗೆ ಮಣ್ಣಿನಿಂದ ನೀರು ಮತ್ತು ಲವಣಗಳು ಸರಬರಾಜಾಗದೆ ಒಣಗಿ ಸಾಯುತ್ತದೆ. ಬಹಳಷ್ಟು ಸಂರ್ಭದಲ್ಲಿ ನೆಟ್ಟ ಕಡ್ಡಿಗಳು ಚಿಗುರದೆಯೇ ಒಣಗುತ್ತವೆ. ಇಂತಹ ರೋಗಭಾದಿತ ಕಡ್ಡಿಗಳನ್ನು ಮಣ್ಣಿನಿಂದ ಹೊರತೆಗೆದು ಪರೀಕ್ಷಿಸಿದಾಗ ಕಡ್ಡಿ ತೊಗಟೆ ಕೊಳೆತು ಕಾಂಡದಿಂದ ಸುಲಭವಾಗಿ ಬೇರ್ಪಡುವುದನ್ನು ಮತ್ತು ತೊಗಟೆಯ ಕೆಳಗೆ ರೋಗಾಣುವಿನ ಕಪ್ಪನೆ ಎಳೆಗಳನ್ನು ಕಾಣಬಹುದು. ಈ ರೋಗವು ಕೇವಲ ಸಸಿಗಳಿಗೆ ಮಾತ್ರವಲ್ಲದೆ ಬೆಳೆದುನಿಂತ ಗಿಡಗಳಿಗೂ ಬರುತ್ತದೆ. ಇದನ್ನು ಕಟಾವು ಮಾಡಿದ ಸಸ್ಯಗಳಲ್ಲಿ ಸಾಮಾನ್ಯವಾಗಿ ಕಾಣಬಹುದು. ಎಲೆಯ ಮೊಗ್ಗುಗಳು ಸಾಯುವುದು ಅಥವಾ ಚಿಗುರು ಬಾಡುವುದು ಅತಿ ಸಾಮಾನ್ಯ ಲಕ್ಷಣಗಳು.
ಹತೋಟಿ ಕ್ರಮಗಳು
ಸಸಿಮಡಿಗಳಲ್ಲಿ ರೋಗಪೀಡಿತ ಸಸಿಗಳನ್ನು ಮತ್ತು ಕಡ್ಡಿಗಳನ್ನು ಆರಿಸಿ ತೆಗೆದು ಸುಟ್ಟುಹಾಕಬೇಕು. ಇದರಿಂದ ಮಣ್ಣಿನಲ್ಲಿ ರೊಗಾಣು ಅಧಿಕ ಸಂಖ್ಯೆಯಲ್ಲಿ ವೃದ್ಧಿ ಹೊಂದುವುದನ್ನು ತಪ್ಪಿಸಬಹುದು. ತೋಟದ ಬದಿಯಲ್ಲಿ ಕಟಾವು ಮಾಡಿದ ಕಾಂಡಗಳ ಶೇಖರಣೆ ಮಾಡಬಾರದು. ಇದರಿಂದ ರೋಗ ಹರಡುವುದನ್ನು ತಪ್ಪಿಸಬಹುದು. ಪ್ರತಿ ಬಾರಿಯೂ ಒಂದೇ ಸಸಿಮಡಿಯಲ್ಲಿ ಸತತವಾಗಿ ಸಸಿ ಬೆಳೆಯಬಾರದು. ಕತ್ತರಿಸಿದ ಕಾಂಡಗಳನ್ನು ನಾಟಿಮಾಡುವ ಮೊದಲು ಶೇ.೦.೨ರ ಕಾರ್ಬೆಂಡೆಜಿಮ್ ಶಿಲೀಂಧ್ರನಾಶಕ ದ್ರಾವಣದಲ್ಲಿ ೩೦ ನಿಮಿಷಗಳ ಕಾಲ ನೆನೆಸಿ ಅನಂತರ ನಾಟಿಮಾಡಬೇಕು. ನಾಟಿಯಾದ ೧೫ ದಿನಗಳನಂತರ ಮತ್ತೊಮ್ಮೆ ಶಿಲೀಂಧ್ರನಾಶಕ ಸಿಂಪಡಿಸುವುದು ಒಳ್ಳೆಯದು. ರೋಗದ ತೀವ್ರತೆ ಹೆಚ್ಚಿರುವ ಸಸಿಮಡಿಗಳಲ್ಲಿ ನಾಟಿಗೆಮೊದಲು ಮಣ್ಣನ್ನು ಎಕರೆಗೆ ೮ ಕಿ.ಗ್ರಾಂ ಪ್ರಮಾಣದಲ್ಲಿ ಕ್ಯಾಪ್ಟಾನ್ ಅಥವಾ ಕರ್ಬೆಂಡಿಜಮ್ ಶಿಲೀಂಧ್ರನಾಶಕದಿಂದ ಉಪಚರಿಸಿ ಹತ್ತರಿಂದ ಹನ್ನೆರಡು ದಿನಗಳ ಅನಂತರ ಗೊಬ್ಬರ ಹಾಕಿ ಸಸಿಗಳನ್ನು ನಾಟಿಮಾಡಬೇಕು. ರೆಂಬೆಗಳನ್ನು ಕಟಾವುಮಾಡಿದನಂತರ ಕತ್ತರಿಸಿದ ಭಾಗಕ್ಕೆ ೦.೨ರ ಕಾರ್ಬೆಂಡಿಜೆಮ್ ಅಥವಾ ಕ್ಯಾಪ್ಟಾನ್ ಸಿಂಪಡಿಸುವುದು ಸೂಕ್ತ.
೬) ಬೇರುಕೊಳೆರೋಗವನ್ನು ಪತ್ತೆಮಾಡಿ ನಿಯಂತ್ರಿಸುವದು ಹೇಗೆ?
ಬೇರಿನ ಕೊಳೆರೋಗ ಇದ್ದರೆ,
೧) ಬೇರುಗಳ ತೊಗಟೆ ಮೆದುವಾಗಿ, ಕೊಳೆತು, ಊತಕಗಳು ನಿಶ್ಚೇತನಗೊಂಡು ಬೇರಿನ ಗಟ್ಟಿಭಾಗದಿಂದ ಸುಲಭವಾಗಿ ಬೇರ್ಪಡುತ್ತವೆ.
೨) ತೊಗಟೆಯ ಕೆಳಗೆ ಶಿಲೀಂಧ್ರದ ಕಪ್ಪನೆಯ ಎಳೆಗಳು ಗೋಚರಿಸುತ್ತವೆ. ತೊಗಟೆಯಿಂದ ಬೇರ್ಪಟ್ಟ ಬೇರಿನ ಗಡಸು ಭಾಗದ ಮೇಲೂ ಶಿಲೀಂಧ್ರದ ಎಳೆಗಳು ಆವರಿಸಿದ್ದು ಇದೂ ಸಹ ಕಪ್ಪಗೆ ಕಾಣುತ್ತದೆ.
ಹತೋಟಿ ಕ್ರಮಗಳು
· ಕತ್ತರಿಸಿದ ಕಾಂಡದ ತುಂಡುಗಳನ್ನು ಮತ್ತು ರೆಂಬೆಗಳನ್ನು ತೋಟಗಳ ಬದಿಯಲ್ಲಿ ಸಂಗ್ರಹಿಸಿದ ತಕ್ಷಣವೇ ದೂರ ಸಾಗಿಸಬೇಕು. ಏಕೆಂದರೆ, ಅಂಥ ಕಾಂಡದ ತುಂಡುಗಳ ಮೇಲೆ ರೋಗಾಣು ಬೆಳೆಯುವುವು. ಇದಕ್ಕೆ ತೋಟದ ಮಣ್ಣೂ ಸೇರಿ ರೋಗವುಂಟಾಗುತ್ತದೆ.
· ರೋಗಪೀಡಿತ ಸಸ್ಯಗಳನ್ನು ಬೇರು ಸಹಿತ ಕಿತ್ತು, ಉಳಿದುಕೊಂಡಿರುವ ಎಲ್ಲ ಬೇರುಗಳನ್ನು ಆಯ್ದು ತೆಗೆದು ಸುಟ್ಟು ಹಾಕಬೇಕು.
· ಸಸ್ಯವನ್ನು ಕಿತ್ತ ಜಾಗದಲ್ಲಿ ೪ರಿಂದ ೫ಚದರಡಿಗಳಷ್ಟು ಮಣ್ಣನ್ನು ಸಡಿಲಗೊಳಿಸಿ ಶೇ.೦.೨ರ ಕಾರ್ಬೆಂಡೆಜಿಮ್ ಅಥವಾ ಕ್ಯಾಪ್ಟಾನ್ ಶಿಲೀಂಧ್ರನಾಶಕದಿಂದ ಚೆನ್ನಾಗಿ ನೆನೆಸಬೇಕು. ಹತ್ತು ದಿನಗಳನಂತರವೂ ಕಳಿತ ಕೊಟ್ಟಿಗೆ ಗೊಬ್ಬರ ಹಾಕಿ, ಮಣ್ಣಿನೊಂದಿಗೆ ಬೆರೆಸಿ, ಸಸ್ಯಗಳನ್ನು ನೆಡಬೇಕು. ನೆಡುವುದಕ್ಕೆ ಮುನ್ನ ಸಸಿಗಳ ಬೇರನ್ನು ಶೇ.೦.೨ರ ಕಾರ್ಬೆಂಡೆಜಿಮ್ ದ್ರಾವಣದಲ್ಲಿ ೩೦ ನಿಮಿಷ ನೆನೆನಸಿ ನಾಟಿಮಾಡಬೇಕು.
· ಹಿಪ್ಪುನೇರಳೆ ಗಿಡಗಳನ್ನು ಕಟಾವುಮಾಡಿದ ಕೂಡಲೇ ಶೇ.೦.೨ರ ಕಾರ್ಬೆಂಡೆಜಿಮ್ ಶಿಲೀಂಧ್ರನಾಶಕ ದ್ರಾವಣವನ್ನು ಕತ್ತರಿಸಿದ ಕಾಂಡದ ತುದಿಗಳೂ ಸೇರಿದಂತೆ ಇಡೀ ಕಾಂಡದ ಭಾಗಕ್ಕೆ ಸಿಂಪರಿಸಬೇಕು.
· ಬೇರು ಕೊಳೆಯ ಹತೋಟಿಗೆ ಜೈವಿಕ ನಿಯಂತ್ರಣವೂ ಸ್ವಲ್ಪಮಟ್ಟಿಗೆ ಸಹಾಯಕ. ಇದಕ್ಕೆ ಟ್ರೈಕೊಡರ್ಮ ವಿರಿಡಿ ಮತ್ತು ಟ್ರೈಕೊಡರ್ಮ ಕೊನಿನ್ ಎಂಬ ಶಿಲೀಂಧ್ರಗಳನ್ನು ಉಪಯೋಗಿಸಬಹುದು.
೭) ಗಂಟುಬೇರು ರೋಗ ಬಂದಿರುವುದನ್ನು ಹೇಗೆ ಕಂಡುಕೊಳ್ಳಬೇಕು? ಇದನ್ನು ಹತೋಟಿ ಮಾಡುವುದು ಹೇಗೆ?
ಗಂಟುಬೇರು ರೋಗಪೀಡಿತ ಸಸ್ಯಗಳಲ್ಲಿ ಸುಲಭವಾಗಿ ಗುರುತಿಸಬಲ್ಲ ಲಕ್ಷಣಗಳನ್ನು ಭೂಮಿಯ ಮೇಲೆ ಮತ್ತು ಭೂಮಿಯ ಒಳಗೆ ಬೆಳೆಯುವ ಸಸ್ಯಭಾಗಗಳಲ್ಲಿ ಕಾಣಬಹುದು:
· ಕುಂಠಿತ ಬೆಳವಣಿಗೆ
· ಹದಕ್ಕೆ ಬರುವ ಮುನ್ನ ಎಲೆ ಹಳದಿಯಾಗುವುದು
· ತಡವಾಗಿ ಚಿಗುರೊಡೆಯುವುದು
· ಚಿಕ್ಕದಾದ ಎಲೆ
· ಎಲೆ ಬಾಡುವಿಕೆ
· ಕುಗ್ಗಿದ ಇಳುವರಿ
ಹತೋಟಿ ಕ್ರಮಗಳು
ವ್ಯಾವಸಾಯಿಕ ಪ್ರಬುದ್ಧ ತಳಿಗಳು ಮತ್ತು ಬೇಸಾಯ ಪದ್ಧತಿಗಳ ಮೂಲಕ ತೋಟ ಮತ್ತು ಸಸ್ಯನೈರ್ಮಲ್ಯತೆಯನ್ನು ಕಾಪಾಡಿಕೊಂಡು ಬರುವುದರಿಂದ ಕಡಿಮೆ ಖರ್ಚಿನಲ್ಲಿ ಜಂತುವಿನ ಹಾವಳಿಯನ್ನು ಸ್ವಲ್ಪಮಟ್ಟಿಗೆ ಮಿಗೊಳಿಸಬಹುದು:
· ಆಸರೆ ಸಸಿಗಳ ನಾಶ
· ಹರುಡುವಿಕೆಯನ್ನು ತಡೆಗಟ್ಟುವಕೆ
· ಉತ್ತು, ಪಾಳುಬಿಡುವಿಕೆ
· ರೋಗಪೀಡಿತ ಸಸಿಗಳನ್ನು ನಾಶಪಡಿಸುವುದು
· ಮಣ್ಣನ್ನು ನೀರಿನಲ್ಲಿ ಮುಳುಗಡೆಮಾಡುವುದು
· ಇತರೆ ಸಸ್ಯಪಾಶಗಳನ್ನೊಡ್ಡಿ ನಾಶಪಡಿಸುವಿಕೆ
· ಶತ್ರುಸಸ್ಯಗಳ ಬಳಕೆ
· ಸಾವಯವ ವಸ್ತುಗಳಾದ ಕೊಟ್ಟಿಗೆ ಗೊಬ್ಬರ, ಹಸುರೆಲೆಗೊಬ್ಬರ ಮತ್ತು ಬೇವಿನ ಹಿಂಡಿಗಳನ್ನು ಹಾಕುವ ಮೂಲಕ ಹತೋಟಿ ಮಾಡುವುದು.
ಜೈವಿಕ ನಿಯಂತ್ರಣ
ಜಂತುನಾಶಕ/ಭಕ್ಷಕ ಶಿಲೀಂಧ್ರಗಳಾದ ಪೆಸಿಲೋಮೈಸಿಸ್ ಲಿಲಿಯೇಸಿನಸ್ ಅಥವಾ ವರ್ಟಿಲಿಸಿಯಂ ಕ್ಲಾಮೈಡೋಸ್ಪೋರಿಯಂ ಮೂಲ ತಯಾರಿಕಾ ಸಾಂದ್ರತೆಯಲ್ಲಿ ಒಂದು ಕಿ.ಗ್ರಾಂ ಅನ್ನು ೨೦೦ಕಿ.ಗ್ರಾಂ ಕೊಟ್ಟಿಗೆ ಗೊಬ್ಬರ ಮತ್ತು ೨೪ಕಿ.ಗ್ರಾಂ ಬೇವಿನ ಹಿಂಡಿಯೊಂದಿಗೆ ಬೆರೆಸಿ ಒದ್ದೆಮಾಡಿದ ಗೋಣಿತಾಟಿನಿಂದ ಒಂದು ವಾರ ಮುಚ್ಚಿಡಬೇಕು. ಈ ರೀತಿ ಸಿದ್ಧಪಡಿಸಿದ ಮಿಶ್ರಣ ೧೦೦೦ಗಿಡಗಳಿಗೆ ಸಾಕಾಗುತ್ತದೆ. ಒಂದು ಗಿಡಕ್ಕೆ ೨೦೦ ಗ್ರಾಂ ಮಿಶ್ರಣವನ್ನು ಬೇರಿನ ಸಮೀಪ ಹಾಕಿ ಮಣ್ಣು ಮುಚ್ಚಬೇಕು. ಪ್ರತಿ ೪ ತಿಂಗಳಿಗೊಮ್ಮೆಯಂತೆ ಎರಡು ವರ್ಷಗಳವರೆಗೆ ಈ ವಿಧಾನ ಅನುಸರಿಸಬೇಕು.
ರಾಸಾಯನಿಕ ವಿಧಾನ
ವಿಷ ಆವಿ ರಾಸಾಯನಿಕಗಳು : ೧, ೨ – ಡೈಕ್ಲೋರೊಪ್ರೋಪೆನ್ – ೧, ೩ ಡೈಕ್ಲೋರೋಪ್ರೊಪಿನ್ (ಡಿ.ಡಿ), ೧, ೨ ಡೈಬ್ರೋಮೋ – ೩ ಕ್ಲೋರೊಪೊಪಿನ್ (ಡಿ.ಬಿ.ಸಿ.ಸಿ) ಟ್ರೈಕ್ಲೋರೋನೈಟ್ರೊ ಈಥೇನ್, ೧, ೨ ಡೈಬ್ರೊಮೋ ಈಥೇನ್, (ಇ.ಡಿ.ಬಿ.) ಇವುಗಳನ್ನು ತಯಾರಕರ ಸೂಚನೆಗಳಿಗನುಗುಣವಾಗಿ ನಾಟಿಮಾಡುವ ಮೊದಲೇ ಉಪಯೋಗಿಸಬೇಕು. ಈ ರಾಸಾಯನಿಕಗಳನ್ನು ನಾಟಿಗೆ ಮೊದಲು ಪಿಚಕಾರಿಯಂತಹ ಸಾಧನದಿಂದ ಭೂಮಿಯ ೧೫ಸೆಂ.ಮೀ. ಆಳದಲ್ಲಿ ೩೦ಸೆಂ.ಮೀ. ಅಂತರದಲ್ಲಿ ಮಣ್ಣನೊಳಕ್ಕೆ ಸೇರಿಸಿ, ಪ್ಲಾಸ್ಟಿಕ್ ಹಾಳೆಯಿಂದ ಮುಚ್ಚಬೇಕು. ಅನಂತರ ಪ್ಲಾಸ್ಟಿಕ್ ಹೊದಿಕೆ ತೆಗೆದು ೪ ರಿಂದ ೫ ದಿನಗಳನಂತರ ಚೆನ್ನಾಗಿ ಅಗೆದು ಅನಂತರ ನಾಟಿಮಾಡಬೇಕು.
೮) ಕಡ್ಡಿ ನಾಟಿಮಾಡಿದಾಗ ತೋಟದಲ್ಲಿ ಗೆದ್ದಲಿನ ಹಾವಳಿಯನ್ನು ಹೇಗೆ ತಡೆಯಬೇಕು?
ಗೆದ್ದಲು ಸಾಮಾನ್ಯವಾಗಿ ಕೆಂಪುಮರಳು ಮಿಶ್ರಿತ ಹಾಗೂ ಕಪ್ಪುಮರಳು ಮಿಶ್ರಿತ ಮಣ್ಣಿನ, ಮಳೆಯಾಶ್ರಿತ ಹಿಪ್ಪುನೇರಳೆ ತೋಟಗಳಲ್ಲಿ ತೀವ್ರವಾಗಿ ಕಾಣಿಸಿಕೊಳ್ಳುತ್ತದೆ. ಇದರ ನಿಯಂತ್ರಣಕ್ಕೆ ಮೊದಲು ಗೆದ್ದಲು ಹತ್ತಿದ ಗಿಡಗಳನ್ನು ಗುರುತಿಸಿ ಕಾಂಡದಲ್ಲಿರುವ ರಾಣಿ ಕೀಟವನ್ನು ನಾಶಪಡಿಸಬೇಕು. ಗೆದ್ದಲು ಮಾಡಿದ ರಂಧ್ರಗಳನ್ನು ಶೇ.೨೦ಕ್ಲೊರೋಪೈರಿಫಾಸ್ ದ್ರಾವಣದಲ್ಲಿ ತೋಯಿಸಬೇಕು. ಅಂಥ ಗಿಡಗಳ ಸೊಪ್ಪನ್ನು ೨೫ ದಿನಗಳನಂತರ ಹುಳುಗಳಿಗೆ ಕೊಡವುದು ಸೂಕ್ತ.
೯) ನರ್ಸರಿಯಲ್ಲಿ ಕಡ್ಡಿಗಳು ಕೊಳೆತುಹೋಗುತ್ತವೆ. ಇದಕ್ಕೆ ಕಾರಣವೇನು? ಇದನ್ನು ತಡೆಯುವುದು ಹೇಗೆ?
ನರ್ಸರಿ ಮಾಡಿದ ಜಾಗದಲ್ಲಿ ನೀರು ನಿಲ್ಲುವುದರಿಂದ ಶಿಲೀಂಧ್ರಗಳು ಭಾರಿ ಪರಿಣಾಮಕಾರಿಯಾಗಿ ರೋಗ ತರುತ್ತವೆ.
ಪರಿಹಾರ
ಈ ರೋಗ ಕಂಡ ತಕ್ಷಣ ಗಿಡಗಳನ್ನು ಕಿತ್ತುಹಾಕಬೇಕು ಮತ್ತು ಎಲ್ಲವನ್ನೂ ಆರಿಸಿ, ಎಲ್ಲವನ್ನು ಒಟ್ಟಿಗೆ ಸೇರಿಸಿ ಸುಡಬೇಕು. ಅನಂತರ ಆ ಭೂಮಿಯನ್ನು ಉಳುಮೆಮಾಡಿ ಕ್ಲೊರೋಪಿಕ್ರಿನ್‌ನಿಂದ ಸೋಂಕು ನಿವಾರಣೆ ಮಾಡಬೇಕು. ಇದಕ್ಕಾಗಿ ೩ ರಿಂದ ೪ ಅಡಿ ಆಳ ಗುಂಡಿ ತೆಗೆದು ಚದರ ಅಡಿಗೆ ಅರ್ಧ ಕಿ.ಗ್ರಾಂ. ಕ್ಲೊರೋಪಿಕ್ರಿನ್ ಹಾಕಿ ಗುಂಡಿಯನ್ನು ಮಣ್ಣಿನಿಂದ ಮುಚ್ಚಬೇಕು.
ಕ್ಯಾಲ್ಸಿಯಂ ಸೈನಮೈಡ್ ಸಹ ಹಾಕಬಹುದು. ಇದನ್ನು ೩೬ ಚದರಡಿಗೆ ೭೫.೨ ಗ್ರಾಂ ಪ್ರಮಾಣದಲ್ಲಿ ಹಾಕಿ ಮಣ್ಣಿನಲ್ಲಿ ಸೇರಿಸಬೇಕು. ಇದು ಮೇಲ್ಪದರದ ಸಾಗುವಳಿ ಭೂಮಿಯಲ್ಲಿ ತುಂಬ ಪರಿಣಾಮಕಾರಿಯಾಗುತ್ತದೆ.
ಕೀಟಗಳು
೧) ಎಲೆಸುರುಳಿಕೀಟದ ಹಾವಳಿ ಕಾಲ, ಲಕ್ಷಣಗಳು, ನಿರ್ವಹಣೆ ಮತ್ತು ಮುಂಜಾಗ್ರತ ಕ್ರಮಗಳಾವುವು?
ಇತ್ತೀಚೆಗೆ ಹಿಪ್ಪುನೇರಳೆ ತೋಟಕ್ಕೆ ಡಯಾಪ್ರಿನಿಯ ಕೀಟಗಳ ಹಾವಳಿ ಹೆಚ್ಚಾಗಿದ್ದು, ಈ ಕೀಟದ ಮರಿಗಳು ಪ್ರಮುಖವಾಗಿ ಕುಡಿ ಭಾಗದಲ್ಲಿ ಸೇರಿಕೊಂಡು ಚಿಗುರೆಲೆಗಳನ್ನು ಬೆಳಿಬಣ್ಣದ ಸೂಕ್ಷ್ಮ ಎಳೆಗಳಿಂದ ಸುರುಳಿಯಾಕಾರದಲ್ಲಿ ಹೆಣೆದು ಕುಡಿಯ ಹರಿತ್ತು ಹಾಗೂ ಹಸುರು ಭಾಗವನ್ನು ಕೆರೆದು ತಿನ್ನುತ್ತವೆ. ಇದರಿಂದ ಸಸ್ಯಕುಡಿಗಳು ಹಾಳಾಗಿ ಬೆಳವಣಿಗೆ ಕುಂಠಿತಗೊಳ್ಳುತ್ತದೆ. ಎಲೆಗಳು ಸುರುಳಿಯಾಕಾರವನ್ನು ಹೊಂದಿರುವುದರಿಂದ ಇದನ್ನು ಸುರುಳಿ ಕೀಟವೆನ್ನುವರು.
ಈ ಕೀಟ ಬಾಧೆಯು ಜೂನ್ ತಿಂಗಳಿನಿಂದ ಫೆಬ್ರವರಿ ತಿಂಗಳವರೆಗೆ ತೋಟದಲ್ಲಿ ಕಾಣಿಸಿಕೊಳ್ಳುತ್ತದೆ. ಇತರೆ ಕಾಲಗಳಲ್ಲಿ ಮಣ್ಣು ಹಾಗೂ ತರಗೆಲೆಗಳಲ್ಲಿ ಕೋಶಾವಸ್ಥೆಯಲ್ಲಿರುತ್ತದೆ. ಈ ಕೀಟದ ಚಿಟ್ಟೆ ಬೂದುಮಿಶ್ರಿತ ಕೆಂಪು ಬಣ್ಣ. ರೆಕ್ಕೆಗಳ ಮೇಲೆ ದಟ್ಟ ಕಂದುಬಣ್ಣದ ಅಂಕುಡೊಂಕಾದ ಪಟ್ಟೆಗಳಿರುತ್ತವೆ. ಹೆಣ್ಣು ಚಿಟ್ಟೆಯು ಸುಮಾರು ೧೦೦ರಿಂದ ೧೫೦ ಮೊಟ್ಟೆಗಳನ್ನು ಪ್ರತಿ ಕುಡಿಗಳಲ್ಲಿ ೧ರಿಂದ ೨ರಂತೆ ಇಡುತ್ತದೆ. ೫-೬ ದಿನಗಳಲ್ಲಿ ಮರಿಗಳು ಮೊಟ್ಟೆಯಿಂದ ಹೊರಬಂದು ೧೮ರಿಂದ ೨೦ದಿನಗಳವರೆಗೆ ಕುಡಿಯ ಭಾಗದ ಎಲೆಗಳನ್ನು ತಿಂದು ಜೀವಿಸಿ ಕೋಶಾವಸ್ಥೆಯನ್ನು ತಲುಪುತ್ತವೆ. ಕೋಶಾವಸ್ಥೆಯಲ್ಲಿ ೧೦ರಿಂದ ೧೨ದಿನಗಳಿದ್ದು ಚಿಟ್ಟೆಯಾಗಿ ರೂಪಾಂತರ ಹೊಂದುತ್ತವೆ.
ನಿಯಂತ್ರಣ
ಈ ಕೀಟಬಾಧೆಯ ನಿಯಂತ್ರಣ ಸಾಮಾನ್ಯವಾಗಿ ಒಂದೇ ವಿಧಾನದಿಂದ ಸಾಧ್ಯವಿಲ್ಲ. ಇದಕ್ಕೆ ‘ಸಮಗ್ರ ನಿರ್ವಹಣಾ ಕ್ರಮ’ ಅನುಸರಿಸಬೇಕು. ಮೊದಲು ಕೀಟಬಾಧೆಗೊಳಗಾದ ತೋಟಗಳನ್ನು ಸೂಕ್ಷ್ಮವಾಗಿ ಪರಿಶೀಲಿಸಿ ಬಾಧಿತ ಭಾಗಗಳನ್ನು ಮರಿಸಹಿತ ಕಿತ್ತು ಶೇ.೦.೫ ಸೋಪಿನ ದ್ರಾವಣದಲ್ಲಿ ಮುಳುಗಿಸಿ ನಾಶಪಡಿಸಬೇಕು. ಹಿಪ್ಪುನೇರಳೆ ತೋಟಗಳನ್ನು ತರಗೆಲೆ, ಒಣಕಡ್ಡಿ ಮತ್ತು ಕಳೆಗಳಿಂದ ಮುಕ್ತಗೊಳಿಸಿ, ಅವುಗಳನ್ನು ಸುಟ್ಟುಹಾಕುವುದರಿಂದ ಕೋಶಗಳನ್ನು ನಾಶಪಡಿಸಬಹುದು.
· ಈ ಕೀಟಬಾಧೆಯಿರುವ ತೋಟಕ್ಕೆ ಶೇ.೦.೭ರ ಡಿ.ಡಿ.ವಿ.ಪಿ(ನುವಾನ್)ಯನ್ನು ಪ್ರತಿ ಲೀಟರ್ ನೀರಿಗೆ ೧ಮಿ.ಲೀ. ಪ್ರಮಾಣದಲ್ಲಿ ಬೆರೆಸಿ ೧೦ದಿನಗಳ ಅಂತರದಲ್ಲಿ ೨ಬಾರಿ ಸಿಂಪಡಿಸಬೇಕು.
· ಜೊತೆಗೆ ಜೈವಿಕ ನಿಯಂತ್ರಣ ಕ್ರಮವಾಗಿ ಟಿಹವಾರ್ಡಿ ಎಂಬ ವೈರಿ ಕೀಟಗಳನ್ನು ಎಕರೆಗೆ ಒಂದು ಲಕ್ಷ ಪ್ರಮಾಣದಲ್ಲಿ ಬಿಡುಗಡೆ ಮಾಡಬೇಕು. ಈ ಕೀಟಗಳು ಎಲೆ ಸುರುಳಿ ಕೀಟದ ಕೋಶಗಳನ್ನು ಹೊಕ್ಕು ಅವುಗಳನ್ನು ನಾಶಪಡಿಸುತ್ತವೆ. ಇದರ ಜೊತೆಗೆ ಟಿ.ಕೆಲೋನಿಸ್ ಎಂಬ ಮೊಟ್ಟೆ ಪರಾವಲಂಬಿಯನ್ನು ತೋಟದಲ್ಲಿ ಸೂಕ್ತ ಸಮಯದಲ್ಲಿ ಬಿಡುಗಡೆ ಮಾಡುವುದರಿಂದ ಈ ಕೀಟದ ಹಾವಳಿಯನ್ನು ನಿಯಂತ್ರಿಸಬಹುದು.
೨) ಬೂಷ್ಟು ತಗಣೆ ರೋಗದ ಲಕ್ಷಣಗಳು, ಹಾನಿ ಹಾಗೂ ಅದರ ನಿರ್ವಹಣೆ ಮಾಡುವ ಬಗೆ ಹೇಗೆ?
ಬೂಷ್ಟು ತಗಣೆ (ಮೀಲಿಬಗ್) ಹಾವಳಿ ಕಾಣಿಸಿಕೊಂಡಾಗ ಸಸ್ಯದ ಕುಡಿಭಾಗವು ವಿಕೃತಗೊಂಡು ಕಾಂಡವು ಚಪ್ಪಟೆಯಾಗುವುದು. ಇದನ್ನೇ ‘ತುಕ್ರ ರೋಗ’ ಎನ್ನುತ್ತಾರೆ. ಇದರಿಂದ ಸೊಪ್ಪಿನ ಗುಣಮಟ್ಟ ಹಾಗೂ ಇಳುವರಿ ಗಣನೀಯವಾಗಿ ಕುಂಠಿತವಾಗುತ್ತದೆ.
ನಿಯಂತ್ರಣ
ಈ ಬೂಷ್ಟು ತಗಣೆಯನ್ನು ನಿಯಂತ್ರಿಸಲು ಸಮಗ್ರ ನಿರ್ವಹಣಾ ವಿಧಾನಗಳನ್ನು ಅನುಸರಿಸಬೇಕು:
· ಪೀಡೆ ಹಾವಳಿಗೆ ತುತ್ತಾದ ಸಸ್ಯಭಾಗಗಳನ್ನು ಜಾಗ್ರತೆಯಿಂದ ತೆಗೆದು ಸಂಗ್ರಹಿಸಿ ನಾಶಪಡಿಸಬೇಕು.
· ಹಿಪ್ಪುನೇರಳೆ ತೋಟದ ಸಮೀಪ ಬೆಂಡೆ, ಸೀಬೆ, ಮಾವು, ಸೀತಾಫಲ ಗಿಡಗಳನ್ನು ಬೆಳೆಸದಂತೆ ಎಚ್ಚರಿಕೆ ವಹಿಸುವುದು.
· ಬಾಧೆ ತೀವ್ರತರವಾಗಿದ್ದರೆ ಶೇ.೦.೨ ಡಿ.ಡಿ.ವಿ.ಪಿ(ನುವಾನ್) ಕೀಟನಾಶಕವನ್ನು ಶೇ.೦.೫ರ ಸಾಬೂನು ದ್ರಾವಣದಲ್ಲಿ ಹತ್ತು ದಿನಗಳ ಅಂತರದಲ್ಲಿ ೨ ಬಾರಿ ಸಿಂಪಡಿಸಬೇಕು.
· ಜೈವಿಕ ನಿಯಂತ್ರಣಕ್ಕೆ ಕ್ರಿಪ್ಟೊಲಿಮಸ್ ಮಾಂಟಜರಿ ಎಂಬ ಗುಲಗಂಜಿ ಕೀಟವನ್ನು ಸೂಕ್ತ ಸಮಯದಲ್ಲಿ ಎಕರೆಗೆ ೨೦೦ರಂತೆ ವರ್ಷಕ್ಕೆ ೨ ಬಾರಿ (ಜೂನ್/ಜುಲೈ ಹಾಗೂ ನವೆಂಬರ್/ಡಿಸೆಂಬರ್) ತೋಟದಲ್ಲಿ ಬಿಡಬೇಕು. ಇವು ಬೂಷ್ಟು ತಗಣೆಗಳ ಪರಾವಲಂಬಿಯಾಗಿರುವುದರಿಂದ ರೋಗವನ್ನು ಹತೋಟಿಯಲ್ಲಿಡಬಹುದು.
೩) ಬಿಹಾರದ ಕಂಬಳಿಹುಳು ಹಾವಳಿಯ ಸಮಯ, ಲಕ್ಷಣ ಹಾಗೂ ನಿರ್ವಹಣಾ ಕ್ರಮಗಳಾವುವು?
ಈ ಕೀಟದ ಚಿಟ್ಟೆಗೆ ಬೂದುಬಣ್ಣ, ಇಟ್ಟಿಗೆ ಕೆಂಪು ಬಣ್ಣದ ಹೊಟ್ಟೆ, ಪಕ್ಕದಲ್ಲಿ ಮತ್ತು ಮೇಲ್ಭಾಗದಲ್ಲಿ ಕಪ್ಪಾದ ಚುಕ್ಕೆಗಳು, ಹೆಣ್ಣು ಚಿಟ್ಟೆ ಸುಮಾರು ೧೦೦೦ರಿಂದ ೨೦೦೦ ಮೊಟ್ಟೆಗಳನ್ನು ಸರದಿಯಂತೆ ಎಲೆಗಳ ತಳಭಾಗದಲ್ಲಿಡುತ್ತದೆ. ೫ ರಿಂದ ೭ ದಿನಗಳಲ್ಲಿ ಮರಿಗಳು ಮೊಟ್ಟೆಯಿಂದ ಹೊರಬಂದು ಎಲೆಗಳನ್ನು ಕವರಲು ಪ್ರಾರಂಭಿಸಿ, ಇಡೀ ಗಿಡದ ಸೊಪ್ಪನ್ನು ಹಾಳುಮಾಡುತ್ತದೆ. ಪೂರ್ಣ ಬೆಳೆದ ಕಂಬಳಿಹುಳುಗಳು ಕೆಂಪು ಮಿಶ್ರಿತ ಬೂದುಬಣ್ಣವಿದ್ದು, ೪ಸೆಂ.ಮೀ. ಉದ್ದವಿರುತ್ತವೆ.
ನಿಯಂತ್ರಣ
ಪ್ರಾರಂಭದಲ್ಲೇ ಮೊಟ್ಟೆಯಿಟ್ಟ ಎಲೆಗಳನ್ನು ಗಮನಿಸಿ, ತೆಗೆದು ನಾಶಪಡಿಸಬೇಕು. ರಾತ್ರಿ ವೇಳೆ ಪ್ರಕಾಶಮಾನವಾದ ದೀಪದಡಿಯಲ್ಲಿ ಶೇ.೧ರ ಸೋಪಿನ ದ್ರಾವಣವಿಟ್ಟು ಚಿಟ್ಟೆಗಳನ್ನೆಲ್ಲಾ ಆಕರ್ಷಿಸಿ ನಾಶಪಡಿಸಬೇಕು. ಇವುಗಳ ಬಾಧೆಗೊಳಗಾದ ತೋಟಕ್ಕೆ ಶೇ.೦.೦೭೬ಡಿ.ಡಿ.ವಿ.ಪಿ.(ಸುವಾನ್) ಸಿಂಪಡಿಸಿ, ೭ ರಿಂದ ೮ ತಿಂಗಳುಗಳ ತರುವಾಯ ಸೊಪ್ಪನ್ನು ಹುಳುಸಾಕಣೆಗೆ ಉಪಯೋಗಿಸಬಹುದು. ತೋಟಗಳನ್ನು ಆಳವಾಗಿ ಉಳುಮೆಮಾಡಿ ಬದುಗಳಲ್ಲಿ ಕಳೆಗಳನ್ನು ನಾಶಪಡಿಸಿ ಸ್ವಚ್ಛವಾಗಿಡಬೇಕು.
೪) ರೆಕ್ಕೆ ಇಲ್ಲದ ಮಿಡತೆ ಹಾವಳಿಯ ಕಾಲ, ಲಕ್ಷಣಗಳು ಹಾನಿ ಹಾಗೂ ನಿರ್ವಹಣಾ ಕ್ರಮಗಳನ್ನು ತಿಳಿಸಿ?
ಈ ಮಿಡತೆಗಳ ಹಾವಳಿ ಸಾಮಾನ್ಯವಾಗಿ ಮೇ, ಜೂನ್ ತಿಂಗಳಿನಲ್ಲಿ ಕೆಲ ಮಳೆ ಆಶ್ರಿತ ಪ್ರದೇಶಗಳಲ್ಲಿ ಕಂಡುಬಂದಿದೆ. ಈ ಮಿಡತೆ ಹಾಗೂ ಅದರ ಮರಿಗಳು ಎಲೆಗಳನ್ನು ತಿಂದು ತೋಟವನ್ನು ಸಂಪೂರ್ಣವಾಗಿ ನಾಶಪಡಿಸುತ್ತವೆ.
ಈ ಮಿಡತೆಯ ಹಾವಳಿಯನ್ನು ನಿಯಂತ್ರಿಸಲು:
· ಹಿಪ್ಪುನೇರಳೆ ತೋಟಗಳನ್ನು ಆಳವಾಗಿ ಉಳುಮೆ ಮಾಡಬೇಕು. ಇದರಿಂದ ಭೂಮಿಯಲ್ಲಿದ್ದ ಮೊಟ್ಟೆಗಳು ಬಿಸಿಲಿಗೆ ಒಣಗಿ ಸಾಯುತ್ತವೆ.
· ತೋಟದಲ್ಲಿ ಹಾವಳಿ ಹೆಚ್ಚಾದಾಗ ಶೇ.೦.೨ರ ಡಿ.ಡಿ.ವಿ.ಪಿ(ನುವಾನ್) ಸಿಂಪಡಿಸಿ ೧೦ ರಿಂದ ೧೨ ದಿನಗಳನಂತರ ಸೊಪ್ಪನ್ನು ಉಪಯೋಗಿಸಬೇಕು.
೫) ರೆಂಬೆ ಕತ್ತರಿಸುವ ಹುಳುವಿನ ಹಾವಳಿಯ ಲಕ್ಷಣಗಳು, ಹಾನಿ ಮತ್ತು ಹತೋಟಿಗೆ ಕೈಗೊಳ್ಳಬೇಕಾದ ನಿರ್ವಹಣಾ ಕ್ರಮಗಳಾವುವು?
ರೆಂಬೆ ಕತ್ತರಿಸುವ ಹುಳು ಹಲವು ಬೆಳೆಗಳನ್ನು ತಿಂದು ಬದುಕಬಲ್ಲದು. ಹಾಗೆ ಹಿಪ್ಪುನೇರಳೆ ಸೊಪ್ಪನ್ನೂ ಸಹ ತಿನ್ನುತ್ತದೆ. ಸಾಮಾನ್ಯವಾಗಿ ತರಕಾರಿ ಬೆಳೆಯುವ ಸ್ಥಳಗಳಲ್ಲಿ ಹೆಚ್ಚಾಗಿರುತ್ತದೆ. ಹಿಪ್ಪುನೇರಳೆ ಗಿಡದ ರೆಂಬೆಗಳನ್ನು ಆಕ್ರಮಣಮಾಡಿ ಕತ್ತರಿಸುವುದರಿಂದ ರೆಂಬೆಗಳು ಒಣಗಿಹೋಗುತ್ತವೆ.
ನಿಯಂತ್ರಣ
· ಮೊಟ್ಟೆ ಮತ್ತು ಮರಿಗಳನ್ನು ಸೇರಿಸಿ ಒಟ್ಟಿಗೆ ನಾಶಪಡಿಸಬೇಕು.
· ಆಳವಾಗಿ ಉಳುಮೆಮಾಡಬೇಕು. ಇದರಿಂದ ಈ ಕೀಟಗಳು ಹೊರಬರುವಂತಾಗಿ ಶತ್ರುಕೀಟಗಳು/ಪಕ್ಷಿಗಳು ತಿಂದು ಹಾಕಿ ನಾಶವಾಗುತ್ತವೆ.
· ಪ್ರಕಾಶಮಾನವಾದ ಬೆಳಕಿನಲ್ಲಿ ರಾತ್ರಿ ಸಮಯದಲ್ಲಿ ಆಕರ್ಷಿಸಿ ಕೊಂದುಹಾಕಬಹುದು.
· ಶೇ.೦.೧೫ರ ಡಿ.ಡಿ.ವಿ.ಪಿ ಕೀಟನಾಶಕವನ್ನು ಸಿಂಪಡಿಸಿ ನಾಶಪಡಿಸಬಹುದು.
· ಇವುಗಳ ಜೊತೆಗೆ ಸ್ಪೊಡೊಲೂರ್ ಎಂಬ ಪೆರಮೋನ್ ಉಪಯೋಗದಿಂದ ಆಕರ್ಷಿಸಿ ಕೊಲ್ಲಬಹುದು.
೬) ವಿವಿಧ ಕೀಟನಾಶಕ ಸಿಂಪರಣೆಯನಂತರ ಸೊಪ್ಪು ಕೊಯ್ಲುಮಾಡಲು ಎಷ್ಟು ದಿನಗಳ ಅಂತರ/ಬಿಡುವು ಬೇಕಾಗುತ್ತದೆ?
ವಿವಿಧ ಸಿಂಪರಣೆ ಹಾಗೂ ಹಿಪ್ಪುನೇರಳೆ ಸೊಪ್ಪಿನ ಕೊಯ್ಲಿಗೂ ನಡುವಣ ಬಿಡುವಿನ ಅಂತರದ ವಿವರ ಈ ಕೆಳಗಿನಂತಿರುತ್ತದೆ:

	(ಸೈಥಿಯಾನ್)
	೦.೧೦
	೧೭


(ಆವರಣದಲ್ಲಿರುವುದು ಔಷಧಗಳ ವ್ಯಾಪಾರೀ ಹೆಸರು)
೭) ಮಾರುಕಟ್ಟೆಯಲ್ಲಿ ದೊರೆಯುವ ಕೀಟನಾಶಕಗಳನ್ನು ಹೇಗೆ ಸಿಂಪರಣೆ ಮಾಡಬೇಕು?
ಮಾರುಕಟ್ಟೆಯಲ್ಲಿ ದೊರೆಯುವ ಔಷಧಗಳನ್ನು ನೇರವಾಗಿ ಸಿಂಪರಣೆ ಮಾಡಲಾಗುವುದಿಲ್ಲ. ಅವು ಹೆ‌ಚ್ಚು ಸಾರವರ್ಧಿತವಾಗಿರುತ್ತವೆ. ಅವುಗಳನ್ನು ಹೆಚ್ಚಿನ ವಿಸ್ತೀರ್ಣಕ್ಕೆ ಸಿಂಪರಣೆ ಮಾಡಬೇಕಾಗಿರುವುದರಿಂದ ಹಾಗೂ ಅಷ್ಟೊಂದು ತೀಕ್ಷ್ಣ ಸಾರಪ್ರಮಾಣ ಬೇಕಾಗಿಲ್ಲದಿರುವುದರಿಂದ ಸಾಮಾನ್ಯವಾಗಿ ನಿಗದಿತ ಪ್ರಮಾಣದಲ್ಲಿ ಮಿಶ್ರಣ ಮಾಡಿಕೊಳ್ಳಬೇಕು. ಅದಕ್ಕಾಗಿ ಈ ಕೆಳಗಿನ ಸೂತ್ರವನ್ನು ಬಳಸಬಹುದು:
ಅ)     ಡಿ = ಎ x ಬಿ / ಸಿ
ಎ = ಶಿಫಾರಸ್ಸು ಮಾಡಿದ ಶೇಕಡಾವಾರು ವಿಷಕಾರಿ ಘಟಕ
ಬಿ = ಸಿಂಪರಣೆಗೆ ಬೇಕಾದ ಧೂಳು ಅಥವಾ ದ್ರಾವಣದ ತೂಕ
ಸಿ = ಮಾರುಕಟ್ಟೆಯಲ್ಲಿ ದೊರೆಯುವ ಔಷಧಿಗಳಲ್ಲಿರುವ ಶೇ.ವಿಷಕಾರಿ ಅಂಶ
ಡಿ = ಬೇಕಾದ ಔಷಧ (ಮಾರುಕಟ್ಟೆಯಲ್ಲಿ ದೊರೆಯುವ ತೂಕ ಅಥವಾ ಗಾತ್ರ)
ಆ) ಲೆಕ್ಕಾಚಾರದಲ್ಲಿ ಸಾರವರ್ಧಿತ ಔಷಧಿ ಎಷ್ಟು ಬೇಕೆಂದು ತಿಳಿದುಕೊಂಡ ಮೇಲೆ ಇದರ ಜೊತೆ ಮಿಶ್ರಣಮಡಿಕೊಳ್ಳಬೇಕಾದ ಧೂಳು ಅಥವಾ ದ್ರವ (ಸಿ), ತಿಳಿಯಲು ಈ ಕೆಳಗಿನ ರೀತಿ ಲೆಕ್ಕಹಾಕಬೇಕು.
        ಬಿ–ಡಿ = ಸಿ
ಹೀಗೆ ಡಿ ಇಂದ ಬಂದ ಸಾರವರ್ಧಿತ ಔಷಧ ಮತ್ತು ಸಿ ಇಂದ ಬಂದ ಧೂಳು ಅಥವಾ ದ್ರವದ ಮಿಶ್ರಣಮಾಡಿ ಧೂಳಿಸಬಹುದು/ಸಿಂಪರಣೆ ಮಾಡಬಹುದು.
ಉದಾಹರಣೆ
ಶೇ.೩೦ ಸಿ ಇರುವ ಡೈಮಿಥೋಯೇಟ್ ಅನ್ನು ಶೇ.೦.೨ರಂತೆ ೧೫೦ಲೀ. ತಯಾರಿಸುವ ಬಗೆ-
ಎ = ಶೇ.೦.೨ಡೈಮಿಥೋಯೇಟ್
ಬಿ = ೧೫೦ಲೀಟರ್
ಸಿ = ಶೇ.೩೦
ಡಿ = ೦.೨ x ೧೫೦ / ೩೦ = ೧.೦ಲೀ.(ಡಿ)
೧೫೦-೧ = ೧೪ಲೀ.
ಶೇ.೦.೨ರ ೧೫೦ಲೀ. ದ್ರಾವಣ ಪಡೆಯಲು ೧ಲೀ. ಸೈಮಿಥೋಯೇಟ್ ಅನ್ನು ೧೪೯ಲೀ. ಸೇರಿಸಿ ಮಿಶ್ರಣ ಮಾಡಿಕೊಳ್ಳಬೇಕು.
ಮಾರುಕಟ್ಟೆಯಲ್ಲಿ ದೊರೆಯುವ ಔಷಧವು ಪುಡಿರೂಪದಲ್ಲಿದ್ದರೆ ಈ ಕೆಳಗಿನಂತೆ ಹಾಕಬೇಕು:
ಉದಾ: ಶೇ.೫೦ರ ಬಿ.ಎಚ್.ಸಿ ಔಷಧಿಯನ್ನು ಶೇ.೦.೫ರಂತೆ ೨೦೦ಲೀ. ತಯಾರಿಸಲು ಈ ಮುಂದಿನಂತೆ ಮಾಡಬೇಕು:
೦.೫ x ೨೦೦(ಡಿ) / ೫೦ = ೨.೦೦ ಕಿ.ಗ್ರಾಂ
ಶೇ.೫೦ರ ೨ಕಿ.ಗ್ರಾಂ ಬಿ.ಎಚ್.ಸಿಯನ್ನು ೨೦೦ಲೀ. ನೀರಿಗೆ ಸೇರಿಸಿ ಮಿಶ್ರಣ ಮಾಡಿಕೊಳ್ಳಬೇಕು.
ರೇಷ್ಮೆ ಕೃಷಿಯಲ್ಲಿ ಆಧುನಿಕ ತಾಂತ್ರಿಕತೆಗಳು (ಪ್ರಶ್ನೋತ್ತರ) : ೩. ರೇಷ್ಮೆಹುಳು ಸಾಕಣೆ (1)
೧) ನಮ್ಮ ಪ್ರದೇಶದಲ್ಲಿ ಸಾಕಬಹುದಾದನಂತಹ ರೇಷ್ಮೆಹುಳುಗಳ ತಳಿಗಳಾವುವು ತಿಳಿಸಿ?
ನಮ್ಮ ಪ್ರದೇಶದಲ್ಲಿ ವಾಣಿಜ್ಯ ರೇಷ್ಮೆ ಬೇಸಾಯಕ್ಕೆ ಸೂಕ್ತವಾದ ತಳಿಗಳೆಂದರೆ:
ಅ) ಬಹುಸಂತತಿ ತಳಿ (ಮಲ್ಟಿ ವೋಲ್ಟೈನೆ) x ದ್ವಿಸಂತತಿ ತಳಿ (ಬೈ ವೋಲ್ಟೈನ್)
ಬಿಎಲ್ ೨೩ x ಎನ್‌ಬಿ೪ಡಿ೨ (ಮಳೆಯಾಶ್ರಿತ)
ಬಿಎಲ್ ೨೪ x ಎನ್‌ಬಿ೪ಡಿ೨ (ನೀರಾವರಿ)
ಪಿಎಮ್ x ಸಿಎಸ್‌ಆರ್
ಬಿಎಲ್ x ಸಿನಿಚಿ
ಆ) ದ್ವಿ ತಳಿ x ದ್ವಿ ತಳಿ (ಬೈವೋಲ್ಟೈನ್ x ಬೈ ವೋಲ್ಟೈನ್)
ಸಿಎಸ್‌ಆರ್ ೨ x ಸಿಎಸ್‌ಆರ್ ೪
ಸಿಎಸ್‌ಆರ್ ೨ x ಸಿಎಸ್‌ಆರ್ ೫
ಸಿಎಸ್‌ಆರ್ ೧೮ x ಸಿಎಸ್‌ಆರ್ ೧೯
ಸಿಎಸ್‌ಆರ್ ೧೬ x ಸಿಎಸ್‌ಆರ್ ೧೭
ಸಿಎಸ್‌ಆರ್ ೧೨ x ಸಿಎಸ್‌ಆರ್ ೬
ಸಿಎಸ್‌ಆರ್ ೩ x ಸಿಎಸ್‌ಆರ್ ೬
೨) ಸಿ.ಎಸ್.ಆರ್.ಬೈವೋಲ್ಟೈನ್ ಹೈಬ್ರಿಡ್ ತಳಿಗಳ ಬಗ್ಗೆ ಮಾಹಿತಿ ಕೊಡಿ?
ಸಿ.ಎಸ್.ಆರ್.ಬೈವೋಲ್ಟೈನ್ ಹೈಬ್ರಿಡ್ ತಳಿಗಳ ವಿವರ ಈ ಕೆಳಕಂಡಂತಿದೆ:
	ಗುಣ
	ಸಿ.ಎಸ್.ಆರ್.
೨ x ೪
	ಸಿ.ಎಸ್.ಆರ್.
೨ x ೫
	ಸಿ.ಎಸ್.ಆರ್.
೩ x ೬
	ಸಿ.ಎಸ್.ಆರ್.
೧೨ x ೬

	೧
	೨
	೩
	೪
	೫

	ಹುಳುವಿನ ಗುರುತು
	ಸಾದ, ನೀಲಿ ಬಿಳುಪು
	ಸಾದ, ನೀಲಿ ಬಿಳುಪು
	ಗುರುತಿದೆ ನೀಲಿ ಬಿಳುಪು
	ಗುರುತಿದೆ ನೀಲಿ ಬಿಳುಪು

	ಗೂಡಿನ ಬಣ್ಣ
	ಬಿಳಿ
	ಕಂದುಬಣ್ಣ
	ಬಿಳಿ
	ಬಿಳಿ

	ಗೂಡಿನ ಗಾತ್ರ
	ಸಣ್ಣದರಿಂದ ಮಧ್ಯಮ
	ಸಣ್ಣದರಿಂದ ಮಧ್ಯಮ
	ಸಣ್ಣದರಿಂದ ಮಧ್ಯಮ
	ಸಣ್ಣದರಿಂದ ಮಧ್ಯಮ

	ಕೋಶಾವಸ್ಥೆ ಪ್ರಮಾಣ (ಶೇ.)
	೯೬.೫೯
	೯೭.೧
	೯೪.೧
	೯೧.೦೦

	ಗೂಡು ರೇಷ್ಮೆ ಅನುಪಾತ
	೨೩.೫
	೨೪.೧
	೨೪.೫
	೨೩.೯

	ಕಚ್ಚಾರೇಷ್ಮೆ(ಶೇ.)
	೨೦.೦೦
	೨೦.೫೦
	೧೯.೮೦
	೧೯.೯೦

	ರೇಷ್ಮೆ ದಾರದ ಉದ್ದ(ಮೀ.)
	೧೧.೪೭
	೧೨.೧೯
	೧೨.೯೫
	೧೨.೦೦

	ನೀಟ್‌ನೆಸ್
	೯೪.೪
	೯೫.೩೦
	೯೪.೦೦
	೯೪.೦೦

	ಶೇಕಡಾವಾರು ರೇಷ್ಮೆ ಬಿಚ್ಚಾಣಿಕೆ
	೮೫
	೭೯
	೮೧
	೮೨

	ರೆಂಡಿಟ್ಟ*
	೫
	೪.೮
	೫.೦
	೫.೦

	ರೇಷ್ಮೆ ನೂಲಿನ ಗುಣಮಟ್ಟ
	೨೪.೩೪
	೨೪.೩೪
	೨೪.೩೪
	೨೪.೩೪

	ಹುಳು ಸಾಕುವ ಕಾಲ
	ಸೆಪ್ಟೆಂಬರ್ ಫೆಬ್ರವರಿ
	ಸೆಪ್ಟೆಂಬರ್ ಫೆಬ್ರವರಿ
	ಸೆಪ್ಟೆಂಬರ್ ಫೆಬ್ರವರಿ
	ಸೆಪ್ಟೆಂಬರ್ ಫೆಬ್ರವರಿ


೩) ಗುಣಮಟ್ಟದ ರೇಷ್ಮೆ ಮೊಟ್ಟೆ ಪಡೆಯಲು ಬಿತ್ತನೆ ಕೋಠಿಗಳಲ್ಲಿ ಅನುಸರಿಸಬೇಕಾದ ಕ್ರಮಗಳೇನು?
ಉತ್ತಮ ಗೂಡಿನ ಇಳುವರಿ ಪಡೆಯಲು, ಉತ್ತಮ ಗುಣಮಟ್ಟದ ಮೊಟ್ಟೆ ಬೇಕಾಗುತ್ತದೆ. ಇಂಥ ಮೊಟ್ಟೆ ಪಡೆಯಲು ಪ್ರತಿ ಹಂತದಲ್ಲೂ ಎಂದರೆ, ಬಿತ್ತನೆ ಗೂಡಿನ ಬೆಳವಣಿಗೆಯಿಂದ ಹಿಡಿದು ಮೊಟ್ಟೆ ಪರಿಪಾಕಿಸುವವರೆಗೆ ತುಂಬಾ ಎಚ್ಚರವಹಿಸಬೇಕು. ಈ ದಿಸೆಯಲ್ಲಿ ಗಮನಿಸಬೇಕಾದ ಅಂಶಗಳು ಈ ಮುಂದಿನಂತಿವೆ:
ಅ) ಸೋಂಕು ನಿವಾರಣೆ:ಮೊಟ್ಟೆ ಉತ್ಪಾದನಾ ಕೋಠಿಗಳಲ್ಲಿ ಸರಿಯಾಗಿ ಸೋಂಕು ನಿವಾರಣೆ ಮಾಡಬೇಕು. ಬಿತ್ತನೆ ಗೂಡು ತರುವ ಎರಡು ದಿನಗಳ ಮುಂಚೆ ೫೦೦ ಪಿ.ಪಿ.ಎಂ. ಸೆರನೊವ ಕ್ಲಿನಿಟಾಲ್ ಪ್ಲಸ್ ಸೋಂಕುನಿವಾರಕದಿಂದ ಕೊಠಡಿ ಮತ್ತು ಸಲಕರಣೆಗಳನ್ನು ಉಪಚರಿಸಿ ಅವುಗಳನ್ನು ಬಿಸಿಲಿನಲ್ಲಿ ಒಣಗಿಸಬೇಕು. ಬಿತ್ತನೆ ಗೂಡು ಬರುವ ಒಂದು ದಿನ ಮೊದಲು ಸಲಕರಣೆಗಳನ್ನು ಒಳಗಿಟ್ಟು ೫೦೦ ಪಿ.ಪಿ. ಎಂ. ಸೆರಿನೊವ ಕ್ಲಿನಿಟಾಲ್ ಪ್ಲಸ್‌ನಿಂದ ಮತ್ತೊಮ್ಮೆ ಸೋಂಕುನಿವಾರಣೆ ಮಾಡಿ ಅನಂತರ ಬಿತ್ತನೆಗೂಡು ತರಬೇಕು.
ಆ) ಸಾಗಾಣಿಕೆ: ತಂಪಾದ ಸಮಯದಲ್ಲಿ ಬಿದಿರಿನ ಬ್ಯಾಸ್ಕೆಟ್ ಅಥವಾ ರಂಧ್ರಗಳಿರುವ ಪ್ಲಾಸ್ಟಿಕರ ಬ್ಯಾಸ್ಕೆಟ್‌ಗಳಲ್ಲಿ ಗೂಡುಗಳನ್ನು ಬಿಡಿಬಿಡಿಯಾಗಿ ತುಂಬಿ ಬಿತ್ತನೆ ಗೂಡಿನ ಮೇಲೆ ಒತ್ತಡ ಬೀಳದಂತೆ ನೋಡಿಕೊಂಡು ಸಾಗಿಸಬೇಕು.
ಇ) ಬಿತ್ತನೆ ಗೂಡಿನ ಸಂರಕ್ಷಣೆ: ಬಿತ್ತನೆ ಗೂಡುಗಳನ್ನು ಬಿತ್ತನೆ ಕೋಠಿಗೆ ತಂದ ತಕ್ಷಣ ತಟ್ಟೆಗಳಲ್ಲಿ ತೆಳುವಾಗಿ ಹರಡಬೇಕು. ಅನಂತರ ಅದರಲ್ಲಿ ಕರಗಿದ ಗೂಡು, ಊಜಿಕೊರೆದ ಗೂಡು ಮತ್ತು ಕಳಪೆ ಗೂಡುಗಳನ್ನು ತೆಗೆದು ಬೇರ್ಪಡಿಸಬೇಕು. ಜೊತೆಗೆ ಗೂಡಿನ ತೂಕದ ಆಧಾರದ ಮೇಲೆ ಹೆಣ್ಣು ಮತ್ತು ಗಂಡು ಗೂಡುಗಳನ್ನು ಸಹ ಬೇರ್ಪಡಿಸಬಹುದು. ಬಿತ್ತನೆ ಗೂಡಿನ ಕೊಠಡಿಯಲ್ಲಿ ೨೫+೧(ಡಿಗ್ರಿ) ಸೆಂಟಿಗ್ರೇಡ್ ಮತ್ತು ಶೇ.೭೫ರಷ್ಟು ಶೈತ್ಯಾಂಶ ಇರಬೇಕು. ಇದರ ಜೊತೆಗೆ ೧೨ ಗಂಟೆಗಳ ಕತ್ತಲೆ ಮತ್ತು ೧೨ಗಂಟೆಗಳ ಕಾಲ ಬೆಳಕು ಇರುವಂತೆ ನೋಡಿಕೊಳ್ಳಬೇಕು.
ಈ) ಕೃತಕವಾಗಿ ಚಿಟ್ಟೆ ಬೇಗ ಹೊರಬರುವಂತೆ ಮಾಡುವುದು : ಈ ರೀತಿ ಮಾಡುವುದರಿಂದ ಹೊರಬಂದ ಚಿಟ್ಟೆಗಳನ್ನು ಬೇಗ ಪರೀಕ್ಷಿಸಿ ಈ ಗುಂಪಿನಲ್ಲಿ ರೋಗವಿದ್ದರೆ ಚಿಟ್ಟೆ ಹೊರಬರವುದಕ್ಕಿಂತ ಮೊದಲು ಗೂಡುಗಳನ್ನು ನೂಲು ಬಿಚ್ಚುವುದಕ್ಕೆ ಉಪಯೋಗಿಸಿ ನಷ್ಟ ತಡೆಯಬಹುದು.
ಉ) ಮೊಟ್ಟೆ ತಯಾರಿ : ಚಿಟ್ಟೆ ಹೊರಬರುವುದಕ್ಕೆ ಒಂದು ದಿನ ಮೊದಲು ಸಂಪೂರ್ಣವಾಗಿ ಕತ್ತಲಿದ್ದು ಬೆಳಿಗ್ಗೆ ೫ ಗಂಟೆಗೆ ಬೆಳಕು ಕೊಟ್ಟರೆ ಸಮನಾಗಿ ಚಿಟ್ಟೆಗಳು ಹೊರಬರುತ್ತವೆ. ಇದಕ್ಕಿಂತ ಮೊದಲು ಗಂಡು ಚಿಟ್ಟೆ ಹೊರಬಂದಿದ್ದರೆ ಅವುಗಳನ್ನು ೫(ಡಿಗ್ರಿ)ರಿಂದ ೭(ಡಿಗ್ರಿ)ಸೆ.ಉಷ್ಣಾಂಶ ಮತ್ತು ಶೇ. ೭೫ ಶೈತ್ಯಾಂಶದಲ್ಲಿ ಇಡುವುದರ ಮೂಲಕ ಅವುಗಳನ್ನು ೩ ರಿಂದ ೪ ದಿನಗಳವರೆಗೆ ಇಟ್ಟುಕೊಳ್ಳಬಹುದು. ಚಿಟ್ಟೆ ಹೊರಬಂದ ನಂತರ ಹೆಣ್ಣು ಮತ್ತು ಗಂಡು ಚಿಟ್ಟೆಗಳನ್ನು ಒಂದು ತಟ್ಟೆಯಲ್ಲಿ ಹಾಕಿದರೆ ಅಂಟಿಕೊಳ್ಳುತ್ತವೆ. ೩.೫ರಿಂದ೪ಗಂಟೆಗಳನಂತರ ಗಂಡು ಮತ್ತು ಹೆಣ್ಣು ಚಿಟ್ಟೆಗಳನ್ನು ಬೇರ್ಪಡಿಸಿ ಹೆಣ್ಣು ಚಿಟ್ಟೆಯನ್ನು ಮೊಟ್ಟೆ ಇಡುವ ಹಾಳೆಯ ಮೇಲೆ ಹಾಕಿ, ಸೆಲ್ಯೂಲ್‌ನಿಂದ ಮುಚ್ಚಬೇಕು. ಹಾಗೆಯೇ ಗಂಡು ಚಿಟ್ಟೆಯನ್ನು೫-೭(ಡಿಗ್ರಿ)ಸೆ.ನಲ್ಲಿ ಶೇಖರಿಸಿ ಪುನಃ ಬಳಸಬಹುದು. ಮೊಟ್ಟೆಮಾಡುವ ಬಿತ್ತನೆ ಕೋಠಿಗಳಲ್ಲಿ ೨೫(ಡಿಗ್ರಿ)ಸೆ.ಉಷ್ಣಾಂಶ ಮತ್ತು ಶೇ. ೭೫ರಷ್ಟು ಶೈತ್ಯಾಂಶ ಇರುವುದು ಸೂಕ್ತ.
ಊ) ತಾಯಿ ಚಿಟ್ಟೆ ಪರೀಕ್ಷೆ : ಮೊಟ್ಟೆ ಇಟ್ಟನಂತರ ತಾಯಿ ಚಿಟ್ಟೆಯನ್ನು ಚೆನ್ನಾಗಿ ಅರೆದು ರಸವನ್ನು ಸ್ಲೈಡ್ ಮೇಲಿಟ್ಟು ಸೂಕ್ಷ್ಮದರ್ಶಕದ ಮೂಲಕ ಪೆಬ್ರಿನ್/ಗಂಟುರೋಗ ಇರುವಿಕೆಯನ್ನು ತಿಳಿಯಲು ಪರೀಕ್ಷಿಸಬೇಕು. ತಾಯಿಚಿಟ್ಟೆಯಲ್ಲಿ ಗಂಟುರೋಗ ಇಲ್ಲದಿದ್ದರೆ ಮಾತ್ರ ಮೊಟ್ಟಯನ್ನು ಉಪಯೋಗಿಸಬಹುದು.
ಋ) ಮೊಟ್ಟೆಯ ಮೇಲಿನ ಸೋಂಕು ನಿವಾರಣೆ : ಗಂಟುರೋಗ ಇಲ್ಲದಿರುವಕೆಯನ್ನು ಖಾತರಿಪಡಿಸಿಕೊಂಡ ನಂತರ ಮೊಟ್ಟೆಗಳನ್ನು ಶೇ. ೨ರ ಫಾರ್ಮಲಿನ್ ಅಥವಾ ೫೦೦ ಪಿ.ಪಿ.ಎಂ. ಕ್ಲೋರಿನ್ ಡೈಯಾಕ್ಸೈಡ್ (ಸೆರಿನೋವ ಕ್ಲಿನಿಟಾಲ್ ಪ್ಲಸ್, ಸ್ಯಾನಿಟಿಕ್ ಇತರೆ) ನಿಂದ ತೊಳೆದು ಸೋಂಕು ನಿವಾರಿಸಬೇಕು.
ೠ) ಮೊಟ್ಟೆ ಪರಿಪಾಕಿಸುವುದು: ರೇಷ್ಮೆ ಹುಳುಗಳು ಆರೋಗ್ಯವಾಗಿ ಬೆಳೆದು ಉತ್ತಮ ಗೂಡು ಇಳುವರಿ ಪಡೆಯಬೇಕಾದರೆ ಮೊಟ್ಟೆ ಪರಿಪಾಕಿಸುವುದು ಬಹಳ ಮುಖ್ಯ. ಆದ್ದರಿಂದ ಮೊಟ್ಟೆಗಳನ್ನು ೨೫(ಡಿಗ್ರಿ)ಸೆ. ಉಷ್ಣಾಂಶ ಮತ್ತು ಶೇ. ೭೫ರಷ್ಟು ಶೈತ್ಯಾಂಶದಲ್ಲಿಡಬೇಕು. ಹಾಗೆಯೇ ೧೬ ಗಂಟೆಗಳ ಕಾಲ ಬೆಳಕು ಮತ್ತು ೮ ಗಂಟೆಗಳ ಕಾಲ ಕತ್ತಲು ಇರುವಂತೆ ನೋಡಿಕೊಳ್ಳಬೇಕು.
೪) ರೇಷ್ಮೆ ಮೊಟ್ಟೆ ಸಾಕಣೆ ಕೈಚೀಲದ ಪ್ರಯೋಜನವೇನು?
ರೇಷ್ಮೆ ಮೊಟ್ಟೆಗಳನ್ನು ಹೆಚ್ಚು ಬಿಸಿಲಿನ ತಾಪ ಅಥವಾ ಉಷ್ಣಾಂಶ ಇರುವ ಸಮಯದಲ್ಲಿ ಸಾಗಾಣಿಕೆ ಮಾಡಬಾರದು. ತಂಪಾದ ಸಮಯದಲ್ಲಿ ಕೈಚೀಲದಲ್ಲಿಟ್ಟುಕೊಂಡು ಸಾಗಿಸಬೇಕು, ಇದರಿಂದ :
೧) ಕೈಚೀಲದ ಒಳಗಡೆ ಸಾಕಷ್ಞು ಗಾಳಿ ಸಂಚಾರವಿರುತ್ತದೆ.
೨) ಮೊಟ್ಟೆಯ ಸುತ್ತ ಇರುವ ಫ್ರೇಮ್ ರಬ್ಬರ್ ತೇವವಾಗಿರುವುದರಿಂದ ಸಾಕಷ್ಟು ಶೈತ್ಯಾಂಶ ಮತ್ತು ಉತ್ತಮ ಉಷ್ಣಾಂಶ ಕಾಪಡುವುದಕ್ಕೆ ಸಹಾಯವಾಗುತ್ತದೆ.
೩) ಮೊಟ್ಟೆಯ ಮೇಲೆ ಒತ್ತಡ ಇರುವುದಿಲ್ಲ.
೪) ಇದನ್ನು ಸ್ವಚ್ಛವಾಗಿ ಇಟ್ಟುಕೊಂಡರೆ ಹಲವು ವರ್ಷಗಳವರೆಗೆ ಉಪಯೋಗಿಸಬಹುದು.
೫) ಮೊಟ್ಟೆ ಸಾಗಾಣಿಕೆ ಸುಲಭವಾಗಿರುತ್ತದೆ.
೫) ಬಿಡಿ ರೇಷ್ಮೆಮೊಟ್ಟೆಗಳ ಉತ್ಪಾದನೆಮಾಡುವುದು ಹೇಗೆ?
ಬಿಡಿ ಮೊಟ್ಟೆಗಳನ್ನು ಈ ಮುಂದಿನ ಕ್ರಮದಲ್ಲಿ ಸಿದ್ಧಪಡಿಸಬಹುದು :
ಅ) ಹಾಳೆಗಳ ತಯಾರು :  ಒಂದು ಲೀ. ನೀರಿನಲ್ಲಿ ೪೦ರಿಂದ ೫೦ಗ್ರಾಂ ಮೈದಾಹಿಟ್ಟನ್ನು ಬೇಯಿಸಿ ಪೇಸ್ಟಿನಂತೆ ಮಾಡಿಕೊಳ್ಳಬೇಕು. ಅನಂತರ ಇದನ್ನು ಹಾಳೆಯ ಮೇಲೆ ತೆಳುವಾಗಿ ಅಂಟಿಸಬೇಕು.
ಆ) ಮೊಟ್ಟೆ ಇಡಿಸುವುದು
· ಮೊದಲು ಮೈದಾಹಿಟ್ಟು ಅಂಟಿಸಿದ ಹಾಳೆಗಳನ್ನು ತಟ್ಟೆಯ ತುಂಬಾ ಹರಡಬೇಕು.
· ಅನಂತರ ಪ್ರತಿ ಚದರ ಅಡಿಗೆ ೪೦ ರಿಂದ ೫೦ ರಂತೆ ಹೆಣ್ಣು ಚಿಟ್ಟೆಗಳನ್ನು ಈ ಮೊಟ್ಟೆ ಇಡಿಸುವ ತಟ್ಟೆಯಲ್ಲಿ ಬಿಡಬೇಕು.
· ಅನಂತರ ಈ ಹೆಣ್ಣು ಚಿಟ್ಟೆ ಬಿಟ್ಟ ತಟ್ಟೆಗಳನ್ನು ಕತ್ತಲಲ್ಲಿ ದಡೇವುಗಳ ಮೇಲೆ ಜೋಡಿಸಬೇಕು.
· ಉತ್ತಮ ಗುಣಮಟ್ಟದ ಮೊಟ್ಟೆಗಳನ್ನು ಪಡೆಯಲು ೨೫(ಡಿಗ್ರಿ)ಸೆ. ಉಷ್ಣಾಂಶ ಮತ್ತು ಶೇ.೭೫ರ ಶೈತ್ಯಾಂಶವನ್ನು ಕಾಪಾಡಿಕೊಳ್ಳಬೇಕು.
ಇ) ಬಿಡಿ ಮೊಟ್ಟೆಗಳನ್ನು ಸಾಗಿಸುವಿಕೆ
· ಗಂಟುರೋಗ ಇಲ್ಲದಿರುವುದನ್ನು ಖಚಿತಪಡಿಸಿಕೊಳ್ಳಲು ಹುಳುಸಾಕಣೆ ತಾಯಿ ಚಿಟ್ಟೆ ಪರೀಕ್ಷೆ ಮಾಡಬೇಕು.
· ಮೊಟ್ಟೆಯ ಹಾಳೆಯಲ್ಲಿರುವ ಅಂಟುತೆಗೆಯಲು ೨೦ರಿಂದ ೩೦ನಿಮಿಷಗಳ ಕಾಲ ನೀರಿನಲ್ಲಿ ಅದ್ದಬೇಕು.
· ಹೀಗೆ ನೀರಿಗೆ ಅದ್ದಿದ ಮೊಟ್ಟೆಹಾಳೆಗಳನ್ನು ತಟ್ಟೆಯ ಮೇಲೆ ಹರಡಿ, ಜೋಪಾನವಾಗಿ ಹಾಳೆಗಳಿಂದ ಮೊಟ್ಟೆಗಳನ್ನು ಬೇರ್ಪಡಿಸಬೇಕು.
· ಹೀಗೆ ಬೇರ್ಪಡಿಸಿದ ಮೊಟ್ಟೆಗಳನ್ನು ನೈಲಾನ್ ಚೀಲದಲ್ಲಿ ತುಂಬಿಕೊಳ್ಳಬೇಕು.
ಈ) ಮೊಟ್ಟೆಯ ಮೇಲಿನ ಅಂಟು ತೆಗೆಯುವುದು
ಮೊಟ್ಟೆಯ ಮೇಲಿ ಅಂಟು ತೆಗೆಯುವುದು ಅವಶ್ಯವಾಗಿದ್ದರಿಂದ ಶೇ.೦.೪ರ ಬ್ಲೀಚಿಂಗ್ ದ್ರಾವಣ ತಯಾರಿಸಿ ಅದನ್ನು ಸ್ವಲ್ಪ ಸಮಯ ಬಿಡಬೇಕು. ತದನಂತರ ಈ ಬಿಡಿ ಮೊಟ್ಟೆಗಳನ್ನು ಆ ಬ್ಲೀಚಿಂಗ್ ದ್ರಾವಣದಲ್ಲಿ ಹಾಕಿ ೧೦ರಿಂದ ೧೫ನಿಮಿಷಗಳು ಚೆನ್ನಾಗಿ ತೊಳೆಯಬೇಕು.
ಉ) ಬಿಡಿ ಮೊಟ್ಟೆಗಳನ್ನು ಒಣಗಿಸುವುದು
· ಮೊಟ್ಟೆಗಳನ್ನು ನೈಲಾನ್ ಚೀಲಗಳಲ್ಲಿ ತುಂಬಿ ಮೆಲ್ಲಗೆ ಹಿಂಡಬೇಕು.
· ಅನಂತರ ಈ ಬಿಡಿ ಮೊಟ್ಟೆಗಳನ್ನು ಪ್ಲಾಟ್‌ಫಾರ್ಮ ಮೇಲೆ ಹಾಕಿ ತೆಳುವಾಗಿ ಹರಡಬೇಕು.
· ಸ್ವಲ್ಪ ಸಮಯ ಪಂಕವನ್ನು ಚಾಲನೆಯಲ್ಲಿಡಬೇಕು.
ಊ) ದ್ವಿಸಂತತಿ ತಳಿ ಮೊಟ್ಟೆಗಳಿಗೆ ಆಮ್ಲೋಪಚಾರ
· ಬಿಡಿ ಮೊಟ್ಟೆಗಳನ್ನು ನೈಲಾನ್ ಚೀಲದಲ್ಲಿ ಹಾಕಿ ಸರಿಯಾಗಿ ಕಟ್ಟಬೇಕು.
· ಈ ಚೀಲವನ್ನು ಹೈಡ್ರೋಕ್ಲೋರಿಕ್ ಆಮ್ಲ ದ್ರಾವಣದಲ್ಲಿ ೫ ರಿಂದ ೬ ನಿಮಿಷ ಅದ್ದಬೇಕು(೧.೦೬೪-ಸಾಪೇಕ್ಷ ಸಾಂದ್ರತೆ ಹಾಗೂ ಶೇ.೪೫ರಷ್ಟು ಉಷ್ಣತೆ).
· ಅನಂತರ ಈ ಚೀಲವನ್ನು ಹೊರತೆಗೆದು ೨೦ ರಿಂದ ೩೦ ನಿಮಿಷಗಳ ಕಾಲ ನೀರಿನಲ್ಲಿ ಚೆನ್ನಾಗಿ ತೊಳೆಯಬೇಕು.
· ಮೊದಲೇ ತಿಳಿಸಿದ ಹಾಗೆ ಪ್ಲಾಟ್ ಫಾರ್ಮನ ಮೇಲೆ ತೆಳುವಾಗಿ ಹರಡಿ, ಪಂಕವನ್ನು ಚಾಲನೆಯಲ್ಲಿಟ್ಟು ಒಣಗಿಸಬೇಕಾಗುತ್ತದೆ.
ಎ) ಮೊಟ್ಟೆ ತೂರುವುದು/ಬೇರ್ಪಡಿಸುವುದು
ಹಗುರವಾದ/ಯೋಗ್ಯವಲ್ಲದ ಮೊಟ್ಟೆಗಳನ್ನು ಬೇರ್ಪಡಿಸಲು ಈ ಮೊಟ್ಟೆಗಳನ್ನು ಬೇರ್ಪಡಿಸುವ ಯಂತ್ರದಲ್ಲಿ ಹಾಕಿ ಪಂಕಚಾಲನೆ ಮಾಡಿ ತೂರುವುದರಿಂದ ಹಗುರವಾದ ಮೊಟ್ಟೆ ಹಾರಿಹೋಗುತ್ತದೆ.
ಏ) ಮೊಟ್ಟೆಗಳನ್ನು ಪೊಟ್ಟಣ/ಪ್ಯಾಕ್ ಮಾಡುವುದು
ಮೊದಲು ೨೦,೦೦೦ ಮೊಟ್ಟೆಗಳ ಲೆಕ್ಕ ಹಾಕಿ ಈ ಮೊಟ್ಟೆಗಳ ತೂಕ ಕಂಡು ಹಿಡಿದುಕೊಂಡಮೇಲೆ, ಆ ನಿರ್ದಿಷ್ಟ ತೂಕದ ಮೊಟ್ಟೆಗಳನ್ನು ಪ್ಯಾಕ್ ಮಾಡಬೇಕು.
೬) ಸೋಂಕು ನಿವಾರಣೆಗೆ ಯಾವ ಸೋಂಕು ನಿವಾರಕಗಳನ್ನು ಬಳಸಬೇಕು?
೧) ಬ್ಲೀಚಿಂಗ್ ಪುಡಿ: ಮಾರುಕಟ್ಟೆಯಲ್ಲಿ ಹಲವು ಹೆಸರಿನಲ್ಲಿ ಬ್ಲೀಚಿಂಗ್ ಪುಡಿ ಲಭ್ಯವಿರುತ್ತದೆ. ಆದರೆ ಅದರಲ್ಲಿ ಶೇ.೩೪ರಷ್ಟು ಕ್ಲೋರಿನ್ ಅಂಶವಿರುವ ಪುಡಿಯನ್ನು ಖಾತರಿಪಡಿಸಿಕೊಂಡು ಕೊಂಡುಕೊಳ್ಳಬೇಕು. ಈ ಪುಡಿಯನ್ನು ಶೇ. ೨ರ ಪ್ರಮಾಣದಲ್ಲಿ ತೆಗೆದುಕೊಂಡು, ಅದಕ್ಕೆ ಶೇ.೦,೩ರ ಸುಣ್ಣ ಸೇರಿಸಿ ಸೋಂಕು ನಿವಾರಣೆ ಮಾಡಬೇಕು.
೨) ಸ್ಥಿರೀಕರಿಸಿದ ಕ್ಲೋರಿನ್ ಡೈ ಅಕ್ಸೈಡ್: ಇತ್ತೀಚೆಗೆ ಶಿಫಾರಸು ಮಾಡಿದಂತೆ ಇದರ ಬಳಕೆ ಉಪಯುಕ್ತವಾಗಿದ್ದು ಜನಪ್ರಿಯವಾಗಿದೆ. ಮನುಷ್ಯರಿಗಾಗಲೀ, ಪ್ರಾಣಿಗಳಿಗಾಗಲೀ ಇದರಿಂದ ಯಾವುದೇ ರೀತಿಯ ಹಾನಿಯಲ್ಲ. ಇದು ಮಾರುಕಟ್ಟೆಯಲ್ಲಿ ಸೆರಿನೋವ, ಕ್ಲಿನಿಟಾಲ್ ಪ್ಲಸ್, ಸ್ಯಾನಿಟೆಕ್, ಸ್ಯಾನಿಟಾಲ್ ಪ್ಲಸ್ ಎಂಬ ಹೆಸರುಗಳಲ್ಲಿ ದೊರೆಯುತ್ತದೆ. ಇದು ೨೦,೦೦೦ ಪಿ.ಪಿ.ಎಂ. ಪ್ರಮಾಣದಲ್ಲಿ ದೊರೆಯುತ್ತಿದ್ದು ಇದನ್ನು ೫೦೦ ಪಿ.ಪಿ.ಎಂ.ಗೆ ಪರಿವರ್ತಿಸಿ ಇದಕ್ಕೆ ಶೇ.೦.೫ರ ಸುಣ್ಣವನ್ನು ಸೇರಿಸಿ ಸೋಂಕು ನಿವಾರಣೆ ಮಾಡಬೇಕು.
೩) ಸುಟ್ಟ ಸುಣ್ಣ : ಸುಣ್ಣದ ನೀರು ಸಹ ಸೋಂಕು ನಿವಾರಣೆಯಲ್ಲಿ ಸಹಕಾರಿ ಶೇ.೦.೫ರ ಸುಟ್ಟ ಸುಣ್ಣದ ತಿಳಿ ನೀರನ್ನು ಇತರ ಸೋಂಕು ನಿವಾರಕಗಳ ಜೊತೆ ಒಂದು ಬಾರಿ ಸೋಂಕು ನಿವಾರಣೆ ಮಾಡುವುದರಿಂದ ಪರಿಣಾಮಕಾರಿಯಾಗಿ ವೈರಸ್ ನಾಶಪಡಿಸಬಹುದು.
೪) ಫಾರ್ಮಲಿನ್ : ಇದೂ ಸಹ ರೋಗ ತರುವ ಸೂಕ್ಷ್ಮಜೀವಿಗಳನ್ನು ಕೊಲ್ಲುವುದರ ಮೂಲಕ ರೇಷ್ಮೆ ಹುಳುಗಳ ಆರೋಗ್ಯ ಕಾಪಾಡಬಲ್ಲುದು. ಆದರ, ಇದು ಮನುಷ್ಯರ ರೋಗಕ್ಕೆ ಹಾನಿಕಾರಕ. ಆದ್ದರಿಂದ ಇತ್ತೀಚೆಗೆ ಸ್ಥಿರೀಕರಿಸಿದ ಕ್ಲೋರಿನ್ಸೈಆಕ್ಸೈಡ್ ಹೆಚ್ಚು ಜನಪ್ರಿವಾಗುತ್ತಿದೆ. ಇದನ್ನು ಸೋಂಕು ನಿವಾರಣೆಗೆ ಬಳಸುವುದಾದರೆ ಶೇ.೨ ಮತ್ತು ಶೇ.೦.೦೫ರ ಮಾರ್ಜಕದ ಜೊತೆಯಲ್ಲಿ ಉಪಯೋಗಿಸಬೇಕು.
೭) ಸೋಂಕು ನಿವಾರಣೆಗೆ ಬಳಸುವ ಸಾಧನ ಸಲಕರಣೆಗಳಾವುವು?
ಸೋಂಕು ನಿವಾರಣೆಗೆ: ಸೋಂಕು ನಿವಾರಕ, ಸೋಪಿನ ಪೌಡರ್, ಸಿಂಪರಣಾ ಸಾಧನ (ರಾಕ್ ಸ್ಪ್ರೇಯರ್, ಪವರ್ ಸ್ಪ್ರೇಯರ್) ಬಕೆಟ್, ಅಳತೆ ಸಾಧನಗಳು (ಅಳತೆ ಮಾಡಲು ಜಾರ್ ಮತ್ತು ತೂಕಕ್ಕೆ ಸ್ಕೇಲ್), ಮುಖವಾಡ, ಸುಣ್ಣದ ಪುಡಿ, ಕೈಚೀಲ, ಮಸ್ಲಿನ್ ಬಟ್ಟೆ ಮತ್ತು ರೂಂ ಹೀಟರ‍್ಗಳು ಬೇಕಾಗುತ್ತದೆ.
೮) ರೇಷ್ಮೆಹುಳು ಸಾಕಣೆಯಲ್ಲಿ ಬಳಸಬಹುದಾದ ಹಾಸಿಗೆ ಸೋಂಕು ನಿವಾರಕಗಳಾವುವು?
ಮಾರುಕಟ್ಟೆಯಲ್ಲಿ ಹಲವು ಹಾಸಿಗೆ ಸೋಂಕು ನಿವಾರಕಗಳು ದೊರೆಯುತ್ತಿದ್ದು ಈ ಕೆಳಗಿನವುಗಳನ್ನು ಉಪಯೋಗಿಸಬಹುದು :
ವಿಜಯ ಪರ್, ವಿಜೇತ, ರೇಷಮ್ ಜ್ಯೋತಿ, ಸುರಕ್ಷ, ಸಂಜೀವಿನ, ಸೆರಿಕಾನ್, ‘ಎ’ ಪುಡಿ ಮತ್ತು ‘ಬಿ’ಪುಡಿ.
೯) ರೇಷ್ಮೆ ಹುಳುಮನೆ ಮತ್ತು ಸಲಕರಣೆಗಳನ್ನು ಸೋಂಕು ನಿವಾರಣೆ ಮಾಡಲು ಯಾವ ಸೋಂಕುನಿವಾರಕಗಳನ್ನು ಬಳಸಬೇಕು ಹಾಗೂ ಅವುಗಳನ್ನು ಹೇಗೆ ಬಳಸಬೇಕು?
ರೇಷ್ಮೆ ಹುಳುಮನೆ ಮತ್ತು ಸಲಕರಣೆಗಳ ಸೋಂಕುನಿವಾರಣೆಗೆ ಶಿಫಾರಸ್ಸು ಮಾಡಿದ, ಲಭ್ಯವಿರುವ ಸೋಂಕು ನಿವಾರಕಗಳ ವಿವಿರ ಈ ಮುಂದಿನಂತಿರುತ್ತದೆ:
೧) ಬ್ಲೀಚಿಂಗ್ ಪುಡಿ
ಶೇ.೩೦ರ ಕ್ಲೋರಿನ್ ಇರುವ ಬ್ಲೀಚಿಂಗ್ ಪುಡಿಯನ್ನು ಶೇ.೨ರ ದ್ರಾವಣದಲ್ಲಿ ತಯರಿಸಬೇಕು. ಇದಕ್ಕೆ ೧ಲೀ. ನೀರಿಗೆ ೨೦ಗ್ರಾಂ ಬ್ಲೀಚಿಂಗ್ ಪುಡಿ ಹಾಕಬೇಕು. ಹಾಗೂ ಶೇ.೦.೩ರ ಸುಣ್ಣದ ಪ್ರಮಾಣಕ್ಕೆ ೩ಗ್ರಾಂ ಸುಟ್ಟಸುಣ್ಣವನ್ನು ಅದೇ ಒಂದು ಲೀ. ನೀರಿಗೆ ಸೇರಿಸಿದರೆ ಶೇ. ೨ರ ಬ್ಲೀಚಿಂಗ್ ಮತ್ತು ಶೇ.೦.೩ರ ಸುಣ್ಣದ ದ್ರಾವಣ ದೊರೆಯುತ್ತದೆ. ಇದನ್ನು ರೇಷ್ಮೆ ಹುಳುಮನೆ ಮತ್ತು ಸಲಕರಣೆಗಳ ಸೋಂಕು ನಿವಾರಣೆಗೆ ಬಳಸಬಹುದು.
೨) ಫಾರ್ಮಲಿನ್
ಮಾರುಕಟ್ಟೆಯಲ್ಲಿ ದೊರೆಯುವ ಶೇ.೩೬ರ ಪ್ರಮಾಣದ ಫಾರ್ಮಲಿ‌‌ನ್‌ನಿಂದ ಶೇ.೨ರ ಪ್ರಮಾಣದ ಫಾರ್ಮಲಿನ್ ತಯಾರಿಸಬೇಕಾದರೆ ಒಂದು ಭಾಗ ಫಾರ್ಮಲಿನ್ ಅನು ೧೮ ಭಾಗ ನೀರಿನ ಜೊತೆ ಮಿಶ್ರಮಾಡಿ, ಇದರ ಜೊತೆಗೆ ಶೇ.೦.೦೫ರ ಸೋಪಿನ ನೀರು ಸೇರಿಸಬೇಕು. ಉದಾಹರಣೆಗೆ: ೭೫ಲೀ. ಫಾರ್ಮಲಿನ್ ದ್ರಾವಣ ತಯಾರಿಸಲು ಮೊದಲು ೭೫ ಅನ್ನು ೧೮ರಿಂದ ಭಾಗಿಸಬೇಕು. ೭೫/೧೮ = ೪.೧೭ಲೀ. ಬರುತ್ತದೆ. ಇದನ್ನು ೭೫ರಲ್ಲಿ ಕಳೆಯಬೇಕು. ೭೫-೪.೧೭ = ೭೦.೫೯ ಬರುತ್ತದೆ. ಅಂದರೆ ೪.೧೭ಲೀ.ಶೇ.೩೬ರ ಫಾರ್ಮಲಿನ್ ಅನ್ನು ೭೦.೫೯ಲೀ. ನೀರಿಗೆ ಮಿಶ್ರಣಗೊಳಿಸಬೇಕು. ಇದರ ಜೊತೆಗೆ ೦.೫ಗ್ರಾಂ ಸೋಪಿನ ಪೌಡರ್ ಸೇರಿಸಬೇಕು.
೩) ಸ್ಥಿರೀಕರಿಸಿದ ಕ್ಲೋರಿನ್ ಡೈ ಆಕ್ಸೈಡ್
ಮಾರುಕಟ್ಟೆಯಲ್ಲಿ ೨೦,೦೦೦ ಪಿ.ಪಿ.ಎಂ. ಪ್ರಮಾಣದಲ್ಲಿ ದೊರೆಯುತ್ತಿದ್ದು. ೫೦೦ಪಿ.ಪಿ.ಎಂ.ಸ್ಥಿರೀಕರಿಸಿದ ಕ್ಲೋರಿನ್ ಡೈಆಕ್ಸೈಡರ ಮತ್ತು ಶೇ.೦.೫ರ ಸುಣ್ಣದ ದ್ರಾವಣ ತಯಾರಿಸಲು ಈ ಕೆಳಗಿನ ವಿಧಾನ ಅನುಸರಿಸಬೇಕು:
೧) ಒಂದು ಶುದ್ಧವಾದ ಪಾತ್ರೆಯಲ್ಲಿ ೫೦ಗ್ರಾಂ ಕ್ರಿಯಾಕಾರಕ ಹರಳುಗಳನ್ನು (Activator Crystals) ಹಾಕಬೇಕು
೨) ಅದೇ ಪಾತ್ರೆಗೆ ಅರ್ಧ ಲೀ. ಕ್ಲಿನಿಟಾಲ್ ಪ್ಲಸ್ ಹಾಕಬೇಕು.
೩) ೫೦ ಗ್ರಾಂ ಕ್ರಿಯಾಕಾರಕ ಹರಳು ಮತ್ತು ಅರ್ಧ ಲೀ. ಕ್ಲಿನಿಟಾಲ್‌ಪ್ಲಸ್ ಅನ್ನು ಕಡ್ಡಿಯಿಂದ ಕಲಕಬೇಕು.
೪) ಹೀಗೆ ದೊರೆತ ಅರ್ಧ ಲೀ.ದ್ರಾವಣವನ್ನು ೧೯ಲೀ. ನೀರಿಗೆ ಹಾಕಬೇಕು.
೫) ಇನ್ನೊಂದು ಪಾತ್ರೆಯಲ್ಲಿ ಅರ್ಧ ಲೀ. ನೀರಿಗೆ ೧೦೦ಗ್ರಾಂ ಸುಟ್ಟ ಸುಣ್ಣ ಹಾಕಿ, ಸುಣ್ಣದ ತಿಳಿನೀರು ತಯಾರಿಸಬೇಕು.
೬) ಈ ಸುಣ್ಣದ ತಿಳಿಯನ್ನು ಮೊದಲೇ ತಯಾರಿಸಿದ ೧.೫ಲೀ. ದ್ರಾವಣಕ್ಕೆ ಸೇರಿಸಿ ಸೋಂಕು ನಿವಾರಣೆಗೆ ಬಳಸಬೇಕು.
೪) ಸುಣ್ಣ
ಶೇ.೫ರ ಸುಣ್ಣದ ತಿಳಿನೀರನ್ನು ಸಹ ಒಂದು ಸಾರಿ ಸೋಂಕು ನಿವಾರಣೆಗೆ ಬಳಸಬಹುದು. ಇದನ್ನು ತಯಾರಿಸಲು ೨೦ಲೀ.ನೀರಿಗೆ ೧ಕಿ.ಗ್ರಾಂ ಸುಟ್ಟಸುಣ್ಣವನ್ನು ಮಿಶ್ರಮಾಡಬೇಕು.
೧೦) ಮಾರುಕಟ್ಟೆಯಲ್ಲಿ ದೊರೆಯುವ ವಿವಿಧ ರೇಷ್ಮೆಹುಳುವಿನ ಸೋಂಕು ನಿವಾರಕಗಳು ಮತ್ತು ಅವುಗಳನ್ನು ಉಪಯೋಗಿಸುವ ಪ್ರಮಾಣ ಮತ್ತು ವೇಳಾಪಟ್ಟಿಯ ಬಗ್ಗೆ ಮಾಹಿತಿ ನೀಡಿ?
ವಿವಿಧ ರೇಷ್ಮೆ ಹುಳುವಿನ ಹಾಸುಗೆ ಸೋಂಕು ನಿವಾರಕಗಳು ಈ ಮುಂದಿನಂತಿವೆ:
ವಿಜಯ ಪವರೆ, ವಿಜೇತ, ರೇಷಮ್ ಜ್ಯೋತಿ, ಸುರಕ್ಷ, ಸಂಜೀವಿನಿ, ‘ಎ’ಪುಡಿ, ‘ಬಿ’ ಪುಡಿ, ‘ಸಿ’ ಪುಡಿ, ಸೆರಿಕಾನ್, ಈ ಎಲ್ಲಾ ಹಾಸುಗೆ ಸೋಂಕು ನಿವಾರಕಗಳನ್ನು ಪ್ರತಿ ಚದರಡಿಗೆ ೫ಗ್ರಾಂನಂತೆ ಧೂಳೀಕರಿಸಬೇಕು. ನೂರುಮೊಟ್ಟೆ ರೇಷ್ಮೆಹುಳುಗಳಿಗೆ ಪ್ರತಿ ಹಂತದಲ್ಲಿ ಈ ಕೆಳಗೆ ತಿಳಿಸಿದ ಪ್ರಮಾಣದಲ್ಲಿ ಹುಳುಗಳ ಮೇಲೆ ಸಮಾನವಾಗಿ ಧೂಳಿಸಬೇಕು (ಗ್ರಾಂಗಳಲ್ಲಿ).

೧೧) ಹುಳುಸಾಕಣೆ ಸಂದರ್ಭದಲ್ಲಿ ರೇಷ್ಮೆಹುಳು ಹಾಸುಗೆ ಮತ್ತು ಮನೆಯ ಶುಚಿತ್ವ ಕಾಪಾಡುವುದು ಹೇಗೆ?
ರೇಷ್ಮೆ ಹುಳು ಹಾಸುಗೆ ಮತ್ತು ಮನೆಯ ಶುಚಿತ್ವ ಕಾಪಾಡಲು ಈ ಮುಂದೆ ತಿಳಿಸುವ ಮುನ್ನೆಚ್ಚರಿಕಾ ಕ್ರಮಗಳನ್ನು ಅನುಸರಿಸಬೇಕು:
· ಹುಳುಸಾಕಣೆ ಮನೆಯ ಒಳಗೆ ಜನ ಬರುವುದನ್ನು ಮಿತಿಗೊಳಿಸುವುದು
· ಒಂದೇ ಬಾರಿ ಒಂದಕ್ಕಿಂತ ಹೆಚ್ಚು ಹುಳು ಸಾಕದಿರುವುದು.
· ಹುಳುಸಾಕಣೆ ಸಲಕರಣೆಗಳನ್ನು ಎರವು ಪಡೆಯದಿರುವುದು.
· ರೋಗ್ರಸ್ತ ಹುಳುಗಳನ್ನು ಎಲೆಂದರಲ್ಲಿ ನೆಲದ ಮೇಲೆ ಬಿಸಾಡದಿರುವುದು
· ಸೊಪ್ಪು ಕೊಡುವಾಗ ಹಾಗೂ ಹಾಸುಗೆ ಕಸ ತೆಗೆಯುವಾಗ ಗುಳುಗಳಿಗೆ ಗಾಯವಾಗದಂತೆ ನೋಡಿಕೊಳ್ಳುವುದು.
೧) ಕೈಗಳ ಸೋಂಕು ನಿವಾರಣೆ
ಹುಳುಮನೆಯೊಳಗೆ ಹೋಗುವ ಮೊದಲು, ರೋಗಗ್ರಸ್ತ ಹುಳುಗಳನ್ನು ಆಯ್ದನಂತರ, ಹಾಸುಗೆ ಕಸ ತೆಗೆದನಂತರ ಮತ್ತು ಸೊಪ್ಪು ಕೊಡುವ ಮೊದಲು ೫೦೦ಪಿ.ಪಿ.ಎಂ. ಕ್ಲೋರಿನ್‌ಡೈಯಕ್ಸೈಡ್ (ಕ್ಲಿನಿಟಾಲ್‌ಪ್ಲಸ್) ಮತ್ತು ಶೇ.೦.೫ರ ಸುಣ್ಣದ ದ್ರಾವಣಗಳಿಂದ ತಯಾರಿಸಿದ ದ್ರಾವಣದಲ್ಲಿ ಕೈಗಳನ್ನು ಅದ್ದಿ ಶುಚಿಗೊಳಿಸಬೇಕು.
೨) ಪಾದಗಳ ಸೋಂಕು ನಿವಾರಣೆ
ರೇಷ್ಮೆ ಹುಳು ಸಾಕಣೆ ಮನೆಯ ಒಳಗೆಹೋಗುವ ಮೊದಲು ೫೦೦ಪಿ.ಪಿ.ಎಂ. ಕ್ಲೋರಿನ್‌ಡೈಯಾಕ್ಸೈಡ್‌(ಕ್ಲಿನಿಟಾಲ್‌ಪ್ಲಸ್) ಮತ್ತು ಶೇ.೦.೫ರ ಸುಣ್ಣದ ದ್ರಾವಣ ಅಥವಾ ಶೇ.೨ರ ಬ್ಲೀಚಿಂಗ್ ದ್ರಾವಣದಲ್ಲಿ ಕಾಲು ಅದ್ದಿ ಒಳಗೆ ಹೋಗಬೇಕು.
೩) ಮೊಟ್ಟೆಗಳ ಹೊರಮೈ ಸೋಂಕು ನಿವಾರಣೆ
ಶೇ.೨ರ ಫಾರ್ಮಲಿನ್ ದ್ರಾವಣ ಅಥವಾ ೫೦೦ಪಿ.ಪಿ.ಎಂ. ಕ್ಲೋರಿನ್‌ಡೈಯಾಕ್ಸೈಡ್(ಕ್ಲಿನಿಟಾಲ್‌ಪ್ಲಸ್) ಮತ್ತು ಶೇ.೦.೫ರ ಸುಣ್ಣದ ದ್ರಾವಣದಲ್ಲಿ ೧೦ ನಿಮಿಷ ಮೊಟ್ಟೆಗಳನ್ನು ಅದ್ದಿ ಮೇಲ್ಮೈ ಸೋಂಕು ನಿವಾರಣೆ ಮಾಡಬೇಕು.
೪) ಹುಳದ ದೇಹ ಮತ್ತು ಹಾಸಿಗೆ ಸೋಂಕು ನಿವಾರಣೆ
ಹುಳುವು ಜ್ವರಕ್ಕೆ ಕುಳಿತಿರುವಾಗ ಚದರ ಅಡಿಗೆ ೩ರಿಂದ ೫ಗ್ರಾಂನಂತೆ ಸುಣ್ಣದ ಪುಡಿಯನ್ನು ಹುಳದ ಹಾಸುಗೆ ಮೇಲೆ ಧೂಳಿಸಬೇಕು. ಜ್ವರದಿಂದ ಎದ್ದನಂತರ ಶಿಫಾರಸ್ಸು ಮಾಡಿರುವ ಯಾವುದಾದರೂ ಒಂದು ಸೋಂಕುನಿವಾರಕವನ್ನು ಚದರಡಿಗೆ ೫ಗ್ರಾಂನಂತೆ ಹುಳದ ಹಾಸುಗೆ ಮೇಲೆ ಧೂಳಿಸಬೇಕು.
೫) ರೋಗಗ್ರಸ್ತ ಹುಳುಗಳನ್ನು ಒಟ್ಟುಗೂಡಿಸಿ ನಾಶಮಾಡುವುದು
ಸಣ್ಣಗಾತ್ರದ/ರೋಗಗ್ರಸ್ತ ಹುಳುವೆಂದು ಅನುಮಾನಪಟ್ಟ ಹುಳುಗಳನ್ನು ಚಿಮ್ಮುಟದ ಸಹಾಯದಿಂದ ಹೊರತೆಗೆದು ಶೇ. ೫ರ ಬ್ಲೀಚಿಂಗ್ ದ್ರಾವಣಸ ಅಥವಾ ೫೦೦ಪಿ.ಪಿ.ಎಂ. ಕ್ಲೋರಿನ್‌ಡೈಯಾಕ್ಸೈಡ್(ಉದಾ:ಕ್ಲಿನಿಟಾಲ್‌ಪ್ಲಸ್)+ಶೇ.೦.೫ರ ಸುಟ್ಟ ಸುಣ್ಣದ ದ್ರಾವಣದಲ್ಲಿ ಅದ್ದಿ ಮಣ್ಣಿನಲ್ಲಿ ಮುಚ್ಚಿ ನಾಶಮಾಡಬೇಕು.
೬) ಹುಳುವಿನ ಹಿಕ್ಕೆ ಮತ್ತು ಸಾಕಣೆಯಲ್ಲಿನ ಕಸಕಡ್ಡಿಗಳನ್ನು ಒಟ್ಟುಗೂಡಿಸಿ ವಿನಿಯೋಗಿಸುವುದು.
· ನೆಲದ ಮೇಲೆ ಹಾಕಿದ ವಿನೈಲ್ ಹಾಳೆಯ ಮೇಲೆ ಕಸಕಡ್ಡಿಗಳನ್ನು ಶೇಖರಿಸಿ ಗೊಬ್ಬರದ ಗುಂಡಿಗೆ ಸಾಗಿಸಬೇಕು.
· ಗೊಬ್ಬರದ ಗುಂಡಿಯಲ್ಲಿ ಹಾಕಿದನಂತರ ಶೇ.೫ರ ಬ್ಲೀಚಿಂಗ್ ದ್ರಾವಣ ಸಿಂಪಡಿಸಿ, ಮೇಲೆ ಮಣ್ಣು ಮುಚ್ಚಿ ಗೊಬ್ಬರ ಮಾಡಬೇಕು.
· ವಿನೈಲ್ ಶೀಟ್ ಪ್ರತಿ ಸಾರಿ ಉಪಯೋಗಿಸಿದನಂತರವೂ ಶೇ.೨ರ ಬ್ಲೀಚಿಂಗ್ ದ್ರಾವಣದಲ್ಲಿ ಅದ್ದಬೇಕು ಅಥವಾ ೫೦ ಪಿ.ಪಿ.ಎಂ. ಕ್ಲೋರಿನ್‌ಡೈಯಾಕ್ಸೈಡ್ (ಉದಾ: ಕ್ಲಿನಿಟಾಲ್‌ಪ್ಲಸ್) + ಮತ್ತು ಶೇ.೦.೫ರ ಸುಣ್ಣದ ದ್ರಾವಣದಲ್ಲಿ ಅದ್ದಬೇಕು.
೭) ಹುಳು ಸಾಕಣೆ ಮನೆಯ ನೆಲದ ಸೋಂಕು ನಿವಾರಣೆ
ಹುಳುವಿನ ಕಸ ತೆಗೆದನಂತರ ಶೇ.೨ರ ಬ್ಲೀಚಿಂಗ್ ಅಥವಾ ೫೦೦ಪಿ.ಪಿ.ಎಂ. ಕ್ಲೋರಿನ್ ಡೈಯಾಕ್ಸೈಡ್ ಮತ್ತು ಶೇ. ೦.೫ರ ಸುಣ್ಣದ ದ್ರಾವಣದಲ್ಲಿ ನೆಲ ಒರೆಸಬೇಕು.
೮) ಹುಳುಸಾಕಣೆ ಮನೆಯ ಸುತ್ತಮುತ್ತ ಸ್ವಚ್ಛತೆಯನ್ನು ಪಾಲಿಸುವುದು
ಮನೆಯ ಸುತ್ತಮುತ್ತ ಎರಡುಮೂರು ದಿನಗಳಿಗೊಮ್ಮೆ ಅದರಲ್ಲೂ ಮನೆಯ ಒಳಗೆ ಹಾದುಹೋಗುವ ಜಾಗದಲ್ಲಿ ಪ್ರತಿ ಚದರ ಅಡಿಗೆ ೧೮ಗ್ರಾಂನಂತೆ ಶೇ.೫ರ ಬ್ಲೀಚಿಂಗ್ ಪೌಡರ್‌ಅನ್ನು ಧೂಳೀಕರಿಸಬೇಕು.
ತಯಾರಿಸುವ ವಿಧಾನ: ಶೇ.೩೨ರ ೧೫೬ಗ್ರಾಂ ಬ್ಲೀಚಿಂಗ್ ಪೌಡರ್‌ನ್ನು ೮೪೪ಗ್ರಾಂ ಸುಟ್ಟಸುಣ್ಣದ ಪುಡಿಗೆ ಸೇರಿಸಿದರೆ ಶೇ.೫ರ ೧ಕಿ.ಗ್ರಾಂ. ಬ್ಲೀಚಿಂಗ್ ಪೌಡರ್ ದೊರೆಯುತ್ತದೆ.
೧೨) ರೇಷ್ಮೆ ಮೊಟ್ಟೆಗಳ ಸಾಕಣೆಗೆ ಬಳಸಬಹುದಾದ ಸಾಮಾನ್ಯ ಸೋಂಕು ನಿವಾರಕಗಳಾವುವು?
ಇತ್ತೀಚಿನ ಶಿಫಾರಸ್ಸಿನಂತೆ ವಿವಿಧ ಹಂತಗಳಲ್ಲಿ ಕ್ಲೋರಿನ್ ಡೈಯಾಕ್ಸೈಡ್(ಕ್ಲಿನಿಟಾಲ್ ಪ್ಲಸ್), ಬ್ಲೀಚಿಂಗ್ ಪುಡಿ ಮತ್ತು ಫಾರ್ಮಲಿನ್ ಬಳಸಬಹುದಾಗಿದೆ. ೧೫೦ಮೊಟ್ಟೆ ಹುಳುಸಾಕಣೆಗೆ ತಗಲುವ ಅಂದಾಜು ವೆಚ್ಚ ಈ ಮುಂದಿನದಂತಿರುತ್ತದೆ:
	ಚಟುವಟಿಕೆ
	ಪ್ರಮಾಣ
	ಒಟ್ಟು

	ಅ.ಸೋಂಕು ನಿವಾರಣೆ
	 
	 

	೧. ಶುಚಿಗೊಳಿಸಲು ಶೇ.೫ರ ಬ್ಲೀಚಿಂಗ್ ದ್ರಾವಣ
	೨ಲೀ.
	ಬ್ಲೀಚಿಂಗ್ ೧೦೦ಗ್ರಾಂ

	೨. ರೇಷ್ಮೆ ಹುಳುಮನೆ ಮತ್ತು ಸಲಕರಣೆಗೆ ಮೊದಲ ಸೋಂಕು ನಿವಾರಣೆ – ೫೦೦ ಪಿ.ಪಿ.ಎಂ. ಕ್ಲೋರಿನ್ ಡೈಯಾಕ್ಸೈಡ್ (ಕ್ಲಿನಿಟಾಲ್ ಪ್ಲಸ್)
	೭೫ಲೀ.
	ಕ್ಲಿನಿಟಾಲ್ ಪ್ಲಸ್ ೧.ಲೀ. ಸುಣ್ಣ-೧.೦೬ಕಿ.ಗ್ರಾಂ

	೩. ರೇಷ್ಮೆ ಸಾಕಣೆ ಸಲಕರಣೆಗಳನ್ನು ಅದ್ದಲು ಶೇ.೨ರ ಬ್ಲೀಚಿಂಗ್ ಮತ್ತು ಶೇ.೦.೩ರ ಸುಣ್ಣದ ದ್ರಾವಣ
	೩೫೨ಲೀ.
	ಬ್ಲೀಚಿಂಗ್ ೭೦೪ಕಿ.ಗ್ರಾಂ ಸುಣ್ಣ-೧.೦೬ಕಿ.ಗ್ರಾಂ

	೪. ಎರಡನೆ ಬಾರಿಗೆ ರೇಷ್ಮೆ ಹುಳು ಮನೆ ಮತ್ತು ಸಲಕರಣೆಗಳ ಸೋಂಕು ನಿವಾರಿಸಲು ೫೦೦ಪಿ.ಪಿ.ಎಂ. ಕ್ಲೋರಿನ್ ಡೈಯಾಕ್ಸೈಡ್ (ಕ್ಲಿನಿಟಾಲ್‌ಪ್ಲಸ್) ಮತ್ತು ಶೇ.೦.೫ರ ಸುಣ್ಣದ ದ್ರಾವಣ
	೭೫ಲೀ.
	ಕ್ಲಿನಿಟಾಲ್ ಪ್ಲಸ್ ೧.೯ಲೀ., ಸುಣ್ಣ-೦.೩೮ಕಿ.ಗ್ರಾಂ

	ಆ. ೫. ಮೊಟ್ಟೆಯ ಮೇಲ್ಮೈ ಸೋಂಕು ನಿವಾರಣೆ ಶೇ.೨ರ ಫಾರ್ಮಲಿನ್
	೨ಲೀ.
	ಫಾರ್ಮಲಿನ್ ೦.೧೧ಲೀ.

	೬. ರೇಷ್ಮೆ ಹುಳು ಮನೆ ಒಳಗೆ ಹೋಗುವ ದಾರಿ ಮತ್ತು ಅದರ ಸುತ್ತಮುತ್ತಲಿನ ಜಾಗದಲ್ಲಿ ಶೇ.೫ರ ಬ್ಲೀಚಿಂಗ್ ಪುಡಿ ಅಥವಾ ದ್ರಾವಣವನ್ನು ಧೂಲಿಸುವುದು ಅಥವಾ ಸಿಂಪಡಿಸುವುದು.
	೧ಕಿ.ಗ್ರಾಂ.
	ಬ್ಲೀಚಿಂಗ್ ೦.೧೬ಕಿ.ಗ್ರಾಂ


 

* ೧ಕಿ.ಗ್ರಾಂ ರೇಷ್ಮೆ ಬಿಚ್ಚಲು ಬೇಕಾಗುವ ಗೂಡಿನ ಪ್ರಮಾಣ (ಕಿ.ಗ್ರಾಂನಲ್ಲಿ)
ರೇಷ್ಮೆ ಕೃಷಿಯಲ್ಲಿ ಆಧುನಿಕ ತಾಂತ್ರಿಕತೆಗಳು (ಪ್ರಶ್ನೋತ್ತರ) : ೩. ರೇಷ್ಮೆಹುಳು ಸಾಕಣೆ (2)
೧೩) ಉತ್ತಮ ಗುಣಮಟ್ಟದ ಹಿಪ್ಪುನೇರಳೆ ಸೊಪ್ಪು ಪಡೆಯಲು ಸೂಕ್ತ ತಳಿಗಳಾವುವು?
ಇತ್ತೀಚೆಗೆ ಬಿಡುಗಡೆಯಾಗಿದ್ದು ಹೆಚ್ಚು ಜನಪ್ರಿಯವಾಗಿರುವ ವಿ೧೯ (ವಿಕ್ಟರಿ-೧) ತಳಿಯನ್ನು ಬೆಳೆಯಬೇಕು. ಅದರ ಜೊತೆಗೆ ಎಮ್-೫(ಕಣ್ವ-೨) ಸಹ ಉತ್ತಮವಾಗಿದೆ. ಚಾಕಿ ಸಾಕಣೆಗೆ ಎಸ್೩೬ ತಳಿ ಸೂಕ್ತ. ಇವುಗಳ ಜೊತೆಗೆ ಎಸ್-೩೦, ಎಸ್-೫೪, ಮತ್ತು ವಿಶ್ವ ತಳಿಗಳನ್ನು ಸಹ ಬೆಳೆಯಬಹುದು. ಮಳೆಯಾಶ್ರಿತ ಹಿಪ್ಪುನೇರಳೆ ಬೆಳೆಗೆ ಎಸ್-೧೩, ಎಸ್-೩೪ ಮತ್ತು ಆರ್.ಎಫ್.ಎಸ್.-೧೭೫ ತಳಿಗಳನ್ನು ಬೆಳೆಯಬೇಕು.
೧೪) ರೇಷ್ಮೆಹುಳು ಸಾಕಣೆಗೆ ಮೊದಲು ಚಾಕಿ ಮತ್ತು ಪ್ರೌಢಹುಳುಗಳಿಗಾಗಿ ಮನೆ ಸಿದ್ಧಗೊಳಿಸುವುದು ಹೇಗೆ?
ಛಾಕಿಹುಳು ಸಾಕಣೆ ಶುರುಮಾಡುವುದಕ್ಕಿಂತ ಮೊದಲು ಚಾಕಿ ಮನೆಯನ್ನು ಶೇ.೨ರ ಬ್ಲೀಚಿಂಗ್ ಮತ್ತು ಶೇ.೦.೩ರ ಸುಣ್ಣದ ದ್ರಾವಣದಿಂದ ಶುಚಿಗೊಳಿಸಬೆಕು. ಅನಂತರ ೫೦೦ಪಿ.ಪಿ.ಎಂ. (ಶೇ.೨.೫) ಕ್ಲೋರಿನ್‌ಡೈಯಾಕ್ಸೈಡ್ (ಕ್ಲಿನಿಟಾಲ್‌ಪ್ಲಸ್) ಮತ್ತು ಶೇ.೦.೫ರ ಸುಣ್ಣದ ದ್ರಾವಣದಲ್ಲಿ ರೇಷ್ಮೆ ಹುಳುಮನೆ ಮತ್ತು ಸಲಕರಣೆಗಳ ಸೋಂಕುನಿವಾರಣೆ ಮಾಡಬೇಕು. ಇದಾದನಂತರ ಸಲಕರಣೆಗಳನ್ನು ಬಸಿಲಿನಲ್ಲಿ ಒಣಗಿಸಬೇಕು. ಚಾಕಿ ಪ್ರಾರಂಭಿಸುವ ಒಂದು ದಿನ ಮೊದಲು ಎರಡನೇ ಬಾರಿಗೆ ೫೦೦ ಪಿ.ಪಿ.ಎಂ. (ಶೇ.೨.೫) ಕ್ಲೋರಿನ್ ಡೈಯಾಕ್ಸೈಡ್ ಕ್ಲಿನಿಟಾಲ್‌ಪ್ಲಸ್) ಮತ್ತು ಶೇ.೦.೫ರ ಸು‌ಣ್ಣದ ದ್ರಾವಣದಲ್ಲಿ ಸೋಂಕುನಿವಾರಣೆ ಮಾಡಬೇಕು. ಅದೇ ದಿವಸ ಉಷ್ಣಾಂಶ ಮತ್ತು ಶೈತ್ಯಾಂಶಗಳನ್ನು ಕಾಪಾಡುವ ಸಾಧನ/ವಿಧಾನಗಳನ್ನು ಅಳವಡಿಸಿ ಎಲ್ಲವೂ ಸರಿಯಾದನಂತರ ಒಂದು ದಿನ ಬಿಟ್ಟು ಚಾಕಿಕಟ್ಟಬೇಕು.
ಪ್ರೌಢ ಹುಳುಗಳನ್ನು ಸಾಕುವ ಮನೆಯನ್ನು ಗೂಡುಬಿಡಿಸಿದನಂತರ ಶೇ.೨ರ ಬ್ಲೀಚಿಂಗ್ ಮತ್ತು ಶೇ. ೦,೩ರ ಸುಣ್ಣದ ದ್ರಾವಣದಲ್ಲಿ ತೊಳೆಯಬೇಕು. ಅನಂತರ ೫೦೦ಪಿ.ಪಿ.ಎಂ.(ಶೇ.೨.೫) ಕ್ಲೋರಿನ್ ಡೈಯಾಕ್ಸೈಡ್ (ಕ್ಲಿನಿಟಾಲ್‌ಪ್ಲಸ್) ಮತ್ತು ಶೇ.೦.೫ರ ಸುಣ್ಣದ ದ್ರಾವಣದಿಂದ ಮನೆ ಮತ್ತು ಸಲಕರಣೆಗಳನ್ನು ಸೋಂಕು ನಿವಾರಿಸಬೇಕು. ಅನಂತರ ಸಲಕರಣೆಗಳನ್ನು ಶೇ.೫ರ ಬ್ಲೀಚಿಂಗ್ ದ್ರಾವಣದಲ್ಲಿ ಅದ್ದಿ ೨೪ ಗಂಟೆಗಳ ಕಾಲ ಬಿಸಿಲಿನಲ್ಲಿ ಬಿಡಬೇಕು. ಅನಂತರ ಸಲಕರಣೆಗಳನ್ನು ಒಳಗೆ ಜೋಡಿಸಿ ಮತ್ತೆ ಎರಡನೇ ಬಾರಿಗೆ ಕ್ಲೋರಿನ್‌ಡೈಯಾಕ್ಸೈಡ್‌ನಿಂದ ಸೋಂಕು ನಿವಾರಿಸಬೇಕು. ಮಾರನೇ ದಿನ ಚಾಕಿ ಹುಳುಗಳನ್ನು ಪ್ರೌಢ ಹುಳುಸಾಕಣೆ ಮನೆಗೆ ತರಬೇಕು. ಪಾದ ತೊಳತಯುವುದಕ್ಕೆ ಶೇ.೨ರ ಬ್ಲೀಚಿಂಗ್ ದ್ರಾವಣ ಬಾಗಿಲ ಹತ್ತಿರ ಇಡಬೇಕು. ಹಾಗೆಯೇ ಕೈಸೋಂಕು ನಿವಾರಿಸಲು ೫೦೦ ಪಿ.ಪಿ.ಎಂ. ಕ್ಲೋರಿನ್ ಡೈಯಾಕ್ಸೈಡ್ (ಕ್ಲಿನಿಟಾಲ್ ಪ್ಲಸ್) ಮತ್ತು ಶೇ.೦.೦೫ರ ಸುಣ್ಣದ ದ್ರಾವಣವನ್ನು ಬೋಗುಣಿಯಲ್ಲಿ ಇಡಬೇಕು.
೧೫) ರೇಷ್ಮೆ ಮೊಟ್ಟೆಸಾಕಣೆ ಮತ್ತು ಪರಿಹಾಕಿಸುವ ವಿವರಗಳನ್ನು ತಿಳಿಸಿಕೊಡಿ?
ರೇಷ್ಮೆಹುಳುವಿನ ಜೀವನ ಕ್ರಮದಲ್ಲಿ ಮೊಟ್ಟೆ ಹಂತವು ಬಹು ಮುಖ್ಯ. ರೇಷ್ಮೆ ಮೊಟ್ಟೆಗಳನ್ನು ರೇಷ್ಮೆ ಬಿತ್ತನೆ ಕೋಠಿ ಅಥವಾ ತಾಂತ್ರಿಕ ಕೇಂದ್ರಗಳಿಂದ ಸಾಗಿಸುವಾಗ ಮೊಟ್ಟೆಗಳು ನೀರಿನಾಂಶವನ್ನು ಕಳೆದುಕೊಂಡು ಕುಂದಿಹೋಗದಂತೆ ನೋಡಿಕೊಳ್ಳುವುದು ಮುಖ್ಯ. ಇದಕ್ಕೆಂದು ನೈಲಾನ್ ಬಲೆ ಮತ್ತು ರಬ್ಬರ್ ಸ್ಪಂಜಿನ ಹಾಳೆಯನ್ನು ಉಪಯೋಗಿಸಿ ರೇಷ್ಮೆ ಮೊಟ್ಟೆ ಸಾಕಣೆಯ ಕೈಚೀಲಗಳನ್ನು ತಯಾರಿಸಲಾಗಿದೆ. ಮೊಟ್ಟೆಗಳನ್ನು ಈ ಚೀಲಗಳಲ್ಲಿ ಹಾಕಿ ತಂಪಾದ ಸಮಯದಲ್ಲಿ ಸಾಗಿಸಬೇಕು. ಯಾವುದೇ ಕಾರಣಕ್ಕೂ ಬಿಸಿ ತಾಗಬಾರದು ಹಾಗೆಯೇ ಮೊಟ್ಟೆಯ ಮೇಲೆ ಒತ್ತಡವೂ ಬೀಳಬಾರದು. ಮೊಟ್ಟೆಗಳನ್ನು ೨.೫(೦)ಸೆ.ಉಷ್ಣಾಂಶ ಮತ್ತು ೭೫ರ ಶೈತ್ಯಾಂಶದಲ್ಲಿ ಇಡಬೇಕು.
· ಬಿತ್ತನೆಕೋಠಿಯಿಂದ ತಂದ ಮೊಟ್ಟೆಗಳನ್ನು ಶೇ.೨ರ ಫಾರ್ಮಲಿನ್ ದ್ರಾವಣದಲ್ಲಿ ೫ ನಿಮಿಷ ಅದ್ದಿ ನೀರಿನಿಂದ ತೊಳೆದು, ನೆರಳಿನಲ್ಲಿ ಒಣಗಿಸಿದರೆ ಮೊಟ್ಟೆ ಕಾಗದದ ಮೇಲೆ ಇರಬಹುದಾದ ಸೋಂಕು ನಿವಾರಣೆಯಾಗುತ್ತದೆ.
· ಮೊಟ್ಟೆಗಳನ್ನು ತಟ್ಟೆಗಳಲ್ಲಿ ಹರಡಿರಬೇಕು. ಬೇಸಿಗೆಯಲ್ಲಿ ತಟ್ಟೆಗಳ ಸುತ್ತಲೂ ಒದ್ದೆ ಸ್ಪಂಜಿನ ತುಂಡುಗಳನ್ನಿಟ್ಟು ಪ್ಯಾರಾಫಿನ್ ಕಾಗದದಿಂದ ಮುಚ್ಚಬೇಕು.
· ಬೇಸಿಗೆಯಲ್ಲಿ ತಟ್ಟೆಗಳು ಮತ್ತು ಮೊಟ್ಟೆ ಹಾಳೆಗಳ ಕೆಳಗೆ ಬಾಳೆ ಎಲೆ ಹರಡುವುದು ಉತ್ತಮ.
· ಮೊಟ್ಟೆಗಳು ಕಂದು ಬಣ್ಣಕ್ಕೆ ತಿರುಗಿದಾಗ ಕಪ್ಪು ಪೆಟ್ಟಿಗೆಯಲ್ಲಿಟ್ಟು, ಚಾಕಿಯಾಗುವ ದಿನ ಬೆಳಿಗ್ಗೆ ೮ ರಿಂದ ೯ ಗಂಟೆಯ ಒಳಗೆ ಹೊರತೆಗೆದು ಕೊಠಡಿಯ ಬೆಳಕಿನಲ್ಲಿಡಬೇಕು.
· ಬೇಸಿಗೆಯಲ್ಲಿ ನೀರು ಹಾಕುತ್ತಿರುವ ಮರಳಿನಲ್ಲಿ ಹೂತಿಟ್ಟ ಮಡಕೆಯಲ್ಲಿ ಇಟ್ಟು ಮೊಟ್ಟೆಗಳನ್ನು ಪರಿಪಾಕಿಸಬೇಕು.
· ಹೀಗೆ ಮಾಡುವ ಮಡಕೆ ಒಳಭಾಗಕ್ಕೆ ಮೊಟ್ಟೆ ಹಾಳೆಗಳು ತಗಲದಂತೆ ಎಚ್ಚರಿಕೆ ವಹಿಸಬೇಕು.
· ಮೊಟ್ಟೆಗಳು ಕಂದು ಬಣ್ಣಕ್ಕೆ ತಿರುಗಿದಾಗ ಒಳಗೆ ಬೆಳಕು ಹೋಗದಂತೆ ಮಡಕೆಯ ಮೇಲ್ಭಾಗವನ್ನು ಕಪ್ಪುಕಾಗದದಿಂದ ಮುಚ್ಚಿ ಚಾಕಿಯಾಗುವ ದಿನ ಮೊಟ್ಟೆ ಹಾಳೆಗಳನ್ನು ಹೊರತೆಗೆಯಬೇಕು.
೧೬) ರೇಷ್ಮೆಹುಳು ಸಾಕಣೆಯಲ್ಲಿ ಹಿಪ್ಪುನೇರಳೆ ಸೊಪ್ಪಿನ ಕೊಯ್ಲು, ಸಾಗಾಣಿಕೆ ಮತ್ತು ಸಂಗ್ರಹಣೆ ಮಾಡುವ ವಿಶಿಷ್ಟ ಕ್ರಮಗಳಾವುವು?
ರೇಷ್ಮೆಗೂಡಿನ ಬೆಳೆ ಮತ್ತು ಇಳುವರಿ ಹಿಪ್ಪುನೇರಳೆ ಸೊಪ್ಪಿನ ಗುಣಮಟ್ಟಕ್ಕೆ ಅನುಗುಣವಾಗಿರುತ್ತದೆ. ಚಾಕಿಹುಳುಗಳಿಗೆ ಸ್ವಲ್ಪ ಮೆದುವಾದ ರಸಭರಿತ ಎಲೆ ಬೇಕಾಗುತ್ತದೆ. ಅದೇ ಬಲಿತ ಹುಳುಗಳಿಗೆ ಮಧ್ಯಮದಿಂದ ಸ್ವಲ್ಪ ಬಲಿತ ಸೊಪ್ಪು ಕೊಡಬೇಕಾಗುತ್ತದೆ. ಸಾಮಾನ್ಯವಾಗಿ ಪ್ರೌಢ ಹುಳುಗಳಿಗೆ ೫೦ರಿಂದ ೬೦ದಿನದ ಸೊಪ್ಪು ಸೂಕ್ತ. ಸೊಪ್ಪನ್ನು ತಂಪಾದ ಸಮಯದಲ್ಲಿ ಕೊಯ್ದರೆ ಒಳ್ಳೆಯದು. ಇದನ್ನು ಒಂದೊಂದು ಎಲೆಯಾಗಿ ಅಥವಾ ರೆಂಬೆಯನ್ನು ಕತ್ತರಿಸಿ ಹಾಕಿ ಹುಳು ಸಾಕಬಹುದು. ಕೊಯ್ದನಂತರ ರೇಷ್ಮೆ ಹುಳು ಸಾಕಣೆ ಮನೆಗೆ ಸಾಗಿಸುವಾಗ ತೇವವಾದ ಚೀಲ ಅಥವಾ ಬಿದಿರಿ ಪುಟ್ಟಿಗೆಯಲ್ಲಿ (ಬ್ಯಾಸ್ಕೆಟ್) ಹಗುರವಾಗಿ ತುಂಬಿ, ಮತ್ತೆ ತೇವದ ಚೀಲದಿಂದ ಮುಚ್ಚಿ ಸಾಗಿಸಬೇಕು. ಮನೆಯಲ್ಲಿ ಸೊಪ್ಪು ಶೇಖರಣಾ ಪೆಟ್ಟಿಗೆಯಲ್ಲಿ ಹಾಕಿ ಅದನ್ನು ತೇವದ ಚೀಲದಿಂದ ಮುಚ್ಚಬೇಕು. ಹಾಗೆಯೇ ಬೇಸಿಗೆಯಲ್ಲಿ ಚೀಲ ಒಣಗದ ಹಾಗೆ ನೀರನ್ನು ಚಿಮುಕಿಸುತ್ತಿರಬೇಕು. ಇದರಿಂದ ಎಲೆಯಲ್ಲಿರುವ ತೇವಾಂಶ ಆವಿಯಾಗುವುದಿಲ್ಲ. ಹೀಗಾಗಿ, ಸ್ವಲ್ಪಮಟ್ಟಿಗೆ ಎಲೆಯ ತಾಜಾತನ ಕಾಪಾಡಬಹುದು. ರೆಂಬೆಯನ್ನು ಕತ್ತರಿಸಿದರೆ ರೆಂಬೆಗಳನ್ನು ನಿಲ್ಲಿಸಿ ತೇವದ ಚೀಲದಿಂದ ಮುಚ್ಚಬೇಕು. ಈ ಎಲೆ ಶೇಖರಣೆಯ ಕೊಠಡಿಯಲ್ಲಿ ಮಂದ ಬೆಳಕಿದ್ದು, ಉಷ್ಣಾಂಶ ಕಡಿಮೆ ಇರುವುದು ಒಳ್ಳೆಯದು. ಇದರಿಂದ ಹುಳುಗಳು ಚೆನ್ನಾಗಿ ಸೊಪ್ಪು ತಿಂದು, ಆರೋಗ್ಯವಾಗಿ ಬೆಳೆದು ಉತ್ತಮ ಗೂಡು ಇಳುವರಿ ನೀಡುತ್ತವೆ.
೧೭) ಚಾಕಿ ಸಾಕಣೆ ವಿಧಾನಗಳ ಬಗ್ಗೆ ಸಂಕ್ಷಿಪ್ತವಾಗಿ ತಿಳಿಸಿ?
ಚಾಕಿ ಸಾಕಣೆ
ತಟ್ಟೆಗಳಲ್ಲಿ
· ಚಾಕಿಸಾಕಣೆಗೆ ೨೭(೦) ಯಿಂದ ೨೮೯(೦)ಸೆ. ಉಷ್ಣಾಂಶ ಮತ್ತು ಶೇ.೮೦ರಿಂದ ೯೦ರಷ್ಟು ತೇವಾಂಶ ಬೇಕು.
· ಬೆಳಿಗ್ಗೆ ೬ರಿಂದ ೮ಗಂಟೆಯಲ್ಲಿ ಚಾಕಿಯಾಗಿರುವ ಮೊಟ್ಟೆಗಳನ್ನು ಹೊರತೆಗೆದು, ಮೊಟ್ಟೆಗಳು ಪೂರ್ತಿಯಾಗಿ ಒಡೆದನಂತರ ಚಾಕಿಕಟ್ಟಬೇಕು.
· ಚಾಕಿಹುಳುಗಳನ್ನು ತಟ್ಟೆಗಳಿಗೆ ಉದುರಿಸುವಾಗ ಸೊಪ್ಪನ್ನು ಸಣ್ಣದಾಗಿ ಕತ್ತರಿಸಿ ಹಾಕಬೇಕು.
· ತಟ್ಟೆಗಳಿಗೆ ನೀಲಿ ಪಾಲಿಥೀನ್ ಅಥವಾ ಪ್ಯಾರಫಿನ್ ಪೇಪರ್ ಬಳಸಬೇಕು. ತೇವಾಂಶ ಹೆಚ್ಚಿಸಲು ನೀರಿನಲ್ಲಿ ನೆನೆಸಿದ ಫೋಂ ರಬ್ಬರ್ ಉಪಯೋಗಿಸಬೇಕು. ದಿನಕ್ಕೆ ೩ರಿಂದ ೪ಬಾರಿ ಸೊಪ್ಪು ಕೊಡಬೇಕು.
· ತೋಟದಲ್ಲಿ ಅತಿ ಉತ್ತಮವಾದ ಎಳೆ ಎಲೆಗಳನ್ನು ಉಪಯೋಗಿಸಬೇಕು. ಜ್ವರದಲ್ಲಿ ಹುಳುಗಳ ಹಾಸುಗೆ ತೆಳುವಾಗಿರಲಿ.
· ಹುಳುಗಳು ಜ್ವರದಲ್ಲಿದ್ದಾಗ ಪ್ಯಾರಫಿನ್ ಪೇಪರನ್ನು ತೆಗೆದು ಸುಣ್ಣದ ಧೂಳು ಉದುರಿಸಬೇಕು.
· ಜ್ವರದಿಂದ ಎದ್ದನಂತರ ಸೊಪ್ಪು ಕೊಡುವುದಕ್ಕೆ ಮೊದಲು ಹಾಸುಗೆ ಸೋಂಕು ನಿವಾರಕವನ್ನು ಧೂಳಿಸಬೇಕು.
· ಬಿದಿರು ತಟ್ಟೆಗಳಿಗಿಂತ ಮರದ ತಟ್ಟೆಗಳನ್ನು ಉಪಯೋಗಿಸುವುದು ಸೂಕ್ತ.
· ಎಲೆಗಳನ್ನು ತೇವದ ಬಟ್ಟೆಯಿಂದ ಮುಚ್ಚಿಡಬೇಕು.
· ಜ್ವರಕ್ಕೆ ಹೋಗುವ ಮೊದಲು ಹಾಸುಗೆ ಬದಲಾಯಿಸಬೇಕು.
· ಚಿಕ್ಕದಾದ ಕೊಠಡಿ ಚಾಕಿ ಸಾಕಣೆಗೆ ಸೂಕ್ತ.
· ಉಷ್ಣಾಂಶ ಮತ್ತು ತೇವಾಂಶಗಳ ಹೆಚ್ಚಿನ ಏರುಪೇರು ತಡೆಗಟ್ಟಲು ಗಾಳಿ ಸಂಚಾರದ ತೀವ್ರತೆ ಕಡಿಮೆಮಾಡಬೇಕು.
ಐಸೋಲೇಶನ್ ಚೇಂಬರ್‌ನಲ್ಲಿ (ಚಾಕಿ ಪೆಟ್ಟಿಗೆ)
· ೬ x ೪ x ೫ ಚದರಡಿ ಅಳತೆಯ ಮರದ ಪೆಟ್ಟಿಗೆಯಲ್ಲಿ ದಡೇವನ್ನಿಟ್ಟು ಮರದ ತಟ್ಟೆಗಳಲ್ಲಿ ಹುಳುಸಾಕುವ ಪದ್ಧತಿ.
· ತಟ್ಟೆಯೊಂದರಲ್ಲಿ ೨೫ ಮೊಟ್ಟೆಗಳಂತೆ ೨ನೇ ಜ್ವರದವರೆಗೆ ೧೨ ತಟ್ಟೆಗಳಲ್ಲಿ ೩೦೦ಮೊಟ್ಟೆಗಳನ್ನು ಸಾಕಬಹುದು. ೩ನೇ ಜ್ವರದವರೆಗೆ ೧೫೦ ಮೊಟ್ಟೆಗಳನ್ನು ಸಾಕಬಹುದು.
· ಹೊರಗಿನಿಂದ ನೇರವಾಗಿ ಹುಳುಗಳಿಗೆ ಸೋಂಕು ತಗಲುವುದನ್ನು ತಡೆಗಟ್ಟಿದಂತಾಗುತ್ತದೆ.
· ಬೇಕಾದ ಉಷ್ಣಾಂಶ, ಶೈತ್ಯಾಂಶ ದೊರಕುವ ಸೌಲಭ್ಯ ಇರುವುದರಿಂದ ಹುಳುಗಳ ಬೆಳವಣಿಗೆ ಸಮವಾಗಿರುತ್ತದೆ ಹಾಗೂ ಆರೋಗ್ಯಕರವಾಗಿ ಬೆಳೆಯುವ ಅವಕಾಶವಿರುತ್ತದೆ.
ರೆಂಬೆ ವಿಧಾನ
· ದಿನಕ್ಕೆ ಒಂದು ಬಾರಿ ಬಿದಿರಿನ ಅಥವಾ ಮರದ ತಟ್ಟೆಗಳಲ್ಲಿ ಹಿಪ್ಪುನೇರಳೆ ಸೊಪ್ಪಿನ ರೆಂಬೆಯನ್ನು ನೀಡಿ ಸಾಕುವ ಪದ್ಧತಿ.
· ಬಿದಿರಿನ ಅಥವಾ ಮರದ ತಟ್ಟೆಗಳ ತಳಭಾಗಕ್ಕೆ ನೀಲಿ ಪಾಲಿಥೀನ್ ಅಥವಾ ಪ್ಯಾರಫಿನ್ ಪೇಪರನ್ನು ಹರಡಿ ತಟ್ಟೆಯೊಂದಕ್ಕೆ ೧೦೦ ಮೊಟ್ಟೆಗಳನ್ನು ಚಾಕಿ ಕಟ್ಟುವುದು.
· ಚೆನ್ನಾಗಿ ಕೊಟ್ಟಿಗೆ ಗೊಬ್ಬರ ಹಾಕಿದ ತೋಟದ ಸೊಪ್ಪಿನಲ್ಲಿ ೪ರಿಂದ ೫ ಎಲೆಗಳವರೆಗಿನ ರೆಂಬೆಯನ್ನು ಕತ್ತರಿಸಿ ಉಪಯೋಗಿಸಬಹುದು.
· ಚಾಕಿಯಾಗುವ ದಿನ ಕಪ್ಪುಪೆಟ್ಟಿಗೆಯಿಂದ ಮೊಟ್ಟೆಗಳನ್ನು ಬೆಳಿಗ್ಗೆ ಸುಮಾರು ೬ ರಿಂದ ೮ ಗಂಟೆಗೆ ಹೊರತೆಗೆದು ಕೊಠಡಿ ಬೆಳಕಿಗೆ ಇಡಬೇಕು.
· ಪೂರ್ತಿಯಾಗಿ ಮೊಟ್ಟೆಗಳು ಒಡೆದನಂತರ ಅದರ ಮೇಲೆ ಸಣ್ಣದಾಗಿ ಸೊಪ್ಪನ್ನು ಕತ್ತರಿಸಿ ಹಾಕಿ, ಅರ್ಧ ಗಂಟೆಯನಂತರ ೧*೩ ಅಡಿ ಅಳತೆಯ ಹುಳದ ಹಾಸುಗೆ ತಯಾರಿಸಬೇಕು.
· ೪ ರಿಂದ ೫ ಎಲೆಗಳಿರುವ ಆಗತಾನೆ  ಕೊಯ್ದುತಂದ ರೆಂಬೆಗಳನ್ನು ಹಾಸುಗೆ ಮೇಲೆ ಇಡಬೇಕು.
· ರೆಂಬೆಗಳ ತುದಿಗಳು ಒಂದಕ್ಕೊಂದು ವಿರುದ್ಧ ದಿಕ್ಕಿನಲ್ಲಿರುವಂತೆ ಇಟ್ಟರೆ ತುದಿಭಾಗದ ಮತ್ತು ಬುಡಭಾಗದ ಸೊಪ್ಪಿನ ಮಿಶ್ರಣ ಆದಂತಾಗುತ್ತದೆ.
· ಆನಂತರ ಹಾಸುಗೆ ಸುತ್ತ ಒದ್ದೆ  ಮಾಡಿದ ಫೋಂ ರಬ್ಬರನ್ನು ಇಟ್ಟು ಪ್ಯಾರಫಿನ್ ಕಾಗದದಿಂದ ಒಳಗೆ ಗಾಳಿಯಾಡುವಂತೆ ಮುಚ್ಚಬೇಕು.
· ರಾತ್ರಿ  ೯ ಗಂಟೆಗೆ ಒಂದು ಸಲ ಪ್ಯಾರಾಫಿನ್ ಕಾಗದ ತೆಗೆದು ನೋಡಿ ಸೊಪ್ಪು ತಿಂದಿರುವುದನ್ನು ಗಮನಿಸಿ. ಹುಳದ ಸಾಂದ್ರತೆ ಪ್ರಕಾರ ಅವಶ್ಯಕತೆ ಇದ್ದಲ್ಲಿ, ಆ ಕಡೆ ಈ ಕಡೆ ಅದಲುಬದಲು ಮಾಡಿ ಸೊಪ್ಪು ಕೊಡುವುದು.
· ಮಾರನೇ ದಿನ ಬೆಳಿಗ್ಗೆ ಸೊಪ್ಪು ಕೊಡುವುದಕ್ಕಿಂತ ಅರ್ಧಗಂಟೆ ಮುಂಚಿತವಾಗಿ ಪ್ಯಾರಾಫಿನ್ ಕಾಗದ ಮತ್ತು ಫೋಂ ರಬ್ಬರ್ ತೆಗೆದು ಹಾಸುಗೆಯಲ್ಲಿನ ರೆಂಬೆಗಳನ್ನು ಅಗಲವಾಗಿಟ್ಟು ಸುಣ್ಣದ ಧೂಳು ಉದುರಿಸಿ.
· ಅನಂತರ ತಾಜಾ ಸೊಪ್ಪನ್ನು ಹಾಕಿ ನೆನೆಸಿದ ಫೋಂ ರಬ್ಬರ್ ಸುತ್ತ ಇಟ್ಟು ಪ್ಯಾರಾಫಿನ್ ಕಾಗದಿಂದ ಮುಚ್ಚಬೇಕು.
· ಹುಳುಗಳು ಜ್ವರಕ್ಕೆ ಕುಳಿತಾಗ ಪ್ಯಾರಾಫಿನ್ ಕಾಗದ ತೆಗೆದು ಹಾಸುಗೆಯನ್ನು ಅಗಲವಾಗಿಟ್ಟು ಸುಣ್ಣ ಧೂಳಿಸಬೇಕು.
· ಜ್ವರದಿಂದ ಎದ್ದನಂತರ ಸೋಂಕು ನಿವಾರಕದಿಂದ ಧೂಳಿಸಬೇಕು. ಎರಡನೇ ಜ್ವರದವರೆಗೆ ಇದೇ ರೀತಿಯಾಗಿ ದಿನಕ್ಕೆ ಒಂದು ಸಲ ಸೊಪ್ಪು ಕೊಡುವ ಮೂಲಕ ಸಾಕಬಹುದು.
೧೮) ಚಾಕಿ ಹುಳು ಸಾಕಾಣೆಯಲ್ಲಿ ಉಷ್ಣಾಂಶ, ಶೈತ್ಯಾಂಶ, ಬೆಳಕು ಮತ್ತು ಗಾಳಿ ಸಂಚಾರ ವ್ಯವಸ್ಥೆ ಕುರಿತು ತಿಳಿಸಿ?
ಎರಡನೇ ಹಂತದವರೆಗಿನ ಹುಳುಗಳನ್ನು ಚಾಕಿಹುಳು ಎನ್ನುತ್ತೇವೆ. ಈ ಹಂತದಲ್ಲಿ ಉತ್ತಮ ಗುಣಮಟ್ಟದ ಹೆಚ್ಚು ಪೋಷಕಾಂಶಯುಕ್ತ ರಸಭರಿತ ಎಲೆಗಳನ್ನು ಕೊಡುವುದರಿಂದ ಆರೋಗ್ಯಕರವಾಗಿ ಬೆಳೆಯುತ್ತವೆ.
ಉಷ್ಣಾಂಶ
ಸಾಮಾನ್ಯವಾಗಿ ರೇಷ್ಮೆ ಹುಳುಗಳ ದೇಹದಲ್ಲಿ ಹೊರಗಿನ ವಾತಾವರಣಕ್ಕಿಂತ ೧(೦)ಸೆ. ಉಷ್ಣಾಂಶ ಹೆಚ್ಚಿರುತ್ತದೆ. ರೇಷ್ಮೆ ಹುಳುಗಳಿಗೆ ಬೇಕಾಗುವ ಉಷ್ಣಾಂಶ ವಿವಿಧ ಬೆಳವಣಿಗೆಗಳಲ್ಲಿ ವಿವಿಧವಾಗಿರುತ್ತದೆ. ೩೦(೦)ಸೆ.ವರೆಗೆ ಉಷ್ಣಾಂಶ ಹೆಚ್ಚಿಸಿದಂತೆ ಹುಳುಗಳ ಬೆಳವಣಿಗೆಯು ಹೆಚ್ಚುತ್ತದೆ. ಆದರೆ ಅದಕ್ಕಿಂತ ಹೆಚ್ಚಾದಾಗ ಅವು ಅನಾರೋಗ್ಯಕ್ಕೆ ತುತ್ತಾಗುತ್ತವೆ. ಉಷ್ಣಾಂಶ ಹೆಚ್ಚಾಗಿ ಸಹಜವಾಗಿಯೇ ಹಿಪ್ಪುನೇರಳೆ ಸೊಪ್ಪು ಬೇಗ ಒಣಗುತ್ತದೆ. ಹಾಗೆಯೇ ೨೦(೦)ಸೆ.ಗಿಂತ ಕಡಿಮೆಯಾದರೆ ಹುಳುಗಳ ಶಾರೀರಕ ಪ್ರಕ್ರಿಯೆಗಳು ನಿಧಾನವಾಗಿ ಅವುಗಳ ಜೀವನಾವಧಿ ಹೆಚ್ಚುತ್ತದೆ. ಆದ್ದರಿಂದ ಚಾಕಿಹಂತದಲ್ಲಿ ೨೭(೦)ಯಿಂದ ೨೮೦)ಸೆ. ಉಷ್ಣಾಂಶ ಇರುವುದು ಸೂಕ್ತವಾಗಿರುತ್ತದೆ.
ಶೈತ್ಯಾಂಶ
ವಾತಾವರಣದ ಶೈತ್ಯಾಂಶವು ರೇಷ್ಮೆಹುಳುಗಳ ಬೆಳವಣಿಗೆಯ ಮೇಲೆ ಪರಿಣಾಮ ಬೀರುತ್ತದೆ. ಶೈತ್ಯಾಂಶ ಕಡಿಮೆಯಿದ್ದರೆ ರೋಗಕಾರಕ ಸೂಕ್ಷ್ಮಜೀವಿಗಳ ಬೆಳವಣಿಗೆ ಕಡಿಮೆ ಇರುತ್ತದೆ. ಆದರೆ ಹಾಕಿದ ಸೊಪ್ಪು ಒಣಗುತ್ತದೆ. ಹಾಗಾಗಿ ಹುಳುಗಳಿಗೆ ಸರಿಯಾಗಿ ಸೊಪ್ಪು ಸಿಗುವುದಿಲ್ಲ. ಬೆಳವಣಿಗೆಯು ಸುಗಮವಾಗಿರುವುದಿಲ್ಲ. ಇನ್ನೊಂದೆಡೆ ಶೈತ್ಯಾಂಶ ಹೆಚ್ಚಿದಲ್ಲಿ ಸೊಪ್ಪು ಸಿಗುವುದಿಲ್ಲ. ಬೆಳವಣಿಗೆಯು ಸುಗಮವಾಗಿರುವುದಿಲ್ಲ. ಇನ್ನೊಂದೆಡೆ ಶೈತ್ಯಾಂಶ ಹೆಚ್ಚಿದಲ್ಲಿ ಸೊಪ್ಪು ಹೆಚ್ಚು ಸಮಯ ತಾಜಾ ಆಗಿರುತ್ತದೆ. ಹುಳುಗಳೂ ಸಹ ಚೆನ್ನಾಗಿ ಬೆಳೆಯುತ್ತವೆ. ಆದರೆ ಬೇಗ ರೋಗಕ್ಕೆ ತುತ್ತಾಗುತ್ತವೆ. ಆದ್ದರಿಂದ ಮೊದಲ ಹಂತದಲ್ಲಿ ಶೇ.೮೫-೯೦ ಹಾಗೂ ಎರಡನೆ ಹಂತದಲ್ಲಿ ಶೇ.೮೦-೮೫ರಷ್ಟು ಶೈತ್ಯಾಂಶವಿರುವಂತೆ ನೊಡಿಕೊಳ್ಳಬೇಕು.
ಬೆಳಕು
ಸಾಮಾನ್ಯವಾಗಿ ರೇಷ್ಮೆಹುಳುಗಳು ೨೦ ರಿಂದ ೩೦ ಲಕ್ಸ್‌ನಷ್ಟು ಮಂದಬೆಳಕನ್ನು ಇಷ್ಟಪಡುತ್ತವೆ. ಈ ಮಂದಬೆಳಕು ಕೊಠಡಿಯಲ್ಲಿ ಸಮನಾಗಿರಬೇಕು. ದಿನದಲ್ಲಿ ೧೬ಗಂಟೆಗಳು ಮಂದಬೆಳಕು ಹಾಗೂ ೮ ಗಂಟೆ ಕತ್ತಲು ಇರಬೇಕಾಗುತ್ತದೆ.
ಗಾಳಿ
ರೇಷ್ಮೆಹುಳು ಸಾಕಣೆಮನೆಯಲ್ಲಿ ಕಾರ್ಬನ್‌ಡೈಯಾಕ್ಸೈಡ್, ಕಾರ್ಬನ್ ಮೊನಾಕ್ಸೈಡ್, ಸಲ್ಫರ್‌ಡೈಯಾಕ್ಸೈಡ್ ಮತ್ತು ಅಮೋನಿಯ ತುಂಬಿರುತ್ತವೆ. ಇವೆಲ್ಲ ಹೊರಗೆ ಹೋಗಬೇಕು. ಇದಕ್ಕಾಗಿ ರೇಷ್ಮೆಹುಳು ಮನೆಯೊಳಗೆ ಒಳ್ಳೆಗಾಳಿ ಬರುವಂತಿರಬೇಕು.
೧೯) ಚಾಕಿಸಾಕಣೆಯಲ್ಲಿ ನೀಲಿ ಪಾಲಿಥೀನ್ ಹಾಳೆಯ ಬಳಕೆಯ ವಿವರ ನೀಡಿ?
ನಮ್ಮ ಹವಾಗುಣದಲ್ಲಿ ಚಾಕಿ ರೇಷ್ಮೆಹುಳುವಿನ ಹಾಸುಗೆಯಲ್ಲಿ ಶೈತ್ಯಾಂಶ ಕಾಪಾಡಲು ಚಾಕಿ ಕಾಗದ ಅಥವಾ ಪ್ಯಾರಾಫಿನ್ ಕಾಗದ ಬಳಸುವುದು ಸಾಮಾನ್ಯ. ಈ ಪ್ಯಾರಾಫಿನ್ ಕಾಗದವನ್ನು ಪ್ರತಿ ಬೆಳೆಗೂ ಬದಲಾಯಿಸಬೇಕಾಗಿರುವುದರಿಂದ ಹೆಚ್ಚಿನ ಹಣ ಖರ್ಚಾಗುತ್ತದೆ. ಇದಕ್ಕೆ ಬದಲಾಗಿ ಇತ್ತೀಚೆಗೆ ನೀಲಿ ಪಾಲಿಥೀನ್ ಹಾಳೆ ಬಳಸುವಂತೆ ಶೀಫಾರಸ್ಸು ಮಾಡಲಾಗಿದೆ.
ನೀಲಿ ಪಾಲಿಥೀನ್ ಹಾಳೆಯ ಉಪಯೋಗಗಳು
· ಚಾಕಿರೇಷ್ಮೆಹುಳು ಹಾಸುಗೆಯಲ್ಲಿ ಬೇಕಾಗುವಷ್ಟು ಶೈತ್ಯಾಂಶ ಕಾಪಾಡಿಕೊಳ್ಳಬಹದು.
· ಹಾಸುಗೆಯಲ್ಲಿರುವ ಎಲೆ/ಸೊಪ್ಪಿನ ತಾಜಾತನ ಹೆಚ್ಚು ಸಮಯ ಉಳಿಯುತ್ತದೆ.
· ಗೂಡಿನ ಇಳುವರಿ ಮತ್ತು ಗುಣಮಟ್ಟ ಹೆಚ್ಚುವುದು
· ಪಾಲಿಥೀನ್ ಹಾಳೆಯು ಸುಲಭವಾಗಿ ದೊರೆಯುತ್ತದೆ.
· ಪಾಲಿಥೀನ್ ಹಾಳೆಯು ಸುಲಭವಾಗಿ ದೊರೆಯುತ್ತದೆ.
· ಪಾಲಿಥೀನ್ ಹಾಳೆಯನ್ನು ತೊಳೆದು ಸೋಂಕುನಿವಾರಣೆ ಮಾಡಿಕೊಂಡು ಹಲವು ಬೆಳೆಗಳಿಗೆ ಬಳಸಬಹುದು.
· ರೇಷ್ಮೆ ಬೆಳೆಯ ವೆಚ್ಚ ಕಡಿಮೆಯಾಗುತ್ತದೆ.
೨೦) ಚಾಕಿಹುಳು ಸಾಕಣೆಯಲ್ಲಿ ಸೊಪ್ಪು ಕೊಡುವುದು. ಹಾಸುಗೆ ಬದಲಾವಣೆ, ಸ್ಥಳಾವಕಾಶ ನಿರ್ವಹಣೆ ಕುರಿತು ಮಾಹಿತಿ ಕೊಡಿ?
ಸಾಮಾನ್ಯವಾಗಿ ಕತ್ತರಿಸಿದ ರಸಭರಿತ ಸೊಪ್ಪನ್ನು ದಿನಕ್ಕೆ ೩ ರಿಂದ ೪ ಬಾರಿ ಕೊಡಬೇಕು. ಪ್ರತಿದಿನ ೧೦ ಗಂಟೆಗೆ ಸೊಪ್ಪು ಕೊಡುವಾಗ ತಟ್ಟೆಯಲ್ಲಿ ಹುಳುಗಳನ್ನು ಚೆದರಿಸಿ ಅನಂತರ ಸೊಪ್ಪು ಕೊಡಬೇಕು. ಇದರಿಂದ ಉಳಿದ ಸೊಪ್ಪು ಒಣಗುತ್ತದೆ ಮತ್ತು ಹುಳುಗಳು, ಮೇಲೆ ಹರಿದುಬರುತ್ತವೆ, ಗಾಳಿ ಸಂಚಾರ ಚೆನ್ನಾಗಿರುತ್ತದೆ. ಸೊಪ್ಪು ಕೊಡುವಾಗ ಹೆಚ್ಚುಕೊಟ್ಟು ಹಾಸುಗೆಯಲ್ಲಿ ಒಣಗುವಂತೆ ಮಾಡಬಾರದು. ಪ್ರತಿ ಹುಳುವಿಗೂ ತಾಜಾ ಸೊಪ್ಪು ಸಿಗುವಂತಿರಬೇಕು. ಹುಳುಗಳು ಬೆಳೆದ ಹಾಗೆ ಹೆಚ್ಚು ಸ್ಥಳವಕಾಶ ಬೇಕಾಗುತ್ತದೆ. ಅದಕ್ಕೆ ತಕ್ಕ ಹಾಗೆ ಅವುಗಳಿಗೆ ಸ್ಥಳವಕಾಶ ನೀಡಬೇಕು. ಇಲ್ಲದಿದ್ದರೆ ಸ್ಥಳ ಮತ್ತು ಆಹಾರಗಳಿಗೆ ಸ್ಪರ್ಧೆ ಏರ್ಪಟ್ಟು, ಹುಳುಗಳು ಸಮನಾಗಿ ಬೆಳೆಯುವುದಿಲ್ಲ. ಪ್ರತಿ ಸಾರಿ ಹಾಸುಗೆ ಶುಚಿಗೊಳಿಸಿ ವಿಸ್ತರಿಸಬೇಕು. ಹಾಗೆ ಹಾಸುಗೆಯಲ್ಲಿ ಹುಳುಗಳು ಸಮನಾಗಿ ವಿತರಣೆಯಾಗಿರಬೇಕು. ಬೆಳಿಗ್ಗೆ ಸೊಪ್ಪು ಕೊಡುವಾಗ ಪ್ಯಾರಾಫಿನ್ ಕಾಗದ ತೆಗೆಯಬೇಕು. ಕಡ್ಡಿಗಳನ್ನು ಉಪಯೋಗಿಸಿ ಹಾಸುಗೆ ದೊಡ್ಡದು ಮಾಡಬೇಕು. ಹುಳುಗಳು ಬೆಳೆದಂತೆ ಹಾಸುಗೆಯಲ್ಲಿ ತಿನ್ನದೇ ಬಿಟ್ಟ ಸೊಪ್ಪು, ಹಿಕ್ಕೆ ಹೆಚ್ಚಾಗಿ, ದುವಾಸನೆಯಾಗುತ್ತದೆ. ಇದರಿಂದ ರೊಗಕಾರಕ ಸೂಕ್ಷ್ಮಜೀವಿಗಳ ಬೆಳವಣಿಗೆ ಹೆಚ್ಚಾಗುತ್ತದೆ. ಆದ್ದರಿಂದ ಮೊದಲ ಮತ್ತು ಎರಡನೇ ಜ್ವರದಿಂದ ಎದ್ದನಂತರ ಹಾಗೂ ಮೂರನೆ ಹಂತದಲ್ಲಿ ಪ್ರತಿದಿನ ಹಾಸುಗೆಯನ್ನು ಶುಚಿಗೊಳಿಸಬೇಕು. ೩ನೇ ಹಂತದಲ್ಲಿ ೦.೫ಸೆಂ.ಮೀ. ಗಾತ್ರದ ಬಲೆಯನ್ನು ಬಳಸಿ, ಹಾಸುಗೆ ಶುಚಿಗೊಳಿಸಬೇಕು.
೨೧) ಚಾಕಿ ಹುಳುಗಳು ಜ್ವರಕ್ಕೆ ಹೋಗುವಾಗ ಮತ್ತು ಜ್ವರದಲ್ಲಿದ್ದಾಗ ತೆಗೆದುಕೊಳ್ಳಬೇಕಾದ ಮುಂಜಾಗ್ರತಾ ಕ್ರಮಗಳಾವುವು?
ರೇಷ್ಮೆಹುಳು ೧ ಮತ್ತು ೩ನೇ ಹಂತಗಳನ್ನು ಪೂರ್ಣಗೊಳಿಸುವುದಕ್ಕೆ ೩ ರಿಂದ ೩(೧/೨) ಹಾಗೂ ೨ನೇ ಹಂತ ಪೂರ್ಣಗೊಳಿಸಲು ೨ ರಿಂದ ೨ (೧/೨) ದಿನ ತೆಗೆದುಕೊಳ್ಳುತ್ತದೆ. ಜ್ವರದಲ್ಲಿ ೧೮ರಿಂದ ೨೪ ಗಂಟೆಗಳ ಕಾಲ ಇರುತ್ತವೆ. ಜ್ವರಕ್ಕೆ ಹೋಗುವ ಸೂಚನೆಕಂಡಾಗ ಸೊಪ್ಪು ಕಡಿಮೆಕೊಡಬೇಕು. ಮು‌ಚ್ಚಿದ ಚಾಕಿ ಕಾಗದ ತೆಗೆದು, ಹೆಚ್ಚು ಸ್ಥಳವಕಾಶ ಮಾಡಬೇಕು ಹಾಗೂ ಹಾಸುಗೆಯ ಗಾತ್ರ ಕಡಿಮೆಮಾಡಿ ಅಗಲಮಾಡುವುದರಿಂದ ಉಳಿದ ಎಲೆ ಮತ್ತು ಹಿಕ್ಕೆಗಳು ಕೆಳಹೋಗುತ್ತವೆ. ಎಲ್ಲಾ ಹುಳುಗಳು ಜ್ವರಕ್ಕೆ ಕುಳಿತನಂತರ ಪ್ರತಿ ಚದರಡಿಗೆ ೪ ರಿಂದ ೫ಗ್ರಾಂ ಸುಣ್ಣವನ್ನು ಧೂಳಿಸಬೇಕು. ಶೇ.೫ರಷ್ಟು ಹುಳುಗಳು ಜ್ವರದಿಂದ ಹೊರಬಂದನಂತರ ಹಾಸುಗೆ ಸೋಂಕು ನಿವಾರಕ ಧೂಳಿಸಬೇಕು.
೨೨) ಚಾಕಿಸಾಕಣೆ ಕೇಂದ್ರಗಳೆಂದರೇನು? ಅವುಗಳಿಂದಾಗುವ ಪ್ರಯೋಜನಗಳೇನು?
ಚಾಕಿಹುಳುಗಳನ್ನು ಬೆಳೆಸಬೇಕಾದರೆ ಸೂಕ್ತ ತಂತ್ತಜ್ಞಾನ ತಿಳಿದಿರಬೇಕಗುತ್ತದೆ. ಆದರೆ ಬಹುತೇಕ ಕೃಷಿಕರಿಗೆ ಆ ಬಗ್ಗೆ ಅಷ್ಟೊಂದು ತಿಳಿವಳಿಕೆ ಇರುವುದಿಲ್ಲ.ಜೊತೆಗೆ ಸಾಕಣೆಗೆ ಬೇಕಾದ ಸಲಕರಣೆಗಳೂ ಸಹ ಇರುವುದಿಲ್ಲ. ಇದರಿಂದಾಗಿ ಚೆನ್ನಾಗಿ ಚಾಕಿಹುಳು ಸಾಕಲು ಆಗದಿರಬಹುದು. ಆದ್ದರಿಂದ ಬಹುವಾಗಿ ಚಾಕಿಯನ್ನು ಚಾಕಿ ಕೇಂದ್ರಗಳಲ್ಲಿ ಬೆಳೆಸುವುದೇ ಸೂಕ್ತ. ಅಲ್ಲಿ ಅವಶ್ಯ ಸಲಕರಣೆಗಳಿರುತ್ತವೆ; ಉಷ್ಣಾಂಶ(೨೮(೦)ಸೆ. ಮತ್ತು ಶೈತ್ಯಾಂಶ ಶೇ.೮೫ ರಿಂದ ೯೦) ಕಾಪಾಡಲು ಸೂಕ್ತ ವ್ಯವಸ್ಥೆಗಳಿರುತ್ತವೆ. ಜೊತೆಗೆ ಅವಶ್ಯ ತಾಂತ್ರಿಕತೆ ತಿಳಿದಿರುವ ನಿರ್ವಾಹಕರಿರುತ್ತಾರೆ. ಅಲ್ಲದೆ, ಅಂತಹ ಕೇಂದ್ರಗಳಲ್ಲಿ ಚಾಕಿ ತೋಟವನ್ನು ಚೆನ್ನಾಗಿ ಬೆಳೆಸಿದ್ದು ಎಲೆಗಳು ರಸಭರಿತವಾಗಿರುತ್ತವೆ. ಅಂಥಲ್ಲಿ ಸಾಕಣೆಮಾಡುವುದರಿಂದ ಹುಳುಗಳು ಆರೋಗ್ಯವಾಗಿರುತ್ತವಲ್ಲದೆ ರೈತರಿಗೆ ಸಮಯದ ಜೊತೆಗೆ ವೆಚ್ಚದಲ್ಲಿಯೂ ಉಳಿತಾಯವಾಗುತ್ತದೆ.
೨೩) ಪ್ರೌಢ ರೇಷ್ಮೆಹುಳುಗಳ ಸಾಕಣೆಗಾಗಿ ಇರಬೇಕಾದ ಸಾಕಣೆಮನೆ, ಸೊಪ್ಪಿನ ಗುಣಮಟ್ಟ ಮತ್ತು ವಾತಾವರಣಗಳನ್ನು ಕುರಿತು ವಿವರಿಸಿ?
ಹುಳು ಸಾಕಣೆ ಮನೆ
ಪ್ರೌಢಹುಳು ಸಾಕಣೆಗಾಗಿಯೇ ಪ್ರತ್ಯೇಕ ಹುಳುಮನೆ, ಅವಶ್ಯ ಸ್ಥಳಾವಕಾಶ ಮತ್ತು ಒಳ್ಳೆಯ ಗಾಳಿಬೆಳಕು ವ್ಯವಸ್ಥೆ ಇರಬೇಕು. ಹೀಗಿದ್ದಲ್ಲಿ ಸರಿಯಾಗಿ ಸೋಂಕು ನಿವಾರಣೆ ಮಾಡಬಹುದಲ್ಲದೆ ಸೂಕ್ತ ಉಷ್ಣಾಂಶ, ಶೈತ್ಯಾಂಶ ಕಾಪಾಡುವುದು ಸಾಧ್ಯವಾಗುತ್ತದೆ. ಹುಳು ಸಾಕಣೆ ಮನೆ ವಿಸ್ತೀರ್ಣ ಅವಶ್ಯಕತೆಗೆ ತಕ್ಕಂತಿದ್ದು, ಎತ್ತರ ೧೨ ಅಡಿ ಇರಬೇಕು. ಇಲಿ ಮತ್ತು ಇತರ ಪ್ರಾಣಿಗಳು ಒಳಗೆ ಬಾರದಂತೆ ರಕ್ಷಣೆಯಿರಬೇಕು. ಒಂದು ದೊಡ್ಡ ಕೋಣೆಯಿದ್ದು ಇದರ ಜೊತೆಗೆ ಸೊಪ್ಪು ಶೇಖರಿಸಲು ಮತ್ತೊಂದು ಕೊಠಡಿ ಹಾಗೂ ಮುಂಗೋಣೆ ಇರಬೇಕು. ಕಟ್ಟಡ ಸ್ವಲ್ಪ ಎತ್ತರದಲ್ಲಿದ್ದು ಸುತ್ತ ಮರಗಿಡಗಳಿರಬೇಕು.
ಗುಣಮಟ್ಟದ ಎಲೆ
ಪ್ರೌಢ ಹುಳುಗಳಿಗೆ ಬಲಿತ ಸೊಪ್ಪು ಬೇಕು. ಅದರಲ್ಲಿ ನೀರಿನಂಶ ಕಡಮೆಯಿದ್ದು ಪೋಷಕಾಂಶಗಳು ಸಮೃದ್ಧವಾಗಬೇಕು. ತಂಪಾದ ಸಮಯದಲ್ಲಿ ಕೊಯ್ಲು ಮಾಡಿ, ತೇವಮಾಡಿದ ಚೀಲದಿಂದ ಸುತ್ತಿ ಸಾಗಿಸಬೇಕು. ಹುಳುಸಾಕಣೆ ಮನೆಯಲ್ಲೂ ಸಹ ತೇವದ ಚೀಲದಿಂದ ಸುತ್ತಿ ಆಗಾಗ್ಗೆ ನೀರು ಚಿಮುಕಿಸುತ್ತಿರಬೇಕು. ಎಲೆಯು ತಾಜಾ ಸ್ಥಿತಿಯಲ್ಲಿರುವುದು ಮುಖ್ಯ. ಸೊಪ್ಪು ಶೇಖರಿಸುವ ಕೊಠಡಿಯಲ್ಲಿ ಕತ್ತಲಿದ್ದು ಕಡಿಮೆ ಉಷ್ಣಾಂಶವಿರಬೇಕು.
ವಾತಾವರಣ
ಉಷ್ಣಾಂಶ ೨೪ ರಿಂದ ೨೬(೦) ಸೆ. ಮತ್ತು ಶೈತ್ಯಾಂಶ ಶೇ. ೭೫ ರಿಂದ ೮೦ ಇರಬೇಕು. ಕೆಲವು ಸಮಯ ವಾತಾವರದ ಉಷ್ಣಾಂಶ ಹೆಚ್ಚಿದ್ದರೂ ಕೆಲವು ಸಾಧನಗಳನ್ನು ಉಪಯೋಗಿಸಿ ಉಷ್ಣಾಂಶ ಕಡಿಮೆ ಮಾಡಿ, ಗಾಳಿ ಸಂಚಾರ ಸುಗಮಗೊಳಿಸಿ ಉತ್ತಮ ರೇಷ್ಮೆ ಬೆಳೆಯನ್ನು ಪಡೆಯಬಹುದು.
೨೪) ಪ್ರೌಢಹುಳುಗಳು ಜ್ವರದಲ್ಲಿದ್ದಾಗ ಅಉಸರಿಸಬೇಕಾದ ಮುಂಜಾಗ್ರತಾ ಕ್ರಮಗಳಾವುವು?
ರೇಷ್ಮೆಹುಳು ನಾಲ್ಕನೆ ಹಂತದಲ್ಲಿ ೪ ರಿಂದ ೪.೫ ದಿನಗಳನ್ನು  ತೆಗೆದುಕೊಳ್ಳುತ್ತವೆ. ಹಾಗೆ ಜ್ವರದಲ್ಲಿ ೩೦ ರಿಂದ ೩೬ ಗಂಟೆಗಳಿರುತ್ತವೆ. ಈ ಸಂದರ್ಭದಲ್ಲಿ ಹಾಸುಗೆಯಲ್ಲಿ ಹೆಚ್ಚು ತೇವಾಂಶವಿರಬಾರದು. ಇದಕ್ಕಾಗಿ ಸುಣ್ಣ ಧೂಳಿಸಬೇಕು. ಹಾಗೆಯೇ ಹಾಸುಗೆ ಅಗಲ ಮಾಡಬೇಕು. ಇದರಿಂದ ಹಾಸುಗೆಯ ದಪ್ಪ ಕಡಮೆಯಾಗಿ ಗಾಳಿ ಸಂಚಾರ ಸುಗಮವಾಗುತ್ತದೆ. ಹುಳುಗಳು ಜ್ವರಕ್ಕೆ ಹೋಗುವಾಗ ಸೊಪ್ಪು ಕೊಡುವುದನ್ನು ಕಡಿಮೆ ಮಾಡಬೇಕು. ಶೇ.೯೦ರಿಂದ ೯೫ರಷ್ಟು ಹುಳುಗಳು ಜ್ವರಕ್ಕೆ ಹೋದನಂತರ, ಜ್ವರಕ್ಕೆ ಹೋಗದ ಹುಳುಗಳನ್ನು ಬೇರ್ಪಡಿಸಿ ಜ್ವರಕ್ಕೆ ಕುಳಿತಿರುವ ಹುಳುಗಳ ಹಾಸುಗೆಯ ಮೇಲೆ ಸುಣ್ಣದ ಪುಡಿ ಧೂಳಿಸಬೇಕು. ಶೇ. ೯೫ರಷ್ಟು ಹುಳು ಜ್ವರದಿಂದ ಹೊರಬಂದ ಮೇಲೆ ಹಾಸುಗೆಸೋಂಕು ನಿವಾರಕದಿಂದ ಧೂಳಿಸಿ ೩೦ ನಿಮಿಷಗಳನಂತರ ಸೊಪ್ಪು ಕೊಡಬೇಕು.
೨೫) ಪ್ರೌಢರೇಷ್ಮೆ ಹುಳುಗಳಿಗೆ ಒದಗಿಸಬೇಕಾದ ಸ್ಥಳಾವಕಾಶ ಮತ್ತು ಸೊಪ್ಪು ನೀಡುವ ವಿವರಗಳನ್ನು ತಿಳಿಸಿ?
ರೇಷ್ಮೆ ಹುಳುಗಳು ಹಾಸುಗೆಯಲ್ಲಿ ಹೆಚ್ಚು ಒತ್ತಾಗಿದ್ದು ಸಾಕಣೆ ಕೊಠಡಿಯಲ್ಲಿ ಸರಿಯಾಗಿ ಗಾಳಿಸಂಚಾರ ಆಗದಿದ್ದರೆ ಕೊಠಡಿಯಲ್ಲಿ ವಿಷಗಾಳಿ ಹೆಚ್ಚಾಗುತ್ತದೆ. ಹುಳುಗಳ ಆರೋಗ್ಯ ದೃಷ್ಟಿಯಿಂದ ಈ ಬಗ್ಗೆ ಸರಿಯಾಗಿ ಎಚ್ಚರಿಕೆ ವಹಿಸಬೇಕು. ಶಿಫಾರಸ್ಸು ಮಾಡಿದ ಪ್ರಮಾಣದಲ್ಲಿ ಸೊಪ್ಪು ಮತ್ತು ಸ್ಥಳಾವಕಾಶ ಕೊಡಬೇಕು. ಇಲ್ಲದ್ದಿದ್ದಲ್ಲಿ ಹುಳುಗಳ ಅನಾರೋಗ್ಯದಿಂದಾಗಿ ರೇಷ್ಮೆಗೂಡಿನ ಇಳುವರಿ ಮತ್ತು ಗುಣಮಟ್ಟ ಕಡಿಮೆಯಾಗುತ್ತದೆ.
೧೦೦ ಮೊಟ್ಟೆ ರೇಷ್ಮೆಹುಳುಗಳಿಗೆ ಸೂಕ್ತ ಪ್ರಮಾಣದ ಸ್ಥಳಾವಕಾಶ ಮತ್ತು ಸೊಪ್ಪು ಕೊಡುವ ವಿಧಾನ ಈ ಕೆಳಕಂಡಂತಿರಬೇಕು:
	ಹುಳುವಿನ ಹಂತ
	ಉಷ್ಣಾಂಶ (೦ಸೆ.)
	ಶೈತ್ಯಾಂಶ (ಶೇ.)
	ಸೊಪ್ಪಿನ ಗುಣಮಟ್ಟ
	ಸ್ಥಳಾವಕಾಶ
(ಚ.ಅಡಿಗಳಲ್ಲಿ)
	ಸೊಪ್ಪು ಪ್ರಮಾಣ (ಕಿ.ಗ್ರಾಂಗಳಲ್ಲಿ)

	
	
	
	
	ದ್ವಿ ಸಂತತಿ
	ಬಹುಸಂತತಿ
	ದ್ವಿ. ಸಂತತಿ
	ಬಹುಸಂತತಿ

	IV
	೨೫-೨೬
	೭೦-೭೫
	ಮಧ್ಯಮ
	೯-೨೦
	೮-೧೬
	೧೯೫
	೧೬

	V
	೨೪-೨೫
	೭೦-೭೫
	ಸಾಧಾರಣದಿಂದ ಬಲಿತ
	೨೦-೨೪
	೧೬-೩೨
	೧೧೨೦
	೯೬೦


೨೬) ಹುಳುಹಾಸುಗೆ ಸ್ವಚ್ಛಗೊಳಿಸಿ ಸಂರಕ್ಷಣೆ ಮಾಡುವುದು ಹೇಗೆ?
ತಟ್ಟೆಯಲ್ಲಿ ಹುಳುಸಾಕಣೆ ಮಾಡಿದರೆ ಕೊನೆ ಹಂತಗಳಲ್ಲಿ ಪ್ರತಿದಿನ ಹಾಸುಗೆ ಶುಚಿಗೊಳಿಸಬೇಕಾಗುತ್ತದೆ. ಇದಕ್ಕಾಗಿ ೨ಸೆಂ.ಮೀ. ನೈಲಾನ್ ಹತ್ತಿ ಬಲೆ ಮೇಲೆ ಸೊಪ್ಪು ಹಾಕಬೇಕು. ಹುಳುಗಳು ಬಲೆಯ ಮೇಲೆ ಹರಿದುಬಂದ ಮೇಲೆ ಬಲೆಯನ್ನು ಎಲೆಸಮೇತ ಎತ್ತಿ ಇನ್ನೊಂದಕ್ಕೆ ಸ್ಥಳಾಂತರ ಮಾಡಬೇಕು. ಹೀಗೆ ಮಾಡುವುದರಿಂದ ಹುಳುಗಳಿಗೆ ಸೋಂಕು ತಗಲುವುದು ಕಡಮೆಯಾಗುತ್ತದೆ. ಹುಳುಗಳನ್ನು ರೆಂಬೆ ಪದ್ಧತಿಯಲ್ಲಿ ಸಾಕುತ್ತಿದ್ದರೆ ಪದೇ ಪದೇ ಹಾಸುಗೆ ಶುಚಿಗೊಳಿಸುವ ಅವಶ್ಯಕತೆ ಇರುವುದಿಲ್ಲ. ಆದರೆ ಸುಣ್ಣ ಮತ್ತು ಹಾಸುಗೆ ಸೋಂಕು ನಿವಾರಕಗಳನ್ನು ಸರಿಯಾಗಿ ಧೂಳಿಸಬೇಕಾಗುತ್ತದೆ.
ರೇಷ್ಮೆ ಕೃಷಿಯಲ್ಲಿ ಆಧುನಿಕ ತಾಂತ್ರಿಕತೆಗಳು (ಪ್ರಶ್ನೋತ್ತರ) : ೩. ರೇಷ್ಮೆಹುಳು ಸಾಕಣೆ (3)
ಸಂರಕ್ಷಣೆ
ರೇಷ್ಮೆಹುಳುಗಳಿಗೆ ಊಜಿ ಹಾವಳಿ ಇರುವುದರಿಂದ ಹುಳುಗಳನ್ನು ನೈಲಾನ್ ಬಲೆಯ ಒಳಗೆ ಸಾಕಣೆಮಾಡಬೇಕು. ಇದರ ಜೊತೆಗೆ ಊಜಿಪುಡಿ ಮತ್ತು ಊಜಿನಾಶಕದಂಥ ಔಷಧಿಗಳನ್ನು ಮತ್ತು ಊಜಿಟ್ಯ್ರಾಪ್‌ನಂತಹ ಸಾಧನಗಳನ್ನು ಉಪಯೋಗಿಸುವುದರಿಂದ ಹಾನಿ ಪ್ರಮಾಣ ಕಡಿಮೆಮಾಡಬಹುದು. ರೇಷ್ಮೆ ಹುಳು ಸಾಕಣೆಮನೆಯನ್ನು ಸರಿಯಾಗಿ ಸೋಂಕು ನಿವಾರಣೆ ಮಾಡಬೇಕು. ಹುಳುಗಳನ್ನು ಸಾಕುವಾಗ ಹಾಸುಗೆ ಸೋಂಕು ನಿವಾರಕಗಳನ್ನು ಉಪಯೋಗಿಸುವುದರಿಂದ ರೋಗ ತಪ್ಪಿಸಬಹುದು.
೨೭) ಹಣ್ಣಾದಮಾಗಿದ ಹುಳುಗಳನ್ನು ಗೂಡುಕಟ್ಟಲು ಚಂದ್ರಿಕೆಗೆ ಹೇಗೆ ಬಿಡಬೇಕು ಮತ್ತು ಗೂಡುಗಳನ್ನು ಬಿಡಿಸುವ ವಿಧಾನಗಳಾವುವು? ವಿವರಿಸಿ.
ಹುಳುಗಳು ಐದನೇ ಹಂತದ ೭ನೇ ದಿನ ಸೊಪ್ಪು ತಿನ್ನುವುದನ್ನು ಕಡಿಮೆ ಮಾಡುತ್ತವೆ. ಹಿಕ್ಕೆಗಳನ್ನು ಹಾಕಿ ಗೂಡುಕಟ್ಟಲು ತಯಾರಾಗುತ್ತವೆ. ಅಂತಹ ಸಮಯದಲ್ಲಿ ಹುಳು ಸ್ವಲ್ಪ ಕುಗ್ಗುತ್ತವೆ. ಅನಂತರ ತಲೆ ಎತ್ತಿಕೊಂಡು ಹರಿದಾಡುತ್ತವೆ. ಆಗ ಸೊಪ್ಪು ಕೊಡುವುದನ್ನು ಕಡಿಮೆಮಾಡಿ ಗಾಳಿ ಸಂಚಾರ ಸುಗಮಗೊಳಿಸಬೇಕು. ಹಣ್ಣಾದ ಹುಳುಗಳನ್ನು ಆಯ್ದು ಚಂದ್ರಿಕೆ ಮೇಲೆ ಬಿಡಬೇಕು. ಅಥವಾ ಹೆಚ್ಚಿನ ಮಟ್ಟಿಗೆ ಹಣ್ಣಾಗಿದ್ದರೆ ರೆಂಬೆಯನ್ನು ಎತ್ತಿ ಅಲ್ಲಾಡಿಸಿ ಬಿದ್ದಂತಹ ಹುಳುಗಳನ್ನೆಲ್ಲಾ ಸೇರಿಸಿ ಒಟ್ಟಿಗೆ ಚಂದ್ರಿಕೆಯ ಮೇಲೆ ಬಡಬೇಕು ಇಂತಹ ಕೊಠಡಿಯಲ್ಲಿ ಉಷ್ಣಾಂಶ ೨೪(೦)ಸೆ. ಮತ್ತು ಶೈತ್ಯಾಂಶ ಶೇ. ೬೦ರಿಂದ ೬೫ ಇದ್ದು ಹೆಚ್ಚು ಗಾಳಿ ಸಂಚಾರವಿರಬೇಕು. ಬೇಸಿಗೆ ಕಾಲದಲ್ಲಿ ೫ನೇ ದಿನ ಮತ್ತು ಚಳಿಗಾಲದಲ್ಲಿ ೬ನೇ ದಿನ ಗೂಡು ಬಿಡಿಸಬೇಕು. ಕಾರ್ಯಸುಲಭತೆ ಮತ್ತು ಕೆಲಸಗಾರರ ಉಳಿತಾಯ ದೃಷ್ಟಿಯಿಂದ ಚಂದ್ರಿಕೆಗೆ ಬದಲಾಗಿ ಸ್ವತಃ ಹುಳುಗಳು ಗೂಡುಕಟ್ಟಿಕೊಳ್ಳುವಂತಹ ಸಾಧನಗಳನ್ನು ಬಳಸುವುದು ಒಳ್ಳೆಯದು. ಉತ್ತಮ ಗುಣಮಟ್ಟದ ಗೂಡಿಗೆ ರೋಟರಿ ಚಂದ್ರಿಕೆ ಬಳಸಬಹುದಾಗಿದೆ.
೨೮) ರೆಂಬೆ ಪದ್ಧತಿಯಲ್ಲಿ ಪ್ರೌಢ ಹುಳುಸಾಕಣೆ ಮಾಡುವುದರ ಪರಿಣಾಮಗಳೇನು?
· ಪ್ರೌಢಾವಸ್ಥೆಯ ಹುಳುಸಾಕಣೆಗೆ ರೆಂಬೆ ಪದ್ಧತಿ ಅಳವಡಿಸಿಕೊಳ್ಳುವುದರಿಂದ:
· ಹಿಪ್ಪುನೇರಳೆ ಸೊಪ್ಪು ಹೆಚ್ಚು ಕಾಲ ತಾಜಾಸ್ಥಿತಿಯಲ್ಲಿರುತ್ತದೆ.
· ಹುಳುಗಳನ್ನು ಮುಟ್ಟುವ/ಸ್ಪರ್ಶಿಸುವ ಸಾಧ್ಯತೆಗಳು ಕಡಿಮೆ ಇರುವುದರಿಂದ ರೋಗಸಾಧ್ಯತೆ ಕಡಿಮೆ ಇರುತ್ತದೆ.
· ರೆಂಬೆ ಪದ್ಧತಿಯಲ್ಲಿ ನಾಲ್ಕನೆ ಜ್ವರದ ನಂತರ ಒಂದು ಸಾರಿ ಮಾತ್ರ ಹಾಸುಗೆ ಶುಚಿಗೊಳಿಸಬೇಕಾಗುತ್ತದಷ್ಟೆ.
· ಹುಳುವಿನ ಹಾಸುಗೆಯಲ್ಲಿ ರೆಮಬೆಗಳಿರುವುದರಿಂದ ಗಾಳಿ ಸಂಚಾರವಿರುತ್ತದೆ. ಸಾಮಾನ್ಯವಾಗಿ ಹುಳುಗಳು ಕಡ್ಡಿಗಳ ಮೇಲಿರುವುದರಿಂದ ಕಸದಿಂದ ಬರಬಹುದಾದಂತಹ ಅಂಟುರೋಗ ಸಹ ಕಡಿಮೆಯಾಗುತ್ತದೆ.
· ಶೇ. ೨೦ರಷ್ಟು ಸೊಪ್ಪಿನ ಉಳಿತಾಯವಾಗುತ್ತಿದ್ದು, ಖರ್ಚಿನಲ್ಲಿ ಮಿತವ್ಯಯ ಸಾಧನೆಯಾಗುತ್ತದೆ.
ಅನಾನುಕೂಲತೆಗಳು
· ಹಸುಗಳಿಗೆ ಹಾಕಲು ಉಳಿಕೆ ಸೊಪ್ಪು ಸಿಗುವುದಿಲ್ಲ.
· ಹೊಸದಾಗಿ ತೋಟಮಾಡಲು ಕಡ್ಡಿ ಸಿಗುವುದಿಲ್ಲ.
· ಪ್ರತ್ಯೇಕ ಹುಳುಸಾಕಣೆ ಮನೆ ಬೇಕಾಗುತ್ತದೆ.
· ಮನೆಯ ವಿಸ್ತೀರ್ಣ ಇನ್ನೂ ಹೆಚ್ಚಾಗಿರಬೇಕಾಗುತ್ತದೆ.
೨) ರೇಷ್ಮೆಗೂಡು ಸಾಕಣೆ ಮತ್ತು ಮಾರಾಟಮಾಡುವ ಪರಿ ಕುರಿತು ವಿವರಿಸಿ?
ರೇಷ್ಮೆಗೂಡನ್ನು ಬಿಡಿಸಿದನಂತರ ಅದಕ್ಕೆ ಅಂಟಿಕೊಂಡಿರುವ ಹಿಕ್ಕೆಕಸವನ್ನು ತೆಗೆಯಬೇಕು. ಕಳಪೆಗೂಡು ಮತ್ತು ಜೋಡಿಗೂಡುಗಳನ್ನು ಬೇರ್ಪಡಿಸಿ ಹಗುರವಾಗಿ ಗೋಣಿಚೀಲಕ್ಕೆ ತುಂಬಿ ತಂಪಾದ ಸಮಯದಲ್ಲಿ ಸಾಗಿಸಬೇಕು. ಕಳಪೆ ಗೂಡುಗಳನ್ನು ಬೇರ್ಪಡಿಸುವುದು ಯುಕ್ತ ಗೂಡನ್ನು ಶುದ್ಧಮಾಡುವುದರಿಂದ ಮಾರುಕಟ್ಟೆಯಲ್ಲಿ ಉತ್ತಮ ಬೆಲೆ ಸಿಗುತ್ತದೆ.
೩೦) ರೇಷ್ಮೆಗೂಡು ಸಾಕಣೆಯ ಆರ್ಥಿಕತೆ ಬಗ್ಗೆ ತಿಳಿಸಿ?
ಹುಳುಸಾಕಣೆ ಖರ್ಚು(೩೦೦ ಮೊಟ್ಟೆಗಳಿಗೆ)
	೧)
	ಮೇಣದ ಕಾಗದ
	ರೂ.೨೦-೦೦

	೨)
	ಹಳೆ ದಿನಪತ್ರಿಕೆ
	ರೂ.೧೦೦-೦೦

	೩)
	ಕ್ಲಿನಿಟಾಲ್ ಪ್ಲಸ್ (ಪ್ರತಿ ಲೀ.ಗೆ ರೂ.೯೮-೦೦)
	ರೂ.೨೯೪-೦೦

	೪)
	ಬ್ಲೀಚಿಂಗ್ ಪುಡಿ(ಪ್ರತಿ ಕಿ.ಗ್ರಾಂ ಗೆ ರೂ.೨೦-೦೦)
	ರೂ.೨೦೦-೦೦

	೫)
	ಸುಣ್ಣದ ಪುಡಿ(ಪ್ರತಿ ಕಿ.ಗ್ರಾಂ ಗೆ ರೂ. ೬-೦೦)
	ರೂ.೩೦೦-೦೦

	೬)
	ಕೋರ ಬಟ್ಟೆ
	ರೂ.೧೦೦-೦೦

	೭)
	ಗೋಣಿತಾಟು
	ರೂ.೧೦೦-೦೦

	೮)
	ವಿದ್ಯುತ್ ಖರ್ಚು
	ರೂ.೩೦೦-೦೦

	೯)
	ಮೊಟ್ಟೆಗಳ ವೆಚ್ಚ(೧೦೦ ಮೊಟ್ಟೆಗಳಿಗೆ ರೂ.೩೦೦-೦೦)
	ರೂ.೯೦೦-೦೦

	೧೦)
	ಇತರೆ ವೆಚ್ಚ
	ರೂ.೨೦೦-೦೦

	೧೧)
	ಕೆಲಸಗಾರರ ವೆಚ್ಚ(ಪ್ರತಿ ಆಳಿಗೆ ರೂ.೫೦-೦೦
	ರೂ.೪,೦೦೦-೦೦

	
	ಒಟ್ಟು
	ರೂ.೬,೫೧೪–೦೦


ಇತರೆ ಖರ್ಚುಗಳು (ವರ್ಷಕ್ಕೆ)
	೧)
	೩೦೦ ಮೊಟ್ಟೆಗಳಿಗೆ ಸೊಪ್ಪನ್ನು ಬೆಳೆಸಲು ತಗಲುವ ವೆಚ್ಚ ಕಿ.ಗ್ರಾಂ ಗೆ ರೂ.೦.೮೦)
	ರೂ. ೨೧,೬೦೦-೦೦

	೨)
	ಕಟ್ಟಡದ ವೆಚ್ಚ(೧,೮೦,೦೦೦, ಬಳಕೆಯ ಅವಧಿ ೨೦ ವರ್ಷಗಳು
	ರೂ. ೧೫,೦೦೦-೦೦

	
	ಬಡ್ಡಿ ಶೇ.೧೫/-ರಂತೆ
	ರೂ. ೨,೨೫೦-೦೦

	೩)
	ಸಾಕಣೆ ಉಪಕರಣಗಳ ವೆಚ್ಚ (ಸರಾಸರಿ) ೧೦ ವರ್ಷಗಳ ಕಾಲಾವಧಿ)
	ರೂ. ೫,೮೮೯-೦೦

	
	ಬಡ್ಡಿ ಶೇ.೧೫/-ರಂತೆ
	ರೂ. ೮೮೩-೦೦

	೪)
	ಆವರ್ತಕ ವೆಚ್ಚ
	ರೂ. ೬,೬೦೫-೦೦

	
	ಒಟ್ಟು
	ರೂ.೫೨,೨೨೭–೦೦


ಆದಾಯ ವರ್ಷಕ್ಕೆ
ಸರಾಸರಿ ಗೂಡಿನ ಇಳುವರಿ ಪ್ರತಿ ೧೦೦ ಮೊಟ್ಟೆಗೆ ೬೦ ಕಿ.ಗ್ರಾಂ ನಂತೆ ಗೂಡಿನ ಮಾರಾಟದಿಂದ ಬರುವ ಆದಾಯ ರೂ. ೨,೪೪,೦೦೦-೦೦
೩೦೦ ಮೊಟ್ಟೆ ರೇಷ್ಮೆ ಹುಳುಗಳನ್ನು ಸಾಕಲು ತಗಲುವ ವೆಚ್ಚ
	
	
	ರೂ.ಗಳು

	೧)
	ಪ್ರೌಢ ಹುಳು ಸಾಕಾಣಿಕೆ ರ‍್ಯಾಕುಗಳು – ಪ್ರತಿ ೧೦ಮೊಟ್ಟೆಗೆ ೮೦೦ಚ. ಅಡಿಯಂತೆ ೩೦೦ ಮೊಟ್ಟೆಗಳಿಗೆ ೨೪೦೦ಚ. ಅಡಿಯಷ್ಟು ಹಾಸುಗೆ ನೆಲದ ವಿಸ್ತೀರ್ಣ ೬೦೦ ಚ.ಅಡಿ
	೧೫,೦೦೦-೦೦

	೨)
	ಚಾಕಿ ಸಾಕಣೆ
	

	
	ದಡೇವುಗಳು ೪ (೧ಕ್ಕೆ ರೂ.೨೦೦/- ರಂತೆ)
	೮೦೦-೦೦

	
	ತಟ್ಟೆಗಳು ೪’ x ೩’ x ೩’ ಅಳತೆಯ ೨೦೦ಕ್ಕೆ ರೂ.೩೦ರಂತೆ)
	೬,೦೦೦-೦೦

	೩)
	ಎಲೆ ಕತ್ತರಿಸುವ ಮಣೆ ೨(ಪ್ರತಿ ಮಣೆಗೆ ರೂ.೧೦೦ರಂತೆ)
	೬,೦೦೦-೦೦

	೪)
	ಇರುವೆ ಪಾತಿಕಲ್ಲಿಗೆ ೧೬ (ಪ್ರತಿ ಪಾತಿ ಕಲ್ಲಿಗೆ ರೂ. ೨೮ರಂತೆ)
	೩೨೦-೦೦

	೫)
	ಎಲೆ ಶೇಖರಿಸುವ ಪೆಟ್ಟಿಗೆ ೫’ x ೨ ೧/೨’ x ೨ ೧/೨’)
	೮೦೦-೦೦

	೬)
	ಸಿಂಪರಣಾ ಯಂತ್ರ
	೫,೦೦೦-೦೦

	೭)
	ಉಷ್ಣಾಂಶ ಮತ್ತು ಶೈತ್ಯಾಂಶ ಮಾಪಕ
	೪೦೦-೦೦

	೮)
	ರಾಸಾಯನಿಕಗಳನ್ನಿಡಲು ಡಬ್ಬಗಳು
	೩೦-೦೦

	೯)
	ಚಿಮುಟ
	೨೦-೦೦

	೧೦)
	ಸೊಪ್ಪು ಕೊಡುವ ಸ್ಟ್ಯಾಂಡ್
	೩೦೦-೦೦

	೧೧)
	ಚಾಪೆ (ರೆಕ್ಸೀನ್೬’*೪’)
	೮೦೦-೦೦

	೧೨)
	ಮುಖವಾಡ
	೧,೦೦೦-೦೦

	೧೩)
	ಪ್ಲಾಸ್ಟಿಕ್ ಬೇಸಿನ್
	೩೦-೦೦

	೧೪)
	ಪ್ಲಾಸ್ಟಿಕ್ ಬಕೆಟ್
	೪೦-೦೦

	೧೫)
	ಕಾಲೊರೆಸುವ ಬಟ್ಟೆ
	೩೦-೦೦

	೧೬)
	ಪ್ಲಾಸ್ಟಿಕ್ ಜರಡಿ
	೨೦-೦೦

	೧೭)
	ಫೋಂ ರಬ್ಬರ್ ಪ್ರತಿ ಕಿ.ಗ್ರಾಂ ೧೫೦/-(೨*೧೫೦)
	೩೦೦-೦೦

	೧೮)
	ಹಾಸುಗೆ ಬದಲಾವಣೆ ಬಲೆಗಳು (೩೦೦ ಮೊಟ್ಟೆಗಳಿಗೆ)
	೬,೦೦೦-೦೦

	೧೯)
	ಬಿದಿರಿನ ಚಂದ್ರಿಕೆಗಳು ೩೦೦ ಮೊಟ್ಟೆಗಳಿಗೆ ೧೫೦ ಬೇಕಾಗುತ್ತವೆ.
	೨೨,೫೦೦-೦೦

	
	ಒಟ್ಟು ರೂ.
	೫೮,೮೯೦–೦೦


೩೦೦ ಮೊಟ್ಟೆಗಳನ್ನು ಸಾಕಲು ಸಾಕಣೆಕೊಠಡಿಗೆ ತಗಲುವ ವೆಚ್ಚ
	ಪ್ರೌಢ ಹುಳುಗಳ ಸಾಕಣೆಗೆ (ರೆಂಬೆ ಪದ್ಧತಿ)
	೨,೫೦,೦೦೦-೦೦

	ಚಾಕಿ ಸಾಕಣೆ ಕೊಠಡಿ
	೫೦,೦೦೦-೦೦

	ಒಟ್ಟು
	೩,೦೦,೦೦೦–೦೦


೩೧) ಹುಳುಸಾಕಣೆ ಕಟ್ಟಡ/ಮನೆಯ ಸ್ಥಳ ವಿವರ ಮತ್ತು ವಿನ್ಯಾಸ ಹೇಗಿರಬೇಕು?
ಸಾಮಾನ್ಯವಾಗಿ ಸಾಕಣೆಗೆ ಉಪಯೋಗಿಸುವ ಕಟ್ಟಡವು ಜೌಗು ಭೂಮಿಯಲ್ಲಿರಬಾರದು. ಸರಾಗವಾಗಿ ಗಾಳಿ ಬೆಳಕು ಸಂಚರಿಸುವಂತಿರಬೇಕು. ಸೂರ್ಯನ ಶಾಖ ಮತ್ತು ಒಣಹವೆ ಮನೆಯೊಳಗೆ ನೇರವಾಗಿ ಬಾರದಂತೆ ಇರಬೇಕು. ಮನೆ ಜೌಗುಪ್ರದೇಶದಲ್ಲಿದ್ದರೆ ಸುತ್ತಲೂ ಆಳವಾದ ಕಾಲುವೆ ತೋಡಿ ತೇವಾಂಶವನ್ನು ಹೀರಿಕೊಳ್ಳುವಂತೆ ವ್ಯವಸ್ಥೆ ಮಾಡಬೇಕು. ಅಡಿಪಾಯವನ್ನು ಸಾಕಷ್ಟು ಎತ್ತರಕ್ಕೆ ಕಟ್ಟಿ, ನೆಲವು ಒಣಗಿರುವಂತೆ ನೋಡಿಕೊಳ್ಳಬೇಕು. ತೇವಾಂಶವು ಅತಿಯಾಗಿದ್ದರೆ ಸರಾಗವಾಗಿ ಗಾಳಿಬೆಳಕು ಬೀಳುವಂತೆ ಹೆಚ್ಚು ಕಿಟಕಿಗಳನ್ನು ಇಡಬೇಕು. ಕಟ್ಟಡದ ಹತ್ತಿರದಲ್ಲಿ ನದಿ ಅಥವಾ ಇತರೆ ಜೌಗು ಪ್ರದೇಶಗಳಿದ್ದು ಬೀಸುಗಾಳಿಯಿಂದ ತೇವಾಂಶ ಹೆಚ್ಚುವಂತಿದ್ದರೆ, ಆ ದಿಕ್ಕಿನ ಕಿಟಕಿಗಳನ್ನು ಮುಚ್ಚಬೇಕು. ಕಟ್ಟಡದ ಸುತ್ತಮುತ್ತ ದಟ್ಟವಾಗಿ ಮರಗಳಿದ್ದು ಗಾಳಿಯ ಚಲನೆ ಮಂದವಾಗಿದ್ದರೆ ಅವುಗಳನ್ನು ಕತ್ತರಿಸಬೇಕು. ಸಾಕಣೆಗೆ ಮನೆಯನ್ನು ಆಯ್ಕೆ ಮಾಡುವಾಗ ಮಧ್ಯಾಹ್ನದ ಹೊತ್ತು ಬಿಸಿಲು ಬೀಳದಂತಹ ಮನೆಯನ್ನು ಆರಿಸಬೇಕು. ಹಗಲು ಸಮಯದಲ್ಲಿ ಸೂರ್ಯನ ನೇರ ಕಿರಣಗಳನ್ನು ಮತ್ತು ರಾತ್ರಿ ತಣ್ಣನೆಯ ಗಾಳಿ ತಡೆಯಲು ಸುತ್ತಮುತ್ತ ಸಣ್ಣ ಮರಗಳನ್ನು ಬೆಳೆಸುವುದು ಒಳ್ಳೆಯದು.
ಉತ್ತರ ದಕ್ಷಿಣವಾಗಿ ಮನೆಯನ್ನು ನಿರ್ಮಿಸುವುದು ಅನುಕೂಲಕರ. ಮನೆಯ ಉದ್ದ ಪೂರ್ವ ಪಶ್ಚಿಮಕ್ಕೂ ಅಗಲ ಉತ್ತರ ದಕ್ಷಿಣಕ್ಕೂ ಇರಬೇಕು. ಈ ದಿಕ್ಕಿನಲ್ಲಿ ಕಟ್ಟಡವನ್ನು ನಿರ್ಮಿಸಲು ಸಾಧ್ಯವಾಗದಿದ್ದಲ್ಲಿ ವಾಯುವ್ಯ ದಿಕ್ಕಿಗೆ ಅಭಿಮುಖವಾಗಿಯಾದರೂ ಕಟ್ಟಡವನ್ನು ನಿರ್ಮಿಸಬೇಕು. ಕೊಠಡಿಯ ಅಗಲವು ಮುಂಭಾಗದ ಉದ್ದಕ್ಕಿಂತ ಕಡಿಮೆಯಿರಬೇಕು. ವಿಸ್ತಾರವಾದ ಪಡಸಾಲೆ ಇರುವುದು ಒಳ್ಳೆಯದು. ಕಿಟಕೆಗಳು ದೊಡ್ಡದಾಗಿದ್ದು ಸಾಕಷ್ಟು ಗಾಳಿ ಸಂಚಾರವಾಗುವಂತಿರಬೇಕು. ಕಿಟಕಿಗಳು ಯಾವಾಗಲೂ ಎದುರುಬದುರಾಗಿರಬೇಕು. ಕೊಠಡಿಯ ಬಾಗಿಲಿಗೆಲ ಎದುರಾಗಿ ಸಾಕಷ್ಟು ಕಿಟಕಿಗಳನ್ನಿಟ್ಟು ಗಾಳಿ ಸರಾಗವಾಗಿ ಚಲಿಸುವಂತೆ ಮಾಡಬೇಕು.
ಮೇಲ್ಛಾವಣಿಯನ್ನು ಶಾಖವನ್ನು ಹೀರದಂತಹ ವಸ್ತುವಿನಿಂದ ಅಥವಾ ಮರದ ಹಲಗೆಗಳಿಂದ ಮಾಡಿರಬೇಕು. ಸಾಮಾನ್ಯವಾಗಿ ಹುಲ್ಲು ಅಥವಾ ಹೆಂಚಿನಿಂದ ಮಾಡಲಾದ ಮೇಲ್ಛಾವಣಿಯು ರೇಷ್ಮೆ ಹುಳು ಸಾಕಣೆಗೆ ಅನುಕೂಲಕರ. ರೇಷ್ಮೆ ಹುಳುಸಾಕುವ ಮನೆಯ ಮೇಲ್ಛಾವಣಿ ಸಾಕಷ್ಟು ಎತ್ತರದಲ್ಲಿರುವುದು ಒಳ್ಳೆಯದು. ಉತ್ತಮ ಗಾಳಿ ಸಂಚಾರಕ್ಕೆ ಗೋಡೆಯ ಮೇಲೆ ಸ್ಥಳ ಬಿಟ್ಟು ಮೇಲ್ಛಾವಣಿ ಹೊದಿಸಬೇಕು. ಇವುಗಳ ಮಧ್ಯೆ ಇರುವ ಸ್ಥಳವು ಉತ್ತಮ ಗಾಳಿ ಸಂಚಾರಕ್ಕೆ ಅನುಕೂಲವಾಗುವುದು.
ಮನೆಯಲ್ಲಿ ನಾಲ್ಕು ಕೊಠಡಿಗಳಿದ್ದು, ಅವುಗಳನ್ನು ಒಂದರಲ್ಲಿ ಹೆಚ್ಚು ತೇವಾಂಶ ಮತ್ತು ಉಷ್ಣಾಂಶಗಳಿರುವಂತೆ ತಂತಿಬಲೆಗಳನ್ನು ಅಳವಡಿಸಬೇಕು.
೩೨) ಚಂದ್ರಿಕೆಯಲ್ಲಿ ಹಣ್ಣಾದ ಹುಳುಗಳನ್ನು ಹೇಗೆ, ಎಷ್ಟು ಪ್ರಮಾಣದಲ್ಲಿ ಬಿಡಬೇಕು?
ಹಣ್ಣಾದ ಹುಳುಗಳನ್ನು ವ್ಯವಸ್ಥಿತ ರೀತಿಯಲ್ಲಿ ಚಂದ್ರಿಕೆಗೆ ಬಿಡದಿದ್ದರೆ ಉತ್ತಮ ಗೂಡುಗಳು ದಪರೆಯುವುದು ಕಷ್ಟ. ಹುಳುಗಳನ್ನು ಪತ್ತಾಗಿ ಬಿಟ್ಟಾಗ ಅಧಿಕ ಸಂಖ್ಯೆಯಲ್ಲಿ ಜೋಡಿಗೂಡುಗಳು ತಯಾರಾಗುತ್ತವೆ. ಇವುಗಳಿಂದ ನೂಲು ತೆಗೆಯಲು ಆಗುವುದಿಲ್ಲ. ಹೆಚ್ಚು ಹುಳುಗಳನ್ನು ಚಂದ್ರಿಕೆಗೆ ಹಾಕುವುದರಿಂದ ಮಲಮೂತ್ರಗಳ ವಿಸರ್ಜನೆಯಿಂದ ಗೂಡುಗಳ ಬಣ್ಣ ಹದಗೆಡುತ್ತದೆ ಮತ್ತು ಗಾಳಿ ಸಂಚಾರಕ್ಕೆ ಅಡಚಣೆ ಉಂಟಾಗಿ ಅತಿ ಕೀಳುಮಟ್ಟದ ಗೂಡುಗಳು ರೂಪುಗೊಳ್ಳುತ್ತವೆ. ಸರಿಯಾದ ಸಂಖ್ಯೆಯಲ್ಲಿ ಹುಳುಗಳನ್ನು ಚಂದ್ರಿಕೆಗೆ ಬಿಡುವುದು ಎಂದರೆ ಚಂದ್ರಿಕೆಯ ೩೦ x ೩೦ ಸೆಂ.ಮೀ. ಸ್ಥಳದಲ್ಲಿ ಸುಮಾರು ೫೦ ಹುಳುಗಳನ್ನು ಬಿಡುವುದು. ಒಂದು ಹುಳುವಿಗೆ ದೊರೆಯುವ ಸ್ಥಳಾವಕಾಶ ಒಂದು ಘನ ಅಂಗುಲ ಅಥವಾ ೨ ಘನ ಸೆಂ.ಮೀ.ಗಳು. ೧.೮ x  ೧.೨ (ಎತ್ತರ  x ಅಗಲವುಳ್ಳ) ಚ.ಮೀ. ಚಂದ್ರಿಕೆಯಲ್ಲಿ ೧,೦೦೦ದಿಂದ ೧,೧೦೦ ಹುಳುಗಳನ್ನು ಬಿಡಬಹುದು.
೩೩) ಎಲೆ ಶೇಖರಣೆ ಮಾಡುವ ಕೊಠಡಿಯಲ್ಲಿ ಗಾಳಿ ಬೆಳಕು ಇರಬೇಕೆ ಅಥವಾ ಬೇಡವೆ?
ಎಲೆ ಶೇಖರಣೆ ಮಾಡುವಾಗ ಶೇಖರಣ ಕೊಠಡಿಯಲ್ಲಿ ಮುಬ್ಬಗತ್ತಲು ಮತ್ತು ನಿಧಾನವಾಗಿ ಗಾಲಿ ಚಲಿಸುಂತಹ ವಾತಾವರಣವಿರಬೇಕು. ಕೋಣೆಯಲ್ಲಿ ಹೆಚ್ಚು ಗಾಳಿ ಸಂಚಾರವಿರುವಾಗ ಎಲೆಗಳ ರಾಶಿಯನ್ನು ಒದ್ದೆಯಾದ ಗೋಣಿತಾಟಿನಿಂದ ಇರಬೇಕು. ಎಲೆ ರಾಶಿಯ ಒಳಗಿನ ಉಷ್ಣತೆಯನ್ನು ಕಡಿಮೆ ಮಾಡಬಹುದು. ೨೦ ಸೆಂ.ಮೀ.ಗಿಂತ ಕಡಿಮೆ ಉಷ್ಣತೆ ಹಾಗೂ ಶೇ. ೯೦ ರಷ್ಟು ತೇವಾಂಶದಲ್ಲಿ ಶೇಖರಿಸುವುದರಿಂದ ಎಲೆಗಳ ಗುಣಮಟ್ಟವನ್ನು ಕಾಪಾಡಬಹುದು. ಎಲೆಗಳನ್ನು ಹೆಚ್ಚೆ ಅಂದರೆ ೨೪ ಗಂಡೆಗಳವರೆಗೂ ಶೇಖರಣೆ ಮಾಡಬಹುದು.
೩೪) ಹಣ್ಣಾದ ಹುಳುಗಳನ್ನು ಚಂದ್ರಿಕೆಯಲ್ಲಿ ಹಾಕಿ ಬಿಸಿಲಿಗೆ ಇಡಬಹುದೆ? ಹಾಗಿದ್ದರೆ ಎಷ್ಟು ಹೊತ್ತು ಇಡಬೇಕು?
ಸಾಮಾನ್ಯವಾಗಿ ಹುಳುಗಳು ಸಾಕಣೆ ಸಮಯಕ್ಕಿಂತ ಗೂಡುಕಟ್ಟುವ ಸಮಯದಲ್ಲಿ ಹೆಚ್ಚು ಉಷ್ಣತೆಯನ್ನು ಇಷ್ಟಪಡುತ್ತವೆ. ಚೆನ್ನಾಗಿ ಹಣ್ಣಾದ ಹುಳುಗಳನ್ನು ಚಂದ್ರಿಕೆಗೆ ಬಿಟ್ಟ ಒಂದು ಗಂಟೆಯನಂತರ ಚಂದ್ರಿಕೆಗಳನ್ನು ಬಿಸಿಲಿನಲ್ಲಿ ಅರ್ಧಗಂಟೆ ಕಾಲ ಇಡಬಹುದು. ಹೀಗೆ ಮಾಡುವುದರಿಂದ ಹುಳುವು ಅರ್ಧ ದ್ರವರೂಪದಲ್ಲಿರುವ ಎಡೆಯ ಹಿಕ್ಕೆಯನ್ನು ವಿಸರ್ಜನೆ ಮಾಡಲು ಸಹಾಯವಾಗುತ್ತದೆ. ಇದರಿಂದಾಗಿ ಹಿಕ್ಕೆಯಿಂದ ಗೂಡಿನ ಗುಣಮಟ್ಟ ಹಾಳಾಗುವುದನ್ನು ತಡೆಗಟ್ಟಬಹುದಾಗಿದೆ. ನೂಲು ತೆಗೆಯುವ ದೃಷ್ಟಿಯಿಂದ ಹುಳುಗಳು ಗೂಡು ಕಟ್ಟುತ್ತಿರುವ ವಾತಾವರಣದಲ್ಲಿ ಶುಷ್ಕ ವಾತಾವರಣವಿರುವುದು ಒಳ್ಳೆಯದು. ಸಾಕಷ್ಟು ಗಾಳಿ ಸಂಚಾರವಿದಲ್ಲದಿದ್ದರೆ ಆರ್ದ್ರತಾಂಶ ಹೆಚ್ಚಾಗಿ ಹುಳುಗಳ ಆರೋಗ್ಯ ಹಾಳಾಗಿ, ಗೂಡುಗಳ ಗುಣಮಟ್ಟ ಕಡಿಮೆಯಾಗುತ್ತದೆ. ಆದ್ದರಿಂದ ಚಂದ್ರಿಕೆಗಳನ್ನು ಹೊರಗಡೆ ಬಿಸಿಲಿಗೆ ಇಡುವಾಗ ಹಾಳಿಯ ಹೊಡೆತ ಮತ್ತು ನೇರವಾಗಿ ಸೂರ್ಯನ ಬೆಳಕು ಚಂದ್ರಿಕೆ ಮೇಲೆ ಬೀಳದಂತೆ ಎಚ್ಚರಿಕೆವಹಿಸಬೇಕು.
೩೫) ಕೊನೆಯಲ್ಲಿ ಒಂದೊಂದು ತಟ್ಟೆಯಲ್ಲೂ ಸ್ವಲ್ಪ ಹುಳುಗಳು ಹಣ್ಣಾಗದೆ ಹಾಗೆಯೇ ಉಳಿದಿರುತ್ತವೆ. ಇದಕ್ಕೇನಾದರೂ ಪರಿಹಾರವಿದೆಯೇ?
ರೇಷ್ಮೆ ಹುಳುವಿನಲ್ಲಿ ಬ್ಯಾಕ್ಟೀರಿಯಾಗಳಿಂದ ಹರಡುವ ವಿವಿಧ ರೋಗಗಳಿಗೆ ಫ್ಲಾಚರಿ ಎಂದು ಕರೆಯುತ್ತಾರೆ. ಈ ರೋಗವು ಕೆಟ್ಟ ಸಾಕಾಣೆಯಿಂದ ಹರಡುತ್ತದೆ. ಈ ರೋಗ ಬಂದಾಗ ಹುಳುಗಳು ಹಣ್ಣಾಗದೆ ತಟ್ಟೆಯಲ್ಲಿಯೇ ಉಳಿಯುತ್ತವೆ. ಒಂದು ಸಲ ಈ ರೋಗವು ಹರಡಿತೆಂದರೆ ಇದನ್ನು ಹೋಗಲಾಡಿಸುವುದು ಬಹಳ ಕಷ್ಟ. ಹಣ್ಣಾಗೆ ಹಾಗೆಯೇ ಉಳಿದ ಹುಳುಗಳನ್ನು ಭೂಮಿಯಲ್ಲಿ ಹೂಳಬೇಕು. ಕೆಲವು ಕಡೆ ರೈತರು ಇಂತಹ ಹುಳುಗಳನ್ನು ತಟ್ಟಯಲ್ಲಿ ಹಾಕಿ ಅದರ ಮೇಲೆ ಇನ್ನೊಂದು ತಟ್ಟೆಯನ್ನು ಮುಚ್ಚಿ ಜೆಲ್ಲಿ ಗೂಡುಗಳನ್ನು ಮಾಡುತ್ತಾರೆ. ಆದ್ದರಿಂದ ಈ ರೋಗವನ್ನು ತಡೆಗಟ್ಟಲು ಪ್ರತಿಯೊಂದು ಬಾರಿ ಹುಳುಸಾಕಣೆ ಮಾಡುವಾಗಲೂ ಹುಳುವಿನ ಕೊಠಡಿಯನ್ನು ಮತ್ತು ಉಪೆರಣಗಳನ್ನು ಶೇ. ೨ರ ಫಾರ್ಮಲಿನ್‌ನಿಂದ ತೊಳೆಯಬೇಕು. ಮೊಟ್ಟೆಗಳಿಗೆ ಸರಿಯಾಗಿ ಪರಿಪಾಕತೆ/ಸಂಸ್ಕರಣೆ ಮಾಡಬೇಕು ಹಾಗೂ ಒಳ್ಳೆಯ ಸಾಕಣೆಗೆ ಗುಣಮಟ್ಟದ ಸೊಪ್ಪನ್ನು ಸಾಕಷ್ಟು ಪ್ರಮಾಣದಲ್ಲಿ ಬಳಸಬೇಕು.
೩೬) ಮೊದಲನೆ ಜ್ವರಕ್ಕಿಂತ  ಮುಂಚೆ ಕೈಯಿಂದ ಕಸ ತೆಗೆಯುವುದು ಒಳ್ಳೆಯದೋ ಅಥವಾ ಬಲೆ ಉಪಯೋಗಿಸುವುದು ಒಳ್ಳೆಯದೋ? ಬಲೆ ಆದಲ್ಲಿ ಯಾವ ರೀತಿಯ ಬಲೆ ಉಪಯೋಗಿಸಬೇಕು?
ಚಾಕಿಮರಿಗಳ ತಟ್ಟೆಯಲ್ಲಿ ಕಸತೆಗೆಯುವಾಗ, ಅವು ಸೂಕ್ಷ್ಮವಾಗಿರು ಕಾರಣ ಹೆಚ್ಚು ಹುಳುಗಳು ಕಸದ ಜೊತೆ ಅರಿವಿಲದಲದಂತೆ ಜಾರಿಕಳೆದುಹೋಗುತ್ತವೆ. ಮೊದಲಿನ ಜ್ವರಕ್ಕಿಂತ ಮುಂಚೆ ಕೈಯಿಂದ ಕಸ ತೆಗೆಯುವುದರಿಂದ ಹುಳುಗಳಿಗೆ ಹಾನಿಯಾಗುತ್ತದೆ. ಇದರಿಂದ ಗೂಡುಗಳ ಇಳುವರಿ ಕಡಮೆಯಾತ್ತದೆ. ಆದ್ದರಿಂದ ಬಲೆ ಉಪಯೋಗಿಸಿ ಕಸ ತೆಗೆಯುವುದು ಒಳ್ಳೆಯದು. ಚಾಕಿ ಮರಿಗಳಿಗೆ ೨.೦ ಚ.ಮಿ.ಮೀ. ರಂಧ್ರದ ಅಳತೆ ಇರುವ ಬಲೆ ಉಪಯೋಗಿಸಬೇಕು. ಬೆಳಗಿನ ಸೊಪ್ಪು ಕೊಡುವ ಮೊದಲು ಸಾಕಣೆ ತಟ್ಟಗಳಲ್ಲಿ ಈ ಬಲೆಗಳನ್ನು ಹರಡಿ ಅದರ ಮೇಲೆ ಕತ್ತಿಸಿದ ಸೊಪ್ಪನ್ನು ಹಾಕಬೇಕು. ಹುಳುಗಳು ಬಲೆಯ ಮೂಲಕ ತೂರಿ ಸೊಪ್ಪಿನ ಮೇಲಕ್ಕೆ ಬರುತ್ತವೆ.
೩೭) ಮೊದಲನೆ, ಎರಡನೆ ಮತ್ತು ಮೂರನೆ ಹಂತಗಳಲ್ಲಿ ಒಂದು, ಎರಡು ಹಾಗೂ ಮೂರು ಬಾರಿ ಮಾತ್ರ ಕಸ ತೆಗೆದರೆ ಸಾಕು ಅಂತೀರಲ್ಲ, ಬೆಡ್ (ತಳಹಾಸು) ಹೆಚ್ಚಾಗುವುದಿಲ್ಲವೆ?
ಹುಳುಗಳು ತಟ್ಟೆಗೆಹಾಕಿದ ಸೊಪ್ಪನ್ನೆಲ್ಲಾ ತಿನ್ನುವುದಿಲ್ಲ. ಸಾಮಾನ್ಯವಾಗಿ ತಿಂದ ಸೊಪ್ಪಿನ ತೂಕದಲ್ಲಿ ೩/೫ ಭಾಗದಷ್ಟನ್ನು ಮಲರೂಪದಲ್ಲಿ ವಿಸರ್ಜಿಸುತ್ತವೆ. ಉಳಿದ ೨/೫ ಭಾಗವನ್ನು ಮಾತ್ರ ಜೀರ್ಣಿಸಿಕೊಳ್ಳುತ್ತವೆ. ಪ್ರತಿ ಬಾರಿ ಸೊಪ್ಪು ಮೇಯಿಸಿದ ಮೇಲೆ ಹುಳುಗಳು ತಿಂದು ಬಿಟ್ಟ ಎಲೆ ಚೂರುಗಳು ತಟ್ಟೆಯಲ್ಲಿ ಉಳಿಯುತ್ತವೆ. ರೇಷ್ಮೆ ಹುಳುಗಳು ಆರೋಗ್ಯವನ್ನು ಕಾಪಾಡಲು ಅವುಗಳು ಹಾಕಿದ ಹಿಕ್ಕೆ ಮತ್ತು ತಿನ್ನದೆ ಉಳಿದ ಸೊಪ್ಪು ಇವುಗಳನ್ನು ಆಗಿಂದಾಗ್ಗೆ ತೆಗೆದುಹಾಕಬೇಕು. ಹುಳುಗಳ ಅರೋಗ್ಯ ದೃಷ್ಟಿಯಿಂದ ಹೆಚ್ಚು ಬಾರಿ ಕಸ ತೆಗೆಯುವುದು ಒಳ್ಳೆಯದು. ಇದು ಸಾಧುವಾಗಿ ಕಂಡರೂ ಪ್ರಾಯೋಗಿಕವಾಗಿ ಸಾಧ್ಯವಾಗುವುದಿಲ್ಲ. ಏಕೆಂದರೆ ಕಸ ತೆಗೆಯಲು ಹೆಚ್ಚು ಶ್ರಮ ಮತ್ತು ಹೆಚ್ಚುಕೂಲಿಗಳ ಅವಶ್ಯಕತೆ ಇದ್ದು ವೆಚ್ಚ ಹೆಚ್ಚುತ್ತದೆ. ಪ್ರತಿ ಬಾರಿ ಕಸ ತೆಗೆಯುವಾಗಲೂ ಕಸದ ಜೊತೆಯಲ್ಲಿ ಕೆಲವು ಹುಳುಗಳು ನಷ್ಟವಾಗುತ್ತವೆ. ಅದರಲ್ಲೂ ಚಾಕಿ ಮರಿಗಳ ತಟ್ಟಯಲ್ಲಿ ಕಸ ತೆಗೆಯುವಾಗ ಕಳೆದುಹೋಗುತ್ತವೆ. ಹೀಗಾಗಿ ಅತಿ ಹೆಚ್ಚಾಗಿ ದಸ ತೆಗೆಯುವುದರಿಂದ ಹುಳುಗಳು ನಷ್ಟವಾಗುವ ಸಂಭವವಿರುತ್ತದೆ. ಆದ್ದರಿಂದ ಹುಳುಗಳ ಮೊದಲನೆ, ಎರಡನೆ ಮತ್ತು ಮೂರನೆ ಹಂತಗಳಲ್ಲಿ ಒಂದು, ಎರಡು ಹಾಗೂ ಮೂರು ಬಾರಿ ಮಾತ್ರ ಕಸ ತೆಗೆಯುವುದು ಒಳ್ಳೆಯದು. ಶಿಫಾರಸುಮಾಡಿರುವ ಹಾಗೆ ಹುಳುಗಳಿಗೆ ಸ್ಥಳಾವಕಾಶ ಹಾಗೂ ಸೊಪ್ಪ ಕೊಡುವುದನ್ನು ಪಾಲಿಸದರೆ ಬೆಡ್ (ತಳಹಾಸು) ಯಾವುದೇ ಕಾರಣಕ್ಕೂ ಹೆಚ್ಚಾಗುವುದಿಲ್ಲ.
೩೮) ಹುಳುಗಳು ಜ್ವರದಲ್ಲಿರುವಾಗ ಹಾಸುಗೆಯ ಮೇಲೆ ಸುಣ್ಣದ ಪುಡಿಯನ್ನು ಉದುರಿಸಬಹುದೆ?
ಹುಳುಗಳು ಜ್ವರಕ್ಕೆ ಕುಳಿತುಕೊಳ್ಳುವಾಗ ಕೊನೆಯಬಾರಿ ಮೇವು ಕೊಟ್ಟಮೇಲೆ ಸುಣ್ಣದ ಪುಡಿ ಸಿಂಪಡಿಸುವುದು ಪ್ರಯೋಜನಕಾರಿ. ಇದರಿಂದ ಮುಂಚಿತವಾಗಿ ಪೊರೆಬಿಟ್ಟು ಹೊರಬಂದ ಹುಳುಗಳು ಸೊಪ್ಪು ತಿನ್ನಲು ಪ್ರಾರಂಭಿಸಿ ಮುಂದಿನ ಬೆಳವಣಿಗೆಯಲ್ಲಿ ಏರು-ಪೇರಾಗುವುದನ್ನು ತಪ್ಪಿಸಬಹುದು. ಸುಣ್ಣದ ಪುಡಿ ಸಿಂಪಡಿಸುವುದರಿಂದ ಪೊರೆಬಿಡುವ ಸಮಯದಲ್ಲಿ ಸಾಕಣೆ ಮಾಡುವ ತಟ್ಟೆಯೂ ಶುಭ್ರವಾಗಿರುತ್ತದೆ. ಸೊಪ್ಪು ಕೊಡುವ ಪ್ರಮಾಣವನ್ನು ಸರಿದೂಗಿಸಿ ಕೊಟ್ಟರೆ ತಟ್ಟೆಯಲ್ಲಿರುವ ಸೊಪ್ಪು ತಾನಾಗಿಯೇ ಒಣತುತ್ತದೆ. ಯಾವುದೇ ಕಾರಣಕ್ಕೂ ಹುಳುಗಳು ಜ್ವರದಲ್ಲಿದ್ದಾಗ ಸುಣ್ಣದ ಪುಡಿಯನ್ನು ಉದುರಿಸಬಾರದು. ಸುಣ್ಣದ ಪುಡಿಯ ಉಪಚಾರದಿಂದ ಹುಳುಗಳ ಹಾಸುಗೆಯಲ್ಲಿ ಶುಷ್ಕ ವಾತಾವರಣ ಏರ್ಪಡುತ್ತದೆ. ರೋಗಾಣುಗಳು ಸಾಯಲಿ ಸಹ ಇದು ಸಹಕಾರಿಯಾಗುತ್ತದೆ.
೩೯) ಮೊಟ್ಟೆಗಳು ಇಂದು ಸ್ವಲ್ಪ / ನಾಳೆ ಸ್ವಲ್ಪದಂತೆ ವಿವಿಧ ಅವಧಿಯಲ್ಲಿ ಒಡೆದರೆ ಆಗ ತಂಗಳು ಚಾಕಿ ಕಟ್ಟಬಹುದು?
ಸಾಮಾನ್ಯವಾಗಿ ರೇಷ್ಮೆ ಮರಿಹುಳುಗಳು ಬೆಳಗಿನ ಹೊತ್ತು ಮೊಟ್ಟೆಯೊಡೆದು ಹೊರಬರುತ್ತವೆ. ಈ ಕ್ರಿಯೆ ಮಧ್ಯಾಹ್ನದವರೆಗೂ ನಡೆಯುತ್ತಲೇ ಇರುತ್ತದೆ. ಮರಿಯಾಗದೆ ಉಳಿದಿರುವ ಮಪಟ್ಟಗಳು ಮರುದಿವಸ ಮರಿಯಾಗುತ್ತವೆ. ದಿನದ ಬೆಳಿಗ್ಗೆ ಬಹುಪಾಲು ಮೊಟ್ಟೆಗಳು ಮರಿಯಾಗುವುದರಿಂದ ಅವುಗಳನ್ನು ಮಧ್ಯಾಹ್ನಕ್ಕೆ ಮುಂಚೆ ಚಾಕಿ ಮಾಡುವುದು ಬಹು ಮುಖ್ಯ. ಉಳಿದ ಹಲವು ಮರಿಗಳಿಗಾಗಿ ಸಂಜೆಯವರೆಗೆ ಚಾಕಿಕಟ್ಟಲು ಕಾಯುವುದು ಕಷ್ಟ. ಅನೇಕ ಕಾರಣಗಳಿಂದ ಮರಿ ಹೊರಬರಲು ಸಮಯವು ಸಮರ್ಪಕವಾಗಿರದೆ ಮರಿಮಾಡು ದಿನ, ಕೇವಲ ಶೇ. ೫೦ಕರಷ್ಟ ಮೊಟ್ಟಗಳು ಮಾತ್ರ ಮರಿಯಾದರೆ ಮೊದಲ ದಿನ ಹೊರಬಂದ ಮರಿಗಳನ್ನು ಗರಿಯಿಂದ ಬೇರ್ಪಡಿಸಿ ಅವುಗಳನ್ನು ೧೦೦ಸೆ.ನ ಉಷ್ಣಾಂಶದಲ್ಲಿ ರೆಫ್ರಿಜರೇಟರ್ನಲ್ಲಿಟ್ಟು ಮುಂದಿನ ದಿನ ಹೊರಬಂದ ಮರಿಗಳ ಜೊತೆ ಸೇರಿಸಿ ಒಂದೇ ಸಲ ಚಾಕಿ ಕಟ್ಟಬಹುದು.
೪೦) ಚಾಕಿಗೆ ಸೊಪ್ಪನ್ನು ೦.೫ ಸೆಂ.ಮೀ. ಚೌಕಾಕಾರವಾಗಿ ಕತ್ತರಿಸಿ ಹಾಕಬೇಕೆಂದು ಹೇಳುತ್ತಾರೆ. ಆದರೆ ಬಹು ಹಿಂದಿನ ಕಾಲದಿಂದಲೂ ಕೂದಲು ಎಳೆಯೋಪಾದಿಯಲ್ಲಿ ಕತ್ತರಿಸಿದ ಸೊಪ್ಪು ಕೊಟ್ಟು ಸಾಕುತ್ತಿದ್ದೇವೆ. ಇದರಿಂದ ಯಾವ ಬೆಳೆಯೂ ಕೆಟ್ಟಿಲ್ಲ. ಇದಕ್ಕೆ ಕಾರಣ ತಿಳಿಸಿ?
ಸಣ್ಣಹುಳುಗಳಿಗೆ ಮೇಯಿಸುವ ಎಳೆಯ ಸೊಪ್ಪನ್ನು ಕೂದಲ ಎಳೆಗಳಂತೆ ಸಣ್ಣಗೆ ಕತ್ತರಿಸಿ ಹಾಕಬಾರದು. ಕತ್ತರಿಸಿದ ಎಲೆಚೂರುಗಳು ಹುಳುಗಳ ಗಾತ್ರಕ್ಕೆ ಅನುಗುಣವಾಗಿರಬೇಕು. ಸೊಪ್ಪನ್ನು ಚೌಕಾಕಾರದಲ್ಲಿ ಕತ್ತರಿಸಿವುದರಿಂದ ಸೊಪ್ಪು ಬೇಗ ಒಣಗುವುದಿಲ್ಲ. ಸೊಪ್ಪು ಅಂಚುಗಳಲ್ಲಿ ಒಣಗಲು ಆರಂಭಿಸಿ ಅದರ ಮಧ್ಯಭಾಗ ನಿಧಾನವಾಗಿ ಒಣಗುತ್ತದೆ. ಚೌಕವಾಗಿ ಕತ್ತರಿಸುವುದರಿಂದ ಹೆಚ್ಚಿ ಎಲೆಯಂಚು ಬೇಗ ಗಾಳಿಗೆ ತೆರೆಯುವುದಿಲ್ಲ. ಮತ್ತು ಕತ್ತರಿಸಿದ ಎಲೆಯ ಮಧ್ಯಭಾಗವು ಅಂಚಿನಿಂದ ದೂರವಾಗಿರುತ್ತದೆ. ಹೀಗಾಗಿ ಕತ್ತರಿಸಿದ ಎಲೆಯ ಮಧ್ಯಭಾಗವು ಅಂಚಿನಿಂದ ದೂರವಾಗಿರುತ್ತದೆ. ಹೀಗಾಗಿ ಕತ್ತರಿಸಿದ ಸೊಪ್ಪಿನಲ್ಲಿ ಹೆಚ್ಚು ತೇವಾಂಶವು ದೀರ್ಘಕಾಲ ಉಳಿಯುತ್ತದೆ. ಕಸ ತೆಗೆಯುವಾಗ ಈ ಕೂದಲೆಳೆಯ ಸೊಪ್ಪಿನ ಜೊತೆ ಹುಳುಗಳು ಕೂಡ ಸೇರಿಹೋಗುವ ಸಂಭವವಿರುತ್ತದೆ. ಆದ್ದರಿಂದ ಉತ್ತಮ ಚಾಕಿ ಸಾಕಣೆಗೆ ಅಗತ್ಯವಾದ ಹೆಚ್ಚಿನ ತೇವಾಂಶ ಎಲೆಗಳಲ್ಲಿರುವಂತೆ ಕಾಪಾಡಲು, ಸೊಪ್ಪನ್ನು ಚೌಕಾಕಾರದಲ್ಲಿ ಕತ್ತರಿಸಿ ಹುಳು ಸಾಕುವುದು ಅಗತ್ಯ.
೪೧) ಸಾಕಣೆ ಕೊಠಡಿಯ ಉಷ್ಣಾಂಶವನ್ನು ಹೆಚ್ಚುಕಡಿಮೆಮಾಡುವ ಬಗ್ಗೆ ಮಾಹಿತಿ ಕೊಡಿ?
ರೇಷ್ಮೆಹುಳು ಶೀತರಕ್ತದ ಪ್ರಾಣಿ. ಹೀಗಾಗಿ ಉಷ್ಣಾಂಶವು ಹುಳುವಿನ ಶಾರೀರಿಕ ಕ್ರಿಯೆಗಳ ಮೇಲೆ ಪ್ರತ್ಯಕ್ಷ ಪರಿಣಾಮ ಬೀರುತ್ತದೆ. ಉಷ್ಣಾಂಶ ಹೆಚ್ಚಿದಾಗ ಹುಳದ ಶಾರೀರಿಕ ಕ್ರಿಯೆಗಳ ವೇಗ ಹೆಚ್ಚಿ, ಬೆಳವಣಿಗೆಯ ಕಾಲ ಹೆಚ್ಚುತ್ತದೆ. ರೇಷ್ಮೆಹುಳುಗಳ ಸರಿಯಾದ ಬೆಳವಣಿಗೆಗೆ ಬೇಕಾದ ಉಷ್ಣಾಂಶ ೨೩(೦)ಸೆ. ಉಷ್ಣಾಂಶ ಕಡಿಮೆಯಾದಾಗ ವಿದ್ಯುಚ್ಛಕ್ತಿ ಕಾವು ಯಂತ್ರಗಳು ಅಥವಾ ಇದ್ದಿಲು ಒಲೆಗಳ್ನು ಬಳಸಿ ಉಷ್ಣಾಂಶವನ್ನು ಹೆಚ್ಚಿಸಬಹುದು. ವಿದ್ಯುಚ್ಛಕ್ತಿ ಕಾವು ಯಂತ್ರಗಳು ಹೊಗೆಯನ್ನು ಹೊರಸೂಸುವುದಿಲ್ಲವಾದ್ದರಿಂದ ಅವುಗಳ ಬಳಕೆಗೆ ಶಿಫಾರಸ್ಸು ಮಾಡಲಾಗಿದೆ. ಇದ್ದಿಲು ಒಲೆಗಳನ್ನು ಬಳಸುವಾಗ ಇದ್ದಿಲು ಒಲೆಯನ್ನು ಹೊರಗಡೆ ಹತ್ತಿಸಿ, ಕೆಂಡಗಳಾಗಿ ಮಾಡಿ ಆಮೇಲೆ ಸಾಕುವ ಮನೆಗೆ ತೆಗೆದುಕೊಂಡು ಹೋಗಬೇಕು. ಬೇಸಿಗೆ ಕಾಲದಲ್ಲಿ ಉಷ್ಣಾಂಶ ಹೆಚ್ಚಾದಾಗ ಬಾಗಿಲು ಮತ್ತು ಕಿಟಕಿಗಳನ್ನು ತೆಗೆದು ಗಾಳಿಯಾಡುವಂತೆ ಮಾಡಿ ಕಿಟಕಿ/ಬಾಗಿಲುಗಳ ಹತ್ತಿರ ಆಗಾಗ್ಗೆ ನೀರು ಚಿಮುಕಿಸಿ ಉಷ್ಣಾಂಶ ತಗ್ಗಿಸಬೇಕು. ಹುಳುಸಾಕುವ ಮನೆಯಲ್ಲಿ ಚೆನ್ನಾಗಿ ಗಾಳಿಯಾಡುವಂತೆ ಮಾಡುವುದು ಹಾಗೂ ಚಾಕಿ ಹಂತಗಳಲ್ಲಿ ತಪ್ಪದೇ ಮೇಣದ ಕಾಗದ ಮತ್ತು ಒದ್ದೆಯ ಫೋಂ ರಬ್ಬರನ್ನು ಬಳಸುವುದು ಅವಶ್ಯಕ.
೪೨) ಕೊಂಬೆಸಾಕಣೆಯಲ್ಲಿ ಕುಡಿಯೆಲೆ ಹಾಕುವುದು ಸೂಕ್ತವೆ?
ಕೊಂಬೆಸಾಕಣೆಯಲ್ಲಿ ೪ ಮತ್ತು ೫ನೇ ಹಂತದ ಹುಳುಗಳನ್ನು ಸಾಕಣೆ ಮಾಡುತ್ತಾರೆ. ೪ ಮತ್ತು ೫ನೇ ಹಂತದ ಹುಳುಗಳಿಗೆ ಬಲಿತ ಎಲೆಗಳು ಸೂಕ್ತ. ಆದುದರಿಂದ ಕುಡಿಎಲೆ ಹಾಕುವುದು ಸೂಕ್ತವಲ್ಲ.
೪೩) ಸಾಕಣೆ ಕೊಠಡಿಯ ಶೈತ್ಯಾಂಶವನ್ನು ಹೆಚ್ಚುಕಡಿಮೆ ಮಾಡುವುದು ಹೇಗೆ?
ರೇಷ್ಮೆಹುಳು ಸಾಕಣೆಯಲ್ಲಿ ತೇವಾಂಶದ ಪಾತ್ರ ಪ್ರತ್ಯಕ್ಷ ಮತ್ತು ಪರೋಕ್ಷವಾಗಿರುತ್ತದೆ. ಪ್ರತ್ಯಕ್ಷವಾಗಿ ಹುಳುಗಳ ಶಾರೀರಿಕ ಕ್ರಿಯೆಗಳ ಮೇಲೆ ಪರಿಣಾಮಕಾರಿಯಾಗಿರುತ್ತದೆ, ಹಾಗೂ ಪ್ರತ್ಯಕ್ಷವಾಗಿ, ಪರೋಕ್ಷವಾಗಿ ತೇವಾಂಶವು ಹಾಸುಗೆಮೇಲಿನ ಸೊಪ್ಪು ಬಾಡದಂತೆ ಎರವಾಗುತ್ತದೆ. ಕಡಿಮೆ ತೇವಾಂಶವಿದ್ದಲ್ಲಿ ಎಳೆಯ ರೇಷ್ಮೆ ಹುಳುಗಳಿಗೆ ಕೊಡುವ ಚಿಕ್ಕ ಎಲೆ ತುಂಡುಗಳು ಬೇಗ ಬಾಡುವುದರಿಂದ ಹುಳುಗಳಿಗೆ ಸರಿಯಾಗಿ ಸೊಪ್ಪು ಸಿಗದೆ ಅವು ಬಲಹೀನವಾಗಿ ರೋಗಗಳಿಗೆ ಹಾಗೂ ಇತರ ಅನನುಕೂಲ ಪರಿಸ್ಥಿತಿಗಳಿಗೆ ಸುಲಭವಾಗಿ ತುತ್ತಾಗುತ್ತವೆ.
ಚಾಕಿ ಸಾಕಣೆಯಲ್ಲಿ ಸಾಕಷ್ಟು ತೇವಾಂಶ ಉಳಿಸಲು ಹಾಸುಗೆಯ ಕೆಳಗೆ ಹಾಗೂ ಮೇಲೆ ಮೇಣಸವರಿದ ಕಾಗದದಬಳಕೆ ಮತ್ತು ಸುತ್ತಲೂ ಒದ್ದೆಯ ಫೋಂ ರಬ್ಬರನ್ನು ಬಳಸುವುದು ತುಂಬಾ ಮುಖ್ಯ. ತೇವಾಂಶ ಕಡಿಮೆಮಾಡಲು ಕಿಟಕಿ, ಬಾಗಿಲುಗಳನ್ನು ಮುಚ್ಚಿಡಬೇಕು.
೪೪) ಮೇಜು ಸಾಕಣೆಯಲ್ಲಿ ಸತ್ತಹುಳುಗಳನ್ನು ತೆಗೆಯುವುದು ಹೇಗೆ?
ಮೇಜು ಸಾಕಣೆಯಲ್ಲಿ ಸತ್ತ ಹುಳುಗಳು, ರೋಗಗ್ರಸ್ಥ ಹುಳುಗಳು ಹಾಗೂ ವಿಷಶಂಕಿತ ಹುಳುಗಳನ್ನು ಕೈಯಿಂದ ಆರಿಸಿ ತೆಗೆದು ಶೇ. ೨ರ ಫಾರ್ಮಲಿನ್ ದ್ರಾವಣದಲ್ಲಿ ಹಾಕಬೇಕು. ಫಾರ್ಮಲಿನ್ ದ್ರಾವಣ ಇಲ್ಲದಿರುವಾಗ ಸುಣ್ಣದ ನೀರಿನಲ್ಲಿ ಹಾಕಿ, ಅನಂತರ ಮಣ್ಣಿನಲ್ಲಿ ಹೂಳಬೇಕು.
೪೫) ಸಾಕಣೆ ಕೊಠಡಿಯಲ್ಲಿ ಥರ್ಮಾಮೀಟರ್ ಮತ್ತು ಹೈಗ್ರೋಮೀಟರ್ ಅಗತ್ಯವಿದೆಯೇ?
ರೇಷ್ಮೆ ಹುಳು ಸಾಕುವ ಮನೆಯ ಉಷ್ಣಾಂಶ ಮತ್ತು ತೇವಾಂಶವನ್ನು ಕಾಲಕಾಲಕ್ಕೆ ತಿಳಿಯಲು ಥರ್ಮಾಮೀಟರ್ ಮತ್ತು ಹೈಗ್ರೋಮೀಟರ್ ಅನ್ನು ಬಳಸಬೇಕು. ಇದರಿಂದ ರೇಷ್ಮೆಹುಳು ಸಾಕಣೆಗೆ ಶಿಫಾರಸ್ಸು ಮಾಡಿರುವಂತೆ ಕಾಲಕಾಲಕ್ಕೆ ಅಗತ್ಯತೆಗೆ ತಕ್ಕಂತೆ ಉಷ್ಣಾಂಶ ಮತ್ತು ತೇವಾಂಶಗಳನ್ನು ಒದಗಿಸುವುದಕ್ಕೆ ಅನುಕೂಲವಾಗುತ್ತದೆ.
೪೬) ಮನೆಯಲ್ಲಿ ಸೊಪ್ಪು ಅಥವಾ ಕೊಂಬೆ ಸೊಪ್ಪಿನ ಸಂಗ್ರಹಣೆಯ ಬಗ್ಗೆ ತಿಳಿಸಿ?
ಗಿಡದಿಂದ ಕಿತ್ತಸೊಪ್ಪು ಒಣಗುವುದರಿಂದ ನೀರಿನಂಶ ಮತ್ತು ಪೋಷಕಾಂಶಗಳು ಕಡಿಮೆಯಾಗುವ ಸಾಧ್ಯತೆ ಇರುತ್ತದೆ. ನೀರಿನಂಶ ಒಂದು ನಿರ್ದಿಷ್ಟಮಟ್ಟಕ್ಕಿಂತ ಕಡಿಮೆಯಾದಲ್ಲಿ ಅಂತಹ ಸೊಪ್ಪನ್ನು ಹುಳುಗಳು ತಿನ್ನುವುದಿಲ್ಲ. ಒಂದು ವೇಳೆ ಸೇವಿಸಿದಲ್ಲಿ ಹುಳುಗಳಿಗೆ ರೋಗ ತಗಲುವುದಲ್ಲದೆ ಗೂಡಿನ ಇಳುವರಿ ಕಡಿಮೆಯಾಗುತ್ತದೆ. ಆದ್ದರಿಂದ ಎಲೆಗಳನ್ನು ತೇವವಿರುವ ತಂಪಾದ ಶುಭ್ರಪ್ರದೇಶದಲ್ಲಿ ಶೇಖರಿಸಿಡಬೇಕು. ಬಿಡಿ ಎಲೆಗಳನ್ನು ತೇವವಿರುವ ತಂಪಾದ ಶುಭ್ರಪ್ರದೇಶದಲ್ಲಿ ಶೇಖರಿಸಿಡಬೇಕು. ಬಿಡಿ ಎಲೆಗಳನ್ನು ಬಿದಿರಿನ ಬುಟ್ಟಿಗಳಲ್ಲಿ ಶೇಖರಿಸಿಟ್ಟು ಶುಭ್ರವಾದ ತೇವದ ಖೋರಾ ಬಟ್ಟೆ ಅಥವಾ ಗೋಣಿ ತಾಟನ್ನು ಹೊದಿಸಬೇಕು. ಉಷ್ಣ ಪ್ರದೇಶಗಳಲ್ಲಿ ಎಲೆಗಳನ್ನು ಮಣ್ಣಿನ ಮಡಕೆಗಳಲ್ಲಿ ಶೇಖರಿಸಿ, ತೇವದ ಉಸುಕಿನ ಮೇಲಿಟ್ಟು ಒದ್ದೆ ಬಟ್ಟೆಯಿಂದ ಮುಚ್ಚಿ ಚಾಕಿ ಹುಳುಗಳ ಸಾಕಣೆಗೆ ಬಳಸುವುದು ಒಳ್ಳೆಯದು. ಹೆಚ್ಚಿನ ಪ್ರಮಾಣದಲ್ಲಿ ಶೇಖರಿಸಿಡಲು ಮರದ ಕೋಣೆಗಳನ್ನು ಬಳಸಬಹುದು. ಇದನ್ನು ತೇವದ ಗೋಣಿತಾಟಿನಿಂದ ಮುಚ್ಚಬೇಕು. ಇನ್ನೂ ಹೆಚ್ಚಿನ ಪ್ರಮಾಣದಲ್ಲಿ ಎಲೆಗಳನ್ನು ಸಂಗ್ರಹಣೆ ಮಾಡಬೇಕಾದರೆ, ಶುಭ್ರವಾದ ನೆಲದ ಮೇಲೆ ತೇವದ ಗೋಣಿ ತಾಟನ್ನು ಹಾಕಿ, ಅದರ ಮೇಲೆ ಎಲಗಳನ್ನು ಸಡಿಲವಾಗಿ ಗುಡ್ಡೆ ಹಾಕಿ, ಮೇಲೊಂದು ಗೋಣಿತಾಟು ಮುಚ್ಚಬೇಕು. ಬೇಸಿಗೆಯಲ್ಲಿ ೩ ರಿಂದ ೪ ಗಂಟೆಗೊಂದು ಬಾರಿ ಗೋಣಿತಾಟಿನ ಮೇಲೆ ಸೂಕ್ತ ಪ್ರಮಾಣದಲ್ಲಿ ನೀರು ಚುಮುಕಿಸಬೇಕು. ಗೋಣಿತಾಟು ಒದ್ದೆಯಾಗಿರುವಂತೆ ಎಚ್ಚರವಹಿಸಬೇಕು.
೪೭) ಬಲಿತ ಹುಳುಗಳಿಗೆ ಸೊಪ್ಪು ಕೊಡುವಾಗ ನಿಗಾವಹಿಸಬೇಕಾದ ಅಂಶಗಳಾವುವು?
ನಾಲ್ಕು ಮತ್ತು ಐದನೇ ಹಂತದಲ್ಲಿ ಹುಳುಗಳು ತಮ್ಮ ಜೀವನಾವಧಿಯಲ್ಲಿ ಕೊಟ್ಟ ಆಹಾರದಲ್ಲಿ ಶೇ.೯೦ರಿಂದ ೫ರಷ್ಟು ಭಾಗವನ್ನು ತಿನ್ನುತ್ತವೆ. ಈ ಆಹಾರವನ್ನು ರೇಷ್ಮೆ ಗ್ರಂಥಿಗಳ ಬೆಳವಣಿಗೆ, ರೇಷ್ಮೆ ದ್ರವವನ್ನು ಸಂಗ್ರಹಿಸಲು ಮತ್ತು ಮುಂದಿನ ಬೆಳವಣಿಗೆಗೆ ಬೇಕಾಗುವ ಪೌಷ್ಟಿಕಾಂಶಗಳ ಸಂಗ್ರಹಣೆಗೆ ಉಪಯೋಗಿಸುತ್ತವೆ. ಹುಳುಗಳು ತಮ್ಮ ಮುಂದಿನ ಬೆಳವಣಿಗೆಯಲ್ಲಿ ಆಹಾರ ಸೇವಿಸಲು ಆಶಕ್ತವಾಗಿರುವುದರಿಂದ ಕೋಶಾವಸ್ಥೆ ಮತ್ತು ಚಿಟ್ಟೆಯಾಗಿ ರೂಪಾಂತರಗೊಂಡಾಗ ಬೇಕಾಗುವ ಶಕ್ತಿಯನ್ನು ಸಹ ಕೂಡಿಡಬೇಕು. ಆದುದರಿಂದ ಬಲಿತ ಹುಳುಗಳಿಗೆ ಉತ್ತಮ ಗುಣಮಟ್ಟದ ಸೊಪ್ಪನ್ನು, ಸಾಕಷ್ಟು ಪ್ರಮಾಣದಲ್ಲಿ ಒದಗಿಸಬೇಕು. ೪ ಮತ್ತು ೫ನೇ ಹಂತದ ಹುಳುಗಳಿಗೆ ಎಲೆಗಳನ್ನು ಕತ್ತರಿಸದೆ ಹಾಗೆಯೇ ಮೇಯಿಸುವುದು ವಾಡಿಕೆ. ಇದರಿಂದ ಎಲೆಗಳು ಹೆಚ್ಚು ಕಾಲ ರಸವತ್ತಾಗಿ ಉಳಿದು ಹುಳುಗಳು ಆಸಕ್ತಿಯಿಂದ ತಿನ್ನಲು ಅನುಕೂಲವಾಗುತ್ತದೆ. ಕೊನೆಯ ಹಂತಗಳಲ್ಲಿ ಬೆಳೆಯುತ್ತಿರುವ ಹುಳುಗಳಿಗೆ ಹೆಚ್ಚಿನ ಸಾರಜನಕ ಅಂಶ ಅವಶ್ಯಕವಾಗಿದ್ದರೂ ಎಲೆಗಳಲ್ಲಿ ಹೆಚ್ಚು ನೀರಿನ ಅಂಶವಿದ್ದಂತಿರಬೇಕು. ದಿನಕ್ಕೆ ಮೂರರಿಂದ ನಾಲ್ಕು ಬಾರಿ ಸೊಪ್ಪು ಕೊಟ್ಟರೆ ಸಾಕಾಗುತ್ತದೆ. ರಾತ್ರಿಯ ಹೊತ್ತು ಹೆಚ್ಚು ಸೊಪ್ಪು ಕೊಡುವುದು ಉತ್ತಮ.
೪೮) ಸಣ್ಣ ರೈತರು ಕೊಂಬೆಸಾಕಣೆ ಪದ್ಧತಿಯನ್ನು ಅನುಸರಿಸಲು ಸಾಧ್ಯವೆ?
ಕೊಂಬೆಸಾಕಣೆ ಪದ್ಧತಿಯಲ್ಲಿ ಮೇವುಕೊಡುವ ಮತ್ತು ಕಸತೆಗೆಯುವ ಶ್ರಮ ಕಡಿಮೆಯಾಗುವುದರಿಂದ ಸಾಕಣೆಗೆ ತಗಲುವ ವೆಚ್ಚ ಬಹಳ ಕಡಿಮೆಯಾಗುತ್ತದೆ. ಇತರೇ ವಿಧಾನಗಳಿಗಿಂತ ನಾಲ್ಕನೇ ಹಂತದಲ್ಲಿ ಶೇ.೬೦ರಷ್ಟು ಮತ್ತು ೫ನೇ ಹಂತದಲ್ಲಿ ಶೇ. ೫೦ರಷ್ಟು ಶ್ರಮ ಮತ್ತು ಬೇಕಾದ ಕೂಲಿಗಳ ಸಂಖ್ಯೆಯನ್ನು ಕಡಿಮೆಮಾಡಬಹುದು. ಇಷ್ಟೇ ಅಲ್ಲದೆ ಹುಳುಗಳಿಗೆ ಹಾಕುವ ಸೊಪ್ಪಿನ ಪ್ರಮಾಣದಲ್ಲೂ ಎಂದರೆ ನಾಲ್ಕನೇ ಹಂತದಲ್ಲಿ ಶೇ.೨೫ರಷ್ಟು ಮತ್ತು ೫ನೇ ಹಂತದಲ್ಲಿ ಶೇ.೧೦ರಷ್ಟು ಮಿತವ್ಯಯ ಸಾಧ್ಯವಾಗುತ್ತದೆ. ಈ ವಿಧಾನವನ್ನು ಮನೆಯ ಒಳಗೂ ಹೊರಗೂ ಅಳವಡಿಸಬಹುದು. ಇದರಿಂದ ಅಂತಸ್ತು ಸಾಕಣೆ ಅಥವಾ ದುಂಡು ತಟ್ಟೆಗಿಂತ ಸುಮಾರು ಶೇ.೫೦ರಷ್ಟು ಹೆಚ್ಚು ಹುಳುಗಳನ್ನು ಸಾಕಬಹುದು. ಇದರಲ್ಲಿ ಸೊಪ್ಪು ಕೊಡುವುದು ಮತ್ತು ದಸ ತೆಗೆಯುವುದು ಬಹಳ ಸುಲಭ. ಇದರಲ್ಲಿರುವ ಒಂದೇ ಒಂದು ತೊಂದರೆ ಎಂದರೆ ಈ ಪದ್ಧತಿಗೆ ಮನೆ ದೊಡ್ಡದಾಗಿರಬೇಕು. ಈ ಅನಕೂಲವಿದ್ದರೆ ಎಲ್ಲಾ ಮಟ್ಟದ ರೈತರುಗಳೂ ಕೊಂಬೆಸಾಕಣೆ ಪದ್ಧತಿಯನ್ನು ಅನುಸರಿಸುವುದು ಒಳ್ಳೆಯದು.
೪೯) ಕಡ್ಡಿ ನಾಟಿಮಾಡಿದ ತಿಂಗಳಿಗೆ ಮೊದಲ ಸಾಕಣೆ ಪ್ರಾರಂಭಿಸಬಹುದು?
ಕಡ್ಡಿ ನಾಟಿಮಾಡಿದನಂತರ ೧೨ ತಿಂಗಳಿಗೆ ಮೊದಲ ಸಾಕಣೆ ಪ್ರಾರಂಭಿಸಿ ಅನಂತರದ ಸಾಕಣೆಗಳನ್ನು ೯ ತಿಂಗಳನಂತರ ಮಾಡಬಹುದು.
೫೦) ತಟ್ಟೆಯಲ್ಲಿನ ಎಲ್ಲಾ ಹುಳುಗಳು ಸರಿಯಾಗಿ ಜ್ವರಕ್ಕೆ ಕುಳಿತಿರುವುದನ್ನು ಖಾತ್ರಿಪಡಿಸಿಕೊಳ್ಳುವುದು ಹೇಗೆ?
ಹುಳು ಜ್ವರಕ್ಕೆ ಹೋಗುವ ಅವಧಿ ಸಮೀಪಿಸುತ್ತಿದ್ದಂತೆ ಆ ಹಂತದ ಪೂರ್ಣ ಬೆಳವಣಿಗೆ ಮುಗಿದಿರುತ್ತದೆ. ಹುಳು ಜ್ವರಕ್ಕೆ ಹೋದಾಗ ದೇಹವು ದಪ್ಪಗಾಗಿ ಹಳದಿಮಿಶ್ರಿತ ಬಣ್ಣಕ್ಕೆ ತಿರುಗುತ್ತದೆ ಮತ್ತು ಹುಳುಗಳು ತಮ್ಮ ತಲೆಯನ್ನು ಹಾವಿ ಹಾಗೆ ಎತ್ತಿ ನಿಂತಿರುತ್ತವೆ. ಸೊಪ್ಪು ತಿನ್ನುವ ಚಟುವಟಿಕೆ ಮಂದವಾಗಿರುವುದರಿಂದ ಜ್ವರಕ್ಕೆ ಹೋಗಿರುವುದನ್ನು ಸುಲಭವಾಗಿ ಗುರುತಿಸಬಹುದು.
೫೧) ರೇಷ್ಮೆ ಹುಳು ಸಾಕಣೆಯಲ್ಲಿ ಹೆಚ್ಚು ಸ್ಥಳಾವಕಾಶ ಕೊಡುವುದರ ಅಗತ್ಯತೆಯೇನು?
ತಟ್ಟಯಲ್ಲಿರುವ ಹುಳುಗಳ ಸಮಾನವಾದ ಬೆಳವಣಿಗೆ ಮತ್ತು ಅವುಗಳ ಆರೋಗ್ಯ ದೃಷ್ಟಿಯಿಂದ ಅವುಗಳ ಬೆಳವಣಿಗೆಗೆ ಅನುಗುಣವಾಗಿ ಕಾಲಕಾಲಕ್ಕೆ ಹೆಚ್ಚಿನ ಸ್ಥಳಾವಕಾಶ ಒದಗಿಸುವುದು ಅವಶ್ಯಕ.
ಹುಳುಗಳನ್ನು ತುಂಬಾ ಒತ್ತಾಗಿಡುವುದರಿಂದ, ಎಲ್ಲ ಹುಳುಗಳಿಗೂ ಸಮಾನವಾಗಿ ಆಹಾರ ದೊರಕದೆ ತಟ್ಟೆಯಲ್ಲಿರುವ ಎಲ್ಲ ಹುಳುಗಳ ಬೆಳವಣಿಗೆ ಒಂದೇ ಸಮನಾಗಿರುವುದಿಲ್ಲ. ಇದರಿಂದಾಗಿ ಒಳ್ಳೆಯ ಗೂಡುಗಳು ದೊರೆಯುವುದು ಸಾಧ್ಯವಾಗುವುದಿಲ್ಲ. ಒತ್ತಾಗಿಡುವುದರಿಂದ ಹುಳುಗಳ ಶ್ವಾಸೋಭ್ಯಾಸಗಳಿಂದ ಬಿಡುಗಡೆಯಾಗುವ ಅನಿಲಗಳು ಮತ್ತು ಅವುಗಳಿಂದ ಉತ್ಪತ್ತಿಯಾಗುವ ಶಾಖ ಮತ್ತು ಹುಳುಗಳ ಹಿಕ್ಕೆ ಕೊಳೆಯುವುದರಿಂದಾಗಿ ಆರೋಗ್ಯ ದೃಷ್ಟಿಯಿಂದ ಇದು ಒಳ್ಳೆಯದಲ್ಲ. ಇಂಥ ಅನಾರೋಗ್ಯಕರ ವಾತಾವರಣದಲ್ಲಿ ಹುಳುಗಳಿಗೆ ಉತ್ಕೃಷ್ಟವಾದ ಸೊಪ್ಪನ್ನು ಸಾಕಷ್ಟು ಪ್ರಮಾಣದಲ್ಲಿ ಕೊಟ್ಟರೂ ಸಹ ಅವು ಅದನ್ನು ಮೇಯಲಾರವು. ಇದರಿಂದ ಅವುಗಳ ಬೆಳವಣಿಗೆ ಕುಂಠಿತವಾಗಿ ಪೂರ್ಣ ಬೆಳವಣಿಗೆಯೇ ನಾಶವಾಗುವುದು.
ಮಿತಿಮೀರಿ ಸ್ಥಳಾವಕಾಶ ಒದಗಿಸುವುದು ಸಹ ಅನಕ್ಷೇಪಣೀಯ. ಇದರಿಂದ ಹಿಪ್ಪುನೇರಳೆ ಸೊಪ್ಪು ವ್ಯರ್ಥವಾಗುವುದೇ ಅಲ್ಲದೆ, ಬೆಳೆದ ಹುಳುಗಳಿಗೆ ಹೆಚ್ಚು ಸಾಕಣೆ ತಟ್ಟೆಗಳನ್ನು ಒದಗಿಸಬೇಕಾಗುತ್ತದೆ. ಹೆಚ್ಚು ಸಲಕರಣೆಗಳು ಮತ್ತು ಕೂಲಿಗಳ ಅವಶ್ಯಕತೆ ಉಂಟಾಗುತ್ತದೆ.
ಸಾಕಷ್ಟು ಸ್ಥಳಾವಕಾಶ ಕೊಡುವುದು ತಾಂತ್ರಿಕ ರೀತಿಯಲ್ಲಿ ಒಂದು ಮುಖ್ಯ ಅಂಶ. ಸಾಮಾನ್ಯವಾಗಿ ಎರಡನೇ ಹಂತದ ಹುಳುಗಳಿಗೆ ಮೊದಲನೇ ಹಂತದ ಹುಳುಗಳ ಎರಡು ಅಥವಾ ಮೂರರಷ್ಟು ಹಾಗೂ ಮೂರನೇ ಹಂತದ ಹುಳುಗಳಿಗೆ ಎರಡನೇ ಹಂತದ ಎರಡರಷ್ಟು ಸ್ಥಳಾವಕಾಶ ಒದಗಿಸಬೇಕು. ನಾಲ್ಕನೇ ಹಂತದ ಹುಳುಗಳಿಗೆ ಮೂರನೇ ಹಂತದ ಮರಿಗಳಿಗೆ ಕೊಡುವ ಸ್ಥಳಾವಕಾಶದ ಎರಡರಷ್ಟು ಕೊಡಬೇಕು. ಹಾಗೆಯೇ ಐದನೇ ಹಂತದ ಹುಳುಗಳಿಗೆ ಅದರ ಹಿಂದಿನ ಬೆಳವಣಿಗೆಯ ಎರಡರಷ್ಟು ಸ್ಥಳಾವಕಾಶವಿರಬೇಕು.
೫೨) ರೆಂಬೆಗಳ ಮೇಲೆ ಹುಳುಸಾಕಣೆ ಕುರಿತು ವಿವರಿಸಿ?
ರೆಂಬೆಗಳ ಮೇಲೆ ಹುಳುಸಾಕುವ ಪದ್ಧತಿ, ಅಂತಸ್ತುಗಳ ಮೇಲೆ ಸಾಕುವ ಪದ್ಧತಿಯನ್ನು ಹೋಲುತ್ತದೆ. ಇಡೀ ಕಾಂಡ/ರೆಂಬೆಗಳನ್ನು ಒದಗಿಸಿ ೪ ಮತ್ತು ೫ನೇ ಹಂತದ ಹುಳುಗಳನ್ನು ಎರಡು ಅಥವಾ ಮೂರು ಅಂತಸ್ತುಗಳ ಮೇಲೆ ಸಾಕಬಹುದು. ಸಾಕುವ ಸ್ಥಳ ಸಾಮಾನ್ಯವಾಗಿ ೧.೫ಮೀ. ಅಗಲವಾಗಿದ್ದು, ಉದ್ದ ೧೧ಮೀ. ಅಥವಾ ಮನೆಯ ಉದ್ದದ ಮೇಲೆ ಅವಲಂಬಿಸಿರುತ್ತದೆ. ಸುಮಾರು ೨೦,೦೦೦ ಹುಳುಗಳನ್ನು ಹಣ್ಣಾಗುವವರೆಗೂ ೧.೫ಮೀ. ಅಗಲ ಹಾಗೂ ೧೧ಮೀ. ಉದ್ದವಿರುವ ಒಂದು ಅಂತಸ್ತಿನಲ್ಲಿ ಸಾಕಬಹುದಾಗಿದೆ. ಅಂತಸ್ತಿನ ಸುತ್ತಲೂ ೧೫ಸೆಂ.ಮೀ. ಅಂಚು ಇರಬೇಕು. ಇಲ್ಲದಿದ್ದರೆ ಹುಳುಗಳು ಕೆಳಗಡೆಬೀಳುವ ಸಂಭವ ಹೆಚ್ಚು. ಎರಡು ಅಂತಸ್ತುಗಳ ಮಧ್ಯೆ ೧.೫ ಅಡಿ ಅಂತರವಿಬೇಕು. ಈ ಅಂತಸ್ತುಗಳನ್ನು ಮಾಡುವುದಕ್ಕೆ ಮರ, ಬಿದಿರು ಅಥವಾ ಕಬ್ಬಿಣದ ಯ್ಯಾಂಗಲ್‌ಗಳನ್ನು ಮತ್ತು ತಂತಿಗಳನ್ನು ಬಳಸಬಹುದು. ಹುಳುವಿನ ಹಾಸುಗೆ ಮಾಡುವುದಕ್ಕೆ ನೈಲಾನ್ ಬಲೆ ಅಥವಾ ಬಿದಿರಿನ ಚಾಪೆಗಳನ್ನು ಅಂತಸ್ತಾಗಿ ಅಳವಡಿಸಬೇಕು.
ಇಡೀ ಕಾಂಡಗಳನ್ನು ಒದಗಿಸುವುದರಿಂದ ಹುಳುಗಳು ಸೊಪ್ಪು ಮೇಯುತ್ತಾ ಮೇಲೆ ಬರುತ್ತವೆ. ಕಾಂಡಗಳನ್ನು ಹರಡಿರುವ ಕಾರಣ ಹುಳುಗಳಿಗೆ ಸ್ವಚ್ಚಗಾಳಿಯೂ ಲಭಿಸುವುದಲ್ಲದೆ ಹುಳುಗಳ ಸಂಖ್ಯೆಯನ್ನು ದಡೇವು ಪದ್ಧತಿಯಲ್ಲಿ ಸಾಕುವುದಕ್ಕಿಂತ ಶೇ.೫೦ರಷ್ಟು ಹೆಚ್ಚಿಸಿ, ಒಂದು ನಿರ್ದಿಷ್ಟ ಸ್ಥಳದಲ್ಲಿ ಸಾಕಲು ಸಾಧ್ಯ. ಮೂರನೇ ಜ್ವರದಿಂದ ಎದ್ದ ರೇಷ್ಮೆ ಹುಳುಗಳಿಗೆ ಮೊದಲನೆ ಸೊಪ್ಪು ಕೊಟ್ಟು, ಬಲೆಗಳನ್ನು ಬಳಸಿ ಕಸ ತೆಗೆದು, ಹುಳುಗಳನ್ನು ಇಡೀ ಕಾಂಡ ಮೇಯಿಸುವ ಅಂತಸ್ತಿನಲ್ಲಿರುವ ಹುಳುವಿನ ಹಾಸುಗೆಗೆ ವರ್ಗಾಯಿಸಲಾಗುತ್ತದೆ. ಹುಳುಗಳನ್ನು ಹಾಕುವುದಕ್ಕೆ ಮುಂಚೆ ಬಲೆ ಹಾಸುಗೆಯ ಮೇಲೆ ಒಂದು ಸ್ವಚ್ಛವಾಗಿರುವ ಕಾಗದ ಹಾಸಿ ಅದರ ಮೇಲೆ ಸೋಂಕು ನಿವಾರಕ ಪುಡಿಯನ್ನು ಉದುರಿಸಲಾಗುತ್ತದೆ. ಸೊಪ್ಪನ್ನು ಕೊಡವಾಗ ಕಾಂಡಗಳು ಹುಳುವಿನ ಹಾಸುಗೆಯ ಅಗಲಕ್ಕೆ ಬೀಳುವಂತೆ ಮಾಡಿ ಹಾಸುಗೆಯ ಉದ್ದಕ್ಕೆ ಲಂಬವಾಗಿಬೇಕು. ಮೊದಲನೇ ಬಾರಿ ಕಾಂಡ ಕೊಟ್ಟಾಗ ಕಾಂಡಗಳ ತುದಿ ಇರುವ ಕಡೆಗೆ, ಎರಡನೇ ಬಾರಿ ಕೊಟ್ಟಾಗ ಆ ಕಡೆಗೆ ಕಾಂಡಗಳ ಬುಡ ಬರುವಂತೆ ಕಾಂಡಗಳನ್ನು ಜೋಡಿಸಬೇಕು. ಈ ರೀತಿ ಮಾಡುವುದರಿಂದ ಎಲ್ಲಾ ಗುಣಮಟ್ಟದ ಎಲೆಗಳನ್ನು ಹಾಸುಗೆಯಲ್ಲಿ ಸಮವಾಗಿ ಮಿಶ್ರಮಾಡಿದಂತೆ ಆಗುತ್ತದೆ. ದಿವಸಕ್ಕೆ ೩ ರಿಂದ ೪ ಬಾರಿ ಇಡೀ ಕಾಡಗಳನ್ನು ಕೊಡಬೇಕು. ಈ ಪದ್ಧತಿಯಲ್ಲಿ ೧೦೦ ಮೊಟ್ಟೆಗಳಿಗೆ ಹಣ್ಣಾಗುವ ಹೊತ್ತಿಗೆ ಬೇಕಾದ ಸ್ಥಳಾವಕಾಶ ಸುಮಾರು ೩೫೦ ಚ.ಅಡಿಗಳು ಕಾಂಡಗಳನ್ನು ಹುಳುಗಳ ಸಮೇತ ಎತ್ತಿ ಬೇರೆ ಕಡೆ ವರ್ಗಾಯಿಸಿ ಸ್ಥಳಾವಕಾಶ ಹೆಚ್ಚು ಮಾಡಬೇಕು. ಶೇ.೯೦ರಷ್ಟು ಹುಳುಗಳು ೪ನೇ ಜ್ವರಕ್ಕೆ ಕುಳಿತಾಗ ಹಸುಗೆಯ ಮೇಲೆ ಸುಣ್ಣದ ಪುಡಿಯನ್ನು ಧೂಳಿಸಬೇಕು. ಇದರಿಂದ ಹಾಸುಗೆ ಸರಿಯಾಗಿ ಒಣಗುತ್ತವೆ. ೫ನೇ ಹಂತದ ಎರಡನೇ ದಿವಸ ಒಂದು ಸಾರಿ ಕಸ ತೆಗೆಯಬೇಕು.
ಕಸ ತೆಗೆಯಲು ಈ ಮುಂದಿನಂತೆ ಎರಡು ವಿಧಾನಗಳನ್ನು ಅನುಸರಿಸಬಹುದು:
೧) ಹಗ್ಗ ಬಳಸುವ ವಿಧಾನ: ಕಸ ತೆಗೆಯಬೇಕಾದಾಗ ಎರಡೆರಡು ಮೀ. ಉದ್ದದ ಎರಡು ಹಗ್ಗಗಳನ್ನು ಸಮಾನಾಂತರವಾಗಿರುವಂತೆ ಹುಳುಗಳ ಹಾಸುಗೆಯ ಮೇಲೆ ಹಾಕಿ ಎರಡು ಸೊಪ್ಪು ಕೊಟ್ಟನಂತರ ಹಗ್ಗದ ಕೊನೆಗಳನ್ನು ಹಿಡಿದು ಮಧ್ಯಕ್ಕೆ ತಂದು ಮೇಲಕ್ಕೆತ್ತಿ ಕೆಳಗಡೆ ಇರು ಹಾಸುಗೆಯನ್ನು ಸ್ವಚ್ಛಮಾಡಿ ನಂತರ ಹಗ್ಗಗಳನ್ನು ಮೊದಲಿನಂತೆ ಹಾಸಿಗೆಯಲ್ಲಿ ಇಟ್ಟು ಹುಳುಗಳಿರುವ ಕಾಂಡಗಳನ್ನು ಸಮನಾಗಿ ಹರಡಬೇಕು.
೨) ಬಲೆಯ ವಿಧಾನ: ನಾಲ್ಕನೇ ಜ್ವರದಿಂದ ಎದ್ದಮೇಲೆ ಮೊದಲನೆ ಸೊಪ್ಪು ಕೊಡುವ ಮುನ್ನ ೫ಸೆಂ.ಮೀ. ನಷ್ಟು ಕಣ್ಣಿರುವ ಬಲೆಯನ್ನು ೨ x ೧.೫ ಮೀ.ವಿಸ್ತೀರ್ಣಕ್ಕೆ ಹರಡಿ ಎರಡು ಸೊಪ್ಪು ಕೊಟ್ಟನಂತರ ಬಲೆಗಳನ್ನು ಹಾಸುಗೆಯ ಮೇಲೆ ಸಮನಾಗಿ ಹರಡಬೇಕು. ಹುಳುಗಳು ಹಣ್ಣಾದನಂತರ ಅಲ್ಲಿರುವ ಬಲೆಗಳನ್ನು ಎತ್ತಿ ಹಾಸುಗೆಯನ್ನು ಸ್ವಚ್ಛಮಾಡಲು ಅನುಕೂಲವಾಗುತ್ತದೆ.
ಈ ಪದ್ಧತಿ ಅನುಸರಿಸುವುದರಿಂದ ದಡೇವು ಪದ್ಧತಿಗಿಂತ ಶೇ.೩೦ರಷ್ಟು ಕೂಲಿಯಾಳುಗಳ ಉಳಿತಾಯವಾಗುತ್ತದೆ. ಶೇ.೧೫ರಿಂದ ೨೦ರಷ್ಟು ಎಲೆ ಉಳಿತಾಯ, ಬೆಳೆದ ಹುಳುಗಳ ಸಾಕಣೆಯಲ್ಲಿ ಒಂದೇ ಒಂದು ಸಾರಿ ಹಾಸುಗೆ ಸ್ವಚ್ಛಮಾಡುವಿಕೆ ಮತ್ತು ಹಾಸುಗೆಯಲ್ಲಿ ಚೆನ್ನಾಗಿ ಗಾಳಿಯಾಡುವಿಕೆ ಇತ್ಯಾದಿ ಅನುಕೂಲತೆಗಳಿರುತ್ತವೆ. ಆದರೆ ಹುಳುಸಾಕಣೆಗೆ ದಡೇವು ಪದ್ಧತಿಗಿಂತ ಶೇ.೨೫ರಿಂದ ೩೦ರಷ್ಟು ಹೆಚ್ಚು ಕೊಠಡಿಯ ವಿಸ್ತೀರ್ಣ ಬೇಕಾಗುತ್ತದೆ. ಹಾಸುಗೆ ಸ್ವಚ್ಛಮಾಡಿದಾಗ ದನಗಳ ಮೇವಿಗೆ ಸೊಪ್ಪು ಸಿಗುವುದಿಲ್ಲ ಹಾಗೂ ಹುಳುಗಳಿಗೆ ಮೇಯಿಸಲು ಬಳಸಿದ ಕಾಂಡಗಳನ್ನು ಕಸಿತುಂಡು ತಯಾರಿಸಲು ಬಳಸಲಾಗುವುದಿಲ್ಲ.
ರೇಷ್ಮೆ ಕೃಷಿಯಲ್ಲಿ ಆಧುನಿಕ ತಾಂತ್ರಿಕತೆಗಳು (ಪ್ರಶ್ನೋತ್ತರ) : ೪. ರೇಷ್ಮೆ ಹುಳುಗಳ ರೋಗ-ಕೀಟ ನಿಯಂತ್ರಣ
೧) ರೇಷ್ಮೆ ಹುಳುಗಳಿಗೆ ಗಂಟುರೋಗ ಕಂಡುಬರುವ ಕಾಲ, ಚಿಹ್ನೆಗಳು ಮತ್ತು ರೋಗ ತಡೆಗಟ್ಟುವ ವಿಧಾನ ಕುರಿತು ವಿವರ ಮಾಹಿತಿ ಕೊಡಿ?
ಗಂಟು ರೋಗವು ನೋಸಿಮಾ ಬಾಂಬಿಸಿಸ್ ಎಂಬ ಪರೋಪಜೀವಿಯಿಂದ ಬರುತ್ತದೆ. ಈ ರೋಗವು ಎಲ್ಲಾ ಕಾಲದಲ್ಲಿಯೂ ಕಂಡುಬರುತ್ತದೆ.
ಚಿಹ್ನೆಗಳು:
· ಎಲ್ಲ ಹುಳುಗಳು ಏಕಕಾಲದಲ್ಲಿ ಸಮರ್ಪಕವಾಗಿ ಜ್ವರಕ್ಕೆ ಹೋಗುವುದಿಲ್ಲ.
· ಹುಳುಗಳು ಚಟುವಟಿಕೆ ಕಳೆದುಕೊಳ್ಳುತ್ತವೆ.
· ರೋಗ ತಗುಲಿದ ಹುಳದ ಮೈ ಕಾಂತಿಹೀನವಾಗಿ ಚರ್ಮಸುಕ್ಕಾಗುತ್ತದೆ.
· ರೋಗ ಹೆಚ್ಚಾದಾಗ ಕೆಲವೊಂದು ಸಲ ಮೆಣಸಿನ ಕಾಳಾಕಾರದ ಕಪ್ಪು ಚುಕ್ಕೆಗಳು ಹುಳದ ಮೇಲೆ ಕಾಣಿಸಿಕೊಳ್ಳಬಹುದು.
ರೋಗ ತಡೆಗಟ್ಟಲು ಕೈಗೊಳ್ಳಬೇಕಾದ ಮುಂಜಾಗರೂಕತೆಗಳು
· ತಾಯಿ ಚಿಟ್ಟೆ ಪರೀಕ್ಷಿಸಿ ರೋಗ ತಡೆಗಟ್ಟಬಹುದು.
· ಮೊಟ್ಟೆಗಳನ್ನು ಶೇ.೨ರ ಫಾರ್ಮಲಿನ ದ್ರಾವಣದಲ್ಲಿ ೫ ನಿಮಿಷಗಳ ಕಾಲ ಅಥವಾ ೫೦೦ ಪಿ.ಪಿ.ಎಂ. ಕ್ಲೋರಿನ್ ಡೈಆಕ್ಸೈಡ್(ಕ್ಲಿನಿಟಾಲ್ ಪ್ಲಸ್)ನಲ್ಲಿ ಒಂದು ನಿಮಿಷ ಅದ್ದಿ ಒಣಗಿಸಬೇಕು.
· ಪ್ರತಿ ಬೆಳೆಯನಂತರ ಸೋಂಕುನಿವಾರಣೆ ಮಾಡಬೇಕು.
· ಹುಳುವಿನ ಕಸ ಅಥವಾ ಹಿಕ್ಕೆಯ್ನು ನಡೆದಾಡುವ ಜಾಗದ್ಲಿ ಹಾಕಬಾರದು, ನೇರವಾಗಿ ತೋಟಕ್ಕೆ ಹಾಕಬಾರದು ಮತ್ತು ದನಗಳಿಗೆ ಮೇವಾಗಿ ನೀಡಬಾರದು.
· ರೋಗಗ್ರಸ್ಥ ಹುಳುಗಳನ್ನು ಆಯ್ದು ಶೇ.೨ರ ಫಾರ್ಮಲಿನ್ ದ್ರಾವಣ ಅಥವಾ ಶೇ.೫ರ ಬ್ಲೀಚಿಂಗ್ ಇಲ್ಲವೇ ೫೦೦ ಪಿ.ಪಿ.ಎಂ. ಕ್ಲೋರಿನ್ ಡೈಆಕ್ಸೈಡ್ (ಕ್ಲಿನಿಟಾಲ್ ಪ್ಲಸ್) ದ್ರಾವಣದಲ್ಲಿ ಹಾಕಿ ಮಣ್ಣಿನಲ್ಲಿ ಮುಚ್ಚಬೇಕು.
· ರೇಷ್ಮೆ ಹುಳು ಜ್ವರದಲ್ಲಿದ್ದಾಗ ಪ್ರತಿ ಚದರ ಅಡಿಗೆ ೩ಗ್ರಾಂನಂತೆ ಸುಣ್ಣವನ್ನು ಧೂಳಿಸಬೇಕು.
· ಜ್ವರದಿಂದ ಎದ್ದನಂತರ ಸೆರಿನೊವಜಯ ಪವರ್/ರೇಷಮ್ ಜ್ಯೋತಿ/ವಿಜೇತ ಅಥವಾ ಇತರೆ ಹಾಸುಗೆ ಸೋಂಕು ನಿವಾರಕಗಳನ್ನು ಪ್ರತಿ ಚದರ ಅಡಿಗೆ ೫ಗ್ರಾಂನಂತೆ ಧೂಳಿಸಬೇಕು.
೨) ರೇಷ್ಮೆ ಹುಳುವಿಗೆ ತಗಲುವ ಹಾಲುತೊಂಡೆರೋಗ ಹರಡುವಿಕೆ, ಚಿಹ್ನೆಗಳು ಮತ್ತು ಹತೋಟಿ ಕ್ರಮಗಳಾವುವು?
ಹಾಲು ತೊಂಡೆ ರೋಗವು ಎಲ್ಲಾ ಕಾಲದಲ್ಲೂ ಕಂಡುಬರುತ್ತದೆ. ಸಾಮಾನ್ಯವಾಗಿ ಬೇಸಿಗೆ ಮತ್ತು ಮಳೆಗಾಲದಲ್ಲಿ ಹೆಚ್ಚಾಗಿರುತ್ತದೆ.
ಲಕ್ಷಣಗಳು
· ರೋಗ ಹೆಚ್ಚಾದಾಗ ಜೀರ್ಣಶಕ್ತಿಕಡಿಮೆಯಾಗುತ್ತದೆ. ಅದರಿಂದಾಗಿ ಸರಿಯಾಇ ಸೊಪ್ಪು ತಿನ್ನುವುದಿಲ್ಲ.
· ಶರೀರದ ಉಂಗುರಗಳ ಮಧ್ಯಭಾಗ ಊದಿಕೊಂಡಿರುತ್ತದೆ.
· ಚರ್ಮ ಬಿಳುಪಾಗಿ ಹೊಳೆಯುತ್ತಿರುತ್ತದೆ.
· ರೋಗದ ಹುಳುಗಳು ತಟ್ಟೆ/ದಡೇವುಗಳ ಮೇಲೆ ಸೊಪ್ಪು ತಿನ್ನದೆ, ಹರಿದಾಡುತ್ತಾ ಕೆಳಗೆ ಬೀಳುತ್ತವೆ.
· ಚರ್ಮ ಬಿರುಕು ಬಿಟ್ಟು, ಬಿಳಿಯ ಬಣ್ಣದ ದ್ರವ ಹೊರಬರುತ್ತದೆ.
· ಹುಳುಗಳು ಸರಿಯಾಗಿ ಜ್ರರಕ್ಕೆ ಕೂರುವುದಿಲ್ಲ.
ಹತೋಟಿ/ಮುಂಜಾಗ್ರತಾ ಕ್ರಮಗಳು
· ಹುಳು ಸಾಕಣೆ ಮನೆಯಲ್ಲಿ ಸರಿಯಾದ ಗಾಳಿ ಸಂಚಾರಕ್ಕೆ ಅವಕಾಶವಿರಬೇಕು.
· ಹುಳುಗಳನ್ನು ಒತ್ತಾಗಿ ಇಡಬಾರದು. ಸರಿಯಾದ ಸ್ಥಳಾವಕಾಶ ಇರಬೇಕು.
· ಹುಳುಗಳ ಮೈಮೇಲೆ ಗಾಯ ಅಥವಾ ಗೀರುಗಳಾಗದಂತೆ ನೋಡಿಕೊಳ್ಳಬೇಕು.
· ಬಲಿತ ಅಥವಾ ಎಳಸು ಸೊಪ್ಪಿನ ಮೇವು ನೀಡಬಾರದು.
· ಬಲಿತ ಹುಳುಗಳಿಗೆ ತೇವದ ಅಥವಾ ಕುಡಿಸೊಪ್ಪು ಕೊಡಬಾರದು.
· ಹುಳುಸಾಕಣೆ ಮನೆಯಲ್ಲಿ ಉಷ್ಣಾಂಶ ಏರುಪೇರಾಗದಂತೆ ನೋಡಿಕೊಳ್ಳಬೇಕು. ರೋಗಗ್ರಸ್ಥ ಹುಳುಗಳನ್ನು ಆರಿಸಿ ಶೇ.೨ರ ಫಾರ್ಮಲಿನ್ ದ್ರಾವಣದಲ್ಲಿ ಅಥವಾ ಶೇ.೫ರ ಬ್ಲೀಚಿಂಗ್ ಅಥವಾ ೫೦೦ಪಿ.ಪಿ.ಎಂ. ಕ್ಲೋರಿನ್ಡ್‌ಡೈಆಕ್ಸೈಡ್‌(ಕ್ಲಿನಿಟಾಲ್ ಪ್ಲಸ್) ದ್ರಾವಣದಲ್ಲಿ ಹಾಕಿ ಮಣ್ಣಿನಲ್ಲಿ ಹೂಳಬೇಕು ಅಥವಾ ಸುಡಬೇಕು.
· ಹುಳುಗಳ ಹಿಕ್ಕೆಯನ್ನು ನೇರವಾಗಿ ತೋಟಕ್ಕೆ ಹಾಕಬಾರದು. ಅದನ್ನು ಗುಂಡಿಯಲ್ಲಿ ಮುಚ್ಚಿ ಕೊಳೆಸಿ ಅನಂತರ ಉಪಯೋಗಿಸಬೇಕು.
· ಮೂರನೇ ಹಂತದವರೆಗೆ ನೈಲಾನ್ ಬಲೆಯನ್ನು ಉಪಯೋಗಿಸಿ ಹಾಸಿಗೆ ಬದಲಾಯಿಸಬೇಕು.
· ಪ್ರತಿ ಜ್ವರದಲ್ಲಿ ಪ್ರತಿ ಚದರ ಅಡಿಗೆ ೩‌ಗ್ರಾಂನಂತೆ ಸುಣ್ಣ ಧೂಳಿಸಬೇಕು.
· ಜ್ವರದಿಂದ ಎದ್ದನಂತರ ಸೊಪ್ಪು ಕೊಡುವ ಮೊದಲು ಹಾಸುಗೆ ಸೋಂಕು ನಿವಾರಕ (ಉದಾ: ಜಯ ಪವರ್/ವಿಜೇತ/ರೇಷಮ್ ಜ್ಯೋತಿ)ವನ್ನು ಧೂಳಿಸಬೇಕು.
· ಪ್ರತಿ ಬೆಳೆನಂತರ ಮತ್ತು ರೇಷ್ಮೆ ಹುಳುಸಾಕಣೆ ಪ್ರಾರಂಭದಲ್ಲಿ ಕ್ಲಿನಿಟಾಲ್ ಪ್ಲಸ್ ಅಥವಾ ಸ್ಯಾನಿಟೆಕ್ ಇಲ್ಲವೇ ಇನ್ನಾವುದೇ ಸೋಂಕು ನಿವಾರಕವನ್ನು ಶಿಫಾರಸ್ಸು ಮಾಡಿದ ಪ್ರಮಾಣದಲ್ಲಿ ಬಳಸಿ ಸೋಂಕು ನಿವಾರಣೆ ಮಾಡಬೇಕು.
೩) ರೇಷ್ಮೆ ಹುಳುವಿಗೆ ತಗಲುವ ಸಪ್ಪೆರೋಗ ಕಂಡುಬರುವ ಕಾಲ, ಲಕ್ಷಣಗಳು ಮತ್ತು ಹತೋಟಿ ಕ್ರಮಗಳಾವುವು?
ಸಪ್ಪೆರೋಗವು ವರ್ಷದ ಎಲ್ಲಾ ಋತುಮಾನಗಳಲ್ಲಿ ಕಂಡುಬರುತ್ತದೆ. ಆದರೆ ಬೇಸಿಗೆ ಮತ್ತು ಮಳೆಗಾಲದಲ್ಲಿ ಹೆಚ್ಚಾಗಿರುತ್ತದೆ. ಈ ರೋಗ ವೈರಸ್ ಮತ್ತು ಬ್ಯಾಕ್ಟೀರಿಯಾಗಳಿಂದ ಬರುತ್ತದೆ.
ಲಕ್ಷಣಗಳು
· ಹುಳುಗಳು ಚಟುವಟಿಕೆಯಿಂದ ಇಲ್ಲದಿರುವುದು.
· ಸೊಪ್ಪು ತಿನ್ನಲು ಇಚ್ಛಿಸದಿರುವುದು.
· ಬೆಳವಣಿಗೆಯಲ್ಲಿ ವ್ಯತ್ಯಾಸ.
· ‌ಜ್ವರಕ್ಕೆ ಕೂರುವಾಗ ಏರುಪೇರು.
· ದಿನಕಳೆದಂತೆ ಸಣ್ಣ/ದಪ್ಪ ಹುಳುಗಳ ಸಂಖ್ಯೆ ಹೆಚ್ಚಾಗುವುದು.
· ಮಣಿಸರದಂತೆ ಹಿಕ್ಕೆ
· ಮೃದುವಾದ ಅಥವಾ ದ್ರವ ರೂಪದ ಹಿಕ್ಕೆ
· ಹುಳುಗಳು ಬಣ್ಣದ ದ್ರವವನ್ನು ವಾಂತಿ ಮಾಡುವುದು. ಶರೀರ ಕುಗ್ಗುವುದು, ಚರ್ಮ ಸ್ಥಿತಿಸ್ಥಾಪಕತೆಯನ್ನು ಕಳೆದುಕೊಳ್ಳುವುದು.
· ಶರೀರ ಕೆಂಪು ಅಥವಾ ಕಂದು ಬಣ್ಣಕ್ಕೆ ತಿರುಗುವುದು. ಚಂದ್ರಿಕೆಗಳ ಮೇಲೆ ಗೂಡುಕಟ್ಟದೆ ಹುಳುವು ಜೋತುಬೀಳುವುದು.
· ಸತ್ತ ಹುಳುಗಳು ಮೃದುವಾಗಿದ್ದು ಕಪ್ಪುಬಣ್ಣಕ್ಕೆ ತಿರುಗಿ ದುರ್ನಾತ ಉಂಟಾಗುತ್ತದೆ.
· ೫ ಹಂತದಲ್ಲಿ ಕೆಲವೊಂದು ತಟ್ಟೆಗಳಲ್ಲಿ ಮಾತ್ರ ಹುಳುಗಳು ಸಾಯುವುದನ್ನು ಗುರುತಿಸಲಾಗಿದೆ. ಇದನ್ನು ಗ್ರಾಮ್ಯ ಭಾಷೆಯಲ್ಲಿ ತಟ್ಟೆರೋಗ ಎನ್ನುತ್ತಾರೆ.
ಹತೋಟಿ/ಮುಂಜಾಗ್ರತಾ ಕ್ರಮಗಳು
· ಮೊಟ್ಟೆಗಳನ್ನು ಪರಿಪಾಕಿಸಿ ಚಾಕಿಕಟ್ಟಬೇಕು.
· ಆಯಾ ಹಂತಕ್ಕೆ ತಕ್ಕಂತೆ ಉಷ್ಣಾಂಶ ಮತ್ತು ಶೈತ್ಯಾಂಶಗಳನ್ನು ಒದಗಿಸಬೇಕು.
· ಸಾಕಣೆ ಮನೆಯ ಉಷ್ಣಾಂಶದಲ್ಲಿ ಹೆಚ್ಚಿನ ಏರುಪೇರಾಗುವುದನ್ನು ತಡೆಗಟ್ಟಬೇಕು.
· ಬಲಿತ ಹುಳುಗಳ ಕೊಠಡಿಯಲ್ಲಿ ಸರಾಗ ಗಾಳಿ ಸಂಚಾರಕ್ಕೆ ಅನುವು ಮಾಡಬೇಕು.
· ಮೇವಿಗೆ ಒಳ್ಳೆಯ ಗುಣಮಟ್ಟದ ಪುಷ್ಟಿಕರವಾದ ಸೊಪ್ಪನ್ನು ನೀಡಬೇಕು.
· ಹುಳುವಿನ ಹಂತಕ್ಕೆ ಯುಕ್ತವಾದ ಸೊಪ್ಪನ್ನು ನೀಡಬೇಕು.
· ಬಾಡಿದ, ಮಣ್ಣುಮೆತ್ತಿದ, ಹೆಚ್ಚು ಬಲಿತ ಇಲ್ಲವೇ ಹಳದಿ ಬಣ್ಣಕ್ಕೆ ತಿರುಗಿದ ಸೊಪ್ಪನ್ನು ನೀಡಬಾರದು.
· ಕಸ ತೆಗೆಯುವಾಗ ನೈಲಾನ್ ಬಲೆ ಉಪಯೋಗಿಸಬೇಕು.
· ಹುಳುವಿನ ಮೈಮೇಲೆ ಗಾಯ ಅಥವಾ ಗೀರುಗಳಾಗದಂತೆ ಎಚ್ಚರವಹಿಸಬೇಕು.
· ಜ್ವರದಿಂದ ಎದ್ದನಂತರ ಸೊಪ್ಪು ಕೊಡುವ ಮೊದಲು ಜಯಪವರ್ / ವಿಜೇತ / ರೇಷಮ್ ಜ್ಯೋತಿ / ಸಂಜೀವಿನಿಯಂತಹ ಹಾಸುಗೆ ಸೋಂಕು ನಿವಾರಕಗಳನ್ನು ಪ್ರತಿ ಚದರ ಅಡಿಗೆ ೫ಗ್ರಾಂನಂತೆ ಧೂಳಿಸಬೇಕು.
· ಪ್ರತಿ ಬೆಳೆಯ ಪ್ರಾರಂಭದಲ್ಲಿ ಮತ್ತು ಬೆಳೆಯನಂತರ ಕ್ಲಿನಟಾಲ್ ಪ್ಲಸ್ ಅಥವಾ ಸ್ಯಾನಿಟೆಕ್ ಉಪಯೋಗಿಸಿ ಸೋಂಕು ನಿವಾರಣೆ ಮಾಡಬೇಕು. ಅವಶ್ಯಕತೆ ಇದ್ದಲ್ಲಿ ಇನ್ನೊಂದು ಬಾರಿ ಸೋಂಕು ನಿವಾರಣೆ ಮಾಡಬಹುದು.
೪) ರೇಷ್ಮೆ ಹುಳುವಿಗೆ ತಗಲುವ ಸುಣ್ಣಕಟ್ಟು ರೋಗ ಮತ್ತು ಆಸ್ಪರ್ಜಿಲ್ಲೋಸಿಸ್ ಕಂಡುಬರುವ ಕಾಲ, ಲಕ್ಷಣಗಳು, ಚಿಹ್ನೆಗಳು ಮತ್ತು ನಿಯಂತ್ರಣದ ವಿಧಾನಗಳಾವುವು?
ಸುಣ್ಣಕಟ್ಟು ರೋಗವು ಬೆವೇರಿಯಾ ಬ್ಯಾಸಿಯಾನ ಎಂಬ ಸೂಕ್ಷ್ಮಜೀವಿಯಿಂದ ಬರುತ್ತದೆ. ಈ ರೋಗವು ಮಳೆಗಾಲ ಮತ್ತು ಚಳಿಗಾಲದಲ್ಲಿ ಹೆಚ್ಚಾಗಿರುತ್ತದೆ.
ಲಕ್ಷಣಗಳು
· ರೋಗಗ್ರಸ್ಥ ಹುಳುಗಳಲ್ಲಿ ಲವಲವಿಕೆ ಕಡಿಮೆಯಾಗುತ್ತದೆ. ಚಲನೆ ಮಂದವಾಗಿ ಮಂಕಾಗಿರುತ್ತವೆ.
· ಆಹಾರ ಸೇವನೆಯಲ್ಲಿ ಆಸಕ್ತಿ ಇರುವುದಿಲ್ಲ.
· ಚರ್ಮದಲ್ಲಿ ಸ್ಥಿತಿಸ್ಥಾಪಕಶಕ್ತಿ ಇರುವುದಿಲ್ಲ.
· ರೋಗ ಉಲ್ಬಣಗೊಂಡಾಗ ಚರ್ಮದ ಮೇಲೆ ಎಣ್ಣೆಯಂತಹ ಚುಕ್ಕೆಗಳು ಕಾಣಿಸಿಕೊಳ್ಳುತ್ತವೆ.
· ಹುಳುಗಳು ಸೋಂಕಾದ ೩ ಅಥವಾ೪ ದಿನಗಳಲ್ಲಿ ಸಾಯುತ್ತವೆ. ಸತ್ತ ಹುಳುಗಳ ದೇಹದ ಮೆಲೆ ಒಂದೆರಡು ದಿನಗಳಲ್ಲಿ ಶಿಲೀಂಧ್ರದ ಬಣ್ಣ ಕಂಡುಬರುತ್ತವೆ. ಬಿವೇರಿಯಾ ಶಿಲೀಂಧ್ರ ಸೋಂಕಾಗಿದ್ದಲ್ಲಿ ಬೆಳ್ಳಗೂ, ಆಸ್ಟರ್ಜಿಲೋಸಿಸ್ ಸೋಂಕಾಗಿದ್ದಲ್ಲಿ ಕಂದು ಬಣ್ಣ ಇರುತ್ತದೆ.
ಹತೋಟಿ ಕ್ರಮಗಳು
· ಮೊಟ್ಟೆ ಕಪ್ಪು ಬಣ್ಣಕ್ಕೆ ತಿರುಗಿದಾಗ ಶೇ.೨ ಫಾರ್ಮಲಿನ್ ದ್ರಾವಣದಲ್ಲಿ ಅದ್ದಿ ನೆರಳಿನಲ್ಲಿ ಒಣಗಿಸಬೇಕು.
· ಸಾಕಣೆ ಮನೆಯಲ್ಲಿ ಉಷ್ಣಾಂಶ ಹೆಚ್ಚಿಸಬೇಕಾದಾಗ ಹೀಟರ್ ಮತ್ತು ಹೊಗೆಯಾಡದ ಕೆಂಡವನ್ನು ಉಪಯೋಗಿಸಬೇಕು.
· ಸಾಕಣೆ ಮನೆಯಲ್ಲಿ ಗಾಳಿ ಸಂಚಾರವಾಗುವಂತೆ ಕಿಟಕಿ ಬಾಗಿಲುಗಳನ್ನು ತೆಗೆದಿಡಬೇಕು.
· ಹುಳುವಿ ಹಾಸುಗೆ ದಪ್ಪವಾಗದಂತೆ, ತೆಳುವಾಗಿಡಬೇಕು.
· ಪ್ರತಿದಿ ಕಸತೆಗೆದನಂತರ ತಟ್ಟೆಗಳಿಗೆ ಸುಣ್ಣದ ಪುಡಿಯನ್ನು ಸಿಂಪಡಿಸಬೇಕು.
· ರೋಗಗ್ರಸ್ಥ ಹುಳುಗಳನ್ನು ಆರಿಸಿ ಶೇ.೨ರ ಫಾರ್ಮಲಿನ್ ಅಥವಾ ಬ್ಲೀಚಿಂಗ್ ಅಥವಾ ೫೦ ಪಿ.ಪಿ.ಎಂ. ಕ್ಲೋರಿನ್ ಡೈಯಾಕ್ಸೈಡ್(ಕ್ಲಿನಿಟಾಲ್ ಪ್ಲಸ್) ದ್ರಾವಣದಲ್ಲಿ ಹಾಕಿ ಸುಡಬೇಕು. ಅಥವಾ ಮಣ್ಣಿನಲ್ಲಿ ಮುಚ್ಚಬೇಕು.
· ಹುಳುವಿನ ಕಸವನ್ನು ನೇರವಾಗಿ ತೋಟಕ್ಕೆ ಉಪಯೋಗಿಸಬಾರದು. ಕಸ ತೆಗೆಯುವಾಗ ನೈಲಾನ್ ಬಲೆ ಉಪಯೋಗಿಸಬೇಕು ಮತ್ತು ಕಸ ಹಿಕ್ಕೆಯನ್ನು ದನಕರುಗಳಿಗೆ ಮೇವಾಗಿ ನೀಡಬಾರದು.
· ಹುಳುಗಳು ಜ್ವರದಲ್ಲಿದ್ದಾಗ ಅಥವಾ ಜ್ವರ‍್ಕೆ ಹೋಗುವಾಗ ಹಾಸುಗೆಯನ್ನು ತೆಳುವಾಗಿಟ್ಟು ಹುಳುಗಳ ಮೇಲೆ ಸುಣ್ಣದ ಪುಡಿಯನ್ನು ಧೂಳಿಸಬೇಕು.
· ವಿಜಯಪವರ್/ವಿಜೇತ/ರೇಶಮ್‌ಜ್ಯೋತಿ/ಸುರಕ್ಷದಂತಹ ಹಾಸುಗೆ ಸೋಂಕು ನಿವಾರಕಗಳನ್ನು ಪ್ರತಿ ಜ್ವರದ ನಂತರವೂ ಧೂಳಿಸಬೇಕು.
· ಸಾಕಣೆಯ ಮೊದಲು ಮತ್ತು ಅನಂತರ ಕ್ಲಿನಿಟಾಲ್ ಪ್ಲಸ್ ಅಥವಾ ಸ್ಯಾನಿಟೆಕ್‌ಗಳಿಂದ ರೇಷ್ಮೆ ಹುಳುಮನೆ ಮತ್ತು ಸಲಕರಣೆಗಳ ಸೋಂಕುನಿವಾರಣೆ ಮಾಡಬೇಕು. ಅವಶ್ಯಕತೆಯಿದ್ದಲ್ಲಿ ಮಧ್ಯೆ ಒಂದು ಸಾರಿ ಶೇ.೨ರ ಬ್ಲೀಚಿಂಗ್ ದ್ರಾವಣದಲ್ಲಿ ಸೋಂಕು ನಿವಾರಣೆ ಮಾಡಬೇಕು.
೫) ಊಜಿ ನೊಣ ಹೆಚ್ಚಾಗಿ ಕಂಡುಬರುವ ಕಾಲ, ಲಕ್ಷಣ, ಹಾನಿಯ ಸ್ವರೂಪ ಮತ್ತು ನಿರ್ವಹಣಾ ಕ್ರಮಗಳಾವುವು?
ಊಜಿನೊಣದ ಹಾವಳಿ ಹೆಚ್ಚಾಗಿ ಮಳೆಗಾಲ ಮತ್ತು ಚಳಿಗಾಲದಲ್ಲಿ ಕಂಡುಬರುತ್ತವೆ. ಬೇಸಿಗೆಯಲ್ಲಿ ಹಾವಳಿ ಕಡಿಮೆಯಿರುತ್ತದೆ. ಊಜಿನೊಣ ರೇಷ್ಮೆಹುಳುವಿನ ಮೇಲೆ ಮೊಟ್ಟೆಯಿಟ್ಟ ೩ರಿಂದ ೪ದಿನಗಳಲ್ಲಿ ಮೊಟ್ಟೆಯೊಡೆದು ಹೊರಬರುವ ಊಜಿಮರಿ (ಮೆಗ್ಗಾಟ್) ರೇಷ್ಮೆ ಹುಳುವಿನ ಚರ್ಮ ಕೊರೆದು ದೇಹದೊಳಕ್ಕೆ ಪ್ರವೇಶಿಸುತ್ತದೆ. ಇದರ ಪರಿಣಾಮವಾಗಿ ಚರ್ಮದ ಆ ಭಾಗದಲ್ಲಿ ಕಪ್ಪು ಚುಕ್ಕೆ ಅಥವಾ ಮಚ್ಚೆ ಉಂಟಾಗುತ್ತದೆ. ಈ ಕೀಟದ ಹಾವಳಿಯಿಂದ ಶೇ. ೧೫ರಿಂದ ೨೦ರಷ್ಟು ಬೆಳೆ ನಾಶವಾಗುತ್ತದೆ.
ನಿರ್ವಹಣಾ ಕ್ರಮಗಳು
· ಸಾಕಣೆ ಮನೆಯ ನೆಲದಲ್ಲಿರುವ ಸಂದುಗೊಂದುಗಳನ್ನು ಮುಚ್ಚಿ, ಅಲ್ಲಿ ಮೆಗಾಟ್‌ಗಳು (ಊಜಿಮರಿ) ಸೇರಿಕೊಂಡು ಕೋಶಗಳಾಗಿ ಮಾರ್ಪಾಡಾಗುವುದನ್ನು ತಡೆಗಟ್ಟಬೇಕು.
· ೫ನೇ ಹಂತದಲ್ಲಿ ಊಜಿ ಬಾಧೆಗೊಳಗಾದ ರೇಷ್ಮೆ ಹುಳುಗಳು ಇತರ ಹುಳುಗಳಿಗಿಂತ ಬೇಗನೆ ಗೂಡುಕಟ್ಟುವವು, ಇಂತಹ ಗೂಡುಗಳನ್ನು ಆಯ್ದು ಹಬೆಗೆ ಒಡ್ಡಿ ಊಜಿಮರಿಗಳನ್ನು ಸಾಯಿಸಬೇಕು.
· ರೇಷ್ಮೆ ಗೂಡುಗಳನ್ನು ಮಾರುಕಟ್ಟೆಗೆ ಸಾಗಿಸುವಾಗ ಊಜಿಪೀಡಿತ ಗೂಡುಗಳಿಂದ ಊಜಿಮರಿಗಳು ದಾರಿಯಲ್ಲಿ ಬೇಳದಂತೆ ಎಚ್ಚರಿಕೆವಹಿಸಬೇಕು. ಇದರಿಂದ ಊಜಿನೊಣವು ಒಂದು ಪ್ರದೇಶದಿಂದ ಇನ್ನೊಂದು ಪ್ರದೇಶಕ್ಕೆ ಹರಡುವುದನ್ನು ತಡೆಗಟ್ಟಬಹುದು.
· ಸಾಕಣೆಮನೆ, ಮೊಟ್ಟೆ ತಯಾರಿಕಾ ಕೇಂದ್ರ, ನೂಲು ಬಿಚ್ಚುವ ಘಟಕ ಹಾಗೂ ರೇಷ್ಮೆಗೂಡಿನ ಮಾರುಕಟ್ಟೆಗಳಲ್ಲಿ ಕಾಣಬರುವ ಊಜಿಮರಿಗಳು ಮತ್ತು ಕೋಶಗಳನ್ನು ಬಿಸಿನೀರಿನಲ್ಲಿ ಹಾಕಿ ಸಾಯಿಸಬೇಕು.
· ರೇಷ್ಮೆಹುಳು ಸಾಕಣೆ ಸಮಯದಲ್ಲಿ ಊಜಿನೊಣದ ಹತೋಟಿಗೆ; (ಅ) ನೈಲಾನ್ ಬಲೆ ಬಳಸಬೇಕು., (ಆ) ಊಜಿ ಪುಡಿ, (ಇ) ಊಜಿ ಟ್ರ‍್ಯಾಪ್ ಬಲೆ ಬಳಸಬೇಕು.
· ಜೈವಿಕ ನಿಯಂತ್ರಣಕ್ಕೆ ನಿಸೋಲಿಂಗ್ ಥೈಮಸ್ ಎಂಬ ಇರುವೆ ಜಾತಿಯ ಪರೋಪ ಕೀಟವನ್ನು ಬಳಸಿ ಊಜಿಕೋಶಗಳನ್ನು ನಾಶಪಡಿಸಬೇಕು.
೬) ರೇಷ್ಮೆಹುಳು ಬಿತ್ತನೆ ಕೋಠಿಯಲ್ಲಿ ಕಂಡುಬರುವ ಉಪದ್ರವಕಾರಿ ಕೀಟಗಳು, ಹಾನಿಯ ಸ್ವರೂಪ ಮತ್ತು ನಿರ್ವಹಣಾ ಕ್ರಮಗಳಾವುವು?
ಬಿತ್ತನೆಗೂಡಿನ ಉಪದ್ರವ ಕೀಟಗಳು ವರ್ಷದ ಎಲ್ಲಾ ಋತುಮಾನಗಳಲ್ಲಿ ಕಂಡುಬರುತ್ತವೆ ಇವುಗಳಲ್ಲಿ ಮುಖ್ಯವಾದವುಗಳೆಂದರೆ ಡರ್ಮೆಸ್ಟಿಡ್ ದುಂಬಿಗಳು ಮತ್ತು ಕರ್ಣಕೀಟ.
ಚಿಹ್ನೆ ಮತ್ತು ಹಾನಿಯ ಸ್ವರೂಪ
ಡರ್ಮೆಸ್ಟಿಡ್ ದುಂಬಿಗಳು ಪ್ರಾಣಿ ಸಂಬಂಧಿ ಪದಾರ್ಥಗಳನ್ನು ತಿನ್ನುವವಾಗಿಗದ್ದು ರೇಷ್ಮೆ ಮೊಟ್ಟೆ ಮತ್ತು ಚಿಟ್ಟೆಯನ್ನು ತಿನ್ನುತ್ತವೆ. ಜೊತೆಗೆ ಗೂಡನ್ನು ಕೊರೆದು ಕೋಶವನ್ನು ಸಹ ತಿನ್ನುತ್ತವೆ. ಕರ್ಣಕೀಟಗಳು ಮೊಟ್ಟೆಯಿಡುವ ಚಿಟ್ಟೆಗಳ ಹೊಟ್ಟೆಯಿಂದ ರಕ್ತ ಹೊರಬಂದು, ಮೊಟ್ಟೆಯನ್ನು ಪೂರ್ತಿಯಾಗಿ ಇಡುವ ಮೊದಲೇ ಸಾಯುತ್ತವೆ.
ನಿಯಂತ್ರಣ ಕ್ರಮಗಳು
· ಬಿತ್ತನೆ ಕೋಠಿಗಳಲ್ಲಿ ಈ ಉಪದ್ರವ ಕೀಟಗಳನ್ನು ಸೇರಿಸಿ ಸುಡುವುದರ ಮೂಲಕ ನಾಶಪಡಿಸಬಹುದು.
· ಕೊರೆದ ಗೂಡುಗಳ ಶೇಖರಣೆಗೆ ಮೊದಲು ಬಿಸಿಲಿನಲ್ಲಿ ಒಣಗಿಸುವುದರಿಂದ ಗೂಡುಗಳಲ್ಲಿರುವ ಉಪದ್ರವಕಾರಿ ಕೀಟಗಳ ಮೊಟ್ಟೆ ಮತ್ತು ಮರಿಗಳು ಸಾಯುತ್ತವೆ, ತದನಂತರ ಗೂಡುಗಳನ್ನು ಶೇಖರಿಸಿಡಬೇಕು.
· ಚಿ‌ಟ್ಟೆ ಕೊರೆದ ಗೂಡುಗಳನ್ನು ೪ ದಿನಗಳೊಳಗೆ ಮಾರಾಟ ಮಾಡಬೇಕು.
· ಚಿಟ್ಟೆಕೊರೆದ ಗೂಡುಗಳಿಂದ ಹೊರಬಂದ ಕೀಟಗಳು ಶೇಖರಣೆ ಕೊಠಡಿಯಿಂದ ಹೊರಬಾರದಹಾಗೆ ತಂತಿಯ ಬಲೆಯನ್ನು ಅಳವಡಿಸಬೇಕು.
· ಬಿತ್ತನೆಕೋಠಿಗಳಲ್ಲಿ ಮರದ ಅಥವಾ ಬಿದಿರಿನ ತಟ್ಟೆಗಳಿಗಿಂತ ಪ್ಲಾಸ್ಟಿಕ್ ತಟ್ಟೆಗಳನ್ನು ಉಪಯೋಗಿಸುವುದು ಸೂಕ್ತ.
· ಮಾರುಕಟ್ಟೆಯಲ್ಲಿ ದೊರೆಯುವ ಬ್ಲೀಚಿಂಗ್‌ಪುಡಿ(ಶೇ.೩೦)ಯನ್ನು ಗೋಡೆಯ ಬುಡಗಳಿಗೆ ಧೂಳಿಸುವುದರಿಂದ ಡರ್ಮೆಸ್ಟಿಡ್ ಕೀಟಗಳನ್ನು ಸಾಯಿಸಬಹುದು.
· ಬಿತ್ತನೆ ಕೋಠಿಗಳಲ್ಲಿ ಉಪಯೋಗಿಸುವ ಗೋಣಿಚೀಲ ಅಥವಾ ಹತ್ತಿ ಚೀಲಗಳನ್ನು ಶೇ.೦.೦೨೮ರ ಡೆಲ್ಟಾಮೆಥ್ರಿನ್‌ನಲ್ಲಿ ಅದ್ದಬೇಕು.
· ಚಿಟ್ಟೆಕೊರೆದ ಗೂಡುಗಳ ಮೇಲೆ ಶೇ.೫ರ ಮೆಲಾಥಿಯಾನ್ ಸಿಂಪಡಿಸಿ ಅನಂತರ ಶೇಖರಿಸಬೇಕು. ಬಿತ್ತನೆ ಕೋಠಿ ಮತ್ತು ಉಪಯೋಗಿಸುವ ದಡೇವು ಅಥವಾ ಸಾಧನಗಳಿಗೆ ಶೇ.೦.೦೭೬ರ ಡಿ.ಡಿ.ವಿ.ಪಿ.ದ್ರಾವಣ ಸಿಂಪಡಿಸಬೇಕು.
೭) ಹುಳುವಿನ ಹಿಕ್ಕೆಯನ್ನು ಒಂದೇ ಒಂದು ಬಾರಿ ಹಿಪ್ಪುನೇರಳೆ ತೋಟಕ್ಕೆ ಹಾಕಿದಾಗಲೂ ಹುಳುಸಾಕಣೆಯಲ್ಲಿ ಸಪ್ಪೆರೋಗ ಬರತ್ತಲೇ ಇರುತ್ತದೆ. ಇದರ ಕಾರಣವೇನು?
ಸಪ್ಪೆರೋಗ ತಗುಲಿದ ಹುಳುಗಳಿದ್ದ ಬೆಳೆಯಲ್ಲಿನ ಹಿಕ್ಕೆಯನ್ನು ತಿಪ್ಪೆಗೆ ಹಾಕಿದ್ದು, ಅದು ಚೆನ್ನಾಗಿ ಪೂರ್ಣ ಕೊಳೆತಿರುವುದಿಲ್ಲ. ಅಂಥ ಗೊಬ್ಬರವನ್ನು ತೋಟಕ್ಕೆ ಹಾಕುವುದರಿಂದ ರೋಗಾಣುಗಳು ತೋಟದಲ್ಲಿದ್ದು ಸೋಂಕು ಹರಡುತ್ತಿರುತ್ತವೆ. ಆದ್ದರಿಂದ ಪದೇ ಪದೇ ಸಪ್ಪೆರೋಗ ಬರುತ್ತಲೇ ಇರುತ್ತದೆ.
೮) ಕಡಿಮೆ ಪ್ರಬಲತೆಯ ಫಾರ್ಮಲಿನ್ ಉಪಯೋಗಿಸುವುದರಿಂದಾಗುವ ಅನಾನುಕೂಲತೆಗಳೇನು?
ಇದರಿಂದ ರೋಗಾಣುಗಳಲ್ಲಿ ರೋಗನಿರೋಧಕ ಶಕ್ತಿ ಬೆಳೆಯುತ್ತದೆ, ಕೊಠಡಿಯಲ್ಲಿರುವ ರೋಗಾಣುಗಳು ಪೂರ್ತಿ ನಾಶವಾಗುವುದಿಲ್ಲ. ಆದ್ದರಿಂದ ಅಲ್ಲಿ ಸಾಕುವ ಹುಳುಗಳಿಗೆ ರೋಗ ಬಂದೇ ಬರುತ್ತದೆ. ಅಲ್ಲದೆ ಮುಂದಿನ ಬೆಳೆಗಳಿಗೆ ರೋಗನಿರೋಧಕ ಶಕ್ತಿ ಬೆಳಸಿಕೊಂಡ ರೋಗಾಣುಗಳು ಆಕ್ರಮಣ ಮಾಡುತ್ತವೆ.
೯) ಫಾರ್ಮಲಿನ್ ಘಾಟು ವಾಸನೆಯಿಂದ ಸಿಂಪರಣೆ ಮಾಡುವರಿಗೇ ಕೊಠಡಿಗೆ ಸಿಂಪರಣೆಮಾಡಲು ಸಾಧ್ಯವಾಗುವುದಿಲ್ಲ. ಹೀಗಿರುವಾಗ ರೋಗಾಣುಗಳು ಪೂರ್ಣ ನಾಶಹೊಂದಿರುವುದಿಲ್ಲವೆ?
ಕೊಠಡಿಯ ಪ್ರತಿಯೊಂದು ಭಾಗಗಳಲ್ಲೂ ರೋಗಾಣುಗಳಿರುವುದರಿಂದ, ಪ್ರತಿಯೊಂದು ಕಡೆಗೂ ಸಿಂಪರಣೆ ಮಾಡುವುದು ಅವಶ್ಯಕ. ಕೊಠಡಿಗೆ ಸಂಪೂರ್ಣ ಸಿಂಪರಣೆ ಮಾಡದಿದ್ದರೆ, ಸಿಂಪರಣೆ ಮಾಡದೆ ಇರುವ ಸ್ಥಳಗಳಲ್ಲಿರುವ ರೋಗಾಣುಗಳು ಮತ್ತೆ ಎಲ್ಲಾ ಕಡೆ ಹರಡುತ್ತವೆ. ಆಗ ಮುಂದಿನ ಸಾಕಣೆಯಲ್ಲಿ ಹುಳುಗಳಿಗೆ ರೋಗಗಳು ಬರುವುದು ಖಂಡಿತ. ಆದಕಾರಣ ಫಾರ್ಮಲಿನ್ ಸಿಂಪರಣೆ ಮಾಡುವವರ ಜೊತೆಗೆ ಇನ್ನೂ ಒಬ್ಬಿಬ್ಬರಿರುವುದು ಒಳ್ಳೆಯದು.
೧೦) ಸಾಕಣೆಯಾದನಂತರ ಸೋಂಕುನಿವಾರಣೆಮಾಡಿದ್ದರೂ ಪುನಃ ಸಾಕಣೆ ಶುರುಮಾಡುವುದಕ್ಕೆ ಮುನ್ನ ಏಕೆ ಕೊಠಡಿಗೆ ಸೋಂಕುನಿವಾರಣೆ ಮಾಡಬೇಕು?
ರೇಷ್ಮೆ ಹುಳುಗಳು ಹಲವು ವಿಧವಾದ ರೋಗಗಳಿಗೆ ತುತ್ತಾಗುತ್ತವೆ. ಬ್ಯಾಕ್ಟೀರಿಯಾ, ಶಿಲೀಂಧ್ರಗಳು ಮತ್ತು ಕೆಲವು ಏಕಕೋಶಜೀವಿ (ಪ್ರೊಟೊಜೊವಾ)ಗಳು ರೇಷ್ಮೆ ಹುಳುಗಳಿಗೆ ರೋಗ ಉಂಟಮಾಡುತ್ತವೆ. ಒಂದು ಸಲ ಈ ರೋಗಗಳು ರೇಷ್ಮೆ ಹುಳುಗಳಿಗೆ ರೋಗ ಉಂಟುಮಾಡುತ್ತವೆ. ಒಂದು ಸಲ ಈ ರೋಗಗಳು ರೇಷ್ಮೆ ಹುಳುಗಳಿಗೆ ಅಂಟಿದರೆ ಅದು ವ್ಯಾಪಕವಾಗಿ ಹರಡಿ, ಪೂಣ ಬೆಳೆಯೇ ನಷ್ಟವಾಗುತ್ತದೆ. ರೇಷ್ಮೆ ಬೆಳೆಗೆ ರೋಗತಗುಲಿದಮೇಲೆ ಪರಿಹಾರ ಹುಡುಕುವುದರ ಬದಲು ರೋಗ ಬಾರದಂತೆ ಮುಂಜಾಗರೂಕತೆ ವಹಿಸಿ, ಸೋಂಕು ನಿವಾರಣಾ ಕ್ರಮಗಳನ್ನು ಅನುಸರಿಸುವುದೇ ಉತ್ತಮ ಮಾರ್ಗ, ಆದಕಾರಣ ಪ್ರತಿ ಬೆಳೆ ಇಡುವುದಕ್ಕೆ ಮುಂಚೆ ಪುನಃ ಸೋಂಕು ನಿವಾರಣಾ ಕ್ಮಮಗಳನ್ನು ಅನುಸರಿಸುವುದೇ ಉತ್ತಮ ಮಾರ್ಗ. ಆದಕಾರಣ ಪ್ತತಿ ಬೆಳೆ ಇಡುವುದಕ್ಕೆ ಮುಂಚೆ ಪುನಃ ಸೋಂಕು ನಿವಾರಣೆ ಮಾಡುವುದು ಎಲ್ಲ ರೀತಿಯಿಂದಲೂ ಮುಖ್ಯ. ಇದರಿಂದ ಹುಳುಗಳು ಸಪ್ಪೆ, ಸುಣ್ಣಕಟ್ಟು ಮತ್ತು ಗಂಟುರೋಗಗಳಿಗೆ ತುತ್ತಾಗದೆ ಸುರಕ್ಷಿತವಾಗಿದ್ದು ಉತ್ತಮ ಬೆಳೆ ಪಡೆಯಲು ಸಾಧ್ಯಾಗುತ್ತದೆ.
೧೧) ರಾಸಾಯನಿಕ ವಸ್ತುಗಳನ್ನು ವಿವಿಧ ಉಪಚಾರಗಳಲ್ಲಿ ಬಳಸುವಾಗ ಶಿಫಾರಸು ಮಾಡಿರುವ ಪ್ರಬಲತೆಯಲ್ಲಿಯೇ ಏಕೆ ಉಪಯೋಗಿಸಬೇಕು?
ಯಾವುದೇ ರಾಸಾಯನಿಕ ವಸ್ತುವಾಗಲಿ ಅದರ ಪರಿಣಾಮ ಒಂದರಿಂದ ಮತ್ತೊಂದಕ್ಕೆ ವ್ಯತ್ಯಾಸವಿರುತ್ತದೆ. ಒಂದೇ ರಾಸಾಯನಿಕವನ್ನು ವಿವಿಧ ಪ್ರಬಲತೆಗಳಲ್ಲಿ ವಿವಿಧ ಕಾರ್ಯಗಳಿಗೆ ಉಪಯೋಗಿಸಲಾಗುತ್ತದೆ. ಆದ್ದರಿಂದ ಆ ಕಾರ್ಯಗಳಲ್ಲಿ ಗೊತ್ತುಪಡಿಸಿದ ಪ್ತಬಲತೆಯಲ್ಲಿಯೇ ರಾಸಾಯನಿಕ ವಸ್ತುಗಳನ್ನು ಬಳಸಬೇಕು. ಶಿಫಾರಸ್ಸು ಮಾಡಿರುವ ಪ್ರಬಲತೆಯಲ್ಲಿಯೇ ಬಳಸುವದರಿಂದ ರೋಗವನ್ನು ತಡೆಗಟ್ಟುವ ಕಾರ್ಯಸುಲಭವಾಗಿದ್ದು ಪರಿಣಾಮಕಾರಿಯಾಗಿ ಇರುತ್ತದೆ. ಶಿಫಾರಸ್ಸು ಮಾಡಿದ ಪ್ರಬಲತೆಗಿಂತ ಹೆಚ್ಚಿನ ಪರಬಲತೆಯಲ್ಲಿ ಉಪಯೋಗಿಸಿದ್ದೇ ಆದಲ್ಲಿ ಅದು ಹುಳುಗಳ ಆರೋಗ್ಯದ ಮೇಲೆ ಕೆಟ್ಟ ಪರಿಣಾಮ ಬೀರಿ ಹುಳುಗಳು ಸಾಯಬಹುದು. ಶಿಫಾರಸ್ಸು ಮಾಡಿದ ಪ್ರಬಲತೆಗಿಂತ ಕಡಿಮೆ ಪ್ರಬಲತೆಯನ್ನು ಉಪಯೋಗಿಸಿದರೆ, ಅದು ಯಾವುದೇ ಪರಿಣಾಮವನ್ನು ಬೀರದೆ, ಹುಳುಗಳು ಇನ್ನೂ ಹೆಚ್ಚು ರೋಗಕ್ಕೆ ತುತ್ತಾಗಿ ಸಾಯಬಹುದು. ಆದ್ದರಿಂದ ರಾಸಾಯನಿಕ ವಸ್ತುಗಳನ್ನು ವಿವಿಧ ಉಪಚಾರಗಳಲ್ಲಿ ಬಳಸುವಾಗ ಶಿಫಾರಸ್ಸು ಮಾಡಿರುವ ಪ್ರಬಲತೆಯಲ್ಲಿಯೇ ಉಪಯೋಗಿಸಬೇಕು.
೧೨) ರೇಷ್ಮೆ ಕಸುಬಿಗಾಗಿ ಸಿಗುವ ಸಾಲ ಸೌಲಭ್ಯಗಳ ಬಗ್ಗೆ ತಿಳಿಸಿ?
· ಹೆಚ್ಚು ಇಳುವರಿ ಕೊಡುವ ಹಿಪ್ಪುನೇರಳೆ ತಳಿಗಳನ್ನು ನರ್ಸರಿ ಮೂಲಕ ಬೆಳೆಸಿದರೆ ರಾಜ್ಯ ರೇಷ್ಮೆ ಇಲಾಖೆ ಪ್ರತಿ ಸಿಸಿಗೆ ರೂ.೦.೫೦ ರಂತೆ ಕೊಂಡುಕೊಳ್ಳುತ್ತದೆ.
· ರೇಷ್ಮೆ ಕೃಷಿ ಮಾಡುವುದಕ್ಕೆ ತರಬೇತಿ ಮತ್ತು ಪ್ರತಿ ಎಕರೆಗೆ ರೂ.೧,೭೫೦/- ಬೆಲೆ ಬಾಳುವ ಉಪಕರಣಗಳನ್ನು ನೀಡಲಾಗುವುದು.
· ದ್ವಿಸಂತತಿತಳಿ ರೇಷ್ಮೆಗೂಡು ಬೆಳೆಯುವವರಿಗೆ ಆಧುನಿಕ ಸಲಕರಣೆಗಳನ್ನು ಕೊಳ್ಳಲು ಶೇ.೫೦ರಷ್ಟು ಸಹಾಯಧನ ನೀಡಲಾಗುವುದು.
· ಕೇಂದ್ರ ರೇಷ್ಮೆ ಮಂಡಳಿ ಮತ್ತು ರಾಜ್ಯ ರೇಷ್ಮೆ ಇಲಾಖೆಗಳು ಹಿಪ್ಪುನೆರಳೆ ತೋಟಕ್ಕೆ ಹನಿ ನೀರಾವರಿ ಅಳವಡಿಸಲು ಶೇ.೫೦ರಷ್ಟು ಸಹಾಯಧನ ನೀಡುತ್ತವೆ.
· ರೈತರಿಗೆ ಶೇ.೫೦ರ ಸಹಾಯಧನ ನೀಡಿ ಸೋಂಕುನಿವಾರಕಗಳನ್ನು ಸರಬರಾಜು ಮಾಡಲಾಗುವುದು. ದ್ವಿಸಂತತಿತಳಿ ರೇಷ್ಮೆ ಗೂಡು ಬೆಳೆಯುವ ರೈತರಿಗೆ ಉಚಿತವಾಗಿಯೇ ಸೋಂಕುನಿವಾರಕಗಳನ್ನು ಕೊಡಲಾಗುವುದು.
· ರಾಜ್ಯ ರೇಷ್ಮೆ ಇಲಾಖೆ ಮತ್ತು ಕೇಂದ್ರ ರೇಷ್ಮೆ ಮಂಡಳಿಗಳು ರೇಷ್ಮೆ ಹುಳು ಸಾಕಣೆ ಮನೆಕಟ್ಟಲು ಶೇ.೫೦ರಷ್ಟು ಸಹಾಯಧನ (ಹೆಚ್ಚು ಅಂದರೆ ೧ ಲಕ್ಷದವರೆಗೆ ಮಾತ್ರ)ವನ್ನು ನೀಡುತ್ತವೆ.
· ಹಿಪ್ಪುನೇರಳೆ ರೇಷ್ಮೆ ಬೆಳೆಗೆ ಬೆಳೆ ವಿಮೆ ಪಾಲಿಸಿ ಮತ್ತು ರೈತರಿಗೆ ಅಪಘಾತ ವಿಮೆ ಪಾಲಿಸಿ ಸೌಲಭ್ಯವೂ ಸಹ ಇದೆ. ಇದಕ್ಕೆ ರಾಜ್ಯ ರೇಷ್ಮೆ ಇಲಾಖೆ ಮತ್ತು ಕೇಂದ್ರ ರೇಷ್ಮೆ ಮಂಡಳಿಗಳನ್ನು ಸಂಪರ್ಕಿಸಬೇಕು.

